
ᐃᖃᓗᐃᑦ, ᓄᓇᕗᑦ 
ᐱᖓᔪᐊᑦ, ᒪᐃ 26, 2004 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᐊᖓᔪᖅᑳ ᓚᕖᓐᓂᐊ 
ᐳᕋᐅᕐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐊᖓᔪᖅᑳ ᐲᑕ ᕿᓚᕝᕙᖅ, ᓯᑏᕝ ᒪᑉᓴᓚᒃ, ᐸᑎᖅ 
ᓇᑦᑎᖅ, ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ ᑕᐃᕕᑎ 
ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᑐᓵᔨᒃᑯᑦ): ᑐᒃᓯᐊᖅᑕ. 
 
>>ᑐᒃᓯᐊᕐᓂᖅ 
 
ᐅᖃᖅᑎ (ᑐᓵᔨᒃᑯᑦ): ᐅᑎᕐᓗᑕ ᑲᑎᒪᔾᔪᑎᒃᓴᓄᑦ. ᓈᓴᐅᑎᓕᒃ 2. ᐊᖓᔪᖅᑳᑦ ᐅᖃᐅᓯᖏᑦ 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑉ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖏᑦ 021 - 2(1): ᓄᓇᕗᒻᒥ ᓯᓚᑦᑐᓴᕐᕕᒻᒧᑦ ᐊᑭᑐᔫᑎᓄᑦ ᐸᕐᓇᒍᑕᐅᔪᖅ 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦ, ᐅᖃᖅᑎ. ᐅᖃᖅᑎ, ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪ ᓄᓇᕗᒻ ᓯᓚᑦᑐᓴᕐᕕᐅᔪᖅ 
ᐱᓕᕆᖃᑎᒌᖃᑦᑕᕐᓯᒪᒻᒪᑎᒃ ᐋᖅᑭᓇᓱᐊᖅᑐᑎᒃ ᐊᑭᑐᔫᑎᓄᑦ ᐸᕐᓇᒍᑕᐅᔪᓂᒃ ᓴᖅᑮᓇᓱᐊᖅᑐᑎᒃ ᐱᐅᓂᖅᐸᐅᔪᓂᒃ 
ᐱᔪᓐᓇᕐᓗᑎᒃ ᑭᓐᖑᒪᔭᐅᔪᑦ ᓯᓚᑦᑐᓴᕐᕕᐅᔪᒧᑦ ᓄᓇᕗᒻᒥ. 
 
ᐅᖃᖅᑎ, ᑕᒪᓐᓇ ᐸᕐᓇᒍᑕᐅᔪᖅ ᐃᓚᓕᐅᔾᔨᓯᒪᕗᖅ ᑐᒃᓯᕋᐅᑕᐅᓯᒪᔪᓂᒃ ᓄᓇᓕᐅᔪᓂᒃ ᓄᑖᓄᑦ ᐃᓐᓇᕐᓄᑦ 
ᐃᓕᓐᓂᐊᕐᕕᐅᔪᓄᑦ, ᑭᖑᕝᕕᐅᑎᔪᒃᓴᐅᔪᓄᑦ, ᐊᒻᒪᓗ ᐃᓕᓐᓂᐊᖅᑎᐅᔪᑦ ᐃᓪᓗᒃᓴᖏᓐᓄᑦ. 
 
ᐅᖃᖅᑎ, ᐅᖃᐅᑎᔪᒪᕙᒋᑦ ᑕᐃᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪ ᐅᑭᐅᖅᑕᖅᑐᒥ ᓄᓇᕗᒻᒥ ᓯᓚᑦᑐᓴᕐᕕᐅᔪᖅ 
ᖃᐅᔨᓇᓱᐊᕐᒪᑕ ᖃᓄᑐᐃᓐᓇᖅ ᓄᑕᐅᔪᓂᒃ ᑕᒪᒃᑯᐊ ᐊᑭᑐᔪᓄᑦ ᑮᓇᐅᔭᐅᔪᑦ ᐊᑐᖅᑕᐅᑦᑎᐊᕈᓐᓇᖁᓪᓗᒋᑦ ᐊᒻᒪᓗ 
ᓇᒻᒪᓈᕐᓯᒪᑦᑎᐊᕐᓗᑎᒃ ᐱᔪᒪᔭᖏᓐᓂᒃ ᐃᓕᓐᓂᐊᕐᓂᕐᒧᑦ ᐱᔭᐅᔭᕆᐊᖃᖅᑐᓂᒃ ᓄᓇᒋᔭᑦᑎᓐᓂᒃ ᑭᓐᖑᒪᔭᐅᔪᓂᒃ. 
 
ᑕᒪᓐᓇ ᐅᖃᓚᐅᖅᑐᒍ, ᐅᖃᖅᑎ, ᖁᕕᐊᓱᒃᐳᖓ ᐅᓪᓗᒥ ᒪᓕᒐᓕᐅᕐᕕᒻᒥ ᐅᖃᕈᓐᓇᕆᐊᒃᓴᖅ ᒫᓐᓇᕈᓘᓚᐅᖅᑐᖅ 
ᐃᓱᒪᓕᐅᕋᑖᓚᐅᕋᑦᑕ ᑐᓂᓂᐊᕐᓗᑎᒍᑦ ᑳᓐᑐᕌᖑᔪᖅ ᓴᓇᓂᐊᕐᓗᑕ ᓄᑖᒥ ᐃᓕᓐᓂᐊᖅᑎᓄᑦ ᑐᔪᕐᒥᕕᒃᓴᐅᔪᓂᒃ 
ᐃᖃᓗᑦᑑᑦᑎᐊᕐᒥ ᓄᓇᕗᒻᒥ ᓯᓚᑦᑐᓴᕐᕕᒻᒧᑦ ᐊᒻᒪᓗ ᓴᓇᔭᐅᓂᒃᓴᖓ ᐸᕐᓇᑕᐅᔪᖅ ᐅᐱᕐᖔᖑᔪᖅ ᑕᒫᓂ ᐊᕐᕌᒍᒥ 
2004. 
 
ᐅᖃᖅᑎ, ᑕᒪᒃᑯᐊ ᐃᓕᓐᓂᐊᖅᑎᐅᔪᑦ ᐊᖏᕐᕋᖃᑦᑎᐊᖅᐸᑕ ᐃᓅᓯᕆᔭᖏᓐᓄᑦ ᐱᔭᕆᐊᑭᓐᓂᕐᓴᐅᒐᔭᕐᒪᑦ 
ᐃᓕᓐᓂᐊᖅᑎᐅᔪᓄᑦ ᐊᒻᒪᓗ ᑕᐃᓐᓇ ᓯᓚᑦᑐᓴᕐᕕᐅᔪᖅ ᐃᖃᓗᑦᑑᑦᑎᐊᕐᒥ ᑲᔪᖏᕐᕕᐅᓂᕐᓴᐅᔪᓐᓇᕐᒪᑕ 
ᐃᓕᓐᓂᐊᕆᐊᕈᒪᔪᓄᑦ ᐃᖃᓗᑦᑑᑦᑎᐊᕐᒥ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇ.ᒦᒃ, ᐊᖓᔪᖅᑳᑉ ᐅᖃᐅᓯᖏᑦ. ᕿᓚᕝᕙᖅ. 

ᐊᖓᔪᖅᑳᑉ ᐅᖃᐅᓯᖏᑦ 022 - 2(1): ᐃᓪᓗᓕᕆᔨᒃᑯᓐᓂᑦ ᐃᓪᓗᖃᖅᑐᓄᑦ ᐊᑭᓕᕐᓱᑕᐅᔪᑦ 
 

ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓂᑯᕕᒍᑎᖃᖅᐳᖓ ᑲᔪᓯᓐᓇᖅᑐᓄᑦ 
ᓴᖅᑭᔮᕈᑕᐅᔪᓄᑦ ᐊᒻᒪᓗ ᐃᓕᓐᓂᐊᕈᑕᐅᕙᓪᓕᐊᔪᓐᓇᖅᑐᓄᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓄᑦ ᑲᒪᒋᔭᐅᔪᓐᓇᖅᑐᓂ 
ᓄᓇᓕᐅᔪᓂᒃ ᐱᔾᔪᑎᖃᖅᑐᓂᒃ ᑭᒃᑯᑐᐃᓐᓇᕐᓄᑦ ᐃᓪᓗᖁᑎᒋᔭᐅᔪᓃᑦᑐᓄᑦ. 
 

ᐅᖃᖅᑏ, ᒪᕐᕈᖓᓃᓕᕋᑦᑕ ᐊᕐᕌᒍᒥᑦ ᐊᓯᔾᔨᖅᑕᐅᓚᐅᖅᑎᓪᓗᒍ ᐃᓪᓗᓕᕆᔨᒃᑯᓐᓂᑦ ᐃᓪᓗᓂᑦ ᐊᑐᖅᑐᐊᖅᑐᓄᑦ 
ᐊᑭᐅᔪᑦ ᓴᖅᑭᑕᐅᓚᐅᖅᑐᖅ ᔮᓐᓄᐋᕆ 2003-ᒥᑦ. ᐱᒋᐊᖅᑐᒍ ᑕᒪᑐᒪᓂ ᑕᖅᑭᒥᑦ ᐊᒻᒪᓗ ᐊᒥᓱᑲᓪᓚᐅᓂᐊᖅᑐᓄᑦ 
ᑕᖅᑭᓄᑦ, ᐊᒥᓱᑦ ᐱᒡᒐᓇᙱᑦᑐᑦ ᐊᑕᐅᓯᕐᒥᑦ ᒪᑉᐱᖅᑐᒐᓖᑦ ᑐᓴᕋᔅᓴᐃᑦ ᓇᓗᓇᐃᖅᓯᔪᑦ ᐃᓗᓕᖏᓐᓂᑦ ᐃᓪᓗᒧᑦ 
ᐊᑭᓕᖅᓱᖅᑕᐅᔪᓄᑦ ᐊᑭᓄᑦ ᑐᓂᐅᖅᑲᖅᑕᐅᓂᐊᖅᐳᑦ ᓄᓇᓕᒻᒥᐅᑎᓐᓂᑦ ᑲᑐᔾᔨᔪᓄᑦ, ᓄᓇᓕᓐᓂᑦ 
ᐃᓪᓗᓕᕆᔨᒃᑯᓐᓂᑦ ᐊᒻᒪᓗ ᓄᓇᓕᓐᓂᑦ. 
 

ᑖᒃᑯᐊ ᐊᑕᐅᓯᕐᒥᑦ ᒪᑉᐱᖅᑐᒐᓖᑦ, ᐅᖃᖅᑏ, ᐃᓚᓕᐅᔾᔭᐅᓂᐊᖅᐳᑦ ᑕᖅᑭᑕᒫᑦ ᐊᑭᓕᕋᔅᓴᓄᑦ ᓇᓕᖅᑯᓄᑦ 
ᑐᔪᖅᑕᐅᓕᖅᐸᑕ ᑎᑎᑲᓂᐊᕐᕕᒃᑯᑦ, ᓴᖅᑭᔮᖅᑎᑕᐅᓗᑎᓪᓗ ᐃᓪᓗᓕᕆᔨᒃᑯᑦ ᐊᓪᓚᕝᕕᖏᓐᓂᑦ ᐊᒻᒪᓗ 
ᓴᖅᑭᔮᖅᑎᑕᐅᓗᑎᒃ ᓄᓇᓕᓐᓂᑦ ᑐᓴᕋᔅᓴᖃᕐᕕᐅᔪᓂᑦ ᐊᒻᒪᓗ ᑐᓴᖅᑕᐅᑐᐃᓐᓇᕆᐊᖃᖅᑐᑎᒃ ᓄᓇᓕᒻᒥᐅᑦ 
ᓈᓚᐅᑎᖏᑎᒍᑦ ᑐᓴᖅᑕᐅᖁᓪᓗᑕ ᐃᓪᓗᓂᑦ ᐊᑐᖅᑐᐊᖃᑦᑕᖅᑐᓄᑦ. 
 

ᐅᖃᖅᑏ, ᓯᕗᓪᓕᖅᐹᖅ ᐊᒻᒪᓗ ᑭᖑᕙᕐᓇᓂ, ᐱᔾᔪᑎᖃᖅᐳᖅ ᐃᓕᓐᓂᐊᖅᑏᑦ ᐊᒻᒪᓗ ᐊᑐᖅᑐᐊᕐᓂᕐᒧᑦ ᐃᓪᓗᒥᑦ 
ᐊᑭᓕᖅᓱᖅᑕᖏᓐᓄᑦ. ᓇᓗᓇᐃᔭᖅᓯᒪᑦᑎᐊᖅᐳᑦ ᐃᓕᓐᓂᐊᖏᓐᓇᖅᑐᑦ ᖃᐅᔨᓴᖅᑕᐅᓯᒪᙱᒻᒪᑕ 
ᐃᓪᓗᒨᖅᑲᖅᑕᖏᑦ. ᑕᒪᓐᓇ ᐃᓕᓚᓕᐅᔾᔨᕗᖅ ᐃᓕᓐᓂᐊᖅᑎᓂᑦ ᐅᑎᖃᑦᑕᖅᑐᓂᒃ ᐅᐱᕐᖔᒃᑯᑦ ᐊᖏᕐᕋᒥᓄᑦ. 
ᑕᖅᑭᐅᓂᐊᖅᑐᓂᑦ, ᐅᖃᖅᑏ, ᑐᓴᐅᒪᖃᑎᒌᓐᓂᐊᖅᐳᒍᑦ ᐃᔾᔪᑎᒋᓪᓗᒋᑦ ᐃᓐᓇᑐᖃᐃᑦ ᐊᒻᒪᓗ ᒪᒃᑯᑦᑐᐃᑦ. 
ᐊᑭᒋᔭᖏᑦ ᐃᓅᓇᓱᐊᕐᓂᕐᒧᑦ, ᐲᔭᖅᑕᐅᔪᑦ, ᐊᑭᖏᑦ ᐲᔭᐃᕕᐅᓚᐅᕐᓇᑎᒃ ᐊᒻᒪᓗ ᐲᔭᐃᕕᐅᒌᖅᓯᒪᔪᓂᑦ 
ᐊᓯᖏᓐᓂᓪᓗ . . . 
 

ᐅᖃᖅᑏ, ᐱᓇᓱᐊᖅᑕᕗᑦ ᐱᒡᒐᓇᙱᓚᖅ; ᖃᐅᔨᒪᒋᐊᕐᓂᐊᖅᐳᒍᑦ ᐃᓪᓗᓂᑦ ᐊᑐᖅᑐᐊᖃᑦᑕᖅᑐᑦ 
ᖃᐅᔨᒪᑦᑎᐊᕋᓗᐊᕐᒪᖔᑕ ᐱᐅᔫᓂᖏᓐᓂᑦ ᐊᑦᑐᐃᓂᖏᑕ ᐊᒻᒪᓗ ᐊᑐᖅᑕᐅᔪᓐᓇᖅᑐᑦ ᓄᑖᒥᑦ ᐃᓪᓗᓄᑦ 
ᐊᑭᓕᖅᓱᖅᑕᐅᔪᓂᑦ. ᖁᔭᓐᓇᒦᒃ, ᐅᖃᖅᑏ. 
 

>>ᐸᑦᑕᑐᖅᑐᑦ 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᑦ ᐅᖃᐅᓯᔅᓴᖏᑦ. ᓯᕗᓕᖅᑎ. 
 

ᐊᖓᔪᖅᑳᑉ ᐅᖃᐅᓯᔅᓴᖏᑦ 023 - 2(1): ᓄᓇᕗᒻᒥ ᐱᑲᒻᒪᑦᑕᐅᖃᑦᑕᖅᓯᒪᔪᑦ ᐃᑲᔫᓯᐊᖏᑦ ᑮᓇᐅᔭᐃᑦ 
 

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑉᐳᖓ ᐅᖃᐅᓯᖃᕈᒪᓪᓗᖓ ᓄᓇᕗᒻᒥ 
ᐱᑲᒻᒪᑦᑕᐅᖃᑦᑕᖅᑐᑦ ᐊᑭᓕᐅᓯᐊᖏᓐᓂᑦ ᑮᓇᐅᔭᓂᒃ. 
 

ᖃᐅᔨᒪᔪᐃᓐᓇᐅᒐᑦᑕ ᐱᕋᔭᑦᑐᖃᕐᓂᕋᐃᒻᒪᑦ, ᐱᕋᔭᑕᒥᓂᖅ ᐅᓗᕆᐊᓇᖅᑐᒦᒍᓐᓇᒃᑲᔪᒻᒪᑦ ᐊᒻᒪᓗ 
ᐃᑲᔪᖅᑕᐅᒋᐊᖃᖅᐸᑦᑐᓂ. ᐃᖅᑲᖅᑐᐃᕕᒃᑰᑦᑐᓪᓕ ᑕᑯᓐᓇᖅᑎᓪᓗᒋᑦ ᐱᕋᔭᑦᑐᒥᓂᕐᒥᑦ, ᐃᖅᑲᖅᑐᐃᕕᓕᕆᔨᒃᑯᑦ 
ᖃᐅᔨᒪᒋᐊᕈᒪᕗᑦ ᐱᕋᔭᑕᒥᓃᑦ ᐃᑲᔪᖅᓱᖅᑕᐅᑦᑎᐊᖃᑦᑕᕋᓗᐊᕐᒪᖔᑕ. 
 

ᐊᕐᕌᓂᐅᓚᐅᖅᑐᖅ ᐊᐃᐳᕈ 2003-ᒥ, ᐃᖅᑲᖅᑐᐃᕕᓕᕆᔨᒃᑯᑦ ᓴᖅᑮᓚᐅᖅᐳᑦ ᐱᕋᔭᑕᒥᓂᕐᓄᑦ ᐃᑲᔪᖅᑎᓂᑦ 
ᑲᑎᒪᔨᕋᓛᓂᑦ ᐱᖓᓲᓪᓗᑎᒃ ᐃᓚᒋᔭᐅᖃᑕᐅᔪᑦ ᓄᓇᕗᒻᒥᐅᑦ ᓇᑭᑐᐃᓐᓈᖅᑐᑦ. ᐱᔾᔪᑎᒋᔭᖓ 
ᐱᕋᔭᑕᐅᖃᑦᑕᖅᑐᓄᑦ ᐃᑲᔪᖅᑏᑦ ᑲᑎᒪᔨᕋᓛᑦ ᐱᓕᕆᐊᖃᖅᑐᑎᒃ ᐱᕋᔭᑕᐅᖃᑦᑕᖅᑐᓂᒃ ᐃᑲᔪᕐᓂᕐᒧᑦ 
ᑮᓇᐅᔭᖁᑎᓂᑦ.  ᐃᖅᑲᖅᑐᐃᕕᓕᕆᔨᒃᑯᑦ ᑐᓂᕐᕈᑎᖃᕆᐊᙵᖅᓯᒪᓪᓗᑎᒃ ᑮᓇᐅᔭᑎᒍᑦ, ᑮᓇᐅᔭᐃᑦ 
ᐱᔭᐅᓪᓗᐊᑕᖅᐸᑉᐳᑦ ᐊᑭᓕᐅᑕᒥᓂᕐᓂᑦ ᐃᓚᓕᐅᔾᔭᐅᔪᓂᑦ ᐃᖅᑲᖅᑐᐃᕕᒃᑯᓐᓄᑦ ᐊᑭᓕᖅᑕᐅᒋᐊᓕᓐᓂᑦ 
ᐱᕋᔭᑦᑐᒥᓂᕐᓂᑦ. 
 

 (ᑐᓵᔨ ᓄᖅᑲᖅᐳᖅ) ᐅᖃᖅᑏ, ᖁᕕᐊᑉᐳᖓ ᓇᓗᓇᐃᖅᓯᒋᐊᖓ ᑕᕝᕙᓂ ᐊᕐᕌᒍᒥ ᐊᖏᕈᑎᖃᖅᓯᒪᒐᒪ ᑮᓇᐅᔭᓂᑦ 
$33-ᑕᐅᓴᑲᓴᓐᓂᑦ 8-ᓄᑦ ᓄᓇᓕᑦᑎᒎᖅᑐᓄᑦ ᐱᓕᕆᐊᓄᑦ ᐃᑲᔫᑕᐅᓂᐊᖅᑐᑎᒃ ᐊᔾᔨᒌᙱᑦᑐᓄ ᑦᐱᓕᕆᔪᓄᑦ 
ᓄᓇᕗᒻᒥ ᓴᖅᑮᓗᑎᒃ ᐱᓕᕆᐊᓂᑦ ᐃᑲᔫᑕᐅᓂᐊᖅᑐᓂᑦ ᐱᕋᔭᑕᐅᖃᑦᑕᖅᑐᓄᑦ. ᐱᕋᔭᑕᐅᖃᑦᑕᖅᑐᓄᑦ ᐃᑲᔫᑏᑦ  



ᐱᖓᔪᐊᑦ, ᒪᐃ 26, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᑮᓇᐅᔭᐃᑦ ᐊᑐᖅᑕᐅᖃᑦᑕᖅᐳᑦ ᓄᓇᓕᒻᒥᐅᑎᒎᖅᑐᓄᑦ ᐱᓕᕆᐊᓄᑦ ᖃᓄᐃᓕᐅᕈᓘᔭᕐᓂᐅᔪᓄᓪᓗ ᐃᑲᔪᖅᓱᖅᑐᓂᒃ 
ᐅᕝᕙᓘᓐᓃᑦ ᐃᑲᔫᑎᖃᖅᑐᓂᒃ ᐱᕋᔭᑕᐅᖃᑦᑕᖅᑐᓂᒃ ᐅᑯᑎᒎᓇ: 
 

1. ᐃᓕᓐᓂᐊᖅᑎᑦᑎᓂᖅ ᑐᕌᖓᔪᖅ ᐃᓱᒪᒋᔭᖃᑦᑎᐊᕐᓗᑎᒃ ᐊᒻᒪᓗ ᑐᓴᖅᑎᑦᑎᖃᑦᑕᕐᓗᑎᒃ ᓄᓇᓕᒻᒥᐅᓂᑦ 
ᐃᑲᔪᖅᑎᐅᔪᓂᑦ ᐱᑕᖃᕆᐊᓕᓐᓄᑦ ᐊᒻᒪᓗ ᖃᓄᐃᓐᓂᐅᔪᓄᑦ ᐱᕋᔭᑕᐅᖃᑦᑕᖅᑐᓄᑦ; 

 
2. ᐱᔨᑦᓯᕐᓗᑎᒃ ᐃᑲᔪᕐᓗᑎᒃ ᐱᕋᔭᑕᐅᖃᑦᑕᖅᑐᓂᑦ ᐱᕋᔭᑦᑐᖃᕐᓂᖅᐸᑦ ᑐᐊᕕᕐᓇᖅᑐᒃᑯᑦ, 

ᐃᓄᑑᖃᑎᖃᕐᓗᑎᒃ ᐃᑲᔪᖅᓱᕐᓂᒃᑯᑦ, ᑭᖑᕐᖓᒍᑦ ᐃᑲᔪᖃᑦᑕᕐᓂᒃᑯᑦ ᐊᒻᒪᓗ ᐱᕋᔭᑕᐅᖃᑦᑕᖅᑐᓂᒃ 
ᑐᓴᐅᒪᑎᑦᑎᓂᒃᑯᑦ; 

 
3. ᑕᖅᑲᒃᑯᓂᖓ ᖃᐅᔨᒃᑲᐃᓯᒪᓂᖅ ᐊᒻᒪᓗ ᑐᑭᓯᒋᐊᖅᑎᑦᑎᓂᖅ ᐃᔪᓐᓇᕐᓂᖏᓐᓄᑦ ᐊᒻᒪᓗ 

ᐱᓕᕆᐊᕆᒋᐊᓕᖏᓐᓄᑦ ᐱᕋᔭᑕᐅᓯᒪᔪᑦ, ᐊᑐᐃᓐᓇᐅᔪᓂᑦ ᐱᔨᑦᓯᕋᕐᓂᐅᔪᓂᑦ, ᐃᖅᑲᖅᑐᐃᕕᓕᕆᔨᒃᑯᑦ 
ᖃᓄᐃᓕᐅᖅᐸᓐᓂᖏᓐᓂᑦ ᐊᒻᒪᓗ ᐱᓕᕆᐊᔅᓴᖏᓐᓂᑦ, ᐊᒻᒪᓗ ᐊᓯᖏᓐᓂᑦ ᐱᔾᔪᑎᖃᖅᑐᓂᑦ 
ᐱᕋᔭᑕᐅᓯᒪᔪᓂᑦ ᐊᒻᒪᓗ ᐱᕋᔭᔅᓯᒪᔪᓂᑦ; ᐅᕝᕙᓘᓐᓃᑦ  

 
4. ᖃᐅᔨᓴᕐᓂᖅ ᐊᒻᒪᓗ ᓴᖅᑮᓂᖅ ᑐᑭᓯᒋᐊᕈᑎᔅᓴᓂᑦ ᐱᔨᑦᓯᕋᕐᓃᑦ ᒥᔅᓵᓄᑦ ᐱᕋᔭᑕᐅᖃᑦᑕᖅᑐᓄᑦ ᐊᒻᒪᓗ 

ᐱᑕᖃᕆᐊᖃᖁᔭᖏᓐᓂᑦ ᐃᓱᒫᓘᑎᒋᔭᖏᓐᓂᓪᓗ ᐱᕋᔭᑕᐅᖃᑦᑕᖅᑐᑦ. 
 
ᑎᓕᐅᕆᔪᒪᓪᓗᖓ ᑲᑎᓐᖓᔪᑦ ᐃᓱᒫᓗᓐᓂᕆᔭᖏᓐᓂᒃ ᐱᓂᕐᓗᒃᑕᐅᖃᑦᑕᖅᑐᐃᑦ ᒥᒃᓵᓄᑦ ᓇᒻᒥᓂᖅ 
ᐱᓕᕆᐊᕆᔪᒪᔭᖏᓐᓂᒃ ᐋᖅᑭᒃᓯᓂᐊᕐᒪᑕ ᐊᒻᒪᓗ ᑮᓇᐅᔭᓂᒃ ᐱᓇᓱᐊᕐᓗᑎᒃ. ᑐᒃᓯᕋᐅᑎᖃᕐᓂᐊᕐᒥᔪᑦᑕᐅᖅ ᓱᓕ 
ᐅᑭᐊᒃᓵᖅ. 
 
(ᑐᓵᔨᒃᑯᑦ): ᐱᓕᕆᕕᐊ ᐃᖅᑲᑦᑐᐃᕕᓕᕆᔨᒃᑯᑦ ᐊᒃᓱᕈᖅᑐᑎᒃ ᐱᓕᕆᐊᖃᑦᑐᑦ ᐱᕙᓪᓕᐊᑎᑦᑎᓇᓱᐊᖅᑐᑎᒃ 
ᓄᓇᓕᓐᓂ ᐃᖅᑲᑦᑐᐃᕕᓕᕆᓂᕐᒧᑦ ᑐᕌᖅᑕᐅᓇᓱᐊᖅᑐᓂᒃ ᓄᓇᓕᑦᑎᒍᑦ. ᐃᓕᑕᖅᓯᔪᒍᑦ ᓄᓇᓖᑦ 
ᐱᑕᖃᑦᑎᑦᑎᒐᔪᒻᒪᑕ ᐱᐅᓂᖅᐹᓂ ᑐᕌᖅᑕᐅᓇᓱᐊᖅᑐᓂᒃ. ᓂᕆᐅᑉᐳᒍᑦ ᐱᓕᕆᖃᑎᒌᒋᐊᖏᓐᓂᒃ ᑲᔪᓯᓂᐊᕐᕋᑦᑕ 
ᐱᐅᓯᕚᓕᑎᑦᑎᓂᕐᒥᒃ ᐱᓕᕆᐊᒃᓴᐅᕙᑦᑐᓂᒃ ᐃᖅᑲᑦᑐᐃᕕᓕᕆᔨᒃᑯᑎᒍᑦ ᐃᑲᔫᑎᓂᐊᖅᑐᓂᒃ ᓄᓇᕗᒻᒥᐅᓄᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᑦ ᐅᖃᐅᓯᖏᑦ, ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ. 
 

ᐊᖓᔪᖅᑳᑉ ᐅᖃᐅᓯᖏᑦ 024 – 2(1): ᓄᓇᕗᒻᒥ ᐆᒪᖅᑯᑎᓕᕆᓂᕐᒧᑦ ᐱᕙᓪᓕᐊᓂᐅᔪᖅ ᑮᓇᐅᔭᓕᕆᓂᒃᑯᑦ 
 

ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐱᓇᓱᐊᕈᓯᐅᓚᐅᖅᑐᓂ ᑕᕝᕙᓂ 
ᒪᓕᒐᓕᐅᖅᕕᒻᒥ ᒪᓕᒐᓕᐅᖅᑏᑦ ᐅᖃᐅᓯᖃᖃᑦᑕᖅᓯᒪᒻᒪᑦ ᐃᓱᒫᓘᑎᒋᔭᒥᓂᒃ ᑮᓇᐅᔭᓄᑦ ᖃᐅᔨᓴᖅᑎᐅᑉ 
ᐅᓂᒃᑳᖏᓐᓂᒃ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᑦ. ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ ᐃᓱᒫᓘᖃᑎᒋᕙᑦᑲᑦᑕᐅᖅ. 
 

ᐊᒥᓱᓂᒃ ᐱᐊᓂᒃᓯᓯᒪᓕᖅᑐᒍᑦ ᑕᐃᒪᖓᓂᒃ 2002-03 ᑮᓇᐅᔭᖅᑐᕈᑎᐊᑕ ᐊᕐᕌᒍᐊᓂ ᐋᖅᑭᐹᓕᑎᑦᑎᓪᓗᑕ 
ᐊᐅᓚᓂᖓᓂᒃ ᑯᐊᐳᕇᓴᓐᑯᑦ. ᓇᓗᓇᐃᖅᓯᒍᒪᓪᓗᖓ ᐋᖅᑭᒋᐊᕈᑎᒋᓯᒪᔭᑦᑎᓐᓂᒃ ᐅᓪᓗᒥᒧᑦ, ᐊᒻᒪᓗ 
ᖃᓄᐃᓕᐅᖅᐸᓪᓕᐊᔭᑦᑎᓐᓂᒃ ᓯᕗᓂᒃᓴᒧᑦ. ᐅᖃᖅᑏ, ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᖅ 
ᐱᑦᔭᐃᖅᓯᒪᓂᖅᓴᐅᓕᖅᑐᖅ, ᐊᒻᒪᓗ ᑲᑎᒪᔨᓄᑦ ᐅᓂᒃᑳᖃᑦᑕᓕᖅᑐᑎᒃ. ᒫᑦᓯᒥ ᑲᑎᒪᓂᖃᑦᑎᓪᓗᒋᑦ, ᑲᑎᒪᔨᑦ 
ᐃᓱᒪᓕᐅᕈᑎᖃᓚᐅᖅᑐᑦ ᒪᓕᒍᒪᓪᓗᑎᒃ ᒐᕙᒪᒃᑯᑦ ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᒪᓕᒐᖓᓂᒃ, ᑮᓇᐅᔭᐃᑦ 
ᐊᐅᓚᑕᐅᓂᖏᓐᓄᑦ ᒪᓕᒐᖅ, ᒐᕙᒪᒃᑯᑦ ᐊᐅᓚᖃᑦᑕᓂᕐᒧᑦ ᐊᑐᐊᒐᖏᑦ, ᓄᓇᓯᐅᑎᑦ ᐊᑐᖅᑕᐅᓂᖏᓐᓄᑦ 
ᐊᑐᐊᒐᐃᑦ, ᐊᒻᒪᓗ ᑳᑦᑐᓛᒃᓯᓂᕐᒧᑦ ᐊᒻᒪᓗ ᓂᐅᕕᖃᑦᑕᓂᕐᒧᑦ ᐊᑐᐊᒐᖏᑦ ᐱᖃᓯᐅᑎᓪᓗᑎᑦ ᓄᓇᕗᒻᒥ 
ᓇᒻᒥᓂᖃᑦᑎᓄᑦ ᐊᑐᐊᒐᖓ. ᐃᑲᔪᕐᓂᐊᕐᓗᓂ ᐊᑯᓂᒧᑦ ᐸᕐᓇᑎᕆᓂᕐᒥᒃ, ᑯᐊᐳᕇᓴᓐᑯᑦ ᐊᑐᓕᖅᑎᑦᑎᓚᐅᖅᑐᑦ  



ᐱᖓᔪᐊᑦ, ᒪᐃ 26, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᓄᑖᒥᒃ ᐊᑭᓕᕆᐊᖃᑦᑐᓄᑦ ᐊᑐᖅᑕᐅᖃᑦᑕᓂᐊᖅᑐᒥᒃ ᐃᐳᕈᒥ ᐊᔪᓐᖏᑎᑦᑎᓂᐊᖅᑐᖅ ᐊᑭᓕᕋᒃᓴᓂᒃ 
ᑎᑎᕋᖅᑕᐅᕙᓪᓗᑎᒃ ᖃᓪᓗᓈᑎᑐᑦ, ᐅᐃᕖᑐᑦ ᐊᒻᒪᓗ ᐃᓄᒃᑎᑐᑦ, ᐊᒻᒪᓗ ᐱᐅᓂᖅᓴᒥᒃ ᑮᓇᐅᔭᓕᕆᓂᕐᒧᑦ 
ᑎᑎᕋᖅᑕᐅᓯᒪᕙᓕᕐᓗᑎᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑏ, ᑐᓐᖓᕕᒋᔭᐅᓲᖅ ᓇᓕᐊᓐᓄᑐᐃᓐᓇᖅ ᑯᐊᐳᕇᓴᓐᓄᑦ ᐋᖅᑭᒃᓯᒪᓂᕆᔭᖓ ᑲᑎᒪᔩᑦ. ᖁᓚᖏᓚᖓ 
ᐱᔪᓐᓇᕐᓂᕆᔭᖏᓐᓂᒃ ᐊᑐᓂᒃ ᑲᑎᒪᔩᑦ. ᒫᓐᓇᐅᕋᑖᖅᑐᖅ ᓴᖅᑮᓚᐅᕐᒪᑕ ᖃᐅᔨᓴᕐᓂᕐᒧᑦ ᑲᑎᒪᔨᕋᓛᓂᒃ 
ᑲᒪᒋᔭᖃᕐᓂᐊᖅᑐᓂᒃ ᑯᐊᐳᕇᓴᓐᑯᒃ ᑮᓇᐅᔭᖁᑎᖏᓐᓂᒃ. ᑭᓯᐊᓂᓕ, ᐊᒥᓱᓂᒃ ᓄᑖᓂᒃ ᑲᑎᒪᔨᑖᓂᐊᖅᑐᑦ 
ᑕᖅᑭᐅᓂᐊᖅᑐᓂ. ᐃᓂᓪᓚᒃᓯᒪᓕᕐᓂᐊᖅᑐᑦ ᐅᑭᐊᒃᓵᖓᓂ 2004. 
 
ᐱᓕᕆᖃᑦᑕᖅᓯᒪᓂᖅ, ᐱᓕᕆᔪᓐᓇᕐᓂᖅ ᐊᒻᒪᓗ ᓄᑖᖑᖅᐸᓪᓕᐊᔪᓂᒃ ᖃᐅᔨᒪᓂᖅ ᓯᕗᓪᓕᖅᐹᖑᑎᑕᐅᓂᐊᖅᑐᖅ 
ᐋᖅᑭᒃᓯᒪᓂᖏᓐᓄᑦ ᑲᑎᒪᔩᑦ ᓂᕈᐊᖅᑕᐅᓕᖅᑲᑕ. ᓲᖑᔪᒥᒃ ᑲᑎᒪᔨᑕᕌᓱᐊᕐᓂᕐᒧᑦ ᐱᓇᓱᐊᕐᓂᕐᒥᒃ 
ᕿᓂᕈᑎᖃᕐᓂᐊᖅᑐᑦ ᑲᑎᒪᔨᒃᓴᓂᒃ. ᐊᔪᓐᖏᓐᓂᕆᔭᐅᔪᓂᒃ ᓅᑎᒃᓯᕙᐅᓪᓕᐊᓂᖅ ᐱᐊᓂᒃᑕᐅᔪᖅ ᐊᒻᒪᓗ 
ᐃᖅᑲᓇᐃᔭᖅᑎᖃᑦᑎᐊᓕᖅᑐᑕ. ᑐᓐᖓᕕᖃᑦᑎᐊᕐᓂᖅ ᖁᓪᓕᖅᐹᖑᒻᒪᑦ, ᑕᐃᒪᓐᓇᓗ ᐱᓕᕆᖃᑦᑕᖅᓯᒪᓂᑯ ᑐᒡᓕᐊ 
ᐊᖓᔪᖅᑳᑉ ᐃᓕᔭᐅᓂᖃᓚᐅᖅᑐᑦ ᑖᒃᓱᒪ ᓯᕗᓕᖅᑎᐅᑉ ᐸᐅᓗᓯ ᐅᑲᓕᖅ ᒫᑦᓯᒥ ᐊᖓᔪᖅᑳᖅᑖᕆᔭᐅᓪᓗᓂ. 
 
ᐊᒻᒪᑕᐅᖅ, ᐱᖓᓱᑦ ᓄᑖᑦ ᐋᖅᑭᒃᑕᐅᓯᒪᔪᑦ ᑮᓇᐅᔭᓕᕆᔨᓄᑦ ᐃᖅᑲᓇᐃᔭᖅᑎᒋᔭᐅᓕᕐᓗᑎᒃ ᐃᖅᑲᓇᐃᔭᓕᕐᒥᔪᑦ 
ᐊᓪᓚᕕᒻᒪᑦᑎᓐᓂ. ᐊᖓᔪᖅᑲᐅᑎᓄᑦ ᐃᖅᑲᓇᐃᔭᖅᑎᐅᔪᑦ ᓄᕋᑖᓚᐅᖅᑐᑦ ᐊᓪᓚᕕᒻᒪᕆᑦᑎᓐᓄᑦ 
ᒥᑭᓪᓕᑎᕆᓇᓱᐊᖅᑐᑎᒃ ᐊᐅᓚᖃᑦᑕᕆᐊᖃᕐᓂᕐᒥᒃ ᐱᓕᕆᔭᖅᑐᕐᓗᓂ. ᐊᒻᒪᓗ ᒐᕙᒪᒃᑯᑎᒍᑦ ᑕᑎᖃᕐᓂᐊᕐᕋᑦᑕ 
ᐱᓗᐊᖅᑐᐊᓗᒻᒥᒃ ᐊᐅᓚᑦᑎᔨᓄᑦ ᐊᑭᓖᔾᔪᑎᐅᕙᑦᑐᑦ ᐲᖅᑕᐅᓯᒪᓕᖅᑐᑦ ᐊᒻᒪᓗ ᒐᕙᒪᒃᑯᑦ ᐲᖅᓯᒪᔭᖏᓐᓄᑦ 
ᐃᖅᑲᓇᐃᔭᖅᑎᓄᑦ ᐅᖃᓕᒫᒐᐃᑦ ᐊᑐᖅᑕᐅᓕᖅᑐᑎᒃ. 
 
ᑮᓇᐅᔭᓕᕆᓂᕐᒧᑦ ᐱᕙᓪᓕᐊᒍᓐᓇᖁᓪᓗᒍ ᐊᒻᒪᓗ ᑐᓐᖓᕕᖃᑦᑎᐊᕐᓗᑎᒃ ᑯᐊᐳᕇᓴᓐᑯᑦ 
ᖃᓄᐃᓕᐅᒃᑲᓐᓂᕆᐊᖃᑦᑐᒍᑦ. ᑕᐃᒪᓐᓇ ᐋᖅᑭᒃᓯᓚᐅᖅᑐᖓ ᑐᕌᕋᔅᓴᖏᓐᓂᒃ ᑯᐊᐳᕇᓴᓐᑯᑦ. 
 
ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᑦ ᐱᕚᓕᑎᑦᑎᓂᐊᖅᑐᑦ ᐱᓕᕆᓇᓱᐊᕐᓂᕆᔭᒥᓂ ᐊᑭᓕᖅᓱᐃᑎᑦᑎᓂᒃᑯᑦ. ᐃᒻᒥᒃᑰᑦᑐᖅ 
ᑎᒥᐅᔪᖅ ᕿᓂᖅᑕᐅᓂᐊᖅᑐᖅ ᑕᒪᒃᑯᐊ ᐱᔨᑦᑎᖅᑕᐅᔪᑦ ᐊᑲᐅᖏᓕᐅᕈᑎᖃᕈᓐᓃᓂᐊᕐᒪᑕ ᐊᑭᓕᕆᐊᖃᑉᐸᑦᑕᒥᓄᑦ. 
ᐃᒻᒥᒃᑰᓐᓂᖅ ᐊᑐᖅᑕᐅᓕᕈᓂ ᓈᒻᒪᑎᐊᖅᑐᒥᒃ ᐱᓕᕆᒐᔭᖅᑐᖅ, ᑐᓴᖅᑕᐅᒋᐊᖃᖏᓂᒃᑯᑦ ᐊᒻᒪᓗ 
ᓈᒻᒪᓈᑦᑎᐊᕐᑐᒃᑯᑦ ᑭᐅᖃᑦᑕᕐᓗᓂ ᐱᔨᑦᑎᖅᑕᐅᔪᑦ ᐃᓱᒫᓘᑎᖏᓐᓂᒃ. ᑎᒥᐅᔫᑉ ᐃᓱᒪᓕᐅᕈᑎᖏᑦ 
ᐱᓪᓚᑦᑖᖑᓂᐊᖅᑐᑦ ᐊᒻᒪᓗ ᐊᑐᖅᑕᐅᓗᑎᒃ. 
 
ᑯᐊᐳᕇᓴᓐᑯᑦ ᐱᓕᕆᐊᖃᕐᓂᐊᖅᑐᑦ ᐃᖅᑲᓇᐃᔭᖅᑏᑦ ᐃᓪᓗᖃᑦᑎᑕᐅᓂᖏᓐᓄᑦ ᐊᑐᐊᒐᖏᑦ ᐊᒻᒪᓗ ᐃᑲᔫᓯᐊᖏᑦ 
ᐊᑦᔨᒌᓕᕐᓗᑎᒃ ᒐᕙᒪᒃᑯᑦ ᓄᓇᕗᒻᒥ ᐊᑐᐊᒐᖏᓐᓂᒃ. ᒐᕙᒪᒃᑯᑦ ᓄᓇᕗᒻᒥ ᐱᓕᕆᕕᐊ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐃᓕᓐᓂᐊᑲᓐᓂᕐᓂᒧᑦ ᐊᒻᒪᓗ ᐱᕙᓪᓕᐊᓂᕐᒧᑦ ᐊᕕᒃᓯᒪᓂᖅ ᐃᑲᔪᖁᔭᐅᓂᐊᖅᑐᑦ ᐃᓕᓐᓂᐊᑲᓐᓂᖅᓂᖃᑦᑎᑦᑎᓗᑎᒃ 
ᒪᑯᓄᖓ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐊᒻᒪᓗ ᐱᓕᕆᐊᖏᑎᒍᑦ ᐱᕙᓪᓕᐊᓂᕐᒥᒃ ᑯᐊᐳᕇᓴᓐᑯᑦ 
ᐃᖅᑲᓇᐃᔭᖅᑎᖏᓐᓄᑦ. 
 
ᑯᐊᐳᕇᓴᓐᑯᑦ ᐃᖅᑲᓇᐃᔭᖅᑎᖏᑦ ᐊᑐᕆᐊᖃᕐᓂᐊᖅᑐᑦ ᐊᒻᒪᓗ ᓈᒻᒪᓈᖅᓯᒪᑦᑎᐊᑐᒃᑯᑦ ᑮᓇᐅᔭᐃᑦ 
ᑎᑎᕋᖅᓯᒪᓂᖏᓐᓂᒃ ᐊᒻᒪᓗ ᐊᑐᖅᑕᐅᓂᐊᖅᑐᒋᔭᐅᔪᓂᒃ ᑐᓂᓯᖃᑦᑕᓂᐊᖅᑐᑦ ᑲᑎᒪᔨᖏᓐᓄᑦ ᐊᒻᒪᓗ 
ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ ᑕᖅᑭᑕᒫᑦ. ᐃᖅᑲᓇᐃᔭᖅᑎᐅᔪᑦ ᑯᐊᐳᕇᓴᓐᑯᓐᓄ 
ᓇᓗᓇᐃᖅᑎᕆᓂᐊᖅᑐᑦ ᓯᕗᓂᒃᓴᒥ ᑮᓇᐅᔭᓕᐅᕈᑎᐅᒋᐊᖃᕐᓂᐊᖅᑐᓂᒃ ᑮᓇᐅᔭᖃᖁᓪᓗᒍ. ᑕᒪᓐᓇ 
ᐱᒋᐊᖅᑕᐅᑉᐸᑦ, ᐅᖃᐅᔾᔭᐅᒋᐊᕈᒪᓂᐊᖅᑐᖓ ᓯᕗᓕᖅᑏᑦ ᑲᑎᒪᔨᖏᓐᓂᒃ ᐊᑐᖅᑕᐅᒍᓐᓇᖅᑐᒥᒃ ᐊᑭᒃᖓᓄᑦ, 
ᐊᒻᒪᓗ ᐅᖃᐅᓯᕆᓗᒍ ᑐᒃᓯᕋᐅᑎ ᐆᒪᖅᑯᑎᓄᑦ ᕿᒥᕐᕈᔩᑦ ᐊᑭᖏᓐᓄᑦ ᑲᑎᒪᔩᑦ. 
 
ᑐᓴᐅᒪᑎᒋᐊᕈᒪᓛᖅᑕᒃᑲ ᒪᓕᒐᓕᐅᖅᑏᑦ ᐱᕙᓪᓕᐊᓂᖓᓂᒃ ᑕᐃᖃᓂ ᑭᐅᓪᓕᕐᒥ ᑲᑎᒻᒪᓂᕐᒥ ᐅᑭᐊᖅ. ᒪᑦᓇ 
ᐅᖃᖅᑏ. 

>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᑦᓴᖏᑦ. ᒥᓂᔅᑕᐃᑦ ᐅᖃᐅᓯᑦᓴᖏᑦ. ᑲᑎᒻᒪᐅᑎᑦᓴᐃᑦ ᐅᓪᓗᒥ. 
ᑲᑎᒻᒪᐅᑎᑦᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᐅᖃᓕᖅ. 
 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ 096 - 2(1): ᐊᑎᓕᐅᕈᑎᖃᕐᓂᖅ ᓄᑖᒥᒃ ᕿᑭᖅᑕᓂ ᐋᓐᓂᐊᕐᕕᒻᒥᒃ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᐅᓪᓛᖅ, ᑕᐅᑐᖅᑲᐅᔪᒍᑦ ᐊᑎᓕᐅᕈᑕᐅᑎᓪᓗᒍ ᑳᓐᑐᕌᑦ 
ᓴᓇᔭᐅᓂᑦᓴᖓᓄᑦ ᕿᑭᖅᑕᓂ ᐋᓐᓂᐊᕐᕕᐅᑉ. ᐊᑎᓕᐅᕈᑕᐅᓂᖓ ᓯᕗᒧᐊᒋᐊᒃᑲᓐᓂᕈᑎᐅᕗᖅ 
ᐱᔭᕇᖅᑕᐅᓂᑦᓴᖓᓄᑦᑖᑦᓱᒪ ᐊᑯᓃᖅᑐᒥᒃ ᐱᔭᐅᒐᓱᐊᖅᓯᒪᔫᑉ ᐊᒻᒪ ᖁᕕᐊᑦᑐᖓ ᐱᕙᓪᓕᐊᑎᑕᐅᓕᕐᒪᑦ 
ᑐᕌᑦᓯᐊᖅᑐᒥᒃ. 
 
ᐅᖃᖅᑏ, ᐱᖏᐊᓕᑕᐃᓐᓇᖏᑦᑕᕗᑦ ᑖᓐᓇ ᐃᖅᑲᓇᐃᔮᖅ ᐅᓪᓗᒥ. ᐃᖅᑲᓇᐃᔮᖑᓯᒪᔪᒑᓗᒃ 
ᐊᑕᓂᐅᓵᕈᑕᐅᓯᒪᔪᒑᓘᑦᓱᓂᓗ ᐊᕐᕌᖑᐃᒃ ᖃᕙᑎᑦ ᐊᓂᒍᓕᖅᑐᑦ ᑖᑦᓱᒧᖓ ᐱᒻᒪᕆᐹᓗᒻᒧᑦ ᐱᓕᕆᐊᒧᑦ. 
ᒫᓐᓇᐅᕋᑖᖑᔪᔪᖅ ᐱᔭᕇᖅᑕᐅᒍᒫᕐᓂᐊᔪᔪᖅ ᑕᒪᓐᓇ ᐋᖅᑭᓱᖅᑕᐅᓂᓕᒫᖓ ᑐᓂᔭᐅᓚᐅᖅᓯᒪᒻᒪᑦ ᓄᓇᑦᓯᐊᕐᒥ 
ᐋᑐᕚᒥᒃ ᑕᐃᒫᒃ ᖃᐅᔨᒪᔪᐃᓐᓇᐅᒐᑦᑕ, ᑕᒪᓐᓇ ᑲᔪᓯᓂᖂᙱᑦᑐᖅ. ᑕᒪᓐᓇ ᐱᔾᔪᑎᒋᑦᓱᒍ, ᑎᒍᖅᓯᒪᔭᕗᑦ 
ᑕᒪᑦᓱᒧᖓ ᐊᑲᐃᓪᓕᐅᕈᑦ ᐊᒻᒪᓗ ᐅᖃᐅᑎᒋᒋᐊᖃᓕᖅᓱᒍ ᐊᓯᔾᔨᖅᑕᐅᓂᖅᓴᖓ ᒫᓐᓇ ᐋᓐᓂᐊᕐᕕᐅᑉ, 
ᐋᖏᐅᑎᓯᒪᓕᖅᑐᖅ ᐅᓪᓗᖓ ᐃᓱᓕᓐᓂᕆᒋᐊᖃᕐᕕᖏᓯᒪᔭᖓᑕ. ᑕᑯᒍᓐᓇᓛᕈᒪᔭᕗᑦ ᐅᓪᓗᖅ ᑎᑭᑉᐸᑦ ᓄᑖᑦ 
ᓴᓇᕐᕈᑏᑦ ᐋᓐᓂᐊᓯᐅᑏᓪᓗ ᐃᓄᖁᑎᑦᑕ ᑭᒡᒐᖅᑐᖅᑕᐅᒍᑎᒋᑦᓯᐊᕆᐊᓕᖏᑦ ᐋᓐᓂᐊᖃᕐᓇᖏᑦᑐᓕᕆᔨᑦᑎᓐᓂᒃ 
ᑕᒫᓂ ᓄᓇᕗᒻᒥ. 
 
ᖁᔭᓐᓇᒦᕈᒪᔭᒃᑲ ᐃᓄᑦᓯᐊᕙᐃᑦ ᐊᑎᓕᐅᕈᑎᖃᖅᑲᐅᔪᑦ ᑳᓐᑐᕌᑦᑕᒥᒃ ᐅᓪᓗᒥ ᑕᑯᓛᕈᒪᒋᕙᕗᓪᓗ ᐱᔭᕇᖅᑎᓪᓗᒋᑦ 
ᑖᑦᓱᒥᖓ ᐱᒻᒪᕆᐊᓗᒻᒥᒃ ᐱᓕᕆᐊᒥᒃ ᓂᕈᐊᖅᑕᐅᓯᒪᕕᑦᑎᓐᓂ. ᐅᖃᖅᑏ, ᐱᔭᕇᙱᖏᓐᓂ ᐅᖃᐅᓯᑦᓴᓐᓂᒃ 
ᐅᓪᓗᒥ, ᒪᐅᖓᐃᓐᓈᑎᑦᓯᒐᔭᕋᒪ ᓇᓗᓇᐃᙱᑐᐊᕈᒃᑯ ᐱᑦᓯᐊᖅᓱᒍ ᐊᑦᓱᕈᐊᕆᑦᓱᒍᓗ ᐃᖅᑲᓇᐃᔮᕆᓯᒪᒻᒪᐅᒃ 
ᒥᓂᔅᑕᒋᔪᔭᒐᑕ ᐋᓐᓂᐊᖃᕐᓇᖏᑦᑐᓕᕆᔩᑦ, ᒪᓕᒐᓕᐅᖅᑎᐅᖃᑎᓴ ᑲᓇᓐᓇᖓᓂ ᐃᖃᓗᐃᑦ, ᐊᖓᔪᖅᑳ ᐃᐊᑦ ᐲᑯ. 
 
ᐊᑎᓕᐅᕈᓐᓇᖅᓯᒐᔭᖅᑐᕆᙱᑦᑐᖓ ᐅᓪᓗᒥ ᐱᓇᓱᐊᕐᓂᖃᑦᓯᐊᖅᓯᒪᓐᓂᖏᑉᐸᑦ ᐲᑯ, ᒥᓂᔅᑕᐅᖏᓐᓇᓂᐊᖅᑐᖅ 
ᐋᓐᓂᐊᖃᕐᓇᖏᑦᑐᓕᕆᕆᔨᓄᑦ ᓱᖅᑯᐃᒪᓂᐊᕐᓗᒍ ᑖᓐᓇ ᐱᓕᕆᐊᖅ ᐱᔭᕇᖅᑕᐅᒐᓗᐊᕆᐊᖓ. ᒥᓂᔅᑕᐅᑦᓱᓂ 
ᑕᐃᑦᓱᒨᓇ, ᐲᑯ ᖃᐃᖁᔨᖃᑦᑕᔪᔪᖅ ᐅᕙᓐᓂᒃ ᐊᓪᓚᕝᕕᒻᒥᓄᑦ ᓇᓗᓇᐃᔭᐃᑦᓱᓂ ᐊᑲᐃᓪᓕᕈᑎᕙᑦᑐᓂᒃ 
ᐱᓕᕆᐊᕆᔭᒥᓄᑦ ᓴᓗᒻᒪᖅᓴᐃᓂᕐᒨᖓᔪᓂᓪᓗ ᐋᓐᓂᐊᕐᕕᐅᑉ ᐃᓂᑦᓴᖓᑕ ᓄᓇᐅᑉ ᓱᕈᔪᓐᓇᖅᑐᖃᕐᓂᖓᓂᒃ 
ᐅᕝᕙᓗ ᐊᒥᓱᓂᒃ ᐃᓱᒫᓗᓐᓇᖅᑐᓂᒃ ᓄᓇᓕᐸᐅᔭᐅᑉ ᐅᖃᐅᓯᖏᓐᓂᒃ ᐊᓪᓚᕝᕕᖓᓄᑦ. 
ᑕᐃᒪᐃᖏᓐᓇᕋᓗᐊᖅᑎᓪᓗᒍ, ᐅᖃᖅᑏ, ᐲᑯ ᖁᑦᓵᓪᓚᓚᐅᖅᓯᒪᙱᑦᑐᖅ ᓯᕗᒧᐊᖏᓐᓇᑐᐃᓐᓇᖅᓱᓂ ᐊᒻᒪᓗ 
ᓱᖅᑯᐃᒪᒋᐊᑦᓯᐊᖅᓱᓂ ᑖᓐᓇ ᐱᓕᕆᐊᖅ ᐱᔭᕇᖅᑕᐅᑦᓯᐊᕐᓂᐊᕋᓗᐊᕆᐊᖓ ᓂᕈᐊᖅᑕᐅᓯᒪᓂᑦᑎᓐᓂ. 
 
ᑭᖑᓪᓕᕐᐹᒥ, ᐅᖃᖅᑏ, ᑕᑯᑐᐊᕈᑦᑎᒍ ᑖᓐᓇ ᐋᓐᓂᐊᕐᕕᒃ ᐱᔭᕇᖅᑕᐅᑎᓪᓗᒍ ᐱᔭᕇᖅᑕᐅᓯᒪᕕᒋᔭᖁᑎᑦᑎᒍᑦ, 
ᐊᐱᕆᓇᔭᖅᑕᕋ ᒫᓐᓇ ᓄᑖᖅ ᒥᓂᔅᑕᕗᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓕᑕᕆᔪᒪᓗᒍ ᐃᖅᑲᓇᐃᔭᕐᓂᕆᓯᒪᔭᖓ 
ᒥᓂᔅᑕ ᐲᑰᑉ ᑐᓴᕐᓂᖅᑐᒥᒃ ᑐᓴᖅᑎᒍᒪᓗᒍ, ᐃᓛᖃᐃ ᓄᑖᖅ ᐃᕐᓂᓱᑦᓰᕕᒃ ᐊᑦᓯᖅᑕᐅᒐᔭᖅᑐᖅ ᐅᐱᒍᓱᒍᑕᐅᓗᓂ 
ᐊᑎᖓᓂᒃ ᓴᐅᓂᖅᑖᕆᓗᓂᐅᒃ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᐸᓕᐅᖅᑏᑦ ᐅᖃᐅᓯᑦᓴᖏᑦ. ᒪᑉᓵᓚᖅ. 
 

ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ 097 - 2(1): ᓇᐅᔮᓂ ᐃᖃᓗᓕᐅᑎᓂᖅ 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᒪᒥᐊᒍᒪᔪᖓ, ᓯᕗᓪᓕᕐᒥ, ᐅᕙᓃᒍᓐᓇᓚᐅᙱᓐᓇᒪ ᐃᑉᐸᑦᓴᖅ ᐊᒻᒪᓗ  



ᐱᖓᔪᐊᑦ, ᒪᐃ 26, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐅᕗᙵᕈᓐᓇᕐᓂᕈᒪ, ᓯᑯᙱᑐᐃᓐᓇᕋᔭᖅᑐᒥᓂᐅᔪᖓ ᑲᑎᒻᒪᓂᓕᒫᖏᓐᓂ ᐅᐱᓐᓇᕋᓂ ᐃᓪᓗᓚᐅᕋᒪ ᐊᒻᒪᓗ 
ᖁᔭᓐᓇᒦᕈᒪᔭᕋ ᐸᐅᓗᓯ ᖃᓗᔾᔭᖅ ᐃᒡᒐᑖᖅᑎᓚᐅᕐᒫᖓ, ᐅᕿᑕᒍᓐᓇᖅᑐᖓ ᐅᓪᓗᒥ. 
 
ᐅᖃᖅᑏᐅᖃᐅᓯᖄᕐᔪᖑᒪᔪᖓ ᓱᔪᖃᑦᑕᓕᕐᒪᖔᖅ ᓇᐅᔮᓂ. ᐃᖃᓗᓕᐅᑎᒍᑎᑦᑎᓐᓂ ᓇᐅᔮᓂ ᐊᒻᒪᓗ ᓱᖅᑯᐃᒪᔪᖓ 
ᐃᓘᓐᓇᑎᒃ ᖁᕕᐊᒋᔭᖃᓚᐅᕆᐊᖏᑦ ᑕᒪᑐᒥᖓ. ᐅᖃᐅᓯᕆᔪᒪᔭᒃᑲ ᑭᒃᑰᒻᒪᖔᑕ ᐃᓄᐃᑦ ᓵᓚᖃᕐᓂᑯᐃᑦ 
ᐃᖃᓗᓐᓂᐊᖅᑐᓂᑦ ᐃᖃᓗᖅᑳᖅᑐᓂ. 
 
ᐊᖏᓂᖅᐹᕌᓕᐅᑦᑐᓂ ᐊᒻᒪ ᐃᓚᖓᑦ ᐃᓄᑐᖃᐅᓂᖅᐹᑦ, ᐸᓐᓂᐅᖅ ᓯᐅᓵᕐᓈᖅ, ᓄᑖᒋᐊᓪᓚᒻᒥᒃ 
ᖃᓄᑕᐅᔭᖅᑖᖅᓱᓂ, ᐊᑎᓕᒻᒥᒃ ᒍᔭᕋᓐ ᑐᐊᕆᖕ 380 ᐊᒻᒪ $1000-ᓂᒃ ᖄᒃᑲᓐᓂᖓᒍᑦ. ᐊᒻᒪᓗ ᑐᖔᓃᑦᑐᖅ, 
ᐋᓐᑐᕉ ᑎᒍᒥᐊᖅ, ᖃᖓᑦᑕᐅᑎᑦᓴᑖᖅᓱᓂ, ᒪᕐᕉᓐᓄᑦ ᖃᖓᑦᑕᐅᑎᑦᓴᑖᖅᓱᓂ ᓇᐅᔮᓃᙶᕐᓗᓂ ᑭᕙᓪᓕᐅᑉ 
ᖃᖓᑕᓱᖓᒍᕐᓗᑎᒃ. ᐊᒻᒪ, $800 ᑮᓇᐅᔭᐃᑦ. ᐃᓄᑑᔾᔨᓚᐅᖅᑐᖅ, ᒨᓇ ᑭᒍᒥᐊᖅ, ᑕᐃᓐᓇ ᐅᒥᐊᕐᓯᐅᑎᓂᒃ 
ᐊᐅᓚᐅᑎᑖᓚᐅᖅᑐᖅ 9.9 ᓴᓐᖏᓂᓕᓐᓂᒃ, ᐊᒻᒪᓗ $50 ᑮᓇᐅᔭᐃᑦ.ᑎᓴᒪᖓᑦ ᖃᓪᓗᓈᖅᑕᒥᒃ ᐱᓚᐅᖅᑐᖅ. 
ᑎᐊᐱ ᓯᐅᓴᕐᓈᖅ, ᐊᒻᒪ $400. ᐊᒻᒪᓗ ᑕᓪᓕᒪᒋᔭᐅᓪᓗᓂ ᐱᐊᑎ ᐃᓇᔾᔪᒃ, ᐅᐊᔭᒨᖅᑐᒥᒃ ᒥᕐᓲᑎᑖᓚᐅᖅᑐᖅ 
ᐊᒻᒪᓗ ᖃᓪᓗᓈᖅᑕᒥ ᐊᒻᒪ $200 ᑮᓇᐅᔭᐃᑦ. 6-ᒋᔭᐅᔪᖅ ᐅᕗᓐᖓᓚᐅᖅᑐᖅ ᒨᓇ ᑎᒍᒥᐊᕐᒧᑦ 
ᑐᐱᒃᓴᓂᓚᐅᕆᓪᓗᓂᓗ $200 ᑮᓇᐅᔭᐃᑦ ᐊᒻᒪᓗ 7-ᒋᔭᐅᔪᖅ, ᔫ ᔪᓂᐊ ᐊᓄᑕᕐᓄᐊᖅ ᓵᓚᖃᓚᐅᖅᑐᖅ $1,000 
ᐊᒻᒪ 8-ᒋᔭᖓ ᐅᕗᓐᖓᓚᐅᖅᑐᖅ ᐊᓐᓄᕈ ᑎᒍᒥᐊᖅ ᑕᐃᓐᓇ ᒪᕐᕈᐃᓂᒃ ᓴᓚᖃᓚᐅᖅᑐᖅ ᐊᒻᒪᓗ $500. 9-
ᒋᔭᐅᔪᖅ ᓴᓚᖃᓚᐅᖅᑐᖅ, ᐊᒐᓴ ᐃᕗᔨᕋᓂᐊᖅ, ᓇᔭᒋᔭᕋ, ᐱᓚᐅᖅᑐᖅ $300 ᐊᒻᒪᓗ ᖁᓕᒋᔭᐅᓚᐅᖅᑐᖅ ᒥᐊᕆ 
ᖃᑦᑕᕕᒃᑐᓇᓱᒃ ᓵᓚᖃᓚᐅᖅᑐᖅ $200. ᑕᒪᒃᑯᐊ ᐃᓐᓇᑐᖃᐅᔪᓄᑦ ᐊᒻᒪᓗ ᐅᑭᐅᓕᓐᓄᑦ 18 ᐊᑖᓂᓗ. ᑎᐅᕆ 
ᖃᐅᓐᓇᖅ ᑐᒃᑲᕆᐊᓕᒃᑖᓚᐅᖅᑐᖅ (ᐱᓲᑎᑖᓚᐅᖅᑐᖅ) ᐊᒻᒪᓗ ᑭᓕ ᑐᐸᕐᔪᒃ $150. ᐋᓇ ᓗᓴ ᓴᓚᖃᓚᐅᖅᑐᖅ 
$50 ᐊᒻᒪ ᑭᓕ ᑐᒃᑐᕐᔪᒃ ᕿᐱᓐᓂᒃ ᐴᕐᒥ ᐱᓚᐅᖅᑐᖅ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖏᑦ 098 - 2(1): ᐃᑲᔪᖅᑐᖅᑕᐅᓂᖏᑦ ᓄᓇᕗᒻᒥ ᓄᓇᓕᐅᔪᑦ ᑲᑐᔾᔨᖃᑎᒌᖏᑦ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐅᓪᓗᒥ ᓂᑯᕕᒃᐳᖓ ᓇᓗᓇᐃᕐᓯᒋᐊᕈᒪᓪᓗᖓ ᐱᓕᕆᐊᖓᓐᓂᒃ 
ᐱᒻᒪᕆᐅᔪᒥᒃ ᑲᑐᔾᔨᖃᑎᒌᓄᑦ ᑲᓇᑕᒥ ᓄᓇᓕᐅᔪᓄᑦ, ᑲᓇᑕᒥ ᓄᓇᓕᐅᔪᓂ ᑮᓇᐅᔭᓂᒃ ᑐᒃᓯᕋᖅᑎᐅᓗᐊᑕᖅᐸᒃᑐᑦ. 
 
ᑕᐃᒃᑯᐊ ᑲᑐᔾᔨᖃᑎᒌᖑᔪᑦ ᑭᒡᒐᖅᑐᐃᔪᑦ 1000 ᐅᖓᑖᓂᑦᑐᓂᒃ ᓄᓇᓕᐅᔪᓂᒃ ᖃᓄᐃᑦᑐᑐᐃᓐᓇᕐᓂᒃ ᑲᓇᑕᒥ, 
ᐱᖃᓯᐅᔾᔭᐅᓪᓗᑎᓪᓗ ᑕᒪᒃᑯᐊ ᓄᓇᕗᒻᒥ ᓄᓇᓕᐅᔪᑦ, ᐅᖓᑖᓂ 22 ᒥᓕᐊᓐ ᑲᓇᑕᒥᐅᑕᐅᔪᑦ ᓄᓇᖃᕐᒪᑕ 
ᓄᓇᓕᐅᔪᓂ ᐊᔾᔨᒌᓐᖏᑦᑐᓂᒃ ᑲᑐᔾᔨᖃᑎᒌᖑᔪᑦ ᑭᒡᒐᖅᑐᖅᑕᖏᓐᓂᒃ. 
 
ᓄᓇᕗᒻᒥ ᑲᑐᔾᔨᖃᑎᒌᖑᔪᑦ ᓄᓇᓕᐅᔪᓄᑦ ᐃᒃᓯᕙᐅᑕᖃᖃᑦᑕᐅᒻᒪᑕ ᑲᓇᑕᒥ ᓄᓇᓕᐅᔪᑦ ᑲᑐᑦᔨᖃᑎᒌᖏᓐᓂᒃ 
ᑲᑎᒪᔨᖏᓐᓄᑦ. ᐅᖃᖅᑎ, ᓄᓇᕗᒻᒥ ᓄᓇᓕᐅᔪᑦ ᑲᑐᔾᔨᖃᑎᒌᖏᑦ ᐃᓂᖃᕐᓂᕆᔭᖓ ᑲᑐᔾᔨᖃᑎᒌᓂ ᓄᓇᓕᐅᔪᓂ 
ᐱᕕᖃᖅᑎᑦᑎᕗᖅ ᓴᖅᑮᔪᓐᓇᕐᓗᑎᒃ ᐊᒥᓱᓂᒃ ᓄᓇᓕᓐᓂ ᐃᓱᒪᓗᒋᔭᐅᔪᓂᒃ ᑕᒪᒃᑯᓄᖓ ᓄᓇᕗᒻᒥᐅᑕᐅᔪᓄᑦ. 
ᓄᓇᕗᒻᒥ ᑲᑐᔾᔨᖃᑎᒌᖑᔪᑦ ᓄᓇᓕᐅᔪᓄᑦ ᓴᖅᑮᖃᑦᑕᕐᓯᒪᒻᒪᑕ ᐃᓱᒪᓗᒍᑕᐅᔪᓂᒃ $350 ᒥᓕᐊᓐᓂ ᓄᓇᓕᐅᔪᓂ 
ᐃᓗᐊᓂ ᓱᓇᒃᑯᑖᓂ ᐊᑭᓕᒃᓴᐅᔪᓄᑦ, ᐊᑦᑕᓇᖅᑐᒥᓕᕐᓂᖓᓄᑦ ᐊᕙᑎᒋᔭᕗᑦ ᐊᒻᒪᓗ ᐃᓄᓯᕆᔭᕗᑦ ᐊᓐᓂᓇᕐᓂᖓ 
ᖃᓄᕐᓗ ᐃᓕᖅᑯᓯᕆᔭᑦᑎᓐᓂᒃ ᑕᒫᓂ ᐊᔾᔨᐅᑎᓐᖑᐊᕐᓗᒋᑦ ᖃᓪᓗᓈᑦ ᓄᓇᖓᓐᓂᕐᒥᐅᑕᐅᔪᓂᒃ. 
 
ᑲᓇᑕᒥ ᑲᑐᔾᔨᖃᑎᒌᖑᔪᑦ ᓄᓇᓕᐅᔪᓂᒃ ᑐᑭᓯᐅᒪᑦᑎᐊᖅᑐᑦ ᐊᒥᓱᓂᒃ ᐃᓱᒫᓗᒍᑎᒋᔭᑦᑎᓐᓂᒃ ᓄᓇᕗᒻᒥ ᑕᐃᒃᑯᐊᓗ 
ᐊᔪᐃᓐᓇᖅᐸᒃᑐᑎᒃ ᒪᓕᒃᑐᒋᑦ ᑮᓇᐅᔭᖃᖅᑎᑦᑎᖃᑦᑕᕐᓂᕐᒧᑦ ᑐᓂᔭᐅᕙᒃᑐᓂᑦ ᐊᑐᓕᖁᔭᐅᓯᒪᔪᓂᒃ ᓄᓇᕗᒻᒥ 
ᑲᑐᔾᔨᖃᑎᒌᓄᑦ ᓄᓇᓕᐅᔪᓂ ᖃᐅᔨᓇᓱᐊᕐᓗᑎᒃ ᖃᓄᖅ ᑕᒪᒃᑯᐊ ᑲᓇᑕᒥ ᐊᕕᒃᑐᕐᓯᒪᔪᓂ ᐊᒻᒪᓗ ᐅᑭᐅᖅᑕᖅᑐᒥ 
ᐊᕕᒃᑐᕐᓯᒪᔪᓂᒃ ᑮᓇᐅᔭᓂᒃ ᐱᖃᑦᑕᕐᓂᐊᕐᒪᖔᑕ ᑕᒪᒃᑯᓇᓐᖓ ᑲᓇᑕᒥ ᓄᓇᓕᐅᔪᑦ ᐃᓗᓕᖏᓐᓄᑦ  

ᓱᓇᒃᑯᑖᖃᕐᓂᕐᒧᑦ. ᐃᓄᒋᐊᓐᓂᖏᑦ ᒪᓕᓪᓗᒋᑦ ᑐᓂᔭᐅᖃᑦᑕᕐᓂᖏᑦ ᐊᑐᖅᑕᐅᒐᓗᐊᖅᐸᑦ ᑕᒪᓐᓇ ᐊᑐᓗᐊᖏᒻᒪᑦ 
ᐱᓗᐊᖅᑐᒥ ᐃᓄᐃᓴᑦᑐᒡᒍᑕᐅᑉᐸᑕ ᓄᓇᓕᐅᔪᑦ, ᐃᓄᒋᐊᑦᑐᒡᒍᑕᐅᒻᒪᑕᓕ ᑲᓇᑕᒥ ᖃᓪᓗᓈᑦ ᓄᓇᖓᓐᓂᑦ. 
ᐅᖃᖅᑎ, ᑲᑐᔾᔨᖃᑎᒌᖑᔪᑦ ᓄᓇᓕᐅᔪᑦ ᑲᓇᑕᒥ ᐃᑲᔪᕐᒥᔪᑦ ᓄᓇᕗᒻᒥ ᐊᔪᐃᓐᓇᕋᓱᐊᖅᑎᓪᓗᑕ ᐋᑐᕚᒥ 
ᑮᓇᐅᔭᑎᒍᑦ ᐱᕙᓪᓕᐊᓇᓱᐊᕐᓂᕐᒧᑦ ᐊᖏᖃᑎᒌᒍᑕᐅᔪᒧᑦ ᐊᒻᒪᓗ ᓴᓐᖏᓂᖅᑖᖅᑎᑕᐅᕙᓪᓕᐊᓂᕐᒧᑦ. 
 
ᑕᒪᒃᑮᒃ ᑲᓇᑕᒥ ᑲᑐᔾᔨᖃᑎᒌᖑᔪᑦ ᐊᒻᒪᓗ ᓄᓇᕗᒻᒥ ᓄᓇᓕᐅᔪᑦ ᑲᑐᔾᔨᖃᑎᒌᖑᔪᑦ ᐃᓕᑕᕐᓯᓯᒪᕗᑦ ᑕᒪᒃᑯᐊ 
ᐃᑲᔪᖅᑕᐅᓗᑎᒃ ᓄᓇᕗᒻᒥ ᒐᕙᒪᒃᑯᓐᓄᑦ ᑕᒪᓐᓇ ᑲᔪᓯᑦᑎᐊᕈᓐᓇᖁᓪᓗᒍ ᑕᒪᒃᑯᓄᖓ ᐊᑯᓂᒧᑦ 
ᐃᑲᔪᑎᖃᕈᓐᓇᒻᒪᕆᑦᑐᑦ. 
 
ᐅᖃᖅᑎ, ᑲᓇᑕᒥ ᓄᓇᓕᐅᔪᑦ ᑲᑐᔾᔨᖃᑎᒌᖏᑦ ᐊᕐᕌᒍᑕᒫᕐᓯᐅᑎᒥᓂᒃ ᑲᑎᒪᕕᔾᔪᐊᕐᓂᐊᕐᒪᑕ ᐱᓇᓱᐊᕈᓯᐅᑉ 
ᓄᓐᖑᐊᓂ, ᒪᐃ 28-ᒥ 31-ᒧᑦ, 2004. ᓄᓇᕗᒻᒥ ᓄᓇᓕᐅᔪᑦ ᑲᑐᔾᔨᖃᑎᒋᖏᑦ ᐊᒻᒪᓗ ᐊᒥᓱᑲᓪᓚᐅᔪᑦ ᒪᐃᔭᐅᔪᑦ 
ᑲᑎᒪᖃᑕᐅᓂᐊᕐᒪᑕ ᑭᒡᒐᖅᑐᐃᓗᑎᒃ ᐊᒥᓱᑲᓪᓚᐅᔪᓂᒃ ᓄᓇᓕᐅᔪᓂᒃ. 
 
ᑕᐃᒪᓕ ᒪᓕᒐᓕᐅᖅᑎᐅᖃᑎᒃᑲ ᓇᓗᓇᐃᕐᓯᖁᕙᒃᑲᑦᑕᐅᖅ ᐃᑲᔪᖅᑐᐃᓂᑦᑎᓐᓂᒃ ᐊᒃᓱᕈᕐᓂᕆᕙᒃᑕᖏᓐᓄᑦ ᑕᐃᒃᑯᐊ 
ᓄᓇᕗᒻᒥᐅᑕᐅᔪᓂᒃ ᑭᒡᒐᖅᑐᖅᑐᑎᒃ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᓚᕋᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖏᑦ 099 - 2(1): ᐅᖅᓱᐊᓗᐃᑦ ᐊᑭᖏᑦ 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ ᐅᓪᓗᒥ ᓂᑯᕕᒃᐳᖓ ᒪᓕᒐᓕᐅᕐᕕᒻᒥ ᐆᒃᑐᑎᖃᕈᒪᓪᓗᖓ 
ᖃᓪᓗᓇᐅᔭᕐᓂᐊᖅᐳᖓ 
 
(ᑐᓵᔨᒃᑯᑦ ᓄᖅᑲᖅᑐ) ᓱᓕᔪᖅ ᑕᒪᒃᑯᐊ ᓄᓇᕗᒻᒥᐅᑕᐅᔪᑦ ᖃᐅᔨᒪᔭᕆᐊᖃᕐᒪᑕ ᑕᐃᒃᑯᐊ ᒪᕐᕈᐃᓕᖓᔪᑦ ᐊᑭᖏᓐᓂᒃ 
ᐅᖅᓱᐊᓗᓕᕆᔨᒃᑯᑦ ᓄᓇᕗᒻᒥ ᐱᓪᓗᒍ ᐊᒥᓱᑦ ᑳᓐᑐᕌᖃᖅᐸᑦᑐᑦ ᓄᓇᕗᒻᒥ ᐊᑦᑕᑎᖃᕐᒪᑕ ᐊᑭᓪᓚᑦᑖᖏᓐᓂᑦ 
ᓇᒻᒥᓂᖁᑎᖃᖅᑎᐅᑉ ᐅᖅᓱᐊᓗᒻᒧᑦ ᐊᑭᑐᔪᓂᑦ ᐊᓲᓂᖅᓴᓂᑦ ᑳᓐᑐᕌᖃᖅᐸᑦᑐᓂᑦ ᓄᓇᕗᒻᒥ, ᒪᕐᕉᓐᓂᒃ 
ᑕᖅᑮᓐᓃᓗᕋᑦᑕ ᑮᓇᐅᔭᑎᒍᑦ ᐊᕐᕌᒍᑦᑎᓐᓂᑦ ᐊᒻᒪᓗ ᑐᓴᖅᓯᒪᓪᓗᑕ ᒐᕙᒪᒃᑯᒡᒎᖅᑦ ᐅᔾᔨᒋᐊᕐᓂᐊᕐᒪᑕ 
ᓄᓇᕗᒻᒥᐅᓂᑦ ᐅᖅᓱᐊᓘᑉ ᐊᑭᖏᑦ ᓱᓕ ᐋᖅᑭᑦᑕᐅᓚᐅᙱᒻᒪᑕ. ᐅᓪᓗᒥ ᐊᖓᔪᖅᑳᖅ ᒐᕙᒪᒃᑯᓐᓄᑦ 
ᐱᔨᑦᓯᖃᖅᑎᓄᑦ ᐅᖃᐅᔾᔨᒋᐊᖃᖅᑰᓕᕐᒪᑦ ᓄᓇᕗᒻᒥᐅᓄᑦ ᖃᓄᐃᓕᖓᒻᒪᖔᖅ, ᓇᓚᐅᑦᑖᑐᐃᓐᓇᕋᓗᐊᖅᐸᑦ 
ᖃᑦᑎᕌᕋᔭᙳᐊᕐᒪᖔᑕ ᐅᖅᓱᐊᓗᐃᑦ. 
 
ᐅᖃᖅᑏ, ᐊᐱᕆᔪᒪᕗᖓ ᒪᓕᒐᓕᐅᕐᕕᒻᒥᑦ ᒪᕐᕈᐊᖅᑎᖅ ᐅᖃᓪᓚᐅᓯᖃᕈᓐᓇᕐᒪᖔᕐᒪᑦ. 
 
ᐅᖃᖅᑎ (ᑐᓵᓵᔨᒃᑯᑦ): ᒪᓕᒐᓕᐅᖅᑏᑦ ᐅᖃᐅᓯᔅᓴᖏᒎᖅᑳᕐᓂᐊᖅᐳᒍᑦ ᐃᓕᓐᓄᑦ ᐅᑎᒃᑲᓐᓂᓚᐅᙱᓂᑦᑎᓐᓂᑦ, 
ᐊᔾᔨᒋᙱᑕᖓᓂᑦ ᐅᖃᐅᓯᖃᕆᐊᖃᕐᓂᐊᕋᑦᑕ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ.  
 
ᒪᓕᒐᓕᐅᖅᑎᐅᑉ ᐅᖃᐅᓯᔅᓴᖏᑦ 100 - 2(1): ᓴᓂᑭᓗᐊᕐᒥᐅᑦ ᒪᒋᐅᓪ ᓯᓚᑦᑐᓴᕐᕕᕐᒧᐊᕐᒥᑦ ᐱᔭᕇᖅᓯᔪᑦ 
ᐃᓕᓐᓂᐊᕐᓂᕐᒥᓂᒃ 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑉᐳᖓ, ᐅᖃᖅᑏ, ᖁᕕᐊᒋᔪᒪᓪᓗᒋᑦ ᓴᓂᑭᓗᐊᕐᒥᐅᑦ. 
ᐃᓕᓴᐃᔨᐅᓂᕐᒧᑦ ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᔪᖃᓚᐅᕐᒪᑦ ᓴᓕᑭᓗᐊᕐᒥᑦ ᐊᐃᐳᕈ 30-ᐅᑎᓪᓗᒍ. 7-ᖑᓚᐅᖅᐳᑦ 
ᐱᔭᕇᖅᓯᔪᑦ ᐅᕙᖓ ᓄᓇᓕᖁᑎᖓᓐᓂᑦ ᐃᓕᑕᕆᔭᐅᔾᔪᑎᑖᖅᑐᑎᒃ ᒪᒋᐅᓪ ᓯᓚᑦᑐᓴᕐᕕᕐᔪᐊᕐᒥᑦ.  

ᓇᓪᓕᐅᓂᖅᓯᐅᖅᑎᓪᓗᒋᑦ ᐅᑯᐊᖑᓚᐅᖅᐳᑦ ᓘᓯ ᐃᓴᐱᐅᓪ ᑕᑲᑕᒃ, ᑳᓚᐃ ᐊᓚᕆᐊᖅ, ᒫᓇ ᕋᒻᐳᓪ, ᒥᐊᓕ ᖃᕐᕕᒃ, 
ᑕᐃᔮᓐ ᖃᕐᕕᒃ ᐊᒻᒪᓗ ᓖᓴ ᖃᕐᕕᒃ. ᖁᕕᐊᒋᔪᒪᕙᒃᑲ ᑖᒃᑯᐊ ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᔪᑦ 
ᐱᓕᕆᐊᕆᔪᒪᔭᒥᓂᓪᓗ ᐱᓕᕆᐊᖃᖁᑦᑎᐊᖅᑐᒋᑦ. ᓯᕗᓕᖅᑎ ᐊᒻᒪᓗ ᐊᖓᔪᖅᑳᖅ ᐲᑯ ᐃᓚᐅᖃᑕᐅᓚᐅᖅᐴᒃ 
ᓇᓪᓕᐅᓂᖅᓯᐅᖅᑎᓪᓗᒋᑦ ᓴᓂᑭᓗᐊᕐᒥᑦ ᐊᒻᒪᓗ ᑭᒡᒐᑐᖅᑎᖃᖅᑐᑎᒃ ᓄᓇᕗᑦ ᐅᑭᐅᖅᑕᖅᑐᒥᑦ ᓯᓚᑦᑐᓴᕐᕕᒻᒥᑦ 
ᐊᒻᒪᓗ ᒪᒋᐅᓪ ᓯᓚᑦᑐᓴᕐᕕᕐᔪᐊᕐᒦᙶᖅᑐᓂᑦ. ᐊᒻᒪᓗ ᐊᐱᕆᔪᒪᕙᒃᑲ ᒪᓕᒐᓕᐅᖅᑏᑦ ᖁᕕᐊᓲᑎᖃᖁᓪᓗᒋᑦ 
ᑖᒃᑯᓂᖓ 7-ᓂᒃ ᐃᓄᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᖓᔪᖅᑳᖅ ᐲᑯ. 
 
ᒪᓕᒐᓕᐅᖅᑎᐅᑉ ᐅᖃᐅᓯᔅᓴᖏᑦ 101 - 2(1): ᐊᑎᓕᐅᕆᓂᖅ ᓛᐸᑐᐊᕆᒥᑦ ᓄᓇᑖᕐᓂᕐᒧᑦ ᐊᖏᖃᑎᒌᒍᒻᒥᑦ 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, (ᑐᓵᔨᒃᑯᑦ): ᓯᕗᓪᓕᖅᐹᒥᑦ, ᐅᖃᖅᑏ, ᐅᖃᓪᓚᓐᓂᐊᕋᒪ 
ᓛᐸᑐᐊᕆᒥᐅᑎᑐᑦ. ᓛᐸᑐᐊᕆᒥ, ᓛᐸᑐᐊᕆᒥᐅᑦ ᐊᑎᓕᐅᓚᐅᕐᒪᑕ ᓄᓇᑖᕐᓂᕐᒧᑦ ᐊᖏᖃᑎᒌᒍᒻᒥᑦ. ᐅᖃᖅᑏ, 
ᓄᓇᕗᒻᒥᐅᑦ ᖁᕕᐊᓲᑎᖃᖅᐳᑦ ᓛᐸᑐᐊᕆᒥᐅᓂᑦ. 
 
ᐅᓪᓗᒥ, ᓴᓂᓪᓕᕗᑦ ᓛᐸᑐᐊᕆᒥᐅᑦ ᓂᕈᐊᓚᐅᕐᒪᑕ ᐊᖏᖃᑎᒌᒍᒻᒥᑦ ᓯᕗᓪᓕᖅᐹᖓᓐᓄᑦ ᓄᓇᑖᕋᓱᐊᕐᓂᕐᒧᑦ, 
ᐱᕕᔅᓴᖃᖅᑎᑕᐅᑲᐃᓐᓇᕈᒪᕗᖓ ᓛᐸᑐᐊᕆᒥᐅᑦ ᐃᓄᐃᑦ ᑲᑐᔾᔨᖃᑎᒌᒃᑯᑦ ᓂᕈᐊᑦᑎᐊᖁᓪᓗᒋᑦ ᐊᒻᒪᓗ 
ᐊᒥᓲᑦᑎᐊᖁᓪᓗᒋᑦ ᓂᕈᐊᕆᐊᖅᑐᖅᑐᑦ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᖓᔪᖅᑳᖅ ᕿᓚᕝᕙᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᔅᓴᖏᑦ 102 - 2(1): ᓇᓪᓕᐅᑎᔪᓄᑦ 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᒥᐊᖃᑦᑕᕆᐊᖃᕋᑦᑕ ᐃᓛᓐᓂᒃᑯᑦ 
ᐱᓪᓗᒍ ᐃᓚᑦᑎᓃᒍᓐᓇᖏᓐᓇᑦᑕ ᐅᓪᓗᒥ ᒪᒥᐊᒍᒪᕗᖓ ᐸᓐᓂᖅᑑᕐᒦᖏᓐᓇᒪ. ᓄᓕᐊᕋ ᓇᓪᓕᐅᑎᒻᒪᑦ ᐊᒻᒪᓗ 
ᑭᓯᐊᓂ ᓇᓪᓕᐅᑎᔾᔪᓯᐊᖅᑎᒍᓐᓇᕋᒃᑯ ᖃᖓᑕᓲᒃᑰᖅᑐᒥᑦ. 
 
ᐊᒻᒪᓗ ᓯᕗᓕᖅᑎ ᓇᓪᓕᐅᑎᒻᒪᑦ. ᓇᓪᓕᐅᑦᑎᐊᖁᕙᒋᑦ. 
 
ᐅᓪᓗᒥ ᓄᓕᐊᕋ ᐅᓪᓗᖃᑦᑎᐊᖁᕙᕋ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᒡᓗᒃᑲᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 103 – 2(1): ᒪᑐᐃᖅᑕᐅᓂᖓ ᑕᓗᕐᔪᐊᕐᓂ ᐃᓐᓇᑐᖃᒃᑯᕕᐅᑉ 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑐᓴᖅᑎᑦᑎᔪᒪᓪᓗᖓ ᒪᓕᒐᓕᐅᖅᑎᓂᒃ ᐅᕙᓂ 
ᒪᓕᒐᓕᐅᖅᕕᒻᒥ ᒪᐃ 17-ᖑᑎᓪᓗᒍ, ᑕᓗᕐᔪᐊᕐᓂ, ᒪᑐᐃᖅᓯᕋᑖᕐᒪᑕ ᐃᓐᓇᑐᖃᒃᑯᕕᒻᒥᒃ ᐊᒻᒪᓗ ᑐᓴᖅᑎᒍᒪᓪᓗᒋᑦ 
ᐃᓄᐃᑦ ᓄᓇᕗᒻᒥ ᑖᒃᓱᒥᖓ ᐱᒻᒪᕆᐅᔪᒥᒃ.  

(ᑐᓵᔨᒃᑯᑦ ᐃᓱᓕᑉᐳᖅ): ᐃᓪᓗ ᐊᑐᖅᑕᐅᓂᐊᖅᑐᖅ ᐊᒥᓱᓄᒃ ᐱᓕᕆᐊᖑᔪᓄᑦ ᐱᒋᐊᖅᑎᑕᐅᓯᒪᔪᑦ 
ᐃᓐᓇᑐᖃᑦᑎᓐᓄᑦ ᒪᑯᓂᖓ ᒥᖅᓱᓂᕐᒧᑦ ᐃᓕᓐᓂᐊᕐᓂᖅ, ᐅᓂᒃᑳᖃᑦᑕᓂ, ᐊᔮᔮᓂᖅ ᐊᒻᒪᓗ ᐃᓄᐃᑦ 
ᐃᓕᖅᑯᓯᖓᓂᒃ ᐱᕚᓕᑎᑦᑎᓂᕐᒧᑦ. 
 
ᐅᖃᖅᑏ, ᐃᓐᓇᑐᖃᐃᑦ ᓇᔪᐃᓐᓇᓂᐊᖅᑕᒥᓂᒃ ᐃᓪᓗᖁᑎᖃᓕᖅᐳᑦ ᓇᒻᒥᓂᕆᔭᐅᒍᓐᓇᖅᑐᓂᓗ. 
ᐃᓕᑕᖅᓯᒍᒪᓪᓗᖓᓗ ᑕᐃᒃᓱᒥᖓ ᑭᐱᓯᓚᐅᖅᑐᒥᒃ ᒪᑐᐃᖅᓯᓂᖃᑦᑎᓪᓗᒋᑦ. ᑭᐱᓯᒪᓚᐅᖅᑐᖅ ᕕᕕᐊᓐ ᒪᒃᓂᒃ 
ᐃᓐᓇᑐᖃᐅᓂᖅᐹᖑᔪᖅ ᓄᓇᕗᒻᒥ ᐊᕐᕌᒍᓕᒃ 104-ᓂᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑏ, ᐅᑉᐱᕈᓱᒃᑲᒪ ᐃᓐᓇᑐᖃᑦᑎᓐᓂᒃ ᓱᓕᔪᖅᓴᕐᓂᐅᒻᒪᑦ ᐊᒻᒪᓗ ᖁᕕᐊᓱᒃᑐᖓ ᐊᑐᐃᓐᓇᓂᐊᖅᑕᖓᓂᒃ 
ᐃᓪᓗᖁᑎᖃᓂᐊᕐᓕᕐᒪᑕ ᑕᓗᕐᔪᐊᕐᓂ. ᐃᓕᑕᖅᓯᔪᒪᓪᓗᖓᓗ ᑐᓂᕐᕈᑎᐅᔪᒥᒃ ᑖᒃᑯᓇᓐᖓᑦ ᐱᓕᕆᕕᐊ ᐃᓕᖅᑯᓯᖅ, 
ᐅᖃᐅᓯᖅ, ᐃᓐᓇᑐᖃᐃᑦ ᐊᒻᒪᓗ ᐃᓅᓱᒃᑐᐃᑦ ᑖᒃᓱᒥᖓ ᐱᒻᒪᕆᐊᓘᔪᒥᒃ. ᐱᑕᖃᖏᓂᖅᐸᑕ ᐃᓕᖅᑯᓯᖅ, 
ᐅᖃᐅᓯᖅ, ᐃᓐᓇᑐᖃᐃᑦ ᐊᒻᒪᓗ ᐃᓅᓱᒃᑐᐃᑦ ᐃᑲᔪᖅᑐᐃᓂᖓ, ᑕᐃᒪᓐᓇᐃᑦᑐᒥᒃ ᐃᓪᓗᒥᒃ ᐱᔪᓐᓇᕋᔭᓚᐅᖏᓇᑦᑕ 
ᓇᒻᒥᓂᕆᓂᕋᕈᓐᓇᑕᑦᑎᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 104 – 2(1): ᐱᕙᓪᓕᐊᓂᖓ ᒪᓕᒐᓕᐅᖅᕕᐅᑉ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ ᖃᑦᑎᓂᒃᑭᐊᖅ 
ᐱᒻᒪᕆᐅᑎᐅᔪᓂᒃ ᓇᓗᓇᐃᖅᓯᔾᔪᑎᐅᔪᓂᒃ ᐱᕙᓪᓕᐊᓂᕆᔭᑦᑎᓐᓄᑦ ᓴᓐᖏᓂᖃᕝᕕᒋᔭᑦᑎᓐᓂ. 
 
ᖃᑦᑏᓇᐅᓂᖅᓴᐅᓯᒪᓕᖅᐳᑦ ᐅᓪᓗᓂᒃ 2000 ᑕᐃᒪᖓᓂᒃ ᓄᓇᕗᑕᓚᐅᕐᕋᑦᑕ. ᑕᐃᒪᖓᓂᒃ ᐱᒻᒪᕆᐅᓪᓗᓂ ᐅᓪᓗᖅ 
ᑕᐃᓐᓇ, ᐊᒥᓱᓂᒃ ᐱᐊᓂᒃᓯᓯᒪᓕᖅᑐᒍᑦ ᓇᓗᓇᐃᖅᓯᔾᔪᑎᒻᒪᕆᓐᓂᒃ ᑕᐃᒪᖓᓂᒃ ᐱᒋᐊᓚᐅᕋᑦᑕ. ᐊᕐᕌᓂ, ᑕᕝᕙᓂ 
ᒪᓕᒐᓕᐅᖅᕕᒻᒥ ᓈᒻᒪᔅᓴᓚᐅᖅᑐᖅ 100-ᒋᓕᖅᑕᖓᓂᒃ ᒪᓕᒐᕐᒥᒃ ᑕᐃᒪᓐᖓᓂᒃ ᓴᓐᖏᓂᖅᑖᓚᐅᕐᕋᑦᑕ. 
ᐱᒋᐊᓕᕋᑖᖅᑎᓪᓗᒍ ᑕᒫᓂᕐ ᐊᕐᕌᒍᒥ, ᐊᐃᐹᓂᒃ ᓂᕈᐊᕐᓂᖃᓚᐅᖅᑐᒍᑦ ᐅᕙᑦᑎᓐᓄᑦ ᐅᕙᓃᑦᑐᒍᑦ ᐅᓪᓗᒥ. 
 
ᐅᓪᓗᒥ, ᐊᑯᓂᐊᓗᒃ ᐅᑕᖅᑭᓯᒪᔭᑦᑎᓐᓄᑦ ᐊᒻᒪᓗ ᐱᔭᕆᐊᖃᓪᓚᕆᑦᑕᑎᓐᓄᑦ ᐋᓐᓂᐊᕕᒃᓴᖅ ᕿᑭᖅᑖᓗᒻᒧᑦ 
ᐱᒋᐊᕈᑎᑦᑎᐊᕙᐅᓚᐅᕐᒥᔪᖅ ᓱᓕᓂᖃᓕᖅᑐᓂ, ᖁᔭᓐᓇᖅᐳᖅ ᐊᒥᓱᑦ ᒪᓕᒐᓕᐅᖅᑏᑦ 
ᐱᓇᓱᐊᒡᒐᕐᓂᕆᕙᑦᑕᖏᓐᓄᑦ ᑕᕝᕙᓂ ᑲᑎᒪᕕᒻᒥ ᐊᒻᒪᓗ ᓇᓗᓇᐃᖅᓯᖃᐅᒻᒪᑦ ᓯᕗᓕᖅᑎ, ᐱᓗᐊᖅᑐᒥᒃ 
ᐊᖓᔪᖅᑳᕆᓚᐅᖅᑕᖓ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ, ᐊᖑᑎ ᐊᒥᓱᓂᒃ ᓇᓗᓇᐃᒃᑯᑕᓕᒃ, 
ᑕᑯᒃᓱᓇᖅᑐᖅ, ᓂᐱᖃᕈᓐᓇᖅᑐᓂ, ᐅᖃᐅᓯᖃᑦᑎᐊᓲᖅ, ᒥᓂᔅᑕ ᐄᑐᐊ ᐲᑯ. 
 
ᖁᔭᓕᓪᓗᖓ ᐅᖃᐅᓯᖃᕈᒪᓕᖅᑐᖓ ᒪᓕᒐᓕᐅᖅᕕᒻᒥ ᓱᓕᑦᑎᐊᖅᑐᒥᒃ ᓇᓗᓇᐃᕈᒪᓪᓗᒍ ᐅᓪᓗᒥ 
ᓇᓗᓇᐃᖅᑕᐅᓯᒪᔪᖅ. ᐅᖃᐅᓯᖃᑦᑐᖓ ᐆᒥᖓ ᒫᓐᓇ ᑭᓯᐊᓂ, ᐅᐊᑦᑎᐊᕈᑦᑎᐊᖑᖅᑲᐅᔪᖅ, ᒥᔅᑕ. ᕿᓚᕝᕙᐅᑉ, 
ᐊᓯᖏᑎᑐᑦ, ᐃᑉᐱᒋᔭᐅᖅᑲᐅᔪᖅ ᒐᕙᒪᒃᑯᓐᓂᑦ ᑲᖑᓇᖅᑐᒻᒪᕆᐊᓗᒃᑎᑐᑦ. 
 
ᐅᖃᖅᑏ, ᓴᖅᑭᕈᓐᓇᖅᓯᔭᕋ, ᐅᖃᐅᓯᕆᔪᓐᓇᖅᓯᒪᔭᕋ ᐅᖃᖅᑏ, ᓯᕗᓕᖅᑎᕗᑦ 40-ᕈᑦᑐᖅ ᐅᓪᓗᒥ. 
 
>>ᐸᑦᑕᑐᖅᑐᑦ 
 
ᐅᖃᖅᑏ, ᖃᐅᔨᒪᔪᖓ ᑖᓐᓇ ᓇᓗᓇᐃᒃᑯᑕᐅᔪᖅ ᐊᖑᑎᐅᑉ ᐃᓅᓯᖓᓂ ᑐᓐᖓᓱᒃᑎᑕᐅᖏᓐᓇᖏᒻᒪᑦ,  

ᐊᑐᕐᓂᐅᓴᑐᐃᓐᓇᖅᑐᓂᓗ. ᐅᖃᖅᑏ, ᓇᓗᓇᕈᓐᓃᖅᑯᖅ ᓱᒻᒪᑦ ᓱᕐᕋᔅᓴᕋᐃᓯᒪᒻᒪᖔᖅ ᐱᓇᓱᐊᕈᓯᐅᓚᐅᖅᑐᒥᓂᒃ 
ᓱᓇᐅᕝᕙ ᑎᑭᐅᑎᓕᕐᓂᕋᒥ ᓇᓗᓇᐃᒃᑯᑕᒥᓄᑦ ᐃᓅᓯᖓᓂ. 
 
ᐅᖃᕈᒪᓪᓗᖓ ᓯᕗᓕᖅᑎᒧᑦ ᐱᖓᓱᓂᒃ ᐅᓪᓗᒥ ᐊᑲᐅᒋᔭᖃᕆᐊᖃᑦᑐᖅ, ᐅᖃᖅᑏ. ᓯᕗᓪᓕᖅ, ᒪᐃ 26-ᖑᑎᓪᓗᒍ, 
1896, ᑭᖑᔾᓕᖅ̀ᐹᖅ ᐊᖓᔪᖅᑳᖅᔪᐊᖓ ᐅᓛᓵᓂ ᐊᖓᔪᖅᑳᔾᔪᐊᕈᑦᑎᑕᐅᓚᐅᖅᑐᖅ. ᐅᖃᖅᑏ, ᐃᖅᑲᐅᒪᑦᑎᐊᕈᒪ 
ᐅᐊᑦᑎᐊᕈᓐᓂᓴᓐᓂᒃ, ᐊᖓᔪᖅᑳᔾᔪᐊᖅ ᓂᑯᓚᔅ ᐊᒻᒪᓗ ᐃᓚᓕᒫᑦᑎᐊᖏᑦ ᐃᓅᒍᓐᓃᓚᐅᖅᑐᑦ ᑯᑭᐊᔭᐅᓪᓗᑎᒃ 
ᐅᓇᑕᕕᔾᔪᐊᑎᓪᓗᒋᑦ ᐅᓛᓵᒃᑯᑦ. 
 
ᐅᖃᖅᑏ, ᒫᓐᓇᐅᔪᖅ ᐊᖏᖅᑕᐅᔪᒪᓪᓗᖓ ᐱᐊᓂᒍᒪᓪᓗᖓ ᐅᖃᐅᓯᕆᔭᓐᓂᒃ. 
 
ᐅᖃᖅᑏ (ᑐᓵᔨᒃᑯᑦ): ᒪᓕᒐᓕᐅᖅᑎᑦ ᐊᖏᖅᑕᐅᔪᒪᔪᖅ ᐃᓘᓇᖏᓐᓄᑦ ᐱᐊᓂᒍᒪᓪᓗᓂ ᐅᖃᐅᓯᕆᔭᒥᓂᒃ. 
ᐋᒡᒑᖅᑐᖃᑉᐸ. ᐱᑕᖃᖏᒻᒪᑦ, ᑲᔪᓯᒋᑦ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᓇᓗᖏᓚᖓ ᓯᕗᓕᖅᑎ ᐃᓛᓐᓂᒃᑯᑦ ᑕᐃᒫᑦᓴᐃᓐᓇᐸᓗᒃ 
ᐃᓱᒪᒋᔭᖃᓕᖅᐸᒻᒪᑦ ᒪᓕᒐᓕᐅᖅᑎᓂᒃ, ᐅᕙᖓᓕ ᐃᓱᒪᕗᖓ ᐃᓱᓕᖁᓇᒍ ᑭᒡᒐᖅᑐᐃᓂᕆᔭᖓ ᒐᕙᒪᓕᕆᓂᕐᒥ. 
 
ᐊᐃᑉᐸᖓᑎᒍᑦ, ᐅᖃᖅᑏ, ᓯᕗᓕᖅᑎ ᓇᓪᓕᐅᑎᖃᑎᖃᓲᖑᒻᒥᔪᖅ ᐊᓯᐊᓂᑦᑕᐅᖅ ᐃᖅᑲᐅᒪᔭᐅᓲᒥᒃ, ᕼᐋᓐᒃ 
ᐅᐃᓕᐊᒻᔅ ᓄᑲᖅᑎᖅ. 
 
>>ᐃᓪᓚᖅᑐᑦ 
 
ᐃᓚᖏᑦ ᐃᓱᒪᑐᐃᓐᓇᕆᐊᖃᖅᐳᑦ ᓯᕗᓕᖅᑎᒥᑦ ᕼᐋᓐᒃ ᓂᔾᔭᐅᑎᓕᐊᕆᓚᐅᖅᑕᖓᓄᑦ 1993-ᒥᑦ. ᓇᒻᒥᓂᖅ 
ᐃᓱᒪᖅᑰᕋᓗᐊᖅᑐᓂ 1983-ᒥᑦ ᓴᖅᑭᑕᐅᓚᐅᖅᑐᒥᑦ ᐊᖑᑦ ᓴᙱᔪᒻᒪᕆᒃ ᓴᕕᕋᔭᑦᑎᑐᑦ. 
 
ᑭᖑᓪᓕᖅᐹᒥᓕ, ᐅᖃᖅᑏ, ᒫᓐᓇᒥᓂᑦ ᑕᐅᕗᖓᓕᒫᖅ, ᓯᕗᓕᖅᑎ ᖃᐅᔨᒪᑦᑎᐊᕈᓐᓇᖅᐳᖅ ᓄᑲᖅᑎᐅᒻᒪᑦ ᕗᕌᑦ 
ᐱᑦᒥᑦ, ᒪᒃᑯᓂᖅᓴᒻᒪᕆᐅᓪᓗᓂ ᐊᖓᔪᖅᑳᖅ ᐲᑯᒥᑦ ᐊᒻᒪ ᓗᐅᕙᓐᓂᑦ ᒪᒃᑯᓐᓂᖅᓵᕐᔫᓪᓗᓂ, ᐅᖃᖅᑏ. 
 
ᐅᖃᖅᑏ, ᒫᓐᓇᓕ ᐱᑐᐃᓐᓇᐅᙱᑦᑐᒥᑦ ᑐᓴᖅᑕᐅᓗᐊᖃᑦᑕᖏᑦᑐᒥᑦ ᐊᑐᑲᐃᓐᓇᕈᒪᕗᖓ. ᐊᐱᕆᔪᒪᕙᕋ 
ᐃᙱᑦᑎᐊᒃᑲᒻᒪᕆᒃ ᐊᖓᔪᖅᑳᖅ ᐲᑯ ᐃᙱᖁᓪᓗᒍ ᕼᐋᐱ ᕘᔅᑕᐃᒥᑦ. 
 
>>ᐃᓪᓚᖅᑐᑦ 
 
ᓯᕗᓕᖅᑎᑎᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᑭᓱᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᔅᓴᖏᑦ 105 - 2(1): ᓴᓇᙳᐊᖅᑎᐅᓂᕐᒧᑦ ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᔪᑦ 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᓚᖓᑦ ᓂᕈᐊᖅᑎᒋᔭᕐᒪ ᐅᑭᐊᔅᓵᖑᓚᐅᖅᑐᖅ 
ᐃᓕᓐᓂᐊᖃᑦᑕᖅᓯᒪᒻᒪᑦ ᓴᓇᙳᐊᕐᓂᕐᒧᑦ ᓴᓇᕙᑦᑐᑎᒃ ᖃᕿᖅᑯᐊᕐᓂᑦ ᐊᒻᒪᓗ ᐊᒡᒐᒻᒥᐅᑕᒐᓚᓐᓂᑦ, ᓯᐅᒻᒥᐅᑕᓂᑦ 
ᐊᓯᖏᓐᓂᓪᓗ. ᐊᐃᑉᐸᖓ ᓄᓇᓕᖁᑎᒻᒪ ᑭᒻᒥᕈᒻᒥᑦ ᐃᓕᓐᓂᐊᖅᑎᑦᑎᓚᐅᕆᕗᑦ ᓴᓇᙳᐊᕆᐅᖅᓴᓂᕐᒧᑦ ᒥᑭᔫᓪᓗᓂ 
ᓄᓇᓕᒃ ᐊᒥᓲᓗᐊᙱᒻᒪᑕ ᐃᖅᑲᓇᐃᔮᔅᓴᐃᑦ ᑕᐃᑲᓂ. 

ᑕᐃᒪᐃᒻᒪᑦ ᑕᒪᒃᑯᐊ ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᔪᑦ ᑮᓇᐅᔭᓕᐅᕈᑎᔅᓴᖃᕐᓂᐊᓕᕐᒪᑕ. ᓇᒻᒥᓂᖅ ᓄᓇᓕᖏᓐᓂᑦ 
ᐅᔭᖅᑲᓂᒃ ᐊᑐᖅᐸᑦᑐᑎᒃ ᐊᑐᖅᑐᑎᒃ ᓴᐅᓂᕐᓂᑦ ᐆᒪᔪᒥᓂᕐᓄᑦ ᐊᖑᔭᒥᓂᖏᓐᓂᑦ. ᓴᓇᕙᑦᑕᖏᑦ 
ᐱᐅᔫᑎᒻᒪᕆᐅᕙᑉᐳᑦ. ᐱᓗᓕᓐᓂᑦ ᒥᖅᓱᐸᒃᑭᓪᓗᑎᒃ ᐱᐅᔪᒻᒪᕆᓐᓂᑦ. 
 
ᓂᐅᕕᕈᒪᓐᓂᕈᔅᓯ ᑕᒪᒃᑯᓂᖓ ᐃᑲᔪᕈᒪᑦᑎᐊᖅᐸᓯ ᐊᒻᒪᓗ ᐃᑲᔪᕈᓐᓇᖅᑐᓯ. ᖁᕕᐊᒋᔪᒪᕙᒃᑲ ᑕᐃᒃᑯᐊ 
ᐃᓕᓐᓂᐊᓚᐅᖅᑐᑦ ᖃᐅᔨᒪᓪᓗᖓᓗ ᐃᑲᔫᑎᖃᑦᑎᐊᕐᓂᐊᕐᒪᑕ ᓯᕗᓂᔅᓴᖅᑎᓐᓂᑦ ᐃᖅᑲᓇᐃᔮᕆᓂᐊᖅᑕᖏᓐᓄᑦ. 
 
ᐃᒻᒪᖃ, ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐊᓯᖏᑦ ᓄᓇᓖᑦ ᐊᓯᖏᓐᓂᑦ ᑮᓇᐅᔭᓕᐅᕈᑎᔅᓴᓂᒃ 
ᐱᕕᖃᖅᑎᑕᐅᓂᐊᖅᐳᑦ ᐊᒻᒪᓗ ᓇᓗᓇᙱᑦᑐᖅ ᒐᕙᒪᕗᑦ ᐃᓕᓐᓂᐊᖅᑎᑦᑎᓂᐊᕐᒪᑕ ᑕᒪᒃᑯᓂᖓ ᓄᓇᕗᒻᒥᐅᓄᑦ. 
ᖁᔭᓐᓇᒦᕈᒪᕙᕋ ᒐᕙᒪᐅᔪᖅ ᑕᐃᒪᐃᑦᑐᒥᑦ ᐃᓕᓐᓂᐊᖅᑎᑦᑎᓂᖓᓄᑦ ᐃᑲᔫᑕᐅᔪᓂᑦ ᑖᒃᑯᓄᖓ 
ᑮᓇᐅᔭᓕᐅᕈᓐᓇᖁᓪᓗᒋᑦ. 
 
ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᔪᑦ ᐅᑯᐊᖑᕗᑦ: ᒥᐊᓕ ᐋᑲᕙᒃ, ᐃᔨᑦᓯᐊᖅ ᐃᑭᓪᓗᐊᖅ, ᑎᐅᕆ ᐃᑦᑐᓗᒃ, ᓂᖏᐅᑯᓗᒃ 
ᓄᖑᓱᐃᑦᑐᖅ, ᓇᑲᓱᒃ ᒪᐃᑯ, ᒥᑭ ᒪᐃᑯ, ᓯᒥᒐᖅ ᐊᖅᐱᒃ, ᑎᒧᑎ ᐱᑦᓯᐅᓛᖅ ᐊᒻᒪᓗ ᐸᓪᓗ ᐱᑦᓯᐅᓛᖅ. ᑖᒃᑯᐊ 
ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᔪᑦ ᖁᕕᐊᒋᕙᒃᑲ ᖁᔭᒋᓪᓗᒋᓪᓗ ᐃᓕᓐᓂᐊᓚᕐᒪᑕ ᐱᔭᕇᖅᓯᑦᑎᐊᖅᑐᑎᓪᓗ.  
 
ᓴᓇᙳᐊᖅᑕᒥᓂᖏᑦ ᐊᐅᓪᓚᖅᑎᑕᐅᓯᒪᓕᕇᖅᐳᑦ ᕚᔅᑕᓐᒧᑦ ᓴᖅᑭᔮᖅᑎᑕᐅᓪᓗᑎᓪᓗ ᐋᑐᕚᒥ. ᑕᑯᔭᒐᖃᖅᑎᓪᓗᒋᑦ 
ᑕᒫᓂ ᓄᓇᕗᒻᒥ ᓴᖅᑭᔮᖅᑎᑕᐅᓚᐅᕆᕗᑦ ᓴᓈᖏᑦ. ᑕᑯᒍᒪᒍᔅᓯᐅᒃ ᑕᒪᒃᑯᐊ ᓴᓇᔭᒥᓂᖏᑦ ᑕᑯᔭᖅᑐᕈᓐᓇᖅᐳᓯ 
ᓴᓈᖏᓐᓂᑦ ᐅᕙᖓ ᐊᓪᓚᕝᕕᖓᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᓵᔨᒃᑯᑦ): ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑏᑦ ᐊᑕᐅᓰᓐᓇᕐᒥᑦ ᐅᖃᐅᓯᖃᕈᓐᓇᖅᐳᑦ 
ᐊᑕᐅᓯᕐᒥᑦ ᐱᔾᔪᑎᖃᖅᑐᒥᑦ. ᐊᓚᕋᓚᒃ, ᐱᔭᕇᕈᓐᓇᓕᖅᐸᑦ ᐅᖃᐅᓯᕆᓂᐊᖅᑲᐅᔭᐃᑦ. ᐊᓚᕋᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᔅᓴᖏᑦ 106 - 2(1): ᐊᑎᓕᐅᕐᓂᖅ 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓇ ᐊᔾᔨᒋᙱᓛ ᐅᖃᐅᓯᕆᖅᑲᐅᔭᕐᒪ ᐅᐊᑦᑎᐊᕈ. (ᑐᓵᔨ 
ᓄᖅᑲᖅᐳᖅ) ᖃᐅᔨᒪᖁᑐᐃᓐᓇᖅᐸᓯ ᐊᔾᔨᒋᙱᒻᒪᒍ ᐅᖃᐅᓯᕆᔭᕋ ᐅᖃᐅᓯᕆᖅᑲᐅᔭᕐᓂᑦ. 
 
ᐅᓪᓛᖅ ᑕᒪᑐᒪᓂ ᐊᑎᓕᐅᕐᓂᐅᖅᑲᐅᔪᒥ ᐱᔾᔪᑎᒋᓪᓗᒍ ᓄᑖᖅ ᐋᓐᓂᐊᕕᓕᐊᖑᓂᐊᖅᑐᖅ ᐃᖃᓗᓐᓂ 
ᖁᓅᕐᒥᖅᑲᐅᒐᒪ ᑕᑯᖅᑲᐅᙱᓐᓇᒃᑭᑦᖅ ᐱᖓᓱᑦ ᒪᓕᒐᓕᐅᖅᑏᑦ ᖃᐃᖅᑯᔭᐅᓯᒪᓚᐅᖅᑑᒐᓗᐊᑦ ᑕᒪᑐᒧᖓ, ᐱᓪᓗᒍ 
ᖃᐃᖅᑯᔭᐅᖃᑦᑕᖏᓐᓂᕗᑦ ᐅᕝᕙᓘᓐᓃᑦ ᐃᓕᑕᕆᔭᐅᙱᓐᓂᖏᓐᓄᑦ ᐱᓕᕆᐊᕆᓯᒪᔭᒻᒪᕆᖏᓐᓄᑦ 
ᐋᓐᓂᐊᕕᓕᐊᖑᓂᐊᖅᑐᒧᑦ ᐃᖃᓗᓐᓂᑦ. (ᑐᓵᔨᒃᑯᑦ) ᐊᑲᐅᒋᓗᐊᓐᖏᓐᓇᒃᑯᑦ, ᐅᐱᓐᓇᕋᓂ ᑕᐃᓐᓇ 
ᐋᓐᓂᐊᕐᕕᒃᓴᐅᔪᖅ ᑐᓴᐅᒪᓕᖅᑕᕗᑦ ᐊᑯᓂᑲᓪᓚᐅᔪᖅ ᐊᒻᒪ ᑕᒪᒃᑯᐊ ᒪᓕᒐᓕᐅᖅᑎᐅᔪᑦ ᐃᖃᓗᓐᓂ 
ᐊᒃᓱᕈᕐᓯᒪᑦᑎᐊᕐᒪᑕ ᐊᓪᓛᑦ ᐊᑎᓕᐅᕐᓂᖃᖅᑎᓪᓗᒋᑦ ᐊᑎᖏᑦ ᐅᖃᐅᓯᐅᓐᖑᐊᕈᓗᓚᐅᓐᖏᑦᑐᑦ. 
 
ᒪᓕᒃᑐᒋᓪᓕ ᐃᓄᐃᑦ ᐃᓕᖅᑯᓯᖏᑦ, ᐃᓕᑕᕆᔭᐅᖃᓯᐅᔾᔭᐅᔭᕆᐊᖃᓚᐅᕐᒪᑕ, ᑕᒪᓐᓇ ᐅᖃᐅᓯᕆᔪᒪᑐᐃᓐᓇᖅᑕᕋ 
ᐊᒻᒪ ᑕᐃᒪᐃᒃᑲᓂᖁᔨᓇᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑐᑐ ᐅᖃᐅᓯᖃᖅᑎᓪᓗᒍ, ᐅᖃᖅᑲᐅᒻᒪᑦ ᐲᑯ 
ᐃᓐᖏᓕᕈᑦᑕ ᐱᒋᐊᖅᑎᑦᑎᓂᐊᖃᐅᔪᖅ. ᐲᑯ, ᐃᖏᖅᑎᓪᓗᑕ ᐱᒋᐊᖅᑳᑎᖅᐸᐅᓚᐅᕆᑦ? 
 



ᐱᖓᔪᐊᑦ, ᒪᐃ 26, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

441

ᐊᖓᔪᖅᑳᖅ ᐃᐊᑦ ᐲᑯ: ᓯᕗᓪᓕᖅᐹᒥᒃ, ᐱᖃᑕᐅᒐᔭᓐᖏᑦᑐᖓ ᐅᖃᕐᓂᖏᒃᑯᒪ ᐅᓪᓚᖅ ᐊᑎᓕᐅᕐᓂᖃᖅᑎᓪᓗᑕ. 
10:30-ᒥ ᓯᓚᑦᑐᓴᕐᕕᒻᒧᖃᐅᒐᒪ ᐃᓚᒋᔭᖅᑐᖅᑐᒋᑦ ᑕᐃᒃᑯᐊ ᐊᔪᓐᖏᔾᔪᑎᑖᕐᓯᒪᔪᑦ ᐃᓪᓗᓕᐅᖅᑎᐅᔪᑦ ᑕᐃᒃᑯᐊ 
ᐱᓕᕆᓪᓚᕆᓚᐅᖅᑐᑦ ᑲᓇᑕᒥ ᐊᕕᒃᑐᕐᓯᒪᔪᓂᒃ ᓇᓗᓇᐃᒃᑯᑕᖅᑖᕐᓂᕐᒧᑦ ᐃᓕᓐᓂᐊᕐᓂᐅᔪᒥᒃ. 
 
ᐃᓐᖏᕆᐊᓯᓂᐊᖅᐳᖓ ᐃᓄᒃᑎᑐᑦ ᐊᒻᒪ ᑭᖑᓂᐊᒍᑦ ᖃᓪᓗᓈᖅᑎᑐᑦ. ᒪᓕᒐᓕᐅᖅᑎᐅᔪᑦ ᐅᕙᓐᓂᒃ 
ᒪᓕᖁᒐᓗᐊᖅᐸᒃᑲ. ᐅᖃᖅ. 
 
>>ᓇᓪᓕᐅᑎᔪᕐᓯᐅᒻᒥᒃ ᐃᓐᖏᖅᑐᑦ ᐃᓄᒃᑎᑐᑦ 
 
>>ᓇᓪᓕᐅᑎᔪᕐᓯᐅᒻᒥᒃ ᐃᓐᖏᖅᑐᑦ ᖃᓪᓗᓈᑎᑐᖅ. 
 
ᐅᖃᖅᑎ, ᑕᐃᒪᓕ ᑭᖑᓪᓕᖅᐹᒥᒃ ᐅᖃᕈᒪᑐᐃᓐᓇᓕᖅᑐᖓ 40-ᓂᒃ ᐅᑭᐅᖅᑖᕈᒪ ᑕᐃᒪᑎᒋ 
ᑕᑯᒥᓇᖅᑎᒋᓚᐅᖅᑐᒃᓴᐅᒐᓗᐊᕆᕗᖓ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᐅᓕᖅᑏᑦ ᐅᖃᐅᓯᖏᑦ. ᐅᑎᕐᓗᑕ 
ᑲᑎᒪᔾᔪᑎᒃᓴᓄᑦ. ᓈᓴᐅᑎᓕᒃ 4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᐊᒡᓗᒃᑲᖅ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 
 
ᑭᐅᔾᔪᑕᐅᔪᖅ ᐅᖃᐅᓯᒃᑯᑦ ᐊᐱᖅᑯᒻᒧᑦ 079 - 2(1): ᐋᓐᓂᐊᕐᕕᓕᐊᖅᐸᒃᑐᓄᑦ ᑳᓐᑐᕌᒃᑕᕋᓱᐊᖅᑎᑦᑎᓂᕐᒧᑦ 

ᑐᓂᔭᐅᓂᖓ ᑭᕙᓪᓕᖅ ᑲᖓᑕᓲᖁᑎᖓᑦ 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᖅ: ᖁᔭᓐᓇᒦᒃ, ᐅᖃᖅᑎ. ᑭᐅᔾᔪᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᒧᑦ ᐊᐱᕆᓚᐅᖅᑐ 
ᑕᒑᖅ ᑰᓕ ᒪᐃ 21. ᐄᐳᕈᓪ 3, 2003. ᐊᖓᔪᖅᑳᖑᔪᑦ ᑲᑎᒪᔨᖏᑦ ᐊᖏᓚᐅᕐᓯᒪᔪᑦ ᐊᑐᓕᖁᔭᐅᔪᓂᒃ 
ᐋᓐᓂᐊᖅᑐᓕᕆᔨᒃᑯᓐᓂᑦ ᐃᓄᓕᕆᔨᒃᑯᓐᓂᑦ ᑐᓂᓯᓂᐊᕐᓗᑎᒃ ᑳᓐᑐᒑᖑᔪᓂᒃ ᐋᓐᓂᐊᕐᕕᓕᐊᖅᑐᓄᑦ 
ᐅᓯᖃᑦᑕᕐᓂᐊᖅᑐᓂᒃ ᐅᑯᓄᖓ ᑭᕙᓪᓕᖅ ᐃᐊ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᐅᑎᕐᓗᑕ 
ᑲᑎᒪᔾᔪᑎᒃᓴᓄᑦ. ᓈᓴᐅᑎᓕᒃ 5. ᓈᓴᐅᑎᓕᒃ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᓚᕋᓚᒃ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑏᑦ 
 
ᐊᐱᖅᑯᑦ 103 - 2(1): ᓂᐅᕕᖅᑕᐅᓂᖓ ᐅᖅᓱᒃᓴᐅᔪᑦ ᓄᓇᕗᒻᒥ 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᕐᓂᐊᖅᑐᖓ ᖃᓪᓗᓈᑎᑐᑦ. (ᑐᓵᔨᒃᑯᑦ ᓄᖅᑲᖅᑐᖅ): 
ᐊᐱᖅᑯᑎᒋᔭᕋ ᐲᑕ ᕿᓚᕝᕙᕐᒧᑦ, ᐊᖓᔪᖅᑳᖑᔪᖅ ᓄᓇᓕᓐᓂ ᒐᕙᒪᓕᕆᓂᕐᒧᑦ. ᑕᒪᓐᓇ ᐱᔾᔪᑎᒋᔭᐅᔪᖅ 
ᐊᐱᖅᑯᑕᐅᓚᐅᖅᑐᖅ ᐃᖃᓗᑦᑑᑦᑎᐊᕐᒧᑦ, ᐲᑕᓴᓐ ᒪᐃ 17, 2004. 
 
ᖃᐅᔨᒪᔭᐅᓕᖅᑐᖅ, ᓇᓗᓇᓐᖏᑦᑐᖅ, ᑕᒪᓐᓇ ᐅᖅᓱᐊᓘᑉ ᐊᑭᖓ ᐊᕐᕌᒍᓐᓄᑦ ᒪᕐᕈᓐᓄᑦ ᓱᓕ ᐊᑭᑦᑐᕆᐊᔾᔭᖏᒻᒪᑦ, 
ᐅᖃᖅᑎ. ᐊᖓᔪᖅᑳᖑᔪᖅ ᑲᒪᔪᖅ ᒐᕙᒪᓕᕆᓂᕐᒧᑦ ᓂᐅᕕᖅᐸᓪᓕᐊᓕᖅᐸᑦ ᓄᓇᕗᒻᒥᐅᓄᑦ ᑕᒫᓂ ᐊᕐᕌᒍᒥ 
ᐅᖅᓱᒃᑕᐅᔪᓄᑦ, (ᑐᓵᔨᒃᑯᑦ): ᐊᐱᖅᑯᑎᖓ, ᑕᐃᓐᓇ ᓯᕗᓪᓕᖅ ᐊᐱᖅᑯᑎᒐ. ᐅᖃᖅᑎ. ᖁᔭᓐᓇᒦᒃ. 

ᐅᖃᖅᑎ: ᕿᓚᕝᕙᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᒪᒥᐊᓇᖅ. ᑕᐃᓐᓇ ᐊᐱᖅᑯᑎᖓ 
ᑐᑭᓯᑦᑎᐊᖏᓐᓇᒃᑯᑦ. ᐅᖃᕆᐊᒃᑲᓐᓂᕈᓐᓇᖅᑭᐅᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᐅᖃᖅᑏ, ᐊᐱᖅᑐᑎᒐ ᐅᓇ: ᓇᐃᐱᑦᓯᓯᒪᓕᖅᑮᑦ, ᕿᓚᕝᕚᒃ, ᐅᕝᕙᓗ ᓂᐅᕕᖅᓯᒪᕕᑦ 
ᐅᒥᐊᕐᓄᑦ ᐅᖅᓱᒥᒃ ᑎᑭᑎᑕᐅᒐᔭᖅᑐᒥᒃ ᓄᓇᕗᒻᒧᑦ ᐊᑐᖅᑕᐅᓂᐊᖅᑐᒥᒃ ᐅᕙᓂ ᑮᓇᐅᔭᐃᑦ ᐊᕐᕌᖑᐊᓂ? 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᒃ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐄ, ᒫᓐᓇ ᓂᐅᕕᖅᐸᓪᓕᐊᔪᒍᑦ ᐅᒥᐊᕐᓄᑦ ᐅᖅᓱᒥᒃ 
ᐊᒻᒪᓗ ᐸᕐᓇᐸᓪᓕᐊᑦᓱᑕ ᖃᖓᒃᑯᑦ ᐅᓯᒍᓐᓇᕋᔭᕐᒪᖔᑕ ᐅᖅᓱᒥᒃ ᕿᑭᖅᑖᓗᒻᒧᑦ, ᑭᕙᓪᓕᕐᒧᑦ ᕿᑎᕐᒥᐅᓄᓪᓗ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᐱᕆᑦᑲᓐᓂᕆᕈᑎᑦ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐊᑭᖓ ᐊᔾᔨᒋᓂᐊᙱᓚᐅᒃ ᐊᕐᒡᕋᓂᐅᔪᒻᒪᓂᒃ ᐊᑭᖓᑕ? 
ᐅᖃᐅᑎᒋᐊᒃᑲᓐᓂᕈᓐᓇᖅᐱᑎᒎᑦ ᕿᓚᕝᕙᒃ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᒃ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ.. ᑐᑭᓯᓐᓇᖅᑎᒋᐊᕐᓚᒍ. ᓯᕗᓪᓕᕐᒥ, ᒫᓐᓇ 
ᓂᐅᕕᐊᕆᕙᓪᓕᐊᒐᑦᑎᒍ ᐅᖅᓱᖅ ᐊᒻᒪᓗ ᑕᐅᑐᐸᓱᖓᖅᓱᑕ ᐊᑭᑭᓐᓂᖅᐹᒥᒃ ᐅᐱᓐᓇᕋᓂ ᐅᖅᓱᐊᓘᑉ ᐊᑭᖓ 
ᖁᕝᕙᐸᓪᓕᐊᔪᖅ ᓄᓇᕐᔪᐊᕐᒥ ᓲᓕ, ᐱᓗᐊᖅᑐᒥᒃ ᖄᖏᖅᑐᓂ ᑕᖅᑭᓂ. 
 
ᑕᐅᑐᑐᐊᕈᑦᑎᒍ, ᐆᑦᑑᑎᒋᓗᒍ ᓄᓇᕗᒻᒥ, ᐅᖅᓱᐊᓗᕗᑦ ᒫᓐᓇ ᐊᑭᑭᓐᓂᖅᓴᐹᓗᒃ ᕚᓐᑰᕙᒥ ᐅᖅᓱᐊᓘᑉ 
ᐊᑭᖏᓐᓂᓂᑦ, ᑭᓯᐊᓂ ᐅᖅᓱᐊᓗᑦᑖᕋᓱᐊᖃᑦᑕᕋᑦᑕ ᐊᕐᕌᖑᓕᒫᕐᓂᐊᖅᑐᓂᒃ. ᐅᖅᓱᐊᓘᑉ ᐊᑭᖓ ᓄᓇᕐᔪᐊᕐᒥ 
ᐊᑭᑦᑐᐸᓪᓕᐊᓯᒪᔪᖅ. ᓱᓕ ᖃᐅᔨᓇᓱᐊᖅᑐᒍᑦ ᕿᓈᔪᒍᓪᓘᓐᓃᑦ ᖃᓄᖅ ᓂᐅᕕᕈᓐᓇᕐᒪᖔᑦᑕ ᐅᖅᓱᐊᓗᒻᒥᒃ 
ᐊᑭᑐᓗᐊᙱᑦᑐᒥᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓᓂ ᐊᐱᕆᒃᑲᓐᓂᕈᑏᑦ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᑲᐃᓐᓇᖅᑐᑎᑦ ᐅᖅᓱᐊᓗᐃᑦ ᐊᑭᖏᑦ ᐊᑭᑦᑐᐸᓪᓕᐊᒋᐊᖏᑦ 
ᓄᓇᕐᔪᐊᕐᒥ ᓱᓕ. ᑖᓐᓈ ᓇᓗᓇᐃᖅᓯᒍᑕᐅᕙ, ᑖᓐᓈ ᓇᓗᓇᐃᒃᑯᑕᐅᔪᓐᓇᖅᑲ ᐅᖅᓱᐊᓗᐃᑦ ᐊᑭᑦᑐᕐᓂᐊᕆᐊᖏᑦ 
ᓄᓇᕗᒻᒥ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᒃ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑕᑯᑦᓴᐅᑦᓯᐊᓕᕐᒪᑦ ᓄᓇᕐᔪᐊᕐᒥ ᐅᖅᓱᖃᓗᐃᑦ 
ᐊᑭᑦᑐᐸᓪᓕᐊᒻᒪᑕ ᓱᓕ ᐊᒻᒪᓗ ᓱᖅᑯᐃᒪᔪᖓ ᐊᑭᑦᑐᕆᐊᕆᐊᖃᕐᓂᐊᕋᑦᑎᒍ ᓄᓇᕗᒻᒥ. ᑭᓯᐊᓂ 
ᐊᑭᑦᑐᕆᐊᕆᓚᐅᙱᓂᑦᑎᓐᓂ ᐅᖅᓱᐊᓗᒻᒥᒃ, ᐅᕙᒍᑦ ᒥᓂᔅᑕᑎᒍᑦ ᐱᓕᕆᐊᕆᒋᐊᖃᕐᓂᐊᕋᑦᑎᒍ ᑕᒪᓐᓇ 
ᐃᓱᒪᑦᓱᖓᓗ ᒪᓕᒐᓕᐅᖅᑏᑦ ᒪᓕᒐᓕᐅᕐᕕᒻᒥ ᐱᓕᕆᖃᑕᐅᒋᐊᖃᕐᓂᐊᕆᐊᖏᑦ ᑕᒪᑐᒥᖓ. ᐅᖅᓱᐊᓗᓕᕆᓄᑦ 
ᐱᓕᕆᕕᖓᓂ ᒫᓐᓇ ᑕᐅᑐᑦᑐᑦ ᐊᑭᓂᒃ ᐅᖅᓱᓄᑦ ᓄᓇᕐᔪᐊᕐᒥ ᐊᒻᒪᓗ ᑕᐃᒪᙵᓂᑦ ᖃᐅᔨᖃᑦᑕᖅᓯᒪᒐᑦᑕ 
ᐅᖅᓱᐊᓗᐃᑦ ᐊᑭᑦᑐᐸᓪᓕᐊᔪᐹᓘᒋᐊᖏᑦ ᐊᒻᒪ ᑕᒪᓐᓇ ᐱᔾᔪᑎᒋᑦᓱᒍ ᐃᐅᕌᒃᒥ ᐅᓇᑕᐃᓐᓇᖅᑐᑦ ᒫᓐᓇ ᐊᒻᒪᓗ 
ᐅᐊᓐᓇᖓᓂ ᐊᒥᐊᓕᒐᐃᑦ ᑭᙴᒪᑦᓯᔪᐹᓘᒻᒪᑕ ᐅᖅᓱᐊᓗᒻᒥᒃ ᐊᒻᒪᓗ ᐅᐸᒍᓐᓇᖏᓐᓇᑦᑎᒍ ᐅᒥᐊᖅᑐᕐᓗᑕ. 

ᑕᐃᒪ, ᑕᐃᒪᐃᒻᒪᑦ ᐅᖅᓱᐊᓗᐃᑦ ᐊᑭᖏᑦ ᐊᑭᑦᑐᐸᓪᓕᐊᓯᒪᕗᑦ. ᐊᒻᒪᓗ, ᐅᖃᖅᑏ, ᑐᑭᓯᓐᓇᖅᑎᑦᓯᒋᐊᕈᒪᒻᒥᔪᖓ 
ᐊᒥᓱᐊᓗᐃᑦ ᐃᓚᒌᑦ ᐊᑭᑦᑐᕐᒥᐊᖅᑐᕆᑦᓯᓚᐅᙱᒻᒪᑕ ᐅᖅᓱᐊᓗᒻᒥᒃ, ᑭᓯᐊᓂ ᑕᐅᑐᐃᓐᓇᕋᓱᐊᖅᑕᕗᑦ 
ᐊᓚᑦᑕᐃᓕᔭᕗᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᑉᓵᓚᒃ. 
 
ᐊᐱᖅᑯᑦ 104 - 2(1): ᐃᓱᒪᓂᖅ ᓂᐅᕕᕐᓂᕐᒥᒃ ᐅᖅᓱᐊᓗᒻᒥᒃ ᑎᒻᒥᔫᖅᓯᐅᒻᒥᒃ ᐃᓚᖏᓐᓄᑦ ᓄᓇᓖᑦ 
 
ᒪᑉᓵᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐊᐱᖅᑯᑎᒐ ᑐᕌᖅᑎᒍᒪᔭᕋ ᒥᓂᔅᑕᖓᓄᑦ ᐅᖅᓱᐊᓗᓕᕆᔩᑦ. ᑕᐃᒫᒃ 
ᖃᐅᔨᒪᔪᐃᓐᓇᐅᒐᑦᑕ ᐅᔭᕋᓐᓂᐊᖅᑏᑦ, ᐅᔭᕋᓐᓂᐊᖅᑎᓕᐹᓘᓕᕐᒪᑦ ᓄᓇᕗᒻᒥ ᐊᒻᒪᓗ ᐊᑦᓱᐊᓗᒃ ᐅᖅᓱᐊᓗᒻᒥᒃ 
ᐊᑐᖅᐸᑦᓱᑎᒃ, ᑎᒻᒥᔫᖅᓯᐅᑏᑦ ᐅᖅᓱᐊᓗᐃᑦ ᐊᑐᖅᑕᐅᕙᑦᑐᖅ ᖁᓛᒎᓕᓐᓄᑦ. 
 
ᐃᓱᒪᑲᐃᓐᓇᕋᒪ ᒥᓂᔅᑕ ᐃᓱᒪᓯᒪᒻᒪᖔᖅ, ᐊᖅᑯᑎᒋᓗᒋᑦ ᓄᓇᓖᑦ ᑲᐅᔨᒻᒪᓐᓂᕈᖃᑦᑕᖅᓯᒪᔪᑦ 
ᐅᔭᕋᓐᓂᐊᕐᕕᑦᓴᖅᓯᐅᖅᑐᓂᒃ ᐅᖅᓱᐊᓗᓐᓂᐊᕐᕕᑦᓴᓯᐅᖅᑐᓂᓪᓗ, ᐃᓱᒪᑲᐃᓐᓇᕋᒪ ᒥᓂᔅᑕ ᐃᓱᒪᔪᓐᓇᕐᒪᖔᖅ 
ᑎᒻᒥᔫᖅᓯᐅᑎᓂᒃ ᖁᓛᒎᓕᑦᓯᐅᑎᓂᓪᓘᓐᓃᑦ ᓄᓇᓕᓐᓅᑎᑦᓯᒋᐊᖅ. 
 
ᐊᐱᖅᓱᓚᕿᔪᖓ ᑖᑦᓱᒥᖓ ᐊᐱᖅᑐᑎᓐᓂᒃ ᐱᔾᔪᑎᒋᑦᓱᒍ ᑐᓴᖃᑦᑕᖅᓯᒪᒐᑦᑕ ᐱᑕᖃᖅᑎᑦᓯᓛᕿᐊᖏᑦ ᐊᒻᒪ 
ᓂᐅᕕᓛᕐᒪᑕᒎᖅ ᐅᖅᓱᐊᓗᒻᒥᒃ, ᑭᓯᐊᓂ ᓂᐅᕕᕈᓐᓇᖏᒻᒪᑕ ᐱᔾᔪᑎᒋᑦᓱᒍ ᑎᒻᒥᔫᖅᓯᐅᒃ ᐅᖅᓱᐊᓗᒃ 
ᐊᑭᑐᓗᐊᕐᓂᖓᓄᑦ. ᒥᓂᔅᑕ ᐅᖃᕈᓐᓇᖅᑲ ᐅᖅᓱᐊᓗᑦᑕᖃᖅᑎᑦᓯᒐᓱᐊᓛᕐᓂᕋᕐᓗᓂ ᑎᒻᒥᔫᖅᓯᐅᑎᓂᒃ ᓄᓇᓕᓐᓂᒃ? 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᕿᓚᕝᕙᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒃᑯᐊ ᐅᔭᕋᓐᓂᐊᖅᑎᐅᔪᑦ ᑲᒻᐸᓂᐅᔪᑦ 
ᑕᒪᒃᓱᒥᐊ ᐊᒃᓱᕈᕈᑎᖃᕐᓯᒪᒻᒪᑕ ᐅᓪᓗᒥᒧᑦ. ᐊᒃᓱᕈᕈᑎᒋᓗᐊᖅᑕᖓᑦ ᒐᕙᒪᒃᑯᑦ ᑎᑭᓴᐃᖃᑦᑕᕐᒪᑕ ᐅᖅᓱᐊᓗᓐᓂᒃ 
ᓄᓇᓕᓐᓄᑦ ᐊᕐᕌᒍᓕᒫᒧᑦ. ᑕᒪᓐᓇ ᕿᒥᕐᕈᔭᐅᒋᐊᕈᓐᓇᖅᑐᖅ ᓇᒻᒪᒃᑐᓂᒃ ᑎᑭᓴᐃᖃᑦᑕᕋᓗᐊᕐᒪᖓᑕ ᐊᕐᕌᒍᓕᒫᒧᑦ 
ᓈᒻᒪᒃᑐᒥ ᓄᓇᓕᐅᔪᓄᒧᑦ. 
 
ᑕᐃᒃᑯᐊᓗ ᐅᔭᕋᓐᓂᐊᖅᑎᐅᔪᑦ, ᐅᖃᖅᑎ, ᐅᖃᐅᑎᔪᒪᔭᕋ ᒪᓕᒐᓕᐅᖅᑎᐅᖃᑎᒐ ᑎᑭᓚᐅᖅᑎᓐᓇᒍ ᑎᓯᒻᐱᕆ, 
ᑕᐃᒃᑯᐊ ᐅᖅᓱᐊᓗᓕᕆᔨᒋᔭᕗᑦ, ᒥᒃᓴᐅᓴᒃᓯᔪᓐᓇᖅᐸᑕ ᖃᓄᑎᒋ ᐅᖅᓱᒃᓴᐅᔪᒥ ᑎᑭᓴᐃᔭᕆᐊᖃᕐᒪᖔᑕ 
ᐊᑐᖅᑕᐅᒐᔭᖅᑐᓂᒃ. ᐱᕕᖃᖅᐸᑕ ᓄᓇᓕᐅᔪᓂ ᐅᖅᓱᐊᓗᖃᐅᑎᓂᒃ ᐱᑕᖃᒃᑲᓂᖅᐸᑦ ᑎᑭᓴᐃᒃᑲᓐᓂᕈᓐᓇᖅᑐᒍ 
ᐅᖅᓱᒃᓴᐅᔪᓂᒃ ᓄᓇᓕᓐᓄᑦ. 
 
ᐅᖃᖅᑎ, ᓯᕗᓪᓕᐅᑎᔪᒪᒐᑦᑎᒍᑦ ᑕᒪᒃᑯᐊ ᓄᓇᓕᐅᔪᓂ ᐱᔭᐅᔭᕆᐊᖃᓪᓚᕆᑦᑐᑦ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑦ. ᒪᑉᓴᓚᒃ. 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅ. ᐃᓱᒫᓗᒍᑎᒋᔭᕋ ᐊᒥᓲᒻᒪᑕ ᖃᑦᑕᐅᔭᐅᔪᑦ ᓄᓇᓕᓐᓄ ᑎᑭᒃᐸᒃᑐᑦ 
ᓇᒥᑐᐃᓐᓇᖅᑐᐊᓘᓪᓗᑎᓪᓗ. ᐃᓚᖏᑦ ᐃᒪᐃᕐᓯᒪᓐᖏᐊᔪᒃᑐᑎᒃ ᕿᒪᒃᑕᐅᔭᕋᐃᒻᒪᑕ ᓄᓇᑐᐃᓐᓇᕐᒧᑦ. ᑕᐃᒪᓕ  

ᐊᐱᕆᓇᓱᐊᖅᐳᖓ ᐱᓗᐊᖅᑐᒥᒃ ᑕᒪᒃᑯᓇᓂ ᓄᓇᐅᔪᓂ ᐅᔭᕋᓐᓂᐊᕐᕕᐅᑐᐃᓐᓇᕆᐊᖃᖅᑐᓂ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᕿᓚᕝᕙᖅ 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ. ᐅᖅᓱᐊᓗᓕᕆᔨᒃᑯᑦ ᖃᐅᔨᒪᔭᕗᑦ 
ᐅᖅᓱᑕᒃᑲᓐᓂᕆᐊᖃᕐᓂᐊᖅᑐᑦ ᐊᐅᔭᒧᑦ ᖃᐅᔨᒪᑎᖃᑦᑕᖅᑕᕗᑦ ᐊᑐᐃᓐᓇᐅᓂᕋᖅᑐᑕ ᓇᒻᒪᒃᑲᓗᐊᕐᒪᖔᑕ 
ᐅᖅᓱᒃᓴᐅᔪᑦ. 
 
ᐄ ᑕᒪᒃᓱᒥᖓ ᐃᓱᒫᓗᒍᑎᖃᖅᑐᒍ ᖃᑦᑕᐅᔭᕐᓂᒃ. ᖃᐅᔨᒪᓕᒃᑲᓐᓂᓛᖅᑐᒍᑦ ᖃᓄᐃᓕᓂᐊᕐᒪᖔᑕ ᑕᑯᓯᒪᓕᕈᑦᑎᒍᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑰᓕ 
 
ᐊᐱᖅᑯᑦ 105 - 2(1): ᐊᑐᖅᑕᐅᓂᖓ ᐋᓐᓂᐊᕐᕕᒥᓂᑐᖃᐅᔫᑉ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒥᒃ, ᐅᖃᖅᑎ. ᐊᐱᕆᔪᒪᔭᕋ ᐊᖓᔪᖅᑳᖑᔪᖅ ᐋᓐᓂᐊᖅᑐᓕᕆᔨᒃᑯᓐᓄᑦ ᑕᐃᓐᓇ 
ᐋᓐᓂᐊᕐᕕᒃᓴᐅᔪᖅ ᓴᓇᔭᐅᔪᒫᕐᓂᐊᖅᑐᖅ ᑲᖏᖅᖠᓂᕐᒥᒃ ᑕᐃᓐᓇᓗ ᐋᓐᓂᐊᕕᐅᔪᖅ ᐃᓗᓕᖃᕈᓐᓃᓛᖅᑐᖅ ᓄᑖᒥ 
ᓴᓇᔪᖃᖅᐸᑦ. ᑕᐃᓐᓇ ᕼᐊᒻᓚᒃᑯᑦ ᐱᔪᒪᒐᓗᐊᕐᒪᔾᔪᒃ ᐊᓪᓚᕝᕕᒋᓛᕐᓗᓂᐅᒃ. 
 
ᕼᐊᒻᓚᒃᑯᑦ ᑲᑎᒪᔨᖏᑦ ᐊᐱᕆᓯᒪᔪᑦ ᑕᐃᓐᓇ ᑐᓂᔭᐅᔪᓐᓇᕐᓂᐊᕐᒪᖔᖅ ᕼᐊᒻᓚᒃᑯᓐᓄᑦ ᐱᑖᕆᔭᐅᓗᓂ. ᖁᔭᓐᓇᒦ.  
 
ᐅᖃᖅᑎ (ᑐᓵᔨᒃᑯᑦ): ᐳᕋᐅᓐ, ᐊᖓᔪᖅᑳᖅ ᐋᓐᓂᐊᖅᑐᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᓚᕖᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦ. ᑕᒑᖅ. ᑕᐃᓐᓇ 
ᐱᓕᕆᐊᕆᓯᒪᓕᖅᑕᕗᑦ ᐊᕐᕌᒍᓂᒃ ᐊᒥᓱᑲᓪᓚᐅᔪᓂᒃ ᐊᒻᒪᓗ ᑕᐃᒃᓱᒪᓂ ᕼᐊᒻᓚᒃᑯᓐᓄᑦ ᑲᑎᒪᔨᐅᖃᑕᐅᓚᐅᖅᑐᖓ. 
ᐄ, ᖃᐅᔨᒪᔪᖓ ᑕᐃᓐᓇ ᒥᑭᓗᐊᓕᖅᐸᓪᓕᐊᑐᐃᓐᓇᓕᕐᒪᑦ ᑲᖏᖅᖠᓂᕐᒧᑦ. ᑕᒪᓐᓇ ᖃᐅᔨᒋᐊᓚᐅᕐᓗᒍ 
ᑭᐅᓛᖅᐸᑕᕋ. ᖃᐅᔨᒋᐊᓛᖅᐸᕋ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑰᓕ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒥᒃ, ᐅᖃᖅᑎ. ᐅᖃᖅᑎ. ᐊᐱᕆᒃᑲᓐᓂᕈᒪᔪᖓ ᐊᖓᔪᖅᑳᒧᑦ. ᖃᐅᔨᒪᔪᒍ ᒐᕙᒪᒃᑯᑦ, 
ᐊᓐᓂᐊᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐊᑐᕈᒪᓚᐅᖅᑐᑦ ᐋᓐᓂᐊᕐᕕᐅᔪᒥᒃ ᖃᐅᔨᒪᓪᓗᖓᓗ ᑕᐃᒃᑯᐊ 
ᐱᓕᕆᖃᑎᒋᔪᓐᓇᕐᓂᐊᕋᑦᓯᐅᒃ ᐊᖓᔪᖅᑲᐅᑕᐅᔪᓪᓗ ᑲᑎᒪᔨᖏᑦ ᖃᐅᔨᒪᓇᖅᑐᓂ ᑲᖏᖅᖠᓂᕐᒥ ᕼᐊᒻᓚᒃᑯᑦ ᓄᑖᒥ 
ᐊᓪᓚᕝᕕᒃᑕᕋᓱᐊᕐᓂᐊᖅᐸᑕ ᐊᑯᓂᐊᓗᒃ ᐅᑭᐅᒐᓴᓐᓂ ᐱᒐᔭᓐᖏᒻᒪᑕ. ᑕᒪᓐᓇ ᑐᐊᕕᕐᓇᕐᓯᒻᒪᑦ ᕼᐊᒻᓚᒃᑯᑦ 
ᐊᓪᓚᕝᕕᑦᑖᕆᐊᖃᓕᕐᒪᑕ. ᑕᐃᒃᓱᒥᖓ ᐊᑐᕈᒪᒐᓗᐊᕐᒪᑕ ᐋᓐᓂᐊᕐᕕᒥᓂᐅᔪᒥᒃ ᑐᓂᔭᐅᔪᓐᓇᕐᓗᓂ ᕼᐊᒻᓚᒃᑯᑦ 
ᑲᑎᒪᔨᖏᓐᓄᑦ ᑕᐃᒪᐃᑦᑐᒧᑦ ᐊᑐᓚᕐᒪᑦ. ᖁᔭᓐᓇᒦᑦ, ᐅᖃᖅᑎ. 
 



ᐱᖓᔪᐊᑦ, ᒪᐃ 26, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

445

ᐅᖃᖅᑎ (ᑐᓵᔨᒃᑯᑦ): ᐳᕋᐅᓐ. 
 
ᐊᖓᔪᖅᑳᖅ ᓕᕖᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᑯᓇᑦᑎᐊᕆᐊᖃᑦᑐᒍᑦ ᐱᑦᔪᑎᒋᓪᓗᒍ 
ᕼᐋᒻᒪᒃᑯᑦ ᐊᓪᓚᒡᕕᐊ ᒥᑭᓗᐊᕐᓕᕐᒪᑦ ᐊᒻᒪᓗ ᕿᒥᕐᕈᓇᓱᐊᖅᑐᖓᐅᒐᓗᐊᖅ ᑕᒪᑐᒥᖓ ᐊᒻᒪᓗ 
ᖃᐅᔨᒪᑎᓐᓂᐊᖅᐸᒋᑦ ᖃᐅᔨᒍᒪ ᖃᓄᐃᓕᐅᕈᑕᐅᓯᒪᓕᕐᒪᖔᖅ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᓇᑦᑎᖅ. 
 
ᐊᐱᖅᑯᑦ 106 - 2(1): ᒐᕙᒪᑐᖃᒃᑯᓐᓂᑦ ᑮᓇᐅᔭᑦ ᐊᖑᓇᓱᒃᕕᒻᒧᑦ ᐊᑐᕆᐊᒧᑦ - ᓴᓪᓖᑦ 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ, ᐊᐱᕆᔪᒪᓪᓗᖓ ᐊᖓᔪᖅᑳᖓᓐᓂᒃ ᓄᓇᓖᑦ ᐊᒻᒪᓗ 
ᒐᕙᒪᓕᕆᔨᒃᑯᑦ, ᖃᓪᓗᓈᑎᑐᑦ ᐅᖃᕐᓂᐊᕐᕋᒪ. 
 
(ᑐᓵᔨᒃᑯᑦ ᐃᓱᓕᑉᐳᖅ) ᕼᐋᒻᓚᒃᑯᑦ ᓴᓪᓕᓂ ᐱᓕᕆᐊᖃᖅᓯᒪᒻᒪᕆᒻᒪᑦ ᐊᑐᕆᐊᓕᐅᕋᓱᐊᖅᑐᑎᒃ ᓴᓪᓖᑦ ᐃᓗᐊᓂ 
ᐊᑐᖅᑕᐅᒍᓐᓇᖅᓯᖁᓪᓗᒍ ᓄᓇ ᐊᖑᓇᓱᓐᓂᕐᒧᑦ, ᐃᖃᓗᒐᓱᐊᕐᓂᕐᒧᑦ, ᐳᓚᕋᑦᑐᓕᕆᓂᕐᒧᑦ ᐊᒻᒪᓗ ᐊᓯᖏᓐᓄᑦ 
ᐱᖅᑯᓯᑐᖃᑦᑎᒍᑦ ᐱᓕᕆᐊᖑᔪᓄᑦ. ᓄᓇᕗᒻᒥ ᒐᕙᒪᒃᑯᑎᒍᑦ ᑮᓇᐅᔭᐃᑦ ᐱᐊᓂᒃᑕᐅᓂᐊᕐᓂᖓᓄᑦ 
ᐊᑐᕆᐊᓕᐅᖅᑕᐅᔪᑦ ᒪᓕᑐᐃᓐᓇᕋᔭᖅᑐᖅ ᒥᓂᔅᑕᐅᔪᖅ ᐊᖏᕈᑎᒋᓯᒪᔭᖓᓂᒃ ᐱᓕᕆᔪᒪᓂᖓᓄᑦ ᑕᒪᑐᒧᖓ 
ᐱᕙᓪᓕᐊᔪᓕᕆᓂᕐᒧᑦ ᑕᒪᒃᑯᓇᓂ ᑐᓂᔭᐅᓯᒪᖏᑦᑐᓂᒃ ᓴᓐᖏᓂᕆᔭᐅᔪᓂᑦ ᓄᓇᓕᓐᓂ. 
 
ᒪᓕᒐᓕᐅᖅᑏᑦ ᖃᐅᔨᒪᒻᒪᑕ ᐊᖓᔪᖅᑳᖅ ᐃᓱᒻᒥᖅᓯᓇᓱᐊᕐᒪᑕ ᒐᕙᒪᑐᖃᒃᑯᓐᓂᑦ ᑮᓇᐅᔭᖅᑖᕋᓱᐊᖅᑐᑎᒃ 
ᐊᑐᕆᐊᔅᓴᐅᔪᓄᑦ ᓄᓇᕗᒻᒥ ᐊᑦᔨᒌᖏᑦᑐᑎᒍᑦ ᐊᖏᔫᑎᓄᑦ ᐊᐅᓚᑦᔪᑎᓄᑦ ᑮᓇᐅᔭᐃᑦ. ᐊᖓᔪᖅᑳᖅ 
ᐅᖃᐅᑎᒍᓐᓇᖅᑳᖓ ᒐᕙᒪᑐᖃᒃᑯᑎᒍᑦ ᑮᓇᐅᔭᓂᒃ ᑎᒍᓯᓯᒪᔪᖃᓕᖅᑲᑦ ᐊᑐᕆᐊᔅᓴᓄᑦ ᓴᓪᓕᓂ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᕿᓚᕝᕙᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᐅᒡᒍᐊᓇᖅᑑᒐᓗᐊᖅ, ᒫᓐᓇᐅᔪᖅ, ᓇᓗᓇᐃᖅᓯᒍᓐᓇᖏᑦᑐᖓ 
ᒪᓕᒐᓕᐅᖅᑎᐅᖃᑎᓐᓄᑦ ᑮᓇᐅᔭᓂᒃ ᐃᓕᓯᓯᒪᔪᖃᓕᕐᒪᖔᖅ ᓴᓪᓕᓄᑦ ᐋᔩᖃᑎᒌᓐᓂᐅᔪᖅ ᐊᐃᑉᐹᓄᑦ 
ᐱᔪᒪᔭᐅᔪᓄᑦ ᓱᓕ ᐱᓕᕆᐊᖑᒻᒪᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑎ. ᓇᑦᑎᖅ. 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᖃᖓᓕ ᑕᑯᓂᐊᖅᑭᑕ ᓴᖅᑭᑕᐅᔪᓂᒃ ᐱᔪᒫᕆᔭᐅᔪᓂᒃ ᐅᖃᐅᓯᕆᔭᖏᓐᓂᒃ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᕿᓚᕝᕙᖅ.  
 
ᐊᖓᔪᖅᑳᖅ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᑕᒪᕐᒥᑲᓴᒃ ᐱᓕᕆᐊᖑᔪᑦ ᐃᓄᑐᐊᒡᒍᑎᐅᒻᒪᑕ, 
ᐋᖅᑭᒃᑎᕋᓱᐊᖅᑕᕗᑦ ᐱᓕᕆᐊᒃᓴᓄᑦ ᐱᓕᕆᐊᖅᑎᒍᔪᓄᑦ. ᐊᖏᖅᓯᒪᓂᐊᖅᑯᖓ ᓇᓗᓇᖏᓂᖅᓴᒥᒃ 
ᑐᑭᓯᑎᑦᑎᓂᐊᕐᓗᖓ ᒪᓕᒐᓕᐅᖅᑎᐅᖃᑎᓐᓂᒃ ᐱᓇᓱᐊᖅᑕᐅᔪᓂᒃ ᓄᓇᓕᓐᓂ ᐊᒻᒪᓗ ᒐᕙᒪᓕᕆᔨᒃᑯᓐᓂᑦ 
ᑕᒪᒃᑯᑎᒎᓇ ᐊᑦᔨᒌᖏᑐᑦ ᒐᕙᒪᑐᖃᒃᑯᑦ ᐱᓕᕆᐊᖏᑎᒍᑦ ᓇᓗᓇᐃᖅᓯᕕᒋᑦᑎᐊᓂᖅᓴᕆᓂᐊᕐᕋᒃᑯᑦ ᖃᖓᒃᑯᑦ 
ᐊᒻᒪᓗ ᓇᓕᐊᓐᓄᑦ ᐱᓕᕆᐊᖑᔪᒧᑦ ᐅᐸᒃᓯᒍᓐᓇᓂᐊᕐᒪᖔᑦᑕ ᑐᒃᓯᕋᐅᑎᖓᓐᓂᒃ ᓴᓪᓖᑦ. ᖁᔭᓐᓇᒦᒃ, ᐅᖃᖅᑎ. 
 



ᐱᖓᔪᐊᑦ, ᒪᐃ 26, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

446

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᑐᑐ. 
 
ᐊᐱᖅᑯᑦ 107 – 2(1): ᑲᑎᑎᑕᐅᓯᒪᔪᓄᑦ ᐃᓪᓗᒋᔭᐅᔪᑦ ᐃᓕᓐᓂᐊᖅᑎᓄᑦ ᐃᖃᓗᓐᓂ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᖅᑯᑎᒐ ᐊᖓᔪᖅᑳᖓᓄᑦ ᐃᓕᓐᓂᐊᖅᑐᓕᕆᔨᒃᑯᑦ. ᐅᖃᖅᑏ, ᐊᖓᔪᖅᑳᑦ 
ᐅᖃᐅᓯᕆᔭᖏᓐᓂ, ᐊᖓᔪᖅᑳᖅ ᐅᖃᐅᓯᖃᖅᑲᐅᒻᒪᑦ ᐃᓕᓐᓂᐊᖅᑏᑦ ᐊᖏᕐᕋᔅᓴᖏᓐᓂᒃ ᓴᓇᔭᐅᕙᓪᓕᐊᔪᑦ 
ᐃᖃᓗᒃᑑᑎᐊᕐᒥ ᐊᒻᒪᓗ ᐃᖅᑲᐅᒪᔪᑎᑦ, ᐅᖃᖅᑏ, ᓇᔪᓚᐅᖅᓯᒪᒻᒥᒐᑦᑎᒍᑦ ᑕᐃᒃᑯᓇᓂᒃ ᐊᖏᕐᕋᕆᔭᐅᔪᓂ 
ᑲᑎᒪᓂᖃᑦᑎᓪᓗᑕ ᐊᕐᕌᒎᓚᐅᖅᑐᓂ ᑲᑎᒪᔨᖏᓐᓅᓚᐅᖅᑐᖓᓗ ᑕᐃᒃᓱᒪᓂ. 
 
ᖃᐅᔨᒪᔪᖓ ᐊᖓᔪᖅᑳᖅ ᖃᐅᔨᒪᑦᑎᐊᖅᑐᖅ ᖃᓄᐃᓕᐅᖅᓯᒪᔪᖃᕆᐊᖓᓂᒃ ᑕᐃᒪᓐᓇᓪᓗᐊᑎᒋᐸᓗᒃ ᐋᓐᓂᐊᕕᒃ 
ᐅᕙᓂ ᐊᒻᒪᓗ ᑐᒃᓯᕌᕆᔭᐅᔪᖅ ᑖᓐᓇ ᐱᑕᖃᕐᓂᖅᓴᐅᔭᕆᐊᖃᕐᓂᕗᑦ ᑲᑎᑎᑕᐅᓯᒪᔪᓄᑦ ᐊᖏᕐᕋᐅᔪᓂᒃ 
ᓴᓇᔪᖃᓪᓗᓂ ᓯᓚᑦᑐᕐᓴᖅᕕᒻᒧᑦ ᐃᖃᓗᓐᓂ. 
 
ᐃᖅᑲᐅᒪᒐᑦᓯ, ᐅᖃᖅᑏ, ᐊᕐᕌᓂ ᐅᖓᑖᓂᓘᓐᓃᑦ, ᐅᖃᐅᓯᕆᓚᐅᖅᓯᒪᒻᒥᒐᒃᑯᑦ ᑕᒪᓐᓇ ᐃᓕᓐᓂᐊᖅᑏᑦ 
ᐃᓕᓐᓂᐊᕐᕆᐊᖃᑦᑕᖏᓐᓂᖏᓐᓄᑦ ᐃᓂᒃᓴᖃᖏᓐᓂᑯᒥᓄᑦ ᐃᓚᖏᓪᓗ. 
 
ᐊᐱᕆᔪᒪᓪᓗᖓ ᐊᖓᔪᖅᑳᖓᓄᑦ ᐃᓕᓐᓂᐊᖅᑐᓕᕆᔨᒃᑯᑦ ᓇᓗᓇᐃᖅᓯᒍᓐᓇᕐᒪᖔᖅ ᖃᖓᒃᑯᑦ 
ᓂᕆᐅᒍᓐᓇᕐᒪᖔᑦᑕ ᐊᐃᑉᐸᕇᓄᑦ ᐊᖏᕐᕋᐅᔪᓂᒃ ᓯᓚᑦᑐᓴᖅᕕᑯᓐᓄᑦ ᑕᒫᓂ ᐃᖃᓗᓐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳᖅ ᐄᑐᐊ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐱᓕᕆᐊᖑᓂᖓ ᐱᕙᓪᓕᐊᓂᖓᓄᑦ ᓄᓇᕗᒻᒥ 
ᓯᓚᑦᑐᕐᓴᖅᕕᒃᑯᑦ ᐃᓕᓐᓂᐊᖅᑎᓄᑦ ᐊᖏᕐᕋᐅᔪᓂᒃ ᑕᒫᓂ ᐃᖃᓗᓐᓂ ᐊᒻᒪᑕᐅᖅ ᑕᕝᕙᓂ ᐱᓕᕆᕕᐊ 
ᐃᓕᓐᓂᐊᖅᑐᓕᕆᔨᒃᑯᑦ ᐃᓘᓇᖓᑎᒍᑦ ᑐᓐᖓᕕᖃᑦᑐᖅ ᑕᓪᓕᒪᓄᑦ ᐊᕐᕌᒍᓄᑦ ᐸᕐᓇᑕᐅᔪᒥ. 
 
ᑕᒪᓐᓇ ᐱᓕᕆᐊᖑᕙᓪᓕᐊᔪᖅ. ᐅᖃᖅᑎ, ᑕᐃᒃᑯᓄᖓᓕ ᐃᓕᓐᓂᐊᖅᑎᓄᑦ ᐃᓪᓗᒃᓴᐅᔪᓂᒃ ᐃᖃᓗᓐᓂ, 
ᑎᑎᕋᐅᔭᖅᑕᐅᓂᖏᑦ, ᐱᓕᕆᐊᖑᓂᖏᑦ ᐊᓯᖏᓪᓗ. ᒫᓐᓇᐅᔪᖅ, ᒪᓕᓪᓗᒋᑦ ᐃᖃᓗᑦᑐᑦᑎᐊᕐᒥ 
ᑎᑎᕋᐅᔭᖅᑕᐅᓯᒪᔪᑦ, ᑕᒪᓐᓇ ᐊᑐᕈᓐᓇᕐᓂᐊᖅᑕᕗᑦ ᑎᑎᕋᐅᔭᖅᑕᐅᓯᒪᓂᖓ ᑕᐃᒪᐃᒃᑯᑕᓗ 
ᐊᑭᑭᓪᓕᕙᓪᓕᕈᑕᐅᔪᓐᓇᕋᔭᕐᒥᔪᖅ. 
 
ᑕᐃᓕᑕᒪᓐᓇ ᐱᕙᓪᓕᐊᓕᖅᑐᖅ ᑕᒪᒃᑯᐊ ᐸᕐᓇᒍᑕᐅᔪᑦ ᕿᒥᕐᕈᔭᐅᕙᓪᓕᐊᓪᓗᑎᒃ ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᓱᖅᑯᐃᓱᑦᑎᐊᕈᒪ, ᐅᒃᐱᕆᔭᕋ ᐊᖓᔪᖅᑳᖑᔪᖅ, ᑕᒪᓐᓇ 
ᐅᑎᖅᑎᑕᐅᓚᐅᕐᓯᒪᒻᒪᑦ ᓄᓇᑦᓯᐊᑉ ᒐᕙᒪᒃᑯᖏᓐᓂᑦ ᐊᒻᒪᓗ ᒫᓐᓇᐅᔪᖅ ᐅᖃᓕᕆᓪᓗᓂ ᑕᕝᕙᓂ 
ᐸᕐᓇᒍᑕᐅᔪᓂᓕᕐᒪᑦ ᐊᑭᑐᔫᑎᓄᑦ. ᑕᕝᕗᖓ ᐅᑎᖅᑎᑕᐅᓯᒪᓕᖅᐸ ᑕᒪᓐᓇ ᐱᓕᕆᐊᖑᒋᐊᓕᖅᐸ? ᖁᔭᓐᓇᒦᒃ, 
ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᒪᓕᒐᓕᐅᖅᑎ ᓱᓕᔪᖅ. ᑕᐃᒃᑯᐊ ᐱᓕᕆᐊᖑᔪᑦ 
ᑭᖑᕝᕕᖅᑕᐅᓂᒃᓴᖓᓄᑦ ᓄᑖᓄᑦ ᐃᓕᓐᓂᐊᖅᑎᐅᔪᑦ ᐊᖏᕐᕋᒃᓴᖏᓐᓄᑦ ᐃᖃᓗᓐᓂ, ᑕᒪᒃᑯᐊ ᐱᔪᒪᔭᐅᓚᐅᖅᑐᑎᒃ 
ᓄᓇᕗᓕᒫᒥᑦ, ᑕᕝᕙᓂ ᐸᕐᓇᒍᑕᐅᔪᓂᓯᒪᔪᑦ ᓄᓇᑦᓯᐊᑉ ᒐᕙᒪᒃᑯᖏᓐᓂᑦ ᐊᑯᕐᖓᓐᓂᑦ 1996 ᐊᒻᒪ 1997. ᑕᒪᓐᓇ 
ᐸᕐᓇᒍᑕᐅJᑦ ᐊᕐᕌᒍᓄᑦ ᑕᓪᓕᒪᓄᑦ ᐊᒥᓱᐊᖅᑎᖅᑐᓂ ᐅᖓᕙᕆᐊᖅᑕᐅᖃᑦᑕᕆᐊᖃᓚᐅᕐᒪᑦ. ᖁᕕᐊᓱᒃᐳᖓ  



ᐱᖓᔪᐊᑦ, ᒪᐃ 26, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

447

ᐅᖃᕆᐊᒃᓴᖅ ᑕᒪᓐᓇ ᑎᑎᕋᐅᔭᕐᓯᒪᓂᖓ ᐋᖅᑭᒃᓯᒪᓕᖅᑐ ᑕᐃᒃᑯᓄᖓ ᐊᖏᕐᕋᕆᔭᐅᒐᔭᖅᑐᓄᑦ ᐊᒻᒪᓗ 
ᒫᓐᓇᐅᔪᖅ, ᐊᔾᔨᒌᓐᖏᑕᖏᓐᓂᒃ ᐊᒃᓱᕈᕈᑕᐅᔪᓐᓇᖅᑐᓂᒃ ᐱᑕᖃᓕᕐᒥᒻᒪᑦ. 
 
ᒫᓐᓇᐅᔪᖅ, ᐊᑐᖅᑐᐊᖅᑐᒍ, ᐃᖃᓗᓐᓂ 36 ᐊᐃᒃᐸᖃᖅᑐᓄᑦ ᕿᑐᕐᖓᓕᓐᓄᑦ ᐃᓪᓗᓂᒃ ᐃᖃᓗᓐᓂ, 
ᐊᑭᑐᔪᒻᒪᕆᐊᓘᓪᓗᓂ ᒐᕙᒪᒃᑯᓐᓄᑦ ᑕᐃᒪᓕ ᐃᓱᒪᒋᔭᐅᓯᒪᔪᖅ ᑕᒪᒃᑯᐊ ᐊᑐᖅᑐᐊᕐᓂᕐᒧᑦ ᐊᑭᖏᑦ 36-ᖑᔪᓄᑦ 
ᑕᐃᒃᑯᐊ ᑮᓇᐅᔭᐃᑦ ᐊᑐᕈᓐᓇᕋᑦᑎᒍᑦ ᑮᓇᐅᔭᖃᖅᑎᑦᑎᓂᕐᒧᑦ ᐊᒻᒪᓗ ᐅᕙᑦᑎᓐᓄᑦ ᐃᑲᔪᕈᑕᐅᔪᓐᓇᕐᓗᑎᒃ ᑕᒪᓐᓇ 
ᕿᓚᒥᐅᓂᕐᓴᐅᔪᒃᑯᑦ ᐱᒋᐊᖅᑕᐅᔪᓐᓇᕐᓗᓂ ᐃᓕᓐᓂᐊᖅᑎᓄᑦ ᐊᖏᕐᕋᕆᔭᐅᔪᒃᓴᐅᔪᑦ ᐃᖃᓗᓐᓂ. 
 
ᐃᓚᖓᑦ ᒫᓐᓇᐅᔪᖅ ᑲᒪᒋᔭᕗᑦ ᑕᒪᒃᑯᐊ ᐊᒥᓱᑦ ᐊᐃᒃᐸᖃᖅᑐᑦ ᐃᓕᓐᓂᐊᕈᒪᔪᒐᓗᐊᑦ 
ᐃᓕᓐᓂᐊᕆᐊᕈᓐᓇᖅᐸᓐᖏᒻᒪᑕ ᐊᖏᕐᕋᒃᓴᖃᓐᖏᓐᓂᑯᖏᓐᓄᑦ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᒃᐸᖓ ᐃᓚᒋᐊᕈᑕᐅᔪᖅ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᔭᕋ ᐊᖓᔪᖅᑳᖑᔪᖅ ᓇᓗᓇᐃᕐᓯᑦᑎᐊᕐᒪᑦ, ᑭᓯᐊᓂᓕ 
ᓇᓗᓇᐃᕐᓯᑦᑎᐊᕈᓐᓇᖅᐸ ᑕᒪᒃᑯᐊ ᐸᕐᓇᒍᑕᐅᔪᑦ ᐊᖏᕐᕋᕆᔭᐅᔪᒃᓴᐅᔪᓄᑦ ᓴᓇᓂᕐᒧᑦ ᐱᓕᕆᕕᐅᔪᓄᑦ ᐊᑭᑐᔫᑎᓄᑦ 
ᐸᕐᓇᒍᑎᓃᑉᐸᑦ? ᖁᔭᓐᓇᒥᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐲᑯ 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐃᓗᐊᓃᑦᑐᖅ ᐃᓚᒋᐊᕈᑎᓄᑦ ᐊᑭᑐᔫᑎᓄᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᐅᐊᑦᑎᐊᕈ ᐅᖃᖃᐅᒐᒪ, ᑕᒪᓐᓇ ᐊᓯᖏᓐᓂᒃ ᑭᖑᕝᕕᐅᑎᑦᑎᓂᕐᒧᑦ ᐋᖅᑭᒃᓯᒪᔪᖅ 
ᑕᒪᒃᑯᓇᓐᖓᑦ ᐊᑐᖅᑐᐊᖅᑐᐃᓐᓇᖃᑦᑕᓂᐊᖏᓐᓇᑦᑕ ᑕᒪᒃᑯᐊ ᐊᖏᕐᕋᕆᔭᐅᔪᒃᓴᐅᔪᑦ ᐋᖅᑭᒃᓯᒪᓂᐊᕐᒪᑕ. ᑕᐃᒪᓕ 
ᓂᕆᐅᒃᐳᖓ, ᐅᖃᖅᑎ, ᑕᐃᒃᑯᐊ ᐊᖏᕐᕋᕆᔭᐅᔪᒃᓴᐅᔪᑦ ᐃᓕᓐᓂᐊᖅᑎᓄᑦ ᐊᑐᐃᓐᓇᐅᓕᕋᔭᖅᐳ 2007 ᐊᒻᒪ 
2008. ᓂᕆᐅᒃᐳᖓᓕ, ᑕᒪᒃᑯᐊ ᑕᒪᓐᓇ ᓯᕗᕙᕆᐊᖅᑎᒋᐊᕈᓐᓇᕋᔭᕐᒪᖓᑦᑎᒍᑦ ᑕᖅᑭᓄᑦ ᐊᒥᓱᑲᓪᓚᐅᔪᓄᑦ. ᓱᓕ, 
ᐊᑭᑐᔫᑎᓄᑦ ᑮᓇᐅᔭᐃᑦ ᐊᖅᑯᑎᑦᑎᐊᕙᐅᓚᐅᕐᒪᑦ ᐊᑲᐅᓐᖏᓕᐅᕈᑕᐅᕙᓚᐅᖅᑐᓄᑦ, ᓄᑖᖑᔪᖅ ᐊᑭᑐᔪᓄᑦ 
ᑮᓇᐅᔭᓄᑦ ᐊᑐᖅᑐᒃᓴᐅᔪᑦ ᒪᓕᒐᓕᐅᕐᕕᒻᒧᑦ ᐊᒃᑑᕝᕙᐅᓚᐅᖅᑐᒥ. 
 
ᑕᐃᒪᓕ, ᑕᐃᒃᓱᒪᓂᐅᓕᖅᐸᑦ, ᐱᕕᖃᕈᓐᓇᓛᖅᐳᒍᑦ ᕿᒥᕐᕈᔪᓐᓇᕐᓗᑕ ᓇᒥ, ᐊᑕᐅᓯᒃᑯᓪᓗ, ᐅᖃᖅᑎ, 36-ᖑᔪᑦ 
ᐊᖏᕐᕋᐅᔪᑦ ᒫᓐᓇᐅᔪᖅ ᐊᑐᖅᑐᐊᖅᑕᕗᑦ, ᐊᒥᓱᑦ ᐊᕙᓃᒻᒪᑕ ᐃᓪᓗᓂ ᖃᑯᖅᑕᓂ ᐊᑦᑐᐊᔪᓂ ᒫᓐᓇᐅᔪᖅ 
ᖃᐅᔨᒪᓪᓗᑕᓗ ᐋᖅᑭᒃᓯᓯᒪᔪᖃᕐᒪᑦ ᑕᐃᒃᑯᓄᖓ ᓇᒻᒥᓂᖃᖅᑐᓄᑦ ᐃᓪᓗᓄᑦ ᑕᐃᒃᑯᐊ ᓄᑖᓂ ᓴᓇᔪᒫᕐᓂᐊᕐᒪᑕ 
ᑕᐃᒪᓕ ᐊᕐᕌᒍᒃ ᒪᕐᕈᒃ ᐊᓂᒍᖅᐸᑎᒃ ᑕᐃᒃᑯᓂᖓ ᐱᖁᑎᖃᓕᕈᓐᓇᕋᔭᖅᑐᒍ, ᑕᒪᓐᓇ ᓯᕗᕙᖅᑎᒋᐊᖃᕐᓂᐊᖅᑕᕗᑦ 
ᓄᑖᖑᔪᑦ ᐃᓕᓐᓂᐊᖅᑎᐅᔪᓄᑦ ᓯᓚᑦᑐᓴᕐᕕᒻᒥ ᐊᖏᕐᕋᒃᓴᐅᔪᑦ ᐃᖃᓗᓐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᖁᔭᓐᓇᒦᕈᒪᔭᕋ ᐊᖓᔪᖅᑳᖑᔪᖅ ᐅᕙᓐᓂᒃ ᓯᕗᕙᕋᑖᕐᒪᑦ ᖃᐅᔨᒪᓪᓗᖓᓗ 
ᐅᖃᖅᑲᐅᒻᒪᑦ ᐊᑯᓂᐅᓂᖓᓂᒃ ᖃᐅᔨᒪᔭᕆᐊᖃᕐᓂᐊᕐᒪᑕ ᐋᖅᑭᒃᑕᐅᓯᒪᔪᑦ, ᑕᐃᒪᓕ ᐅᒃᐱᕈᓱᒃᑲᒪ ᑕᐃᒃᑯᐊ 
ᓴᓇᔭᐅᒋᐊᕆᐊᖃᕋᔭᕐᒪᑕ ᑕᒫᓂ ᐊᕐᕌᒍᒥ ᐃᓚᖏᓪᓗ ᑕᐃᒃᑯᐊ ᒫᓐᓇᐅᔪᖅ ᓇᔪᖅᑕᐅᕙᒃᑐᑦ ᓱᕋᐃᔭᖅᑕᐅᓗᑎᒃ 
ᑕᐃᒃᑯᐊ ᒪᓐᓇᐅᔪᖅ ᐊᑐᖅᑐᐊᖅᑕᐅᕙᒃᑐᑦ ᓯᓚᑦᑐᓴᕐᕕᒻᒥ ᒐᕙᒪᒃᑯᓂᓘᓐᓃᑦ. ᐃᓕᓐᓂᐊᖅᑎᓄᑦ. 
 
ᐊᖓᔪᖅᑳᖑᔫᑉ ᐊᖓᔪᖅᑲᐅᑎᖏᑦ ᐃᓕᓐᓂᐊᖅᑐᓕᕆᔨᒃᑯᓐᓂ ᐅᖃᖃᑎᖃᕐᓯᒪᕙᑦ ᑕᐃᒃᑯᓂᖓ ᐊᑐᖅᑐᐊᕐᓂᕐᒧᑦ 
ᐱᖁᑎᖃᖅᑐᓂᒃ ᖃᐅᔨᓇᓱᐊᕐᓗᑎᒃ ᖃᖓᓪᓚᕆ ᑕᐃᒃᑯᐊ ᐃᓪᓗᒃᓴᐅᔪᑦ ᓯᓚᑦᑐᓴᕐᕕᒻᒧᑦ ᐃᓕᓐᓂᐊᖅᑎᐅᔪᓄᑦ  



ᐱᖓᔪᐊᑦ, ᒪᐃ 26, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᓱᕋᐃᔭᖅᑕᐅᔪᒫᕐᓂᐊᕐᒪᖔᑕ ᑕᒪᒃᑯᐊ ᑐᑭᓯᐅᒪᓕᕈᒃᓯᐅᒃ ᐊᑐᕈᓐᓇᕋᔭᖅᐸᑦ ᖃᐅᔨᓇᓱᐊᕐᓗᑎᒃ ᖃᖓᒃᑯᑦ 
ᓴᓇᒋᐊᕈᓐᓇᕐᓯᒐᔭᕐᒪᖔᑕ ᓄᑖᖑᔪᓂᒃ ᐃᓪᓗᒃᓴᐅᔪᓂᒃ ᐃᓕᓐᓂᐊᖅᑎᓄᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓪᓗᓂ ᖃᑦᑏᓐᓇᐅᓗᐊᖅᓴᖅᑯᑦ ᓇᒥᓕᒫᖅ 
ᖃᐅᔨᒪᔪᐃᓐᓇᐅᒐᑦᑕ, ᐊᖓᔪᖅᑳᖃᕐᕕᒻᒥ, ᑕᒫᓂ ᐃᖃᓗᓐᓂ. ᐊᒻᒪᓗ ᐃᓪᓗᒥᑦ ᐊᑐᐃᓐᓇᐅᔪᖅᑕᖃᙱᑉᐸᑦ 
ᖃᑦᑏᓐᓇᐅᓂᖅᓴᓂᑦ ᐱᓕᕆᐊᖑᔪᓂᑦ ᐊᐅᓚᑦᑎᔪᓐᓇᓂᐊᖅᑯᑎᑦ. ᑕᒪᓐᓇ ᐸᕐᓇᐅᑎᐅᔪᖅ ᐱᔭᐅᕙᓪᓕᐊᕗᖅ ᐊᒻᒪᓗ 
ᑕᒪᓐᓇ ᐱᖃᓯᐅᔾᔨᓪᓗᓂ ᑲᑎᒪᖃᑎᖃᕐᓂᕐᒥᑦ ᐊᑐᖅᑐᐊᖅᑎᑦᑎᔨᓄᑦ ᐅᓪᓗᒥᐅᔪᒧᑦ. 
 
ᐱᖁᒥᓇᕋᓗᐊᖅᑯ, ᐋᒃᑑᕝᕙᐅᓕᖅᑲᑦ, ᓇᓗᓇᙱᓂᖅᓴᓂᑦ ᑐᑭᓯᑎᑦᑎᒋᐊᕈᑎᓂᑦ ᐱᑕᖃᕐᓂᐊᑐᔅᓴᐅᕗᒍᑦ, 
ᒫᓐᓇᐅᙱᑦᑐᒥᑦ ᐊᑐᖅᑐᐊᑕᑦᑎᓐᓂ, ᑭᓯᐊᓂᓕ ᐸᕐᓇᐅᑎᐅᔪᒧᑦ ᐊᑐᖅᑕᒧᑦ ᑕᑯᓗᒍ ᓯᕗᒧᑦ 
ᐊᐅᓚᔪᓐᓇᓂᐊᕐᒪᖔᑦᑕ. ᐊᑕᐅᓯᕐᒥᑦ ᐱᔪᓐᓇᖅᑯᒍᑦ ᐱᓕᕆᐊᕆᔭᕗᑦ ᓱᒃᑲᓕᓂᖅᓴᐅᑎᓪᓗᒍ, ᐊᑐᕈᓐᓇᕐᓂᐊᕈᑦᑕ 
ᐸᕐᓇᐅᑎᒋᓗᒍ ᐃᖃᓗᒃᑑᖅᑎᐊᕐᒥ ᐃᓕᓐᓂᐊᕐᑎᓄᑦ ᐊᑐᖅᑕᐅᔪᔅᓴᒥᑦ ᐅᓪᓗᒥ ᐅᖃᐅᓯᕆᖅᑲᐅᔭᑦᑎᓐᓂ. 
 
ᑕᒪᓐᓇ ᐊᑐᕐᓗᒍ ᐱᐅᔪᒻᒪᕆᐅᔮᖅᑯ ᐊᒻᒪᓗ ᐊᑭᑭᓐᓂᖅᓴᐅᓂᐊᑑᔮᖅᑐᓂ ᐅᕙᑦᑎᓐᓄᑦ ᓯᕗᒧᐊᖅᑎᒐᓱᓪᓗᒍ. ᑕᐃᒪ, 
ᑕᒪᓐᓇ ᐃᖏᕐᕋᓂᕆᔭᖓ ᐃᑲᔪᖅᑕᐅᓂᐊᖅᑯ ᐅᕙᑦᑎᓐᓂ ᑐᐊᕕᕐᓂᖅᓴᒥᑦ ᐊᒻᒪᓗ ᑲᑎᖃᑎᖃᕐᓂᕐᒥᑦ 
ᐊᑐᖅᑐᐊᖅᑎᑦᑎᔪᓂᑦ ᒫᓐᓇᐅᔪᒥᑦ, ᐱᖃᓯᐅᔾᔨᓂᐊᖅᑯᑦ ᐊᑐᖅᑕᐅᒐᔭᖅᑐᒥᑦ ᐸᕐᓇᐅᑎᐅᔪᒥᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᓰᑦ. ᐲᑕᓴᓐ. 
 
ᐊᐱᖅᑯᑦ 108 - 2(1): ᐊᔾᔨᒌᙱᓐᓂᖏᑦ ᐱᕋᔭᑕᐅᓯᒪᔪᓂᑦ ᐊᒻᒪᓗ ᐊᑲᖅᓴᖏᑦᑐᓂᑦ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᓯᕆᓂᐊᖅᑕᕋ ᐊᖓᔪᖅᑳᒧᑦ ᒪᓕᒐᓕᕆᓂᒃᑯᓐᓄᑦ. ᐅᖃᓕᒫᖅᑲᐅᒐᒪ 
ᐊᖓᔪᖅᑳᖑᔫᑉ ᐅᖃᐅᓯᖏᓐᓂ ᐅᓪᓗᒥ ᐊᒻᒪᓗ ᖁᕕᐊᒻᒪᕆᒃᐳᖓ ᐱᓕᕆᐊᖅᑕᖃᕐᖓᑦ ᐊᑎᖃᕐᑐᒥᑦ ᓄᓇᕗᑦ 
ᐱᕋᔭᑕᐅᓯᒪᔪᓄᑦ ᐃᑲᔪᖅᑕᐅᓂᕐᒧᑦ ᑮᓇᐅᔭᖃᕐᕕᒃ. 
 
ᐊᐱᖅᑯᓯᕆᔭᕋ ᐊᖓᔪᖅᑳᕐᒧᑦ, ᖃᐅᔨᒍᒪᓕᖅᑲᐅᒋᕗᖓ ᐃᒃᓯᕙᐅᑕᐅᑎᓪᓗᖓ ᕿᑎᕐᒥᐅᑦ ᒪᓕᒐᓕᕆᔨᒃᑯᓐᓄᑦ, 
ᑲᒪᖃᑎᖃᕆᐊᖃᕐᐸᓚᐅᕋᒪ ᓄᓇᕗᑦ ᒪᓕᒐᓕᕆᔨᒃᑯᓐᓄᑦ ᑲᑎᒪᔨᓄᑦ. ᐅᖄᓚᕕᒋᕙᓚᐅᖅᑲᒃᑲ ᐃᓄᐃᑦ, ᑕᒪᒃᑯᐊ 
ᐊᑎᖃᕐᑎᑕᐅᓪᓗᑎᑦ ᐱᕋᔭᑕᐅᓯᒪᔪᑦ, ᑭᓯᐊᓂᓕ ᒪᓕᒐᓕᕆᔨᒃᑯᑦ ᐊᒻᒪᓗ ᐊᓪᓚᕕᖏᑦ ᐊᑎᖃᕐᑎᑎᓪᓗᑎᑦ 
ᐊᑲᖅᓴᖏᑦᑏᑦ. ᖃᐅᔨᒍᒪᓕᕆᕗᖓᓕ, ᐅᖃᖅᑏ, ᐊᖓᔪᖅᑳᖑᔪᖅ ᑐᑭᓯᒋᐊᖅᑎᑦᑎᔪᓐᓇᕐᒪᖔᖅ 
ᐊᔾᔨᒌᙱᓐᓂᖏᓐᓂ ᐱᕋᔭᑕᐅᓯᒪᔪᑦ ᐊᒻᒪᓗ ᐊᑲᖅᓴᖏᑦᑐᑦ. ᑕᒪᔅᓱᒥᖓ ᑐᑭᓯᒋᐊᖅᑎᑦᑎᔪᓐᓇᖅᑳ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑎ ᐹᓪ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᒪᓐᓇ ᐱᒡᒐᓇᖅᑐᒻᒪᕆᐅᕗᖅ ᐊᐱᖅᑯᓯᕆᔭᖓ 
ᑭᐅᒋᐊᔅᓴᖅ ᐅᐱᓐᓇᕋᓂ ᑕᒪᒃᑮᕈᓐᓇᕐᖓᑎᑦ, ᐊᑲᖅᓴᖏᑦᑐᖅ, ᐱᕋᔭᑕᐅᓯᒪᓂᑰᒍᓐᓇᖅᑯ. 
 
ᑭᓯᐊᓂᓕ ᒫᓐᓇᐅᔪᖅ ᐅᖃᐅᓯᕆᔭᑦᑎᓐᓂ ᐱᕋᔭᑕᐅᓯᒪᔪᓂᑦ ᐋᓐᓂᖅᑕᐅᓯᒪᔪᓂᑦ ᐱᕋᔭᑦᑐᒥᓂᕐᓄᑦ. ᑕᒪᓐᓇᓕ 
ᐅᖃᐅᓯᕆᔭᕗᑦ ᑕᒪᔅᓱᒥᖓ ᑮᓇᐅᔭᖃᕐᑎᑦᑎᓂᕐᒧᑦ. ᐊᑲᖅᓴᖏᑦᑐᑦ ᐃᓅᔪᓐᓇᖅᑯᑦ ᐃᖅᑲᓇᐃᔮᒥᓂᑦ 
ᑲᒪᑐᐃᓐᓇᕐᓗᑎᑦ ᐊᒻᒪᓗ ᐱᕋᔭᑕᐅᓂᑰᒋᐊᑐᙱᑦᑐᑦ, ᑭᓯᐊᓂᓕ ᑕᑯᓐᓇᖅᓯᒪᔭᒥᒍᑦ ᖃᓄᐃᓕᐅᕈᑕᐅᔪᒥᑦ, 
ᓇᒥᑐᐃᓐᓇᖅ ᓱᕐᓗ, ᐊᒻᒪᓗ ᐸᓖᓯᒃᑯᓐᓄᑦ ᐅᖃᐅᓯᖃᕈᓐᓇᖅᑯ ᐊᑲᖅᓯᖏᑦᑐᒥᓂᐅᓗᓂ. 

ᑕᐃᒪᓐᓇ ᑲᒪᒋᔭᐅᔪᓐᓇᖅᑯᑦ ᐊᑲᖅᓴᖏᑦᑐᒥᓂᐅᑎᓪᓗᒋᑦ. ᐊᑕᐅᑦᑎᒃᑯᑦᑕᐅᖅ ᐱᕋᔭᑕᐅᓯᒪᔪᓐᓇᕆᕗᖅ. 
ᑕᒪᒃᑮᕈᓐᓇᖅᑯᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ ᓵᔨᒃᑯᑦ): ᐃᓚᒋᐊᕈᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᒃ ᐊᖓᔪᖅᑳ ᑐᑭᓯᔪᓐᓇᖅᑎᑲᐃᓐᓇᕋᕕᐅᒃ ᐅᕙᓐᓄᑦ. 
ᐃᓱᒪᒋᔭᐅᒐᔪᒃᐳᓪᓕ ᓄᓇᕗᒻᒥ, ᐱᓗᐊᖅᑐᒥ ᓄᓇᑦᑎᓐᓂ, ᐅᖃᐅᓯᕆᕙᒃᑲᑦᑎᒍ ᐱᕋᔭᑕᐅᓯᒪᔪᑦ. 
 
ᑭᓯᐊᓂᓕ ᐊᐱᖅᑯᑎᔅᓴᖃᒃᑲᓂᖅᑯᖓ ᐅᖃᖅᑏ, ᖃᐅᔨᒪᔪᐃᓐᓇᐅᕗᑦ ᓄᓇᕗᑦ ᐊᒥᓲᓛᓂᑦ ᐱᕋᔭᑕᐅᓯᒪᔪᖃᖅᑯᑦ 
ᐃᓐᓄᓄᑦ ᑲᓇᑕᒥ. ᑕᐃᒪ, ᑕᒪᓐᓇ ᑐᑭᖃᖅᑯ, ᐊᒥᓱᒻᒪᕆᐅᕗᑦ ᐱᕋᔭᑕᐅᓯᒪᔪᑦ. ᖃᐅᔨᓚᐅᖅᑯᖓ 
ᐃᒃᓯᕙᐅᑕᐅᑎᓪᓗᖓ ᑲᑎᒪᔨᓂᑦ ᐊᒥᓱᒻᒪᕆᐅᕗᖅ ᑮᓇᐅᔭᐃᑦ ᐊᑐᐃᓐᓇᐅᑎᑕᐅᔪᑦ ᐃᑲᔪᖅᑕᐅᔾᔪᑎᔅᓴᓂᑦ 
ᐃᖅᑲᕐᑐᐃᕕᒃᑰᑎᓪᓗᒋᑦ ᐸᓯᔭᐅᓯᒪᔪᑦ, ᖃᐅᔨᒍᒪᓕᕆᕗᖓᓕ ᐅᖃᖅᑏ, ᖃᑦᑎᓂᑦ ᑮᓇᐅᔭᓂᑦ 
ᐊᑐᐃᓐᓇᐅᔪᖅᑕᖃᖅᑳ ᐃᑲᔫᑎᔅᓴᐅᔪᓂᑦ ᐱᕋᔭᑕᐅᓯᒪᔪᓄᑦ ᐃᑲᔪᖅᑕᐅᓂᐊᕐᖓᑕ ᐅᖃᕐᕕᖃᖃᑦᑕᕐᓗᑎᑦ ᐊᒻᒪᓗ 
ᑭᖑᓂᐊᒍᑦ ᖃᓄᐃᓕᐅᖅᑕᐅᓚᐅᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑎ ᐹᓪ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᐊᖏᖃᑎᒋᕙᕋ ᑕᒪᓐᓇ ᐱᕋᔭᑕᐅᓯᒪᔪᑦ ᐳᐃᒍᖅᑕᐅᒐᔪᒃᐳᑦ. 
 
ᐊᑕᐅᓯᐅᙱᑦᑐᓂᑦ ᐱᓕᕆᐊᖅᑕᖃᖅᑯᑦ ᐋᖅᑭᑦᑕᐅᓯᒪᔪᓂᑦ. ᒐᕙᒪᒃᑯᑦ ᑲᓇᑕᒥ ᑕᕝᕘᓇ ᐸᓯᔭᔅᓴᓕᕆᔨᒃᑯᑦ 
ᐊᓪᓚᕝᕕᖓᒍᑦ ᐃᖅᑲᓇᐃᔭᖅᑎᖃᖅᑯᑦ ᐅᖃᖃᑎᖃᕈᓐᓇᖅᑐᓂᑦ ᐱᕋᔭᑕᐃᓯᒪᔪᓂᑦ ᐊᒻᒪᓗ ᐃᑲᔪᖅᓱᕐᓗᒋᑦ ᑕᕝᕘᓇ 
ᐃᖅᑲᕐᑐᐃᕕᒃᑯᑦ ᑲᒪᒋᔭᐅᓂᐊᓕᕋᐃᒃᐸᑕ. ᐊᑕᐅᑦᑎᑯᑦᑕᐅᖅ, ᑕᒪᓐᓇ ᑮᓇᐅᔭᐃᑦ ᖃᓄᐃᓕᐅᕈᑕᐅᕙᒃᐳᖅ 
ᐱᓕᕆᐊᖑᔪᓂᑦ ᐊᒻᒪᓗ ᐃᑲᔪᖅᓱᐃᓪᓗᑎᑦ ᐱᕋᔭᑕᐅᓯᒪᔪᓂᑦ ᖃᓄᐃᓕᐅᕈᑕᐅᓚᐅᖅᑐᒥᑦ. 
 
ᑕᐃᒪ, ᑕᐃᒫᒃ ᐃᑲᔪᕋᓱᒃᐸᕗᑦ ᐱᕋᔭᑕᐃᓯᒪᔪᑦ. ᑮᓇᐅᔭᓂᑦ ᓴᓂᕐᕙᐃᓯᒪᕗᒍᑦ ᐅᖓᑖᓂ $200-ᑕᐅᓴᓂᑦ. 
ᑮᓇᐅᔭᖃᙱᓗᐊᓚᐅᖅᑯᒍᑦ ᐊᓪᓚᕕᑖᕋᑦᑕ, ᑕᒪᓐᓇ ᐱᖃᓯᐅᑎᒋᓪᓗᒍ ᖃᓄᐃᓕᐅᕈᑎᒋᓇᓱᒃᑕᑎᓐᓂ, 
ᐃᑲᔪᖅᓱᐃᓗᑕ ᐱᕋᔭᑕᐃᓯᒪᔪᓂᑦ, ᐊᖏᓪᓕᒋᐊᖅᓯᒪᕙᕗᑦ ᑕᕝᕘᓇ ᑮᓇᐅᔭᓂᑦ ᓴᓂᕐᕙᐃᓂᖅᓴᐅᓪᓗᑕ 
ᐊᕐᕌᒎᓚᐅᖅᑐᒥ. ᑕᐃᒪ, ᑮᓇᐅᔭᖅᑑᑏᑦ ᐊᑐᐃᓐᓇᐅᕗᑦ ᑭᓇᑐᐃᓐᓇᕐᓄᑦ ᐅᕝᕙᓗ ᑲᑐᔾᔨᖃᑎᒌᓄᑦ 
ᑐᑦᓯᕋᕈᒪᑐᐃᕐᓂᖅᐸᑕ ᐃᑲᔪᖅᑕᐅᒍᑎᑦᓴᓂᒃ ᑕᕝᕘᓇ ᐱᓕᕆᐊᒃᑯᑦ. 
 
ᐱᔪᒪᓯᒪᔪᒍᑦ ᑐᑦᓯᕋᐅᑎᓂᒃ ᓄᓇᓕᓕᓐᓂᒃ ᑲᑐᔾᔨᖃᑎᒌᓂᓪᓗ ᐊᕐᕌᒍᑕᒫᑦ ᐊᒻᒪ ᑕᐃᒫᒃ ᐅᖃᑲᐃᓐᓇᕋᒪ, 
ᑐᓂᓯᓯᒪᔪᒍ ᐅᕙᓂ ᐊᕐᕌᒍᒥ ᐊᒻᒪᓗ ᐱᒃᑲᓂᕐᓂᐊᕈᒪᕗᒍ ᐅᑭᐊᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᐱᖅᑯᑎᒃᑲᓐᓃᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ ᐅᖃᖅᑏ. ᐊᒥᓱᐊᓗᐃᑦ ᐋᓐᓂᑎᖅᑕᐅᓯᒪᔪᑦ ᐱᕋᔮᖑᑦᓱᑎᒃ ᐅᕕᒃᑲᓚᐅᑎᐹᓗᐃᑦ ᒪᑯᐊ ᐊᕐᓇᐃᑦ 
ᐅᕕᒃᑲᓚᐅᑏᑦ ᐊᕐᕌᖑᖃᐅᖅᑐᑦ 12, 14 ᓄᓕᐊᑲᒻᒪᑦᑕᐅᕙᒻᒪᑕ, ᐊᓕᑦᑐᐊᖑᑦᓱᑎᒃ, ᐊᕐᓇᓪᓚᕇᓪᓗ ᓄᓇᕗᓕᒫᒥ.  
 
ᕿᑦᓵᓚᓐᓇᖅᑐᖅ ᑕᐃᒪᐃᑦᑐᖃᕋᐃᒻᒪᑦ ᓄᓇᓕᓐᓂ. ᑕᐃᒪᐃᑦᑐᖃᑐᐊᕋᐃᒻᒪᑦ, ᐱᐅᙱᑦᑐᐊᓗᒃ. ᑕᑯᓯᒪᔭᕋ 
ᖃᓂᒧᐊᐱᒃ ᐊᒻᒪᓗ ᑐᓴᖃᑦᑕᖅᓯᒪᔪᖓ ᐋᓐᓂᖅᑎᖅᑕᐅᓯᒪᔪᑦ ᐃᑦᓯᕙᖃᑕᐅᓲᖑᒋᐊᖏᑦ ᐃᖅᑲᖅᑐᐃᔪᓂ 
ᑐᑭᔨᑕᖅᑎᓄᑦ ᐊᒻᒪᓗ ᐅᖃᓕᒪᓂᖏᑦ ᐃᖅᓯᓇᕿᑦᓱᑎᒃ. ᑕᐃᒃᑯᐊ ᐃᓄᐃᑦ ᖁᐊᖅᓵᖅᓃᑦ ᐊᕐᕌᖑᑭᑦᑐᐹᓘᑦᓱᑎᒃ, 
ᐊᒥᓱᐊᓗᐃᑦ ᓂᕕᐊᖅᓯᐊᑦ. ᑕᐃᒪ, ᐃᓅᓯᓕᕆᔭᐅᒋᐊᖃᖅᐳᑦ ᑕᕝᕙᓴᐃᓐᓇᒐᓚᒃ ᐊᒻᒪᓗ ᐊᑯᓂᐅᓈᕐᓗᒍ,  

ᐃᓅᓯᓕᕆᔭᐅᒋᐊᓖᑦ ᐊᕐᕌᖑᓄᑦ 10, 15, 20 ᐱᕈᖅᐸᓪᓕᐊᓂᖏᓐᓂ ᐃᓐᓇᕈᕐᓗᑎᒃ. 
 
ᐃᓱᒪᑐᐃᓐᓇᖅᑐᖓ ᒥᓂᔅᑕ ᐊᒥᓱᙳᕆᐊᕆᔪᓐᓇᕐᒪᖔᖅ ᑮᓇᐅᔭᓂᒃ ᐊᑐᖅᑐᑦᓴᖁᑎᒥᓂᒃ ᐊᖅᑐᑎᒋᓗᒋᑦ 
ᖀᓇᐅᔭᓂᒃ ᐊᑐᖅᑐᑦᓴᓕᐅᖅᐸᓪᓕᐊᓃᑦ, ᑐᓂᔨᒃᑲᓐᓂᕐᓗᓂ ᑮᓇᐅᔭᕐᓂᒃ, ᑮᓇᐅᔭᓕᐅᕆᐊᓪᓚᓪᓗᓂ ᐊᑯᓂ, 
ᑕᐃᒪᙵᑦ ᕿᒫᕕᑦᑕᖃᖅᑎᑦᓯᐅᑎᓂᒃ ᐃᓪᓗᒥᒃ ᐋᓐᓂᑎᖅᑕᐅᒍᓯᓕᓐᓄᑦ ᑕᐃᒫᒃ ᐱᕋᔭᑕᐅᓗᑎᒃ ᓄᓇᕗᒻᒥ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐃᖅᑲᖅᑐᐃᕕᓕᕆᓂᕐᒥ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᐄ, ᐅᖃᖅᑕᐅᒻᒥᔪᖓ ᐅᑲᐅᓯᑦᓴᓐᓃᕙᖓ ᑮᓇᐅᔭᖅᑑᑏᑦ ᐃᒻᒥᓂᒃ 
ᒪᑭᒪᒋᐊᖃᕐᒥᒋᐊᖏᑦ ᐃᖅᑲᑐᖅᑕᐃᑦ ᐊᑭᓖᑎᑕᐅᒍᑎᒋᕙᑦᑕᖏᓐᓄᑦ ᐃᖅᑲᖅᑐᐃᔨᓄᑦ ᐊᖅᑐᖁᓴᕋᐃᒻᒪᑕ 
ᐃᖅᑲᑐᐃᕕᒻᒥᒃ ᐊᑭᓖᔪᑦᓴᒫᓕᐊᖑᑦᓱᑎᒃ ᐃᓄᐃᑦ. 
 
ᑕᐃᒪ, ᑮᓇᐅᔭᖅᑕᑲᐃᓐᓇᖅᐳᖅ ᐃᖏᕐᕋᐃᓐᓇᖅᑐᓂᒃ ᐃᑖᔪᓂᒃ ᑮᓇᐅᔭᖅᑑᑎᓄᑦ ᐊᒻᒪᓗ ᐱᓕᕆᐊᖅ 
ᑐᙵᕕᖃᖅᓱᑎᒃ ᐱᒋᐊᖅᑎᑕᐅᓯᒪᔪᓂᒃ ᓄᓇᓕᓕᑦᑎᒍᑦ ᐊᒻᒪᓗ ᑭᐅᒍᑎᕗᑦ ᑕᐃᑲᙶᖅᑐᑦ ᑐᓂᐅᖅᑲᖅᑕᖏᓐᓂᒃ 
ᓄᓇᓖᑦ ᑲᑐᔾᔨᖃᑎᒌᖏᑕ ᐊᒻᒪᓗ ᓇᓕᐊᑐᐃᓐᓇᖅ ᑲᑐᔾᔨᖃᑎᒌᑦ ᐊᑯᓃᖅᑐᓂᒃ ᑐᑦᓯᕋᐅᑎᓕᐅᕈᒪᓐᓂᖅᐸᑕ. 
 
ᑕᑯᓂᐊᑐᐃᓐᓇᑐᑦᓴᐅᔮᙱᑦᑐᖓ ᑕᑯᓂᐊᓪᓚᕆᓐᓂᖅᓴᐅᒍᒪᔪᖓ ᑕᐃᒃᑯᓂᖓ ᐊᒻᒪᓗ ᒫᓐᓇᐅᑎᓪᓗᒍ, ᑐᓂᓯᓯᒪᔪᒍᑦ 
$33,000-ᓂᒃ ᐊᒻᒪᓗ ᑐᓂᓯᒃᑲᓐᓂᕋᔭᖅᓱᑕ ᓯᕗᓂᕆᓂᐊᖅᑕᑎᓐᐹᑦᑕᑐᖅᑐᑦ ᑭᓯᐊᓂ ᓄᓇᓕᓐᓄᑦ ᐊᔭᐅᖅᑕᐅᑦᓱᓂ 
ᐱᒋᐊᖅᑎᑕᐅᓯᒪᔪᖅ ᐊᒻᒪᓗ ᓱᓕᓂᓕᐹᓗᒻᒥᒃ ᐱᓕᕆᐊᖑᑦᓱᓂ ᐋᓐᓂᑎᖅᑕᐅᕙᑦᑐᓅᖓᑎᓪᓗᒍ ᑕᐃᒃᑯᓄᖓ 
ᐳᐃᒍᖅᑕᐅᓯᒪᒐᔪᑦᑐᓄᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᒥ ᐊᐱᖅᑯᑏᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ ᐅᖃᖅᑏ. ᐊᖏᖃᑎᒐ ᒥᓂᔅᑕ. ᐱᓕᕆᐊᕆᔭᑦᓴᐅᓪᓚᕆᑦᓱᓂ ᐱᓕᕆᐊᖅ, 
ᐱᑕᖃᓪᓚᕆᒋᐊᓕᐹᓗᒃ ᐱᒻᒪᕆᐊᓘᑦᓱᓂᓗ. ᖁᕕᐊᑦᑐᖓ ᐅᖃᐅᑕᐅᑲᐃᓐᓇᕐᒪᑦ, ᐊᑐᓕᖅᓯᒪᑦᓱᓂ ᐊᐃᑉᕉᓪᖑᔪᔪᒥ. 
 
ᑕᐃᒪ, ᐃᒪᐃᑦᑐᖅ, ᐱᐅᔪᕖᙶᓗᒃ. ᖃᐅᔨᒪᑐᐃᓐᓇᖅᑐᖓ ᑕᖅᑳᓂ, ᐊᒥᓱᐊᓗᓐᓂᒃ ᓱᔾᔪᑎᑦᓴᖅᑕᖃᐅᕆᐊᖓ 
ᑕᒪᑐᒧᖓ ᑕᐃᒪᐃᑦᑐᓄᑦ. ᐅᖃᐅᑎᒋᐊᑦᓯᐊᕈᒪᔭᒃᑲ ᐊᑐᓂᑦ ᒪᓕᒐᓕᐅᖅᑏᑦ ᐅᕙᓂ ᒪᓕᒐᓕᐅᕐᕕᒻᒥ ᒥᓂᔅᑕᓗ 
ᓇᐃᐱᑦᓯᒋᐊᖃᕐᓂᐊᕋᑦᑕ ᓱᔾᔪᑎᑦᓴᓂᒃ ᐃᑲᔪᕐᓂᐊᕐᓗᒋᑦ ᐊᒥᓱᐊᓗᐃᑦ ᓄᓇᕗᒻᒥᐅᑦ. 
 
ᓂᕆᐅᒋᒍᒪᕙᒃᑲ ᕼᐊᒻᓚᑦ ᑲᑎᒻᒪᔨᖏᑦ ᐃᖅᑲᖅᑐᐃᔩᓪᓗ ᑲᑎᒻᒪᔨᖏᑦ, ᖃᓄᐃᙱᑦᓯᐊᕋᓱᐊᕐᓂᕐᒧᑦ ᐃᖅᑲᓇᐃᔭᕐᕖᑦ 
ᓇᒥᑐᐃᓐᓇᖅ ᓄᓇᓕᓐᓃᑦᑐᑦ ᓄᓇᕗᒻᒥ ᐱᔪᓐᓇᑯᓪᓗᒋᑦ ᑕᒪᒃᑯᓂᖓ ᐱᓕᕆᐊᓂᒃ ᐅᐱᓐᓴᕋᓂ ᒐᕙᒪᓂ 
ᐊᖏᖅᓯᕇᑦᑐᑦᓴᔭᓄᑦ ᐱᕙᓪᓕᐊᑎᑕᐅᐸᓱᐊᓕᖅᓯᒪᔪᖅ ᐊᒻᒪᓗ ᐱᔭᕆᐊᑐᕐᔪᐊᓗᐊᖅᓱᓂ ᐱᓇᓱᐊᕐᓗᓂ 
ᑮᓇᐅᔭᖅᑑᑎᓂᒃ ᐅᐱᓐᓇᕋᓂ ᑭᖒᒫᕆᑦᓴᐅᑎᒋᒐᓗᐊᕐᒪᒋᑦ. 
 
ᑕᐃᒪ, ᖁᔭᓐᓇᒦᕈᒪᔭᕋ ᒥᓂᔅᑕ ᐅᖃᑲᐃᓐᓇᖅᑕᖏᑕ ᑮᓇᐅᔭᖅᑑᑏᑦ ᒥᑦᓴᐃᓐᓄᑦ ᐊᐱᕆᔪᒪᑦᓱᒋᓪᓗ 
ᓱᖅᑯᐃᒪᑦᓯᐊᕐᓂᐊᕋᓗᐊᕐᒪᖔᖅᐱᑦ ᑕᐃᒃᑯᐊ ᑮᓇᐅᔭᖅᑑᑏᑦ ᐊᑦᓱᖏᖅᑕᐅᓯᒪᑐᐃᓐᓇᓂᐊᙱᒃᑲᓗᐊᕐᒪᖔᑕ 
ᑕᐃᒪᐃᒋᐊᑐᑎᓐᓇᒋᑦ ᒐᕙᒪᐅᑉ ᐊᖏᖅᓯᕇᑦᑐᖁᑎᖏᑕ ᐊᐅᐸᖅᑐᒥ ᓂᐳᑎᖓᓐᓂ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐃᓚᖓᑦ ᐱᔾᔪᑎᒋᓗᐊᙳᐊᖅᑕᒪ ᑕᒪᑦᓱᒥᖓ 
ᐅᖃᐅᓯᖃᕈᒪᓂᕐᒪ ᑕᐃᒫᒃ ᓄᓇᓕᓕᒫᑦ ᖃᐅᔨᒪᑎᒍᒪᒐᒃᑭᑦ ᑕᒪᑐᒥᖓ ᐱᓕᕆᐊᒥᒃ ᑕᐃᒫᒃ 
ᓱᖏᖅᑑᑎᒋᔪᓐᓇᓂᐊᕐᒪᒍ ᐱᓗᐊᖅᑐᒥᒃ ᐋᓐᓂᑎᖅᑕᐅᕙᑦᑐᓄᑦ ᐱᕋᔭᓄᑦ. 

ᑕᐃᒪ, ᖁᔭᓕᔪᐹᓘᔪᖓ ᑕᐃᓐᓇ ᒪᓕᒐᓕᐅᖅᑎ ᐅᖃᐅᓯᖃᑲᐃᓐᓇᕐᒪᑦ ᓴᙱᔪᒥᒃ ᐱᔪᑦᓴᐅᔮᕐᓂᕐᒥᓂᒃ 
ᑕᒪᑐᒧᙵᖓᔪᒥᒃ ᐱᓕᕆᐊᒧᑦ ᐊᒻᒪᓗ ᓂᕆᐅᒋᐊᒃᑲᓐᓂᕈᒪᕗᖓ ᑐᑦᓯᕋᑎᑕᖃᑲᓐᓂᖁᓗᒍ ᐅᑭᐊᖑᓂᐊᖅᑐᖅ 
ᐊᒻᒪᓗ ᐊᑑᑎᓕᐹᓗᓐᓂᒃ ᑲᑎᒻᒪᔨᖃᖅᓱᑎᒃ, ᐃᓄᐃᓴᑦᑐᓂᒃ ᑲᑎᒻᒪᔨᓕᒃ ᓄᓇᕗᒻᒥᐅᓃᙶᖅᓯᒪᔪᓂᒃ ᐊᒻᒪᓗ 
ᑐᓂᔭᐅᓯᒪᑦᓱᓂ ᑕᒪᓐᓇ ᐋᓐᓂᑎᖅᑕᐅᓯᒪᔪᓄᑦ ᐱᕋᑕᐅᑦᓱᑎᒃ, ᑕᐃᒪ ᖃᐅᔨᒪᑦᓯᐊᖅᐳᑦ ᖃᓄᐃᑕᐅᓚᕿᒍᑎᓂᒃ 
ᐊᒻᒪᓗ ᖁᔭᓐᓇᒦᖅᑕᒃᑲ ᐱᓇᓱᐊᑦᓯᐊᖅᓯᒪᒻᒪᑕ ᑖᒃᑯᓂᖓ ᑐᑦᓯᕋᐅᑎᓂᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑦᑐᒃ. 
 
ᐊᐱᖅᑯᑦ 109 - 2(1): ᐃᓱᒫᓘᑕᐅᓂᖏᑦ ᐅᖅᓱᐊᓗᑦᑕᖅᑏᑦ ᐅᒥᐊᕐᔪᐊᑦ 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐊᐱᕆᔪᒪᔪᖓ ᐊᖓᔪᖅᑳᒧᑦ ᐅᖅᓱᐊᓗᓕᕆᓂᕐᒧᑦ.  
 
ᓯᕗᓪᓕᖅᐹᒥᒃ, ᐅᓂᒃᑳᑲᐃᓐᓇᕐᓗᖓ, ᐃᓱᒪᓗᒍᑎᖃᕋᑦᑕ ᓴᓂᑭᓗᐊᕐᒥ ᖃᓄᐃᓕᐅᕐᓂᐅᓂᐊᖅᑐᒥᒃ ᐊᐅᔭᖅ. 
ᑐᓴᕐᓯᒪᔪᒍ ᐃᓚᖓᓂ ᐋᓐᑎᐅᕆᐅᒥ ᐅᔭᕋᓐᓂᐊᕐᕕᒻᒥ ᒪᑐᐃᕐᓯᓛᕐᒪᑕ ᐊᒻᒪ ᑕᒪᒃᑯᐊ ᐅᒥᐊᕐᔪᐊᖑᔪᐃ, 
ᐅᖅᓱᐊᓗᒃᑕᐅᑎᐅᔪᑦ ᐊᖅᑯᓵᖃᑦᑕᓛᕐᒪᑕ ᓴᓂᑭᓗᐊᑉ ᕿᑭᖅᑕᖏᑎᒍᑦ, ᐅᑎᖅᑕᕋᕐᓗᑎᒃ ᐅᓯᖃᑦᑕᕐᓗᑎᒃ 
ᐊᕐᕌᒍᓕᒫᒧᑦ ᐅᖅᓱᐊᓗᒻᒥᒃ ᐊᑐᖅᑐᒃᓴᐅᔪᒥᒃ. 
 
ᑕᐃᒪᓕ ᐊᐱᕆᔪᒪᔭᕋ ᐊᖓᔪᖅᑳᖑᔪᖅ ᑕᐃᒃᑯᐊ ᐅᖅᓱᐊᓗᒃᑕᐅᑎᐅᔪᑦ ᐅᒥᐊᕐᔪᐊᑦ ᖃᐅᔨᒪᒻᒪᖔᕐᓗᓐᓂᑦ 
ᑯᕕᔪᖃᖅᑐᒥᓂᐅᑉᐸᑦ ᓇᓪᓕᐅᒃᑯᒫᒥ ᖃᓄᖅ ᐋᖅᑭᒃᓯᓯᒪᒻᒪᖔᑕ ᖃᓄᐃᓕᐅᕋᔭᕐᓂᖏᓐᓂᒃ. ᓯᕗᓪᓕᖅᐹᒥᒃ 
ᐊᐱᕆᔪᒪᔭᕋ ᐊᖓᔪᖅᑳᖑᔪᖅ ᖃᐅᔨᒪᒻᒪᖔᖅ ᑕᐃᒃᑯᐊ ᐅᒥᐊᕐᔪᐊᑦ ᐅᖅᓱᐊᓗᒃᑕᐅᑎᐅᔪᑦ 
ᐊᖅᑯᓵᖃᑦᑕᓛᕐᓂᖏᓐᓂᒃ ᓴᓂᑭᓗᐊᑉ ᕿᑭᖅᑕᖏᑎᒍᑦ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒃᑯᐊ ᐅᔭᕋᓐᓂᐊᖅᑎᐅᔪᑦ ᓇᒻᒥᓂᖅ 
ᐋᖅᑭᒃᓱᐃᓯᒪᔪᒃᓴᐅᔪᑦ ᑕᐅᓄᓇ ᓴᓂᑭᓕᐊᑉ ᕿᑭᖅᑕᖏᑎᒍᑦ ᐊᖅᑯᓵᖃᑦᑕᓛᖅᐸᑕ. ᐅᖃᐅᑎᔪᒪᔭᕋ 
ᒪᓕᒐᓕᐅᖅᑎᐅᔪᖅ ᖃᐅᔨᒪᓐᖏᓐᓇᒪ ᖃᓄᐃᓕᐅᕐᓂᐊᕐᒪᖓᑕ ᑕᐅᓇᓂ. 
 
ᐅᖃᖅᑎ (ᑐᓵᔨᒃᑯᑦ): ᑲᑦᑐᒃ. ᐊᐃᒃᐸᖓ ᐃᓚᒋᐊᕈᑦ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᔭᕋ ᐊᖓᔪᖅᑳᖑᔪᖅ ᑯᕕᔪᖃᕐᓂᖅᐸᑦ ᐸᕐᓇᒍᑕᐅᓯᒪᔮᖅᑐᓂᒃ 
ᐱᑕᖃᕐᒪᖔᖅ. ᐊᒥᓲᖃᑦᑕᕐᓂᐊᕐᒪᑕ ᑕᒪᒃᑯᐊ ᐅᒥᐊᕐᔪᐊᑦ ᐅᖅᓱᐊᓗᒃᑕᐅᑎᐅᔪᑦ ᐅᑎᖅᑕᕋᕐᓗᑎᒃ ᑕᐅᓄᓇ 
ᓴᓂᑭᓗᐊᑉ ᕿᑭᖅᑕᖏᑎᒍᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑑᓴᔨᒃᑯᑦ): ᕿᓚᕝᕙᖅ. 
 
ᐊᖓᔪᖅᑲᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᒪᒃᓱᒧᖓ ᑐᑦᑕᐃᑦᑑᕙᓪᓚᐃᒐᒪ. ᐅᖃᖅᑎ, 
ᑕᒪᓐᓇ ᖃᐅᔨᒋᐊᓛᖅᐸᕋ ᐊᒻᒪᓗ ᖃᐅᔨᒋᐊᓛᖅᑯᖓ ᑕᐃᓐᓇ ᐅᔭᕋᓐᓂᐊᕐᕕᐅᔪᖅ ᓇᒥᓛᕐᒪᖔᖅ. ᖃᑦᑎᐅᔪᓪᓗ 
ᐊᖅᑯᓵᖃᑦᑕᓛᕐᒪᖔᑕ ᓴᓂᑭᓗᐊᖅ ᕿᑭᖅᑕᖏᑎᒍᑦ. ᖁᔭᓐᓇᒥᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᒃᐸᖓ ᐃᓚᒋᐊᕈᑦ. ᑲᑦᑐᒃ. 

ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᔭᕋ ᐊᖓᔪᖅᑳᖑᔪᖅ ᑭᓯᐊᓂᓕ ᑕᐃᓐᓇ ᐊᖓᔪᖅᑳᖑᔪᖅ 
ᑕᒪᒃᓱᒥᖓ ᖃᐅᔨᒋᐊᕐᓴᕋᐃᖁᔭᕋᓗᐊᕋ ᑕᒪᓐᓇ ᐊᐱᕐᓱᕈᑎᒋᒃᑲᓐᓂᓛᕋᒃᑯᑦ ᓯᕗᓂᒃᓴᑎᓐᓂᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᐅᓯᒃᑯᑦ ᐊᐱᖅᑯᑏᑦ. ᑰᓕ. 
 
ᐊᐱᖅᑯᑦ 110 - 2(1): ᐃᓕᑕᕆᔭᐅᓂᖏᖓ ᐃᓄᒃᑎᑐᑦ ᐅᖃᐅᓯᖅ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᔪᖓ ᐊᖓᔪᖅᑳᒧᑦ ᐃᓕᖅᑯᓯᓕᕆᔨᒃᑯᓐᓄᑦ. 
 
ᑖᓐᓇ ᐊᐱᖅᑯᑕᐅᔪᖅ ᐱᔾᔪᑎᖃᖅᑐᖅ ᐃᓄᒃᑎᑐᑦ ᐅᖃᐅᓯᖅ ᐊᑐᖅᑕᐅᓂᖓᓄᑦ ᐃᖅᓇᐃᔭᕐᕕᐅᔪᓂ. 
ᖃᐅᔨᒪᔪᐃᓐᓇᐅᒐᑦᑕ, ᐃᓄᒃᑎᑐᑦ ᐅᖃᐅᓯᐅᔪᖅ ᐃᓕᑕᕆᔭᐅᓪᓚᕆᒃᓯᒪᓐᖏᒻᒪᑦ. ᑕᐃᒪᓕ ᐃᓱᒪᒐᒪ ᑕᒪᓐᓇ 
ᐃᓄᒃᑎᑐ ᐅᖃᐅᓯᐅᔪᖅ ᐱᒻᒪᕆᐅᑎᒋᐊᖃᕋᑦᑎᒍᑦ ᐅᐱᓐᓇᕋᓂ ᐃᓚᓕᐅᔾᔭᐅᓯᒪᔪᖅ ᐅᖃᐅᓯᕐᓂ 
ᐃᓕᑕᕆᔭᐅᓯᒪᔪᓂᒃ. 
 
ᐊᖓᔪᖅᑳᖑᔪᖅ ᐊᐱᕆᔪᒪᔭᕋ ᖃᖓᒃᑯᑦ ᑕᒪᓐᓇ ᐃᓄᒃᑎᑐᑦ ᐅᖃᐅᓯᐅᔪᖅ ᐃᓕᑕᕆᔭᐅᓛᕐᒪᖔᖅ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖑᔪᖅ ᐃᓕᖅᑯᓯᓕᕆᔨᒃᑯᑦ. ᑕᐹᕐᔪᒃ. 
 
ᐊᖓᔪᖅᑳᖅ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᓱᓕᑦᑎᐊᖅᑐᖅ. ᐅᖃᖅᑎ, ᖃᓄᐃᒃᓴᖏᒃᑯᕕᑦ. 
ᐅᖃᐅᓯᖃᒃᑲᓐᓂᕈᒪᔪᖓ ᑕᒪᒃᓱᒥᖓ ᒥᒃᓵᓄᑦ ᖃᐅᑉᐸᑦ, ᖃᓄᐃᑦᑐᓂ ᐸᕐᓇᒍᑎᖃᕐᓯᒪᒻᒪᖔᑕ ᐅᖃᐅᓯᐅᔪᓂᒃ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ ᐅᖃᐅᓯᕆᓛᖅᑕᕋ ᖃᐅᑉᐸᑦ. ᑕᐃᒪᓕ ᑕᒪᓐᓇ ᖃᐅᑉᐸᒧᑦ ᑭᖑᕙᕆᐊᖁᕙᕋ. ᖃᐅᑉᐸᑦ 
ᒪᓕᒐᓕᐅᖅᑎᑦ ᐅᖃᐅᓯᖏᓐᓂ ᐅᖃᐅᓯᖃᓛᕋᒪ ᓇᓗᓇᐃᕆᐊᒃᑲᓐᓂᕈᓐᓇᓛᖅᑕᕋ ᒪᓕᒐᓕᐅᖅᑎᐅᔪᑉ ᐅᖃᐅᓯᖓ. 
ᖃᓄᐃᒃᓴᖏᑉᐸᑦ ᒪᓕᒐᓕᐅᖅᑎᐅᔪᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᖑᔪᑦ ᑕᒪᓐᓇ ᐅᖃᐅᓯᕆᓚᑐᐃᓐᓇᖅᑕᖓ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᑉᓴᓚᒃ. 
 
ᐊᐱᖅᑯᑦ 111 - 2(1): ᐃᓱᒫᓗᒍᑕᐅᔪᖅ ᐋᓐᓂᐊᕐᕕᓕᐊᕐᓯᒪᔪᑦ ᑐᔪᕐᒥᕕᐅᔪᖅ 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᓪᓗᖓ ᐊᖓᔪᖅᑳᖓᓂᒃ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ 
ᐃᓄᓕᕆᔨᒃᑯᑦ. ᐱᒋᐊᓐᖓᐅᑎᒋᓗᒍ ᐊᒻᒪᓗ ᐱᑦᔪᑎᖃᑦᑐᖅ ᑭᕙᓪᓕᕐᒥ ᓂᕈᐊᖅᑎᒋᓯᒪᔭᒃᑲᓄᑦ. 
 
ᐳᓛᕆᐊᓲᖑᒐᒪ ᐋᓐᓂᐊᕕᓕᐊᖅᓯᒪᔪᑦ ᑐᔪᒻᒥᕕᖓᓄᑦ ᐊᒻᒪᓗ ᑕᐃᑯᖓᕐᒥᒐᒪ ᑐᔪᒻᒥᕕᒻᒧᑦ ᐊᐅᓇᐸᐃᒥ 
ᑕᑯᔭᖅᑐᖅᑐᖓ ᓇᐅᔮᓃᖔᖅᓯᒪᔪᖃᒻᒪᖔᖅ. ᑕᐃᑲᓂ, ᐊᒥᓱᐊᓗᐃᑦ ᑐᔪᕐᒥᔪᑦ ᓈᒻᒪᓴᖏᓚᐅᕐᒪᑕ ᓂᕿᖓᓂᒃ. 
ᑕᐃᒪᓕ ᑕᐃᑯᖓᓚᐅᖅᑯᖓ ᐊᒻᒪᓗ ᖃᐃᖁᓪᓗᒍ ᓄᓇᖃᑦᑎᐅᔪᖅ ᐊᓂᖃᑎᒋᔪᒪᓪᓗᒍ ᓂᕆᔭᖅᑐᕕᒻᒧᑦ. 
 
ᑭᓯᐊᓂᓕ ᑕᐃᑯᖓᕋᒪ, ᑐᓐᖓᓇᖏᑐᒻᒪᕆᐅᓚᐅᖅᑐᖅ, ᐃᓯᕈᓐᓇᓚᐅᖏᑦᑐᑎᒃ ᑭᓯᐊᓂ ᐃᓯᖅᑎᑕᐅᒍᕕᑦ. 
ᑕᑯᔭᐅᖏᒃᑯᕕᑦ, ᒪᑐᐃᖅᑕᐅᔮᖏᑦᑐᑦ ᒪᑐᖏᑦ ᐊᒻᒪᓗ ᐃᓯᖅᓯᒪᓕᕈᕕᑦ, ᐅᐸᒐᔭᖅᑕᐃᑦ ᐊᓪᓚᕕᒻᒥᐅᑕᖅ, 
ᐊᐱᕆᔭᐅᓪᓗᑎᒃ ᑮᓇᒥᒃ ᑕᑯᔭᖅᑐᕐᒪᖔᕐᐱᑦ ᐊᒻᒪᓗ ᐃᓯᑐᐃᓐᓇᕋᔅᓴᐅᖏᑦᑐᓂ. ᓇᓗᓇᐃᖅᓯᓚᐅᖅᑎᓪᓗᑎᑦ  

ᐳᓛᕐᓂᐊᕐᑕᓐᓂᒃ, ᑕᑯᑎᑦᑎᔭᕆᐊᖃᑦᑐᑎᒃ ᓇᓗᓇᐃᒃᑯᑕᕐᓂᒃ ᐊᒻᒪᓗ ᕿᓚᒥᐅᔾᔪᑎᒋᓚᐅᖅᑕᖓ ᑭᓯᐊᓂᓕ 
ᒪᓕᒐᓕᐅᖅᑎᐅᓂᓐᓄᑦ. ᑕᐃᒃᓱᒪᓂ, ᐊᑑᑎᖃᓚᐅᖏᑎᐊᖅᑐᖅ ᐊᒻᒪᓗ ᐃᓯᖅᑎᑕᐅᒍᓐᓇᓚᐅᖅᑐᖓ ᐳᓛᖅᕕᖓᓄᑦ 
ᐃᓕᓴᕐᓇᐅᑎᒐ ᐊᑐᖅᑐᒍ ᐊᒻᒪᓗ ᐅᖃᐅᔾᔭᐅᓪᓗᖓ ᐅᑎᖅᑎᑕᐅᓂᐊᕐᒪᑦ ᐊᓂᓕᕈᒪ. ᐃᓯᑕᐃᓐᓇᕐᕋᒪ, 
ᑐᓂᔭᐅᓚᐅᖅᑐᖓ ᓂᕕᖓᑖᒥᒃ ᐅᖃᖅᓯᒪᔪᒥᒃ ᐳᓛᖅᑎᐅᓂᓐᓂᒃ, ᑕᑯᒃᓴᐅᑎᐊᖅᑐᓂ ᐊᒻᒪᓗ ᐊᖏᔫᑎᐅᓪᓗᑎᒃ 
ᑎᑎᖅᑲᖏᑦ. ᐃᓯᖅᑐᖓ ᐊᒻᒪᓗ ᓂᕆᕕᐊᓅᖅᑐᖓ ᐊᒻᒪᐃᓛᒃ ᓄᖅᑲᑦᑎᑕᐅᒋᓪᓗᖓ ᐅᖃᐅᔾᔭᐅᓪᓗᖓ 
ᐃᓯᕈᓐᓇᖏᓐᓇᒪ ᑕᐃᑯᖓ. 
 
ᐅᕙᖓᑑᖏᑦᑐᖅ ᑕᐃᒪᐃᑐᒃᑰᓚᐅᖅᑐᖅ. ᐊᒥᓱᑦ ᐃᓄᐃᑦ ᑭᕙᓪᓕᕐᒥᐅᑕᐃᑦ ᐳᓛᕆᐊᖅᑐᑦ ᑐᔪᒻᒥᕕᒻᒧᑦ 
ᑕᐃᒪᓐᓇᐃᑕᐅᖃᑦᑕᖅᑐᑦ. ᐃᓱᒪᓪᓗᖓ ᐊᖓᔪᖅᑳᑦ ᑕᐃᑯᖓᕆᐊᓖᑦ ᓇᒻᒥᓂᖅ ᐊᒻᒪᓗ ᐊᑲᐅᖏᓕᐅᕈᑎ 
ᐋᖅᑭᒋᐊᖅᑕᐅᓗᓂ. 
 
ᑐᓐᖓᓇᖏᑐᒻᒪᕆᐊᓗᒃ ᑕᒪᒃᑮᓐᓄᑦ ᐋᓐᓂᐊᕕᓕᐊᖅᓯᒪᔪᒧᑦ ᐊᒻᒪᓗ ᐳᓛᕆᐊᖅᓯᒪᔪᒧᑦ. ᐊᐱᕆᔪᒪᓪᓗᖓ 
ᐊᖓᔪᖅᑳᒥᒃ ᖃᐅᔨᒋᐊᕈᓐᓇᕐᒪᖔᒍ ᑐᔪᒻᒥᕕᐅᔪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖓ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ. ᐳᕋᐅᓐ. 
 
ᐊᖓᔪᖅᑳᖅ ᓕᕖᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒪᒥᐊᑉᐳᖓ ᐊᒻᒪᓗ ᖁᕕᐊᓱᖏᓚᖓ 
ᑐᓴᕆᐊᔅᓴᖅ ᑕᐃᒪᓐᓇ ᑐᓐᖓᓱᒃᑎᑕᐅᓂᖏᑦᑐᑎᑦ ᑕᐃᓐᓇ ᓄᑖᖑᒻᒪᑦ ᑐᔪᒻᒥᕕᒃ. ᐱᖃᓯᐅᑎᒋᐊᖃᕐᓂᐊᖅᑕᕗᑦ 
ᐃᓄᐃᑦ ᖃᐅᔨᒪᔭᑐᖃᖏᑦ ᑕᒪᒃᑯᓇᓂ ᑐᔪᒻᒥᕕᐅᔪᓂ ᖃᓪᓗᓈᓃᑦᑐᓂᒃ ᐊᒻᒪᓗ ᑕᐃᑯᖓᓪᓚᕆᓛᖅᑯᖓ 
ᐳᓛᕇᐊᕐᓗᖓ ᐊᒻᒪᓗ ᑎᓕᓗᒋᑦ ᐃᖅᑲᓇᐃᔭᖅᑎᒃᑲ ᖃᐅᔨᒋᐊᖁᓗᒋᑦ ᑕᒪᑐᒥᖓ ᐊᒻᒪᓗ ᐋᖅᑭᒋᐊᖅᑕᐅᓗᓂ 
ᐊᑲᐅᖏᓕᐅᕈᑎ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑎ. ᒪᑉᓴᓚᒃ.  
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᒋᑦ ᑕᑯᔭᖅᑐᓛᕐᓂᐊᕐᓂᕋᕋᕕᑦ ᑕᒪᑐᒥᖓ ᓲᖃᐃᒻᒪ,  
ᑐᓐᖓᓇᖅᑐᒥᒃ ᐅᐸᑲᑦᑕᖅᕕᖃᖁᔨᒐᑦᑕ ᑕᒪᒃᑮᓐᓄᑦ ᐋᓐᓂᐊᕕᓕᐊᖅᓯᒪᔪᓄᑦ ᐊᒻᒪᓗ ᐳᓛᕆᐊᖅᓯᒪᔪᓄᑦ. 
ᐊᐱᕆᔪᓪᓗᒍ ᐊᖓᔪᖅᑳᖅ ᒫᓐᓇᒫᒃᑯᑦ ᑕᐃᑯᖓᓂᐊᕐᒪᖔᖅ ᖃᖓᒃᑯᓪᓗ. 
 
ᐅᖃᖅᑏ (ᑐᓵᔨᒃᑯᑦ): ᐳᕋᐅᓐ. 
 
ᐊᖓᔪᖅᑳᖅ ᓕᕖᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᐅᓄᖓᓛᖅᑐᖓ ᒫᓐᓇᑦᑎᐊᕈᓗᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎᕕᑦ. ᒪᑉᓴᓚᒃ. 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᐃᓱᒪᓪᓗᖓ ᐃᒃᓯᕙᐅᑕᖓ ᑲᑎᒪᔨᕋᓛᑦ ᐋᓐᓂᐊᖅᑐᓕᕆᔨᒃᑯᑦ 
ᐃᓕᓐᓂᐊᖅᑐᓕᕆᓂᕐᒧᓪᓗ ᑕᐃᓐᓇ ᐅᖃᕈᓐᓇᖅᐸ ᐃᓕᓐᓂᒃ ᐊᐃᒃᐸᖃᕈᓐᓇᓛᕐᒪᖔᖅ ᖃᓪᓗᓈᓄᓕᕈᕕᑦ 
ᑕᑯᔭᖅᑐᕐᓗᒋᑦ ᑕᐃᒃᑯᐊ ᐋᓐᓂᐊᕐᕕᓕᐊᕐᓯᒪᔪᓄᑦ ᑐᔪᕐᒥᕕᐅᕙᒃᑐᑦ. 
 
ᐅᖃᖅᑎ (ᑐᓵᔨᒃᑯᑦ): ᐳᕋᐅᓐ. 
 
ᐊᖓᔪᖅᑳᖅ ᓚᕖᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᓂᐊᖅᐸᕋ ᐃᒃᓯᕙᐅᑕᐅᔪᖅ 
ᐋᓐᓂᐊᖅᑐᓕᕆᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᓪᓗ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᐅᓯᒃᑯᑦ ᐊᐱᖅᑯᑏᑦ. ᑐᑐ. 
 
ᐊᐱᖅᑯᑦ 112 - 2(1): ᑐᓴᐅᒪᑎᑕᐅᓂᖏᑦ ᐃᓪᓗᖃᖅᑐᑦ ᐊᑭᓕᒃᓱᕋᒃᓴᖏᓐᓂᒃ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐊᐱᖅᑯᑎᒐ ᐊᖓᔪᖅᑳᒧᑦ ᑲᒪᔪᒧᑦ ᐃᓪᓗᓕᕆᔨᕐᔪᐊᑯᓐᓄᑦ. 
 
ᐅᓪᓗᒥ ᐊᖓᔪᖅᑳᖑᔪᖅ ᐅᖃᐅᓯᖃᖅᑎᓪᓗᒍ ᐃᓪᓗᓄᑦ ᐊᑭᓕᕐᓱᑕᐅᕙᒃᑐᓂᒃ, ᐅᖃᖅᑲᐅᒻᒪᑦ 
ᑐᓴᖅᑎᑦᑎᓂᐊᕐᓂᕋᖅᑐᓂ ᒪᓕᒐᓕᐅᖅᑎᐅᔪᓂᒃ ᓴᖅᑭᔮᖅᑎᑦᑎᓂᕆᖃᑦᑕᕐᓂᐊᖅᑕᒥᓂᒃ ᐊᒻᒪᓗ 
ᐃᓕᓐᓂᐊᖅᑎᑦᑎᕙᓪᓕᐊᓂᐅᓂᐊᖅᑐᒥᒃ ᐃᓪᓗᓕᕆᔨᕐᔪᐊᑯᓐᓂᑦ. 
 
ᖃᐅᔨᒪᔪᖓ ᐊᖓᔪᖅᑳᖑᔪᖅ ᖃᐅᔨᒪᑦᑎᐊᖅᑐᖅ ᑕᐃᒃᑯᓂᖓ ᐱᓕᕆᐊᖑᓚᐅᖅᑐᓂ ᐃᓪᓗᓕᕆᓂᕐᒧᑦ 
ᑎᓕᐅᔭᐅᓯᒪᓚᐅᖅᑐᓂᒃ ᑭᖑᓪᓕᖅᐹᒥᒃ ᒪᓕᒐᓕᐅᖅᑎᐅᓚᐅᖅᑐᓄᑦ. ᐃᓚᒋᔭᐅᖃᑕᐅᓚᐅᕋᒪ ᑕᐃᒃᑯᓄᖓ 
ᐱᓕᕆᐊᖃᓚᐅᖅᑐᓄᑦ. ᐃᓚᖓᑦ ᑕᐃᒃᑯᐊ ᐱᓕᕆᐊᖃᓚᐅᖅᑐᑦ ᐊᑐᓕᖁᓚᐅᖅᑕᖓ ᑕᐃᒪᐃᖁᔨᓪᓚᑖᓚᐅᕐᒪᑕ, 
ᐃᓕᓐᓂᐊᖅᑎᑕᐅᓗᑎᒃ ᐃᓪᓗᓂ ᐊᑐᖅᑐᐊᖅᑐᑦ ᐊᒻᒪᓗ ᓇᒻᒥᓂᖁᑎᖃᖅᑐᑦ ᑭᒃᑯᑐᐃᓐᓇᕐᓄᑦ ᐃᓪᓗᓂ ᑐᕌᖓᔪᓂᒃ 
ᐊᑐᖅᑐᐊᕐᓂᕐᒧᑦ ᐊᑭᓕᐅᔾᔭᐅᔭᕆᐊᖃᖅᑐᓂᒃ ᐊᒻᒪᓗ ᐊᑭᖏᓐᓂᒃ, ᐅᖃᖅᑎ. 
 
ᐊᐱᕆᔪᒪᔭᕋ ᐊᖓᔪᖅᑳᖑᔪᖅ ᖃᓄᐃᓕᐅᖅᐸᓪᓕᐊᓇᓱᐊᕐᒪᖔᑕ ᑐᑭᓯᒋᐊᕈᑎᒃᓴᑐᐃᓐᓇᐅᖏᑦᑐᓄᑦ 
ᐊᑭᓕᖅᓱᖅᑕᐅᔭᕆᐊᖃᕐᓂᖏᓐᓄᑦ ᐃᓪᓗᓂᒃ ᐊᑐᖅᑐᐊᖅᑐᑦ, ᑭᓯᐊᓂᓕ ᑕᐃᒃᑯᐊ ᐃᓪᓗᓕᕆᕐᔪᐊᒃᑯᑦ 
ᖃᓄᖅᑑᕆᐊᕐᓯᒪᕙᑦ ᑐᑭᓯᐅᒪᑎᑦᑎᒋᐊᕐᓂᕐᒧᑦ ᑕᒪᒃᑯᓄᖓ ᐃᓪᓗᓂ ᐊᑐᖅᑐᐊᖅᑐᓄᑦ ᖃᓄᓪᓚᕆ ᐊᑭᖃᖅᐸᒻᒪᖔᑕ 
ᑕᒪᒃᑯᐊ ᐃᓘᔪᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᑲᒪᔪᖅ ᐃᓪᓗᓕᕆᔨᕐᔪᐊᑯᓐᓄᑦ. ᕿᓚᕝᕙᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᒃᑯᐊ ᐃᓪᓗᖃᖅᑐᑦ ᑐᓴᐅᒪᑎᓐᓂᐊᖅᑕᕗᑦ 
ᐱᖃᓯᐅᑎᓪᓗᒋᑦ ᐊᑭᖏᓐᓂᒃ ᒪᑭᒪᔭᐅᓂᖏᓐᓄᑦ ᐊᒻᒪᓗ ᐊᐅᓚᑕᐅᓂᖏᓐᓄᑦ ᐊᒻᒪᓗ ᖃᓄᑎᒋ 
ᐊᑭᓕᖅᑐᐃᖃᑦᑕᕐᓂᖏᓐᓄᑦ. 
 
ᓱᓕᒃᑲᓐᓂᖅ, ᐊᖓᔪᖅᑳᑉ ᐅᖃᐅᓯᖏᓐᓂ, ᑕᒪᓐᓇ ᓇᓗᓇᐃᓐᓇᓕᖅᑲᐅᖏᓐᓇᒃᑯᑦ, ᑭᓯᐊᓂᓕ 
ᐱᖃᓯᐅᔾᔨᓯᒪᓂᐊᖅᑐᓄᑦ ᑕᒪᒃᑯᓂᖓ ᐸᕐᓇᒍᑕᐅᔪᓂᒃ ᐊᒻᒪᓗ ᐱᔭᕇᖅᑕᐅᓯᒪᓕᖅᐸᑕ, ᑕᐃᒃᑯᐊ ᑕᖅᑯᒃᑯᓄᖓ 
ᐊᑐᐃᓐᓇᐅᑎᓛᖅᑕᕗᑦ, ᐱᖃᓯᐅᑎᓪᓗᒍ ᐊᐱᖅᑯᑎᒋᔭᐃᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᖃᐅᔨᒪᔪᖓ ᐱᓕᕆᖃᑦᑕᕐᓂᑯᓐᓂᑦ ᐃᓪᓗᓕᕆᔨᕐᔪᐊᑯᓐᓂᑦ ᐊᒻᒪ 
ᐅᖃᖃᑎᖃᑐᐃᓐᓇᖅᑐᖓ ᐱᖃᓐᓇᕆᔭᑦᑎᓐᓂᒃ ᑕᒫᓂ ᓄᓇᕗᒻᒥ ᑕᐃᒪᐃᑦᑐᓂᒃ ᐃᓪᓗᓂ ᐊᑐᖅᑐᐊᖃᑦᑕᓚᐅᖅᑐᑎᒃ 
ᓇᒻᒥᓂᖅ ᐃᓪᓗᑕᖃᑕᕐᓯᒪᔪᓄᑦ, ᐱᓗᐊᖅᑐᒥᒃ ᐃᓗᑖᕐᓂᕐᒧᑦ ᐃᑲᔪᖅᑐᑎᒃ ᐱᓕᕆᐊᒥ, ᐊᒻᒪᓗ ᐊᓯᖏᑦ ᐃᑲᔪᕈᑕᐅᔪᑦ 
ᓇᒻᒥᓂᖅ ᐃᓪᓗᑕᕋᓱᐊᕐᓂᕐᒧᑦ ᐊᒻᒪᓗ ᐊᑕᐅᓯᖅ ᐊᒥᓲᓂᕐᓴᐅᔪᓄᑦ ᖃᐅᔨᒪᔭᐅᓚᐅᓐᖏᑦᑐᖅ ᖃᖓᒍᒃᑲᓐᓂᖅ 
ᐊᑭᓕᕆᐊᖃᖅᑐᖅ ᓇᒻᒥᓂᖅ ᐃᓪᓗᖃᓕᕐᓗᓂ. 
 
ᑕᐃᒪᓕ ᐊᒐᔪᖅᑲᖑᔪᖅ ᐊᐱᕆᔪᒪᔭᕋ, ᑕᐃᒃᑯᐊ ᕿᒥᕐᕈᔪᓐᓇᖅᐳᑦ ᐊᒡᒍᖅᑕᐅᓪᓗᑎᒃ ᖃᓄᖅ ᑕᖅᑭᑕᒫᑦ 
ᐊᑭᖃᖃᑦᑕᕐᒫᑕ, ᖃᐅᔨᒪᔪᖓ ᑕᐃᒃᑯᐊ ᐱᓕᕆᑎᑕᐅᑲᐃᓐᓇᓚᐅᕐᓯᒪᔪᑦ ᐊᖅᑭᒃᓯᒪᑎᓪᓗᒋ, ᑕᖅᑭᑕᒫᕐᓯᐅᑕᐅᔪᑦ 
ᕿᑎᐸᓗᒋᓚᐅᖅᑕᖓ $1,700 ᑕᖅᑭᑦ ᐊᑕᐅᓯᖅ ᑲᒪᓂᐊᕐᓗᓂ ᐃᓪᓗᓂ ᐊᑐᖅᑐᐊᖅᑕᐅᔪᓂᒃ. ᐊᒥᓲᓂᕐᓴᐅᔪᓂ, 
80%-ᖏᖃᐃ ᐊᑭᓖᖅᑕᐅᖃᑦᑕᓚᐅᖅᑐᑦ $32.00. 

ᑕᒪᓐᓇ ᐊᖓᔪᖅᑳᖑᔪᑦ ᖃᐅᔨᒋᐊᕈᓐᓇᖅᐹ, ᑕᐅᕗᖓᓕᒫᖅ ᑕᒪᒃᑯᐊ ᐃᖅᑲᐃᑎᒋᐊᖃᑦᑕᕐᓗᒋᑦ ᐊᑐᖅᑐᐊᖅᑐᑦ 
ᖃᓄᑎᒋ ᐊᑭᖃᖅᑎᒋᒻᒪᖔᖅ. ᖃᓄᑎᒋ ᐃᓪᓗᓕᕆᔨᒃᑯᑦ, ᐃᓪᓗᓕᕆᔨᕐᔪᐊᒃᑯᑦ ᐊᑭᓖᖃᑦᑕᕐᒪᖔᑕ ᑕᐃᒃᑯᓄᖓ 
ᐃᓪᓗᓄᑦ ᐆᒻᒪᖅᑯᑎᖏᑎᒍᑦ, ᐊᓯᖏᑎᒍᓪᓗ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒃᓱᒧᖓ ᐊᐱᖅᑯᑎᖓᓄᑦ 
ᑐᑭᓯᒋᐊᖅᑎᑦᑎᑲᓐᓂᕐᓂᕐᒧᑦ ᐊᑐᖅᑐᐊᖅᑐᑎᒃ. ᑕᒪᓐᓇ ᐅᕙᑦᑎᓐᓄᑦ ᐱᒋᐊᕈᑎᓴᑦᑎᐊᕙᐅᒐᔭᖅᑐᑦ ᐊᒻᒪᓗ ᐊᒃᓱᐊᓗᒃ 
ᐃᓕᑉ’ᐸᓪᓕᕈᑕᐅᒐᔭᖅᑐᓂ ᑕᐃᒃᑯᓄᖓ ᐃᓄᓐᓄᑦ ᐃᓱᒪᕙᓪᓕᐊᔪᓂ ᓇᒻᒥᓂᖅ ᐃᓪᓗᑖᕐᓂᕐᒧᑦ. ᑕᐃᒪᐃᒃᐸᒃ, 
ᑐᓴᐅᒪᖃᑦᑕᕋᔭᖅᑐᑦ ᖃ ᓄᑎᒋ ᐊᑭᖃᕐᒪᖔᖅ ᒪᑭᒪᑎᓐᓇᓱᐊᕐᓂᕐᒧᑦ ᐊᒻᒪᓗ ᐊᐅᓚᑦᑎᓂᕐᒧᑦ ᐃᓪᓗᒥᒃ ᑕᒪᓐᓇ 
ᓴᖅᑭᖅᑎᑦᑎᒫᖅᐸᕋ ᓄᓇᓕᓐᓂ ᐃᓪᓗᓕᕆᔨᒃᑯᑦ ᑲᑎᒪᔨᖏᑎᒍᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎᐅᑉ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᑑᑎᖃᒻᒪᕆᓐᓂᐊᖅᑐᖃᐃ ᐃᑲᔪᕐᓗᓂ ᐃᓄᓐᓂᒃ ᐹᕐᓇᑎᕆᓂᒃᑯᑦ 
ᓇᒻᒥᓂᖃᖅᑎᐅᓂᕐᒧᑦ ᐊᖏᕐᕋᓂᒃ. ᖃᐅᔨᑎᓪᓗᒋᑦ ᐊᓯᖏᓐᓂᒃ ᑮᓇᐅᔭᖅᑐᕈᑎᓂᒃ ᐱᑕᖃᒻᒪᑦ 
ᐊᑭᓕᖅᓱᐃᓂᑐᐃᓐᓇᐅᖏᑦᑐᒃᑯᑦ ᐃᓪᓗᒨᖅᑲᐃᓂᖏᓐᓄᑦ ᑕᖅᑭᑕᒫᑦ. 
 
ᖃᐅᔨᒪᓪᓗᖓ ᐅᑯᑎᒎᓇ ᐃᓪᓗᓕᕆᔨᒃᑯᑦ, ᐅᕙᓂ ᐃᖃᓗᓐᓂ, ᐊᒻᒪᓗ ᐃᓪᓗᓕᕆᔨᒃᑯᑦ ᓄᓇᓕᓐᓂ, 
ᐊᑭᓕᕆᐊᓕᓐᓂᒃ ᐱᖃᑦᑕᖅᑐᑦ ᕼᐋᒻᓚᒃᑯᓐᓂᑦ ᐃᒥᕐᒧᑦ ᐊᒻᒪᓗ ᑭᓈᓗᒧᑦ ᐃᓪᓗᓄᑦ ᐊᒻᒪᑕᐅᖅ ᑖᒃᑯᓇᓐᖓᑦ 
ᐆᒪᖅᑯᑎᓕᕆᔨᒃᑯᓐᓂᑦ ᐃᓪᓗᓄᑦ. 
 
ᐃᓱᒪᑐᐃᓐᓇᖅᑐᖓ, ᐅᖃᖅᑏ, ᐃᓚᖏᑎᒍ, ᐃᓛᓐᓂᒃ ᖃᓄᐃᑦᑑᓂᖏᓐᓄᑦ ᐃᓪᓗᐃᑦ ᐊᒻᒪᓗ ᐱᑕᖃᒻᒪᑦ ᐊᒥᓱᓂᒃ 
ᐱᑦᔪᑎᒋᔭᖏᓐᓂᒃ ᓱᒻᒪᑦ ᐃᓚᖏᑦ ᑖᒃᑯᐊ ᐆᒻᒪᖅᑯᑎᑦ ᖁᑦᑎᓗᐊᖅᑐᐊᓘᒻᒪᖔᑕ. ᕿᓂᕋᓱᐊᕐᓂᕐᒥᒃ 
ᑮᓇᐅᔭᖅᑐᓗᐊᖏᑦᓂᕐᒧᑦ ᑕᑯᒃᓴᐅᔪᓂᒃ ᖃᓄᐃᑦᑑᒐᔭᕐᒪᖔᖅ ᐃᓪᓗᒧᑦ, ᑕᑯᓪᓗᒋᑦ ᑮᓇᐅᔭᖅᑐᕈᑎᓪᓚᑦᑑᒥᓃᑦ 
ᐊᒻᒪᓗ ᐸᕐᓇᒍᑎᒃᓴᒧᑦ ᐊᑐᕋᓱᐊᖅᑕᐅᓂᐊᖅᑐᒥᒃ ᐊᒻᒪᓗ ᐊᑐᓗᐊᖅᑕᐃᓕᒪᑎᑦᑎᓂᕐᒧᑦ ᐆᒻᒪᖅᑐᑎᓂᒃ ᐊᒻᒪᓗ 
ᐊᓯᖏᓐᓄᑦ ᒪᑭᒪᐅᑎᓄᑦ ᐃᓪᓗᒋᔭᐅᕙᑦᑐᑎᒍᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ: ᑕᐃᒪᓕ, ᐅᖃᖅᑏ, ᐅᖃᕈᑎᒋᖃᑦᑕᖅᓯᒪᔭᕗᑦ ᐃᖅᑲᓇᐃᔭᖅᑎᒃᑲᓗ ᑕᐃᑲᓂ 
ᓄᓇᕗᑦ ᐃᓪᓗᓕᕆᔨᕐᔪᐊᒃᑯᖏᓐᓂ, ᑭᓯᐊᓂᑦᑕᐅᖅ, ᐅᖃᖅᑏ, ᐊᔭᐅᖅᓯᕙᓪᓚᐃᖏᑦᑎᐊᕐᕋᓚ ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᖏᓐᓂᒃ. ᑖᒃᑯᐊ ᐃᓪᓗᐃᑦ ᑲᑎᓐᖓᔪᑦ ᐊᒻᒪᓗ ᖃᓄᐃᑦᑑᓂᖓᓄᑦ ᓇᓗᓇᐃᖅᑕᐅᔪᑦ 
ᐊᑐᒃᑲᓐᓂᕈᓐᓇᖅᑕᕗᑦ ᐊᑐᕋᓱᐊᖅᑎᓪᓗᑕ ᓈᒻᒪᓂᖅᓴᒥᒃ ᐃᓪᓗᒨᖅᑲᐃᓂᕐᒥᒃ ᐃᓪᓗᖃᑦᑎᓄᑦ ᑖᒃᑯᑎᒎᓇ 
ᐃᓪᓗᓕᕆᔨᒃᑯᑎᒍᑦ. ᖃᓄᖅᑑᖃᑎᖃᐃᓐᓇᐅᔭᕐᓂᐊᖅᑯᒍᑦ ᐃᓪᓗᖃᑦᑎᐅᔪᓂᒃ. 
 
ᑐᑭᓯᒋᐊᕈᑎᓂᒃ ᐊᑐᐃᓐᓇᐅᔪᖃᓕᖅᑲᑦ, ᑐᓴᖅᑎᑦᑎᒍᓐᓇᕋᔭᖅᑐᖓ ᒪᓕᒐᓕᐅᖅᑎᐅᖃᑎᓐᓂᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑎ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᖓᔪᖅᑳᖅ ᐅᖃᐅᓯᖃᒻᒪᑦ ᖃᓄᐃᑦᑑᓂᕆᔭᖏᓐᓄᑦ ᓈᓗᓇᐃᖅᑕᐅᓂᖏᑦ 
ᐃᓪᓗᐃᑦ ᑲᑎᓐᖓᔪᑦ. ᐃᓱᒪᑐᐃᓐᓇᖅᑐᖓ ᓇᓗᓇᐃᖅᓯᒍᓐᓇᕐᒪᖔᖅ ᑖᒃᓱᒥᖓ, ᐃᓄᓐᓄᑦ ᐃᓪᓗᒋᔭᐅᔪᓄᑦ, 
ᒥᑭᓂᖅᐹᒃᑯᑦ ᐊᑐᖅᑕᐅᔭᕆᐊᖃᑦᑐᖃᕐᒪᑦ ᐃᓪᓗᓄᑦ ᑲᒪᒋᔭᐅᒋᐊᓚᐅᖏᓐᓂᖏᓐᓂ ᐊᒻᒪᓗ  

ᓴᓇᔭᐅᒋᐊᓚᐅᖏᓐᓂᖏᓐᓂ ᓱᕋᔅᓯᒪᔪᐃᑦ ᑕᐃᒃᑯᓇᓂ ᐃᓪᓗᓂ ᑲᑎᓐᖓᔪᓂᒃ, ᑕᐃᒪᓕ ᖃᓄᐃᑦᑑᓂᖓᓄᑦ 
ᓇᓗᓇᐃᖅᑕᐅᓂᖏᑦ ᖃᓄᐃᑦᑐᓃᕐᐳᑦ. 
 
ᐱᑕᖃᕆᕙ ᖃᓄᐃᒍᓐᓃᖅᑐᓄᑦ ᖃᓄᐃᑦᑑᓂᖏᓐᓄᑦ ᓈᓗᓇᐃᖅᑕᐃᓂᖏᓐᓄᑦ ᑕᒪᒃᑯᐊ ᐃᓄᓐᓄᑦ ᐃᓪᓗᒋᔭᐅᔪᓄᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᓱᓕᑦᑎᐊᕐᓂᐊᕐᕋᒪ, ᐅᖃᖅᑏ. ᑖᓐᓇ ᐱᓇᓱᐊᒡᒐᕆᐊᖃᑦᑕᖓ 
ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐊᒻᒪᓗ ᑲᑐᔾᔨᖃᑎᖏᑕ, ᓄᓇᓕᓐᓂ ᐃᓪᓗᓕᕆᔨᒃᑯᑦ ᑲᑎᒪᔨᖏᑦ. 
ᐱᑕᖃᑦᑎᐊᖅᑑᒐᓗᐊᖅ ᐊᓯᖏᓐᓂᒃ ᑮᓇᐅᔭᓂᒃ ᓄᓇᓕᓐᓄᑦ ᐱᔭᐅᔭᕆᐊᖃᑦᑐᓂᒃ ᐱᑐᖃᕈᑉᐸᓪᓕᐊᑐᐃᓐᓇᑦᑐᒧᑦ 
ᖃᐅᔨᓴᖃᑦᑕᓂᑦᑎᓐᓄᑦ ᐃᓪᓗᓂᒃ. 
 
ᑖᓐᓇ ᐱᓕᕆᐊᖑᔪᖅ ᑲᔪᓯᒐᓱᐊᖃᑦᑕᖅᑕᕗᑦ ᐊᒻᒪᓗ ᐱᓕᕆᐊᕆᓪᓗᑎᒍ ᐃᓪᓗᓕᕆᔨᕐᔪᐊᒃᑯᑎᒍᑦ. ᐊᒻᒪᓗ 
ᕿᓂᕋᓱᐊᖅᑎᓪᓗᑕ ᐊᓯᖏᓐᓂᒃ ᑮᓇᐅᔭᓂᒃ, ᑕᒪᒃᑮᒃ ᑖᒃᑯᑎᒎᓇ ᒐᕙᒪᑐᖃᒃᑯᑦ, ᐊᒻᒪᓗ ᐊᓯᖏᑦ, ᐅᑯᐊᖃᐃᑦ 
ᐱᓕᕆᖃᑎᐅᔪᑦ. 
 
ᖃᓄᐃᓕᖓᓂᖓ, ᐅᓪᓗᒥᐅᔪᖅ, ᑮᓇᐅᔭᑭᔅᓱᑐᒻᒪᕆᐊᓘᒐᑦᑕ ᓴᓇᒋᐊᖅᑕᐅᔭᕆᐊᖃᑦᑐᓄᑦ ᑕᒪᒃᑯᓄᖓ ᐃᓪᓗᓄᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᒃ ᐊᐱᖅᑯᑎᑦ. ᐲᑕᓴᓐ. 
 
ᐊᐱᖅᑯᑦ 113 - 2(1): ᓇᓗᓇᐃᖅᑕᐅᓂᖓ ᐱᓕᕆᐊᓄᑦ ᑮᓇᐅᔭᑦ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐ ᐊᖓᔪᖅᑳᖓᓄᑦ ᐃᓕᓐᓂᐊᖅᑐᓕᕆᔨᒃᑯᑦ. ᐅᖃᖅᑏ, ᖃᐅᔨᖅᑲᐅᒐᒪ 
ᐱᕙᓪᓕᐊᔪᓕᕆᔨᓂᒃ ᐱᒋᐊᓕᕋᑖᖅᑎᓪᓗᒍ ᐱᓇᓱᐊᕈᓯᖅ, ᐊᖓᔪᖅᑳᖃᐃ ᖃᐅᔨᒪᔪᖅᑕᐅᖅ, 
ᓇᓗᓇᐃᖅᓯᔪᖃᓚᐅᕐᒪᑦ ᓄᓇᑦᑎᐊᕐᒥᑦ ᐱᓚᐅᕐᕋᒥᒃ $15,000,00 ᑖᒃᑯᓇᓐᖓ ᓄᓇᖃᖅᑳᖅᓯᒪᔪᑦ ᐱᔪᓐᓇᖅᓯᓂᕐᒧᑦ 
ᐊᒻᒪᓗ ᑲᑐᔾᔨᖃᑎᒌᓐᓂᕐᒧᑦ. 
 
ᐃᖅᑲᐅᒪᕙᓪᓚᐃᔪᖓ ᓄᓇᕗᒻᒥ ᐅᔭᕋᓐᓂᐊᕐᑎᒃᑯᑦ ᐱᓕᕆᔨᖏᑦ ᐱᓕᕆᐊᖃᓚᐅᕐᒪᑕ ᑐᒃᓯᕋᐅᑎᒥᒃ 
ᐱᒋᐊᓕᕋᑖᖅᑎᓪᓗᒍ ᐊᕐᕌᒍ. 
 
ᐅᑯᑎᒎᓈᖅᑐᑦ ᐱᓕᕆᕕᐊ ᐃᓕᓐᓂᐊᖅᑐᓕᕆᔨᒃᑯᑦ. ᖃᐅᔨᒍᒪᕗᖓᓕ ᐊᖓᔪᖅᑳᖑᔪᖅ ᖃᐅᔨᑎᑦᑎᔪᓐᓇᖅᑲᑦ 
ᐅᓪᓗᒥᒧᑦ ᖃᓄᐃᓕᐅᕈᑕᐅᓕᕐᒪᖔᖅ ᓄᓇᕗᒻᒧᑦ ᐱᔪᒪᔾᔪᑎᐅᔪᖅ ᑕᕝᕗᖓ ᐱᓕᕆᐊᖑᔪᒧᑦ ᐋᑑᕚᒥ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ ᓵᔨᒃᑯᑦ): ᐊᖓᔪᖅᑳ ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᒥᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᕈᓐᓇᓪᓚᕆᙱᓚᖓᓕ ᓄᓇᑦᓯᐊᒃᑯᑦ 
ᐱᔪᓐᓇᓚᐅᕐᒪᖔᑕ ᑕᕝᕘᓇ ᐱᓕᕆᐊᖑᔪᒧᑦ ᑲᓇᑕᒥ ᒐᕙᒪᒃᑯᖏᓐᓂᑦ. ᑐᑭᓯᓯᒪᔭᒃᑯᓪᓕ ᖃᐅᔨᓴᕐᓂᐅᓚᐅᖅᑐᖅ, 
ᑕᒪᓐᓇ ᐋᖅᑭᑦᑕᐅᓯᒪᓚᐅᖅᑯ ᒐᕙᒪᒃᑯᖏᓐᓂ ᓄᓇᑦᓯᐊᕐᒥ. 
 
ᐊᑖᓂ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᐱᕙᓪᓕᐊᔪᓕᕆᔨᒃᑯᓐᓂ ᐊᖏᕈᑎᐅᔪᒥᑦ, ᐊᒥᓱᒻᒪᕆᐅᓯᒪᕗᑦ 
ᖃᓄᐃᓕᐅᕈᑎᒋᓴᒪᔭᕗᑦ ᒐᕙᒪᐅᓪᓗᑕ ᒫᓐᓇᐅᔪᖅ. ᐅᖃᖅᑲᐅᒐᒪᓗ ᒪᓕᒐᓕᐅᖅᑎᒧᑦ ᐅᐊᑦᑎᐊᕈ  

ᑲᑎᖃᑎᖃᓚᐅᖅᓯᒪᕗᒍᑦ ᐅᔭᕋᓐᓂᐊᓂᕐᒧᑦ ᐃᓕᓐᓂᐊᕐᑐᓕᕆᔨᒃᑯᓐᓂ ᐃᖃᓗᒃᑑᑦᑎᐊᕐᒦᑎᓪᓗᖓ 
ᐱᓇᓱᐊᕈᓯᐅᓕᖅᑐᓂᑦ ᑕᓪᓕᒪᓂᑦ. 
 
ᐃᖅᑲᓇᐃᔮᕈᑕᐅᓯᒪᒻᒪᕆᒃᐳᖅ ᑕᕝᕗᖓ ᐃᓕᓐᓂᐊᓂᕐᒧᑦ ᐃᖅᑲᓇᐃᔮᔅᓴᓕᕆᔨᒃᑯᓐᓄᑦ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐊᖏᕈᑎᐅᔪᒥᑦ. 229-ᖑᓚᐅᖅᑯᑦ ᑕᒫᓂ ᓄᓇᕗᒻᒥ. ᐃᓕᓐᓂᐊᕐᑎᒋᔭᕗᑦ ᐃᖅᑲᓇᐃᔭᖅᑐᑎᑦ ᑕᕝᕘᓇ 
ᐱᓕᕆᐊᖑᔪᒃᑯᑦ. 
 
ᐋᒡᒐ, ᑐᑭᓯᔭᒃᑯᓪᓕ, ᑕᒪᓐᓇ ᐱᓕᕆᐊᖑᔪᖅ 100%-ᖑᔪᓂᑦ ᑮᓇᐅᔭᖃᕐᑎᑕᐅᕗᑦ ᑲᓇᑕᒥ ᒐᕙᒪᒃᑯᓐᓂ ᐊᒻᒪᓗ 
ᖃᐅᔨᒪᓪᓚᕆᙱᓚᖓ ᑖᓐᓇᓴᐃᓐᓇᐅᒪᖔᖅ ᐱᓕᕆᐊᖑᔪᖅ ᐱᖃᑕᐅᒻᒪᖔᖅ ᑐᓴᕋᔅᓴᐅᕋᑖᓚᐅᖅᑐᒥ ᓄᓇᑦᓯᐊᕐᒥ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑦ ᐊᐱᖅᑯᑎ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᑖᓐᓇᓴᐃᓐᓇᐅᓱᒋᙱᓚᕋᓕ ᐱᓕᕆᐊᖑᔪᖅ. 
 
ᑖᓐᓇ ᐱᓕᕆᐊᖑᔪᖅ ᑐᓴᕈᑎᒃᑰᖅᑎᑕᐅᓚᐅᖅᓯᒪᕗᖅ ᐃᓅᕕᒻᒥᐅᕙᓪᓚᐃᔪᖅ ᐊᒃᑑᕝᕙᒥ ᐅᕝᕙᓘᓐᓃᑦ ᓅᕖᕝᕙᒥ. 
ᐃᓱᒪᕗᖓᓕ, ᑖᓐᓇ ᐱᓕᕆᐊᖑᔪᖅ ᐊᑐᑦᑎᐊᑐᒻᒪᕆᐅᕗᖅ ᖃᓄᐃᑦᑐᑐᐃᓐᓇᕐᓄᑦ ᑲᓇᑕᓕᒫᒥ ᑭᓯᐊᓂᓕ 
ᑐᑭᓯᔭᒃᑯᓪᓕ ᐊᑕᐅᓯᑐᐃᓐᓇᕐᒥᑦ ᐱᔪᓐᓇᓂᐊᖅᑯᑦ ᐱᔪᒪᔾᔪᑎᐅᔪᒥᑦ ᐅᑭᐅᖅᑕᕐᑐᒥ ᐊᕕᑦᑐᖅᓯᒪᔪᓂᑦ, ᔫᑳᓐᒥᑦ, 
ᓄᓇᑦᓯᐊᕐᒥᑦ, ᐊᒻᒪᓗ ᓄᓇᕗᒻᒥ. 
 
ᖃᐅᔨᒍᒪᕗᖓᓕ ᒐᕙᒪᒋᔭᕗᑦ ᐸᕐᓇᐸᓪᓕᐊᒻᒪᖔᑕ ᐱᔪᒪᔾᔪᑎᐅᔪᒥᑦ ᑮᓇᐅᔭᓂᑦ ᐋᑑᕚᒥᑦ. ᑕᐃᒪ, 
ᑐᓴᖅᑎᑕᐅᔪᓐᓇᖅᑭᑖ ᖃᓄᐃᓕᖓᓕᕐᒪᖔᑕ ᐅᓪᓗᒥᐅᔪᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᑭᓯᒋᐊᕈᑎᑐᐃᓐᓇᐅᔪᒥᑦ. ᐅᑉᐱᕆᔭᒃᑯᓪᓕ ᐱᓕᕆᐊᖑᔪᖅ 
ᒪᓕᒐᓕᐅᖅᑎᐅᔪᖅ ᐅᖃᐅᓯᕆᔭᖓ ᑐᓴᕈᑎᒃᑰᖅᑎᑕᐅᓚᐅᖅᑯ ᒐᕙᒪᒃᑯᓐᓂ ᑲᓇᑕᒥ ᐊᒃᑑᕝᕙᐅᑎᓪᓗᒍ 
ᒪᓕᒐᓕᐅᖅᑎᐅᑉ ᐅᖃᐅᓯᕆᕋᑖᖅᑕᖓᓂᑦ. ᓯᕗᓕᖅᐹᒥ ᐱᔪᒪᔾᔪᑎᓂᑦ ᑐᔅᓯᕋᕐᓂᖅ ᓴᖅᑭᓚᐅᖅᑯ ᓅᕖᕝᕙᐅᑎᓪᓗᒍ 
ᐊᒻᒪᓗ ᐅᑉᐱᕈᓱᒃᐳᖓ ᑮᓇᐅᔭᖏᑦ ᐊᓯᔾᔨᓚᐅᖅᑯᑦ 85-ᒥᓕᐊᓐᓄᑦ ᑲᑎᑦᑐᒋᑦ ᐊᑐᐃᓐᓇᐅᔪᓄᑦ ᐊᔾᔨᒌᙱᑦᑐᓄᑦ 
ᑲᒪᖃᑕᐅᔪᓄᑦ ᒪᓕᒐᓕᐅᖅᑎᐅᑉ ᐅᖃᐅᓯᕆᕋᑖᖅᑕᖏᓐᓂ. 
 
ᐃᓕᓐᓂᐊᕐᓂᓕᕆᔨᒃᑯᑦ ᐱᖃᓯᐅᔾᔨᓪᓗᑎᑦ ᐊᓯᖏᓐᓂ ᐱᓕᕆᕕᐅᔪᓂᑦ ᒐᕙᒪᒃᑯᓐᓂ ᓄᓇᕗᒻᒥ ᐊᒻᒪᓗ ᓄᓇᕗᑦ 
ᑲᑐᔾᔨᖃᑎᒌᖑᔪᑦ ᐃᖅᑲᓇᐃᔭᖃᑎᒌᒃᓯᒪᕗᑦ ᖃᐅᔨᓇᓱᐊᖅᑐᑎᑦ ᖃᓄᖅ ᐱᐅᓂᖅᐹᖑᒻᒪᖅᖅ ᑕᒪᓐᓇ ᑮᓇᐅᔭᐅᔪᖅ 
ᐊᑐᖅᑕᐅᔪᓐᓇᓂᐊᕐᒪᖔᖅ ᑐᓴᕈᑐᒃᑰᕈᑕᐅᓚᐅᖅᓯᒪᔪᖅ ᐊᒻᒪᓗ ᑲᑎᑦᑐᒋᑦ ᑮᓇᐅᔭᖃᕐᑐᑎᑦ $85-ᒥᓕᐊᓐ. 
ᐃᖅᑲᓇᐃᔭᖃᑎᒌᑦᑐᑦ ᑭᒡᒐᖅᑐᐃᔨᑖᓚᐅᖅᑯᑦ ᑲᓇᑕᒥ ᒐᕙᒪᒃᑯᖏᓐᓄᑦ ᐊᒻᒪᓗ ᓄᓇᕗᒻᒥ ᒐᕙᒪᒃᑯᖏᓐᓂ, ᐃᓄᓪᓗ 
ᑲᑐᔾᔨᖃᑎᒌᖏᓐᓂ, ᐊᒻᒪᓗᑦᑕᐅᖅ ᓇᒻᒥᓂᖃᕐᑐᑦ ᐊᒻᒪᓗ ᑖᓐᓇ ᐊᑐᖅᑕᐅᔪᖅ ᐸᐃᐹᖑᔪᖅ ᑐᓂᔭᐅᓯᒪᕗᖅ ᐊᒻᒪᓗ 
ᐋᖅᑭᒋᐊᖅᑕᐅᓯᒪᕗᑦ ᒪᓕᑦᑐᒋᑦ ᓄᓇᖃᖅᑳᕐᑐᓕᕆᔨᒃᑯᑦ ᐃᖅᑲᓇᐃᔭᖅᑐᓕᕆᔨᒃᑯᖏᓐᓂ. 
 
ᑐᑭᓯᒋᕗᖓᑦᑕᐅᖅ ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᕿᑭᖅᑖᓗᒻᒥ ᐃᖃᓗᓕᕆᔨᒃᑯᑦ ᑲᑎᒪᔨᖏᑦ 
ᑐᓂᓯᓯᒪᒋᕗᑦ ᐱᔪᒪᔾᔪᑎᐅᔪᒥᑦ ᐱᓕᕆᐊᖑᔪᒧᑦ. ᐊᒻᒪᓗ ᒪᓕᒐᓕᐅᖅᑎ ᓱᓕᕗᖅ, ᑐᓂᓯᓯᒪᒋᕗᒍᑦ 
ᐋᖅᑭᒋᐊᖅᓯᒪᑦᑎᐊᖅᑐᒥᑦ ᓄᓇᕗᒻᒧᓕᒫᖅ ᐅᔭᕋᓐᓂᐊᓂᕐᒧᑦ ᐃᓕᓐᓂᐊᕐᑎᑦᑎᓂᕐᒥᑦ ᐱᔪᒪᔾᔪᑎᐅᔪᒥᑦ ᑕᕝᕘᓇ 
ᐱᓕᕆᐊᖑᔪᒧᑦ ᐊᒻᒪᓗ ᑕᒪᓐᓇ ᒫᓐᓇᕈᓗᒃ ᑐᓂᔭᐅᓂᐊᓕᖅᑐᓂ, ᑐᓂᔭᐅᓯᒪᒋᕐᓂᖏᑉᐸᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᐃᐊᑉᐸᖓ ᐃᓚᒋᐊᕈᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᐱᑕᖃᒃᑲᓂᖅᑯ ᐱᔪᒪᔾᔪᑎᐅᔪᒥᑦ ᑐᓂᔭᐅᓚᐅᖅᑐᒥᑦ ᐊᒻᒪᓗᑦᑕᐅᖅ ᑕᕝᕘᓇ 
ᐸᐃᑉᐹᖃᕐᓂᕐᒧᑦ ᐃᖅᑲᓇᐃᔭᖅᐸᓪᓕᐊᓂᕐᒥᑦ ᐊᒻᒪᓗ ᐃᓕᓐᓂᐊᐸᓪᓕᐊᓂᕐᒥᑦ ᐱᓕᕆᐊᖑᔪᒥᑦ ᕿᑎᕐᒥᐅ ᐃᓄᐃᑦ 
ᑲᑐᔾᔨᖃᑎᒌᒃᑯᖏᓐᓃᖔᖅᑐᒥᑦ, ᓇᓗᓇᙱᑦᑐᖅ ᕿᑎᕐᒥᐅᓄᑦ. 
 
ᑕᐃᒪ, ᑎᓴᒪᐅᔪᑦ ᐊᑭᑦᑐᕋᐅᑎᔪ ᐱᔪᒪᔾᔪᑎᐅᔪᓂᑦ ᐊᒻᒪᓗ ᒐᕙᒪᒃᑯᑦ ᑲᓇᑕᒥ ᐱᓕᕆᐊᕆᔭᖓ ᐱᔪᓐᓇᑎᑦᑎᕗᑦ 
ᐊᑕᐅᓯᑐᐃᓐᓇᕐᒥᒃ ᐃᖅᑲᓇᐃᔭᖃᑎᒌᒋᐊᖃᖅᑯᒍᓪᓗ, ᐋᖅᑭᐸᓪᓕᐊᓗᒍ ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᓂᐊᕐᒪᖔᑕ 
ᐊᒻᒪᓗ ᖃᐅᔨᒍᒪᕗᖓ ᐊᖓᔪᖅᑳᖅ ᖃᐅᔨᒪᒻᒪᖔᖅ ᖃᓄᖅ ᑖᓐᓇ ᑲᒪᒋᔭᐅᓂᐊᓂᐊᕐᒪᖔᖅ ᐱᓇᓱᐊᑦᑎᓪᓗᒋ 
ᐊᑕᐅᓯᑐᐃᓐᓇᕐᒥᒃ ᐱᔪᒪᔾᔪᑎᐅᔪᒥᒃ ᐊᖏᖅᑕᐅᖁᓗᒍ. 
 
ᑮᓇᐅᔭᐃᑦ ᓈᒻᒪᖏᒻᒪᑕ. ᑲᑎᑦᑐᒋᑦ 85-ᒥᓕᐊᙳᕗᑦ ᑮᓇᐅᔭᐃᑦ ᐊᑭᓯᐊᓂᓕ ᐊᖏᖅᑕᐅᑎᓖᖅᑯᑦ ᐊᒻᒪᓗ 
ᐱᔪᒪᔾᔪᑎᒋᔭᕗᑦ ᑐᓂᙱᑯᑦᑎᒍᑦ ᐊᒻᒪᓗ ᐃᑲᔪᖅᓱᑕᐅᙱᑉᐸᑦ, ᑖᒃᑯᐊ ᑮᓇᐅᔭᐃᑦ ᐊᑐᐃᓐᓇᐅᑎᑕᐅᓂᐊᖅᑐᑦ 
ᐊᖏᖅᑕᐅᑐᐃᓐᓇᕆᐊᖃᖅᑯᑦ ᓄᓇᕗᒻᒥ ᐱᔪᒪᔾᔪᑎᑕᖃᕐᑎᓐᓇᒍ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᖏᖃᑎᒋᕙᕋ ᒪᓕᒐᓕᐅᖅᑎᐅᔪᖅ. ᐱᑕᖃᑐᐃᓐᓇᕐᖓᑦ 
85-ᒥᓕᐊᖑᔪᓂᑦ ᑮᓇᐅᔭᓂᑦ ᐊᑐᐃᓐᓇᐅᔪᒥᑦ ᑕᕝᕙᓂ ᐱᓕᕆᐊᕆᔭᐅᔪᒥ. ᐋᖅᑭᑦᑕᐅᓯᒪᔪᖅ ᐊᒻᒪᓗ ᓴᓇᔭᐅᓯᒪᔪᖅ 
ᓄᓇᖃᖅᑳᕐᑐᒥᓂᕐᓄᑦ ᑲᓇᑕᒥ. 
 
ᑕᐃᒃᑯᓇᙵᑦ $85-ᒥᓕᐊᓐᓂᒃ, ᑐᑭᓯᐅᒪᔭᒃᑯᑦ, ᐅᖃᖅᑐᖃᕋᑖᓚᐅᖅᑎᓪᓗᒍ ᓄᓇᑦᓯᐊᕐᒥ ᓱᓪᓗᓕᐅᕐᓂᐅᑦᓴᒥᒃ, 
ᑕᒪᓐᓇ ᐃᓱᒪᔪᖓ ᐅᖃᓕᒪᐅᑎᒋᒋᐊᖓᒍ ᒪᓕᒐᓕᐅᖅᑎᐅᑉ, ᐱᖃᓯᐅᑎᓗᒍ ᕗᐃᓯ ᑲᖏᖅᓱᖓ ᓛᐊᑐᐊᕆᒥ, 
ᖃᐅᔨᒪᑦᓯᐊᖏᑦᑐᒍ ᖃᑦᓯᑦ ᑮᓇᐅᔭᐃᑦ ᐱᔭᑦᑕᐅᒐᔭᕐᒪᖔᑕ ᐊᓯᑦᑎᓐᓄᑦ ᓄᓇᖃᖅᑳᖅᓯᒪᔪᓄᑦ ᑲᓇᑕᒥ 
ᐱᖃᓯᐅᑎᑦᓱᒍ ᑕᒪᓐᓇ ᓄᓇᕗᑦ. 
 
ᑕᐃᒪ ᖃᓄᐃᑦᑐᑐᐃᓐᓇᕐᓂᒃ ᐊᒥᓱᓂᒃ ᐱᓕᕆᕕᓐᓂᒃ ᐊᒻᒪᓗ ᓯᓚᑎᑦᑎᓐᓃᑦᑐᑦ ᐱᓕᕆᕖᑦ ᑕᑐᔾᔨᖃᑎᒌᖏᑦ 
ᐱᓕᕆᐊᓖᑦ ᑕᒪᑐᒥᖓ. ᑐᑦᓯᕋᐅᑎᕗᑦ ᐊᐅᓪᓚᖅᑎᒋᓐᓇᐅᓕᖅᑐᑦ. ᑕᐃᒪ, ᑲᓇᑕᓯ ᓂᕈᐊᕐᓂᐅᓛᖅᑐᖅ 
ᐅᖃᖅᑕᕋᑖᓚᐅᖅᑎᓪᓗᒍ, ᓱᓖᓛᒃ, ᖃᐅᔨᒪᑦᓯᐊᖏᑦᑐᒍ ᖃᓄᖅ ᑲᔪᓯᑎᑕᐅᒐᔭᕐᒪᖔᖅ. 
 
ᐅᖃᐅᑎᓪᓚᕆᓐᓂᐊᖅᑕᕋᓕ ᒪᓕᒐᓕᐅᖅᑎ ᒥᓇᕐᓂᐊᕐᓂᕋᕐᓗᖓ ᖃᓄᐃᓕᖓᓪᓚᕆᓕᕐᒪᖔᑕ ᐱᔾᔪᑎᒋᓗᒋᑦ 
ᑐᑦᓯᕋᐅᑏᑦ ᐱᖃᓯᐅᑎᓗᒋᓪᓗ ᑐᑦᓯᕋᐅᑏᑦ ᐱᕙᓪᓕᐊᓂᖏᑦ ᐃᓚᐅᕕᒋᔭᕗᑦ ᑲᔪᑦᓯᑎᒋᐊᕐᒥᓗᒍᓗ ᓯᕗᒧᐊᒋᐊᕐᓗᒍ. 
ᓄᓇᕗᒻᒥ ᐅᔭᕋᓐᓂᐊᕐᕕᓐᓄᑦ ᐃᓕᓐᓂᐊᖅᑎᑦᓯᓂᕐᒥᒃ ᑕᐅᑐᑦᑏᑦ ᑲᑐᑦᔨᖃᑎᒌᖏᑦ ᐱᓕᕆᐊᖃᓪᓚᕆᑦᑐᑦ ᑕᒪᑐᒥᖓ 
ᐱᓕᕆᐊᒧᑦ ᑐᑦᓯᕋᐅᑎᒥᒃ ᑭᒡᒐᖅᑐᖅᓱᒋᑦ ᐃᓄᖏᑦ ᓄᓇᕗᒻᒥᐅᑦ ᐱᓕᕆᖃᑎᖃᖅᓱᑎᒃ ᒐᕙᒪᖓᓂᒃ ᓄᓇᕗᑦ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐱᔭᕇᖅᑮᑦ. ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐲᑕᓴᓐ. 
 
ᐊᐱᖅᑯᑦ 114 - 2(1): ᐊᒥᓱᕈᕆᐊᕐᓂᖓ ᒐᕙᒪᒃᑯᑦ ᐊᑭᓕᑦᓴᖓᑦ 
 
ᐲᑕᓴᓐ: ᖁᔭᓐᓇᒦᒃ ᐅᖃᖅᑏ. ᐃᓕᑉᐸᓪᓕᐊᑎᑖᖓ ᒪᓕᒐᓕᐅᖅᑎᐅᖃᑎᒻᒪ. ᖁᔭᓐᓇᒦᒃ ᐅᖃᖅᑏ. 
ᖁᒥᐅᑎᒋᓚᖓᖅᑲᐅᔭᕋᓗᐊᕋ ᐊᕆᖅᑯᑎᒐ ᖃᐅᑉᐸᒧᑦ ᑭᓯᐊᓂ ᐊᐱᖅᑯᑎᒋᓂᐊᓕᖅᑕᕋ ᐅᓪᓗᒥ. ᒥᓂᔅᑕᖓᓄᑦ 
ᑮᓇᐅᔭᓕᕆᔩᑦ. ᑕᐃᒫᒃ ᖃᐅᔨᒪᒻᒪᑦ ᒥᓂᔅᑕᖓ ᑮᓇᐅᕆᓕᕆᔩᑦ, ᐅᖃᓕᒫᕈᒪᔭᒃᑲ ᓈᓴᐃᔩᑦ ᐅᓂᒃᑳᓕᐊᕆᓯᒪᔭᖏᑦ 
ᐅᓐᓄᑉᐸᑦ ᓯᓂᓕᖅᓴᐅᑎᒋᓗᒋᑦ. 
 
>>ᐃᓪᓚᖅᑐᑦ 

ᐊᓯᐊᓂᒃ ᓱᔭᑦᓴᖅᑕᖃᙱᒻᒪᑦ ᐃᖃᓗᓐᓂ, ᐊᐃ? 
 
ᐅᖃᖅᑏ, ᓈᓴᐃᔩᑦ ᐅᓂᒃᑳᓕᐊᕆᓯᒪᔭᖏᑦ ᐅᖃᖅᓯᒪᔪᑦ ᐊᕐᕌᓂ ᐊᑭᓕᑦᓴᖃᕐᓂᕆᐊᑦᑕ $136-ᒥᓕᐊᓐᓂᒃ, 
ᐊᓱᐃᓪᓛᒃ ᒥᓂᔅᑕᖓ ᑮᓇᐅᔭᓕᕆᔩᑦ ᑮᓇᐅᔭᓂᒃ ᐊᑐᖅᑐᑦᓴᓂᒃ ᐅᖃᐅᓯᖃᖅᑎᓪᓗᒍ ᐱᓴᓱᐊᕈᓯᐅᔪᔪᒥ, ᐅᖃᔪᔪᖅ 
ᐊᖏᓪᓕᕙᓪᓕᖅᓯᒪᓕᕆᐊᖏᑦ $143-ᒥᓕᐊᙳᓕᖅᓱᑎᒃ, ᐊᑭᓕᑦᓴᕗᑦ ᐃᒪᐃᑦᑐᕈᓚᕿᑦᓱᑎᒃ $57-
ᒥᓕᐊᑐᐃᓐᓇᕈᖅᓱᑎᒃ ᐅᕝᕙᓗ ᒥᑦᓵᓂ, ᐊᑭᓕᑦᓴᓅᖓᔪᑦ. 
 
ᑕᐃᒪ, ᐃᓱᒪᕗᖓ, ᐅᖃᖅᑏ, ᐊᐱᖅᑯᑎᒐ ᐅᓇ, ᓱᓇ 7-ᒥᓕᐊᓂᒃ ᐊᑭᓕᑦᓴᕈᕈᑕᐅᓐᓂᖅᑲ ᐊᕐᕌᓂᓂᑦ ᐊᒻᒪ 
ᐊᑐᕐᓂᖅ ᖃᓄᑎᒋ ᐊᑐᕐᓂᖃᕐᓂᖅᑲ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᖓ ᑮᓇᐅᔭᓕᕆᔩᑦ, ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ ᐅᖃᖅᑏ. ᐱᔾᔪᑎᒋᓗᒋᑦ ᓈᓴᐃᔨᐅᒃ ᐅᓂᒃᑳᓕᐊᕆᓯᒪᔭᖏᑦ, 
ᓇᓗᓇᐃᖅᓯᓯᒪᔪᔪᑦ ᐊᑭᓕᑦᓴᑲᓐᓂᕐᓂᒃ ᐊᑭᓕᑦᓴᕈᖅᑐᒥᓂᕐᓂᒃ ᐊᒻᒪᓗ ᑐᕌᖅᕕᖃᖅᓱᑎᒃ ᐊᑕᐅᓯᑐᐃᓐᓇᐅᖏᑦᑐᒥᒃ. 
 
ᐅᖃᐅᑎᒋᒋᐊᖃᖅᓯᒪᒐᑦᑎᒍ ᑐᐊᕕᕐᓇᖅᑐᖃᕆᐊᑦᑕ ᑐᕌᕐᕕᓕᓐᓂᒃ ᒐᕙᒪᓛᖓᑕ ᐃᑯᐊᓪᓚᓐᓂᒥᓂᖓᑕ ᓇᐅᔮᑦ, 
ᐃᓕᓐᓂᐊᕐᕕᐅᑉ ᐃᑯᐊᓪᓚᓐᓂᒥᓂᖓ ᑕᒫᓂ ᐃᖃᓗᓐᓂ ᐊᒻᒪᓗ ᐃᑯᐊᓪᓚᑦᑐᖃᖅᐸᓪᓚᐃᓂᖅᓱᓂ 
ᖃᑦᑎᕿᕕᖃᐅᒻᒥᒃ ᓇᒥᑭᐊᖅ ᐃᓚᖓᓐᓂ ᓄᓇᓖᑦ ᕿᑭᖅᑖᓗᒻᒥ. 
 
ᑕᐃᒪ, ᐊᒥᓱᒐᓚᓐᓂᒃ ᖃᐅᓄᑦᑐᖃᖅᓯᒪᕗᖅ ᐅᖃᐅᑎᒋᒋᐊᖃᓚᕿᓯᒪᔭᑦᑎᓐᓂᒃ ᑐᕌᕐᕕᖃᖅᑎᓪᓗᒋᑦ 
ᐊᑭᑐᔫᑎᑖᕈᑎᑦᓴᒫᓂᒃ. ᑕᐃᒪ ᐊᒥᓱᑦ ᑐᕌᕐᕕᖃᖅᓯᒪᔪᑦ ᑕᒪᒃᑯᓂᖓ ᓂᕆᐅᓇᙱᓈᖅᓯᒪᔪᓂᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᐱᖅᑯᑎᒃᑲᓃᑦ ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ ᐅᖃᖅᑏ. ᖁᕕᐊᑦᑐᐹᓘᔪᖓ ᖃᐅᔨᒋᐊᖅ ᑮᓇᐅᔭᐃᑦ ᐊᑐᑦᓯᐊᖅᑕᐅᓂᕐᒪᑕ 
ᐊᑑᑎᖃᑦᓯᐊᖅᑐᓄᑦ ᐅᐱᓐᓇᕋᓂ ᐱᙳᐊᕐᕕᖃᕆᐊᖃᕋᑦᑕ ᐃᓕᓐᓂᐊᕐᕕᖃᐅᕆᐊᖃᖅᓱᑕᓗ ᕼᐊᒻᓚᐃᓪᓗ 
ᐊᓪᓚᕝᕕᖃᐅᕆᐊᖃᖅᓱᑎᒃ, ᐅᐱᓐᓇᖃᓗᐊᕋᓂ. ᐃᑲᔪᖅᑐᕆᐊᓕᕗᑦ ᕼᐊᒻᓚᐃᑦ. 
 
ᓈᓴᐃᔩᑦ ᐅᓂᒃᑳᓕᐊᒥᓂᖏᑦ ᐅᖃᖅᓯᒪᒻᒥᔪᑦ ᒐᕙᒪ ᖃᐅᔨᒪᙱᑐᐃᓐᓇᕿᐊᖃᕆᐊᖏᑦ 
ᖃᑦᓯᓪᓚᕿᐅᓕᕋᓗᐊᕐᒪᖔᑕ ᐊᑭᓕᑦᓴᖏᑦ. ᐊᑦᓱᐊᓗᓐᓕ ᐊᐅᑦᑕᔫᓂᒃ ᑮᓇᐅᔭᖅᑑᑎᓂᒃ ᐱᖃᐅᕋᒥᒃ, 
ᐊᔾᔨᒌᙱᑦᑐᓂᒃ ᐊᑭᓕᕆᐊᓕᖃᖅᐸᑦᓱᑎᒃ ᑕᖅᑭᑕᒫᑦ. ᑕᐅᒪ ᑕᐃᓐᓇ ᐊᑭᓕᑦᑕᐅᕗᖅ ᑕᐅᒪᑦᑕᐅᖅ ᐊᓯᖏᑦ 
ᐊᑭᓕᑦᓴᐅᒋᕗᑦ. 
 
ᑕᐃᒪ, ᐃᓱᒪᕗᖓ ᒥᓂᔅᑕᖓ ᑮᓇᐅᔭᓕᕆᔩᑦ ᓱᑦᑕᕐᒪᖔᖅ ᐅᕝᕙᓗ ᑎᓕᐅᕆᒻᒪᖔᖅ ᐃᖅᑲᓇᐃᔭᖅᑎᒥᓂᒃ 
ᑲᑎᑎᖅᑕᐅᖁᓗᒋᑦ ᐊᑭᓕᑦᓴᐃᑦ ᖃᐅᔨᒪᑦᓯᐊᓪᓚᕆᓐᓂᐊᖁᓪᓗᑕ ᖃᑦᓯᐅᓕᕐᒪᖔᑕ ᐊᑭᓕᑦᓴᕗᑦ ᓄᓇᕗᒻᒥ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᖓ ᑮᓇᐅᔭᓕᕆᔩᑦ, ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ ᐅᖃᖅᑏ. ᐄ, ᓈᓴᐃᔩᑦ ᐅᓂᒃᑳᓕᐊᕆᓯᒪᔭᖏᐃᑦ ᑕᐃᒫᒃ ᐅᖃᖅᓯᒪᔪᑦ. 

ᐊᒥᓱᐊᓗᓐᓂᒃ ᐱᓕᕆᕕᒃ ᐱᓕᕆᔪᖅ ᑐᕌᖅᑐᓂᒃ ᐊᒥᓱᓄᑦ ᐅᓂᒃᑳᓕᐊᕆᒋᐊᓕᓐᓄᑦ. ᐃᓚᖓᑦ ᐱᓕᕆᐊᖓᑕ 
ᐅᓂᒃᑳᓕᐅᕐᓂᖅ ᑮᓇᐅᔭᑯᑎᖏᓐᓄᑦ ᐃᓄᐃᑦ, ᑭᖑᕙᕈᑎᖓ ᑕᒪᑐᒥᖓ ᐅᓂᒃᑳᓕᐅᕐᓂᐅᑉ, ᐊᔾᔨᒌᙱᑦᑐᓂᒃ 
ᐅᓂᒃᑳᓕᐅᕈᓯᖃᐅᕐᕕᒋᒋᐊᖃᕐᒪᑕ. 
 
ᐱᓕᕆᕕᒃ ᑕᐅᑐᒐᓕᒃ ᐊᔾᔨᒌᙱᑦᑐᓂᒃ ᑕᐅᑐᒐᖃᕐᓂᕐᒥᒃ ᑮᓇᐅᔭᓕᕆᓂᕐᒥᒃ, ᑭᓯᐊᓂ ᑕᒪᓐᓴ ᐊᑯᓂᐅᒍᑎᐊᕐᒥᒻᒪᑦ. 
ᖃᐅᔨᓇᓱᐊᖅᑐᒍᑦ ᖃᓄᐃᑦᑐᒥᒃ ᑮᓇᐅᔭᓕᕆᓂᕐᓂᒃ ᐱᐅᓂᖅᐹᑕᖃᕐᒪᖔᖅ. ᖃᐅᔨᒪᔪᖓ ᐊᒥᓱᑦ ᒐᕙᒪᐃᑦ 
ᓇᓗᓇᐃᖅᑕᐅᓯᒪᕕᒻᒥᒃ ᕿᓂᕆᐊᖏᑦ. 
 
ᑭᓯᐊᓂ ᓄᓇᕗᒻᒧᑦ, ᐱᕈᖅᐸᓪᓕᐊᓯᓐᓈᕐᓗᑕ, ᐊᐅᓚᓂᖃᖅᓯᒪᔪᒍᑦ, ᑕᐅᒫᒃ ᖃᐅᔨᒪᒐᑦᓯ ᐊᕐᕌᒍᓄᑦ ᑕᓪᓕᒪᓄᑦ. 
ᓴᓇᓇᓱᐊᖅᑕᕗᑦ ᑮᓇᐅᔭᓕᕆᐅᓯᕗᑦ ᐃᖏᕐᕋᓯᓈᑦ, ᐊᒻᒪ ᐃᓱᒫᓗᓐᓇᖅᑐᑦ ᑕᒪᒃᑯᐊ ᐊᔾᔨᖏᑦ ᐊᓚᒃᑳᔪᑦ 
ᕿᒥᕐᕈᔭᐅᒃᑲᓐᓂᕆᐊᖃᕐᒥᑦᓱᑎᑦᑕᐅᖅ. 
 
ᑕᐃᒪᓕ, ᑕᒪᓐᓇ ᑲᔪᓯᓐᓇᖅᑐᖅ ᒐᕙᒪᒃᑯᑦ ᑲᔪᓯᓐᓇᑦᑎᑦᑎᓇᓱᐊᖅᑐᑎᒃ ᐊᑲᐅᓂᕐᓴᐅᔪᒃᑯᑦ ᐅᖃᖃᑦᑕᕐᓂᕐᒧᑦ, 
ᐱᔪᒪᔭᐅᔪᑦ ᒪᓕᒐᓕᐅᖅᑎᓄᑦ ᐱᔭᐅᒐᓗᐊᕐᒪᖔᑕ ᐊᓯᖏᓪᓗ, ᑕᐃᒪᓕ ᖃᓄᐃᑦᑐᓂᒃ ᕿᒥᕐᕈᓗᑕ. ᐅᒃᐱᕈᓱᑦᑐᖓ 
ᕿᒥᕐᕈᒋᐊᒃᓴᑎᓐᓂᒃ ᐊᑭᓕᒃᓴᕿᒍᑕᐅᕙᒃᑐᓄᑦ ᐊᑐᖅᑕᐅᔪᖅ, ᑭᓯᐊᓂ ᑕᒪᓐᓇ ᑲᔪᓯᓐᓇᖅᓱᑐᖅ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᒃᐸᖓ ᐃᓚᒋᐊᕈᑕᐅᔪᖅ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᐃᓱᓕᑦᑕᕐᓗᕕᒋᔭᕗᑦ ᐊᑭᓕᒃᓴᓂᕐᓂᕐᒧᑦ ᐃᒪᓐᓇᐅᔪᖅ $200 ᒥᓕᐊᓐ, ᐅᕙᓃᑦᑐᒍᑦ 
143, ᑕᐃᒪᓕ $57 ᒥᓕᐊᓐᓂᒃ ᐊᖑᒻᒪᑎᓐᖏᑦᑐᒍ ᑕᐃᒃᑯᐊᓗ ᑲᓇᑕᒥ ᒐᕙᒪᒃᑯᖏᑦ ᓄᑖᓂ ᑮᓇᐅᔭᓂᒃ 
ᖃᐃᑦᑎᔾᔭᒐᑎᒃ, ᑮᓇᐅᔭᓕᕆᔨᒃᑯᑦ. ᖃᐅᔨᒪᓐᖏᑦᑐᖓ ᑕᒪᓐᓇ ᑭᓇᑐᐃᓐᓇᕐᒧᑦ ᑐᑭᓯᔭᐅᔪᓐᓇᕐᒪᖔᖅ. 
 
ᑕᐃᒪᓕ ᐱᔾᔪᑎᒋᓪᓗᒍ ᐊᓯᐊᒍᑦ ᑮᓇᐅᔭᖅᑖᑲᓐᓂᕈᓐᓇᓚᐅᖅᐳᒍ ᑕᒫᓂ ᐊᕐᕌᒍᒥ ᑕᐃᒃᑯᐊ ᐊᕐᕌᓂ ᐊᑭᓕᒃᓴᐅᔪᑦ 
ᐊᒥᓱᕈᕆᐊᖅᑕᐅᓚᐅᕐᒪᑕ. ᑕᐃᒪᓕ ᐅᖃᕈᒪᔪᖓ ᑮᓇᐅᔭᓕᕆᔨᒃᑯᑦ ᐊᖓᔪᖅᑳᖓᓐᓄᑦ, ᐱᕕᓐᓇᖅᑐᒧᑦ 
ᑎᑭᐅᑎᕙᓪᓕᐊᓕᕋᑦᑕ ᓄᑖᖑᔪᓂᒃ ᑮᓇᐅᔭᓂᒃ ᑕᐃᒃᑯᐊ ᐊᑭᓕᒃᓴᖃᕐᓂᕐᒧᑦ ᐃᓱᓕᑦᑕᕐᕕᒋᔭᕗᑦ ᑎᑭᒃᐸᓪᓕᐊᓕᕐᒪᑦ. 
 
ᑕᐃᒪᓕ ᖃᐅᔨᒍᒪᒐᓗᐊᖅᑐᖓ ᐊᖓᔪᖅᑳᖑᔪᒥᒃ ᑮᓇᐅᔭᓕᕆᔨᒃᑯᓐᓄᑦ ᑕᒪᓐᓇ ᐅᖃᐅᓯᕆᐊᒃᑲᓐᓂᕈᓐᓇᕐᒪᖔᒍ 
ᑕᐃᒃᑯᐊ ᐅᐸᓛᕐᒪᖔᒋᑦ ᑲᓇᑕᒥ ᒐᕙᒪᒃᑯᖏᑦ ᐊᒥᓱᕈᕆᐊᖅᑕᐅᔪᓐᓇᕐᒪᖓᑕ $20 ᒥᓕᐊᓐ ᐅᖓᑖᓄᑦ 
ᐊᑭᓕᒃᓴᕆᔪᓐᓇᖅᑕᕗᑦ ᒐᕙᒪᑐᖃᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᒡᓗᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᖅ: ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑎᐅᔪᖅ ᓱᓕᔪᖅ ᖃᑦᓯᐅᔪᑦ 
ᐊᑐᐃᓐᓇᐅᓂᖏᓐᓂᒃ, ᐊᑭᓕᕐᓴᕆᔪᓐᓇᖅᑕᕗᑦ ᑕᒫᓂᑦᑐᑦ 200 ᒥᓕᐊᓐ. ᒐᕙᒪᒃᑯᓐᓂᑦ 
ᑮᓇᐅᔭᖅᑖᖅᑎᑕᐅᒃᑲᓐᓂᓚᐅᖅᑐᒍ, ᑭᓯᐊᓂᓕᒧ ᐱᑎᑕᐅᒃᑲᓐᓂᓚᐅᕐᒥᒐᑦᑕ ᑮᓇᐅᔭᒃᑲᓂᕐᓂᒃ ᒫᓐᓇᕈᓗᓚᐅᖅᑐᖅᑦ 
ᑲᓇᑕᒥ ᒐᕙᒪᒃᑯᓐᓂᑦ ᑮᓇᐅᓂ ᐊᑐᖅᑐᒃᓴᐅᔪᓂ ᐊᕐᕌᓂ, ᐃᒪᓐᓇᐸᓗᐃᑦ $19 ᒥᓕᐊᓐ. 
 
ᑕᐃᒪᓕ, ᐅᖃᖃᑎᒋᖃᑦᑕᖅᑐᒋᑦ ᑲᓇᑕᒥ ᒐᕙᒪᒃᑯᑦ, ᑕᒪᓐᓇ ᑲᔪᓯᓐᓇᕐᓂᐊᖅᑐᖅ, ᑕᐃᒃᑯᐊ 
ᐅᖃᐅᑎᓇᓱᐊᖏᓐᓇᖅᑕᕗᑦ ᐊᒥᓱᕈᕆᐊᖅᑕᐅᖁᓪᓗᒋᑦ ᑮᓇᐅᔭᖅᑖᕆᕙᒃᑲᖏᑦ ᓄᓇᕗᑦ. ᐃᓕᑕᕐᓯᓯᒪᔪᒍ ᑕᒪᓐᓇ 
ᐋᖅᑭᒃᑕᐅᓯᓴᒪᔪᖅ ᒪᓕᑐᐃᓐᓇᕐᒪᑦ ᐋᖅᑭᒃᑕᐅᓯᒪᔪᒥᒃ ᒫᓐᓇᐅᔪᖅ ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ 
ᐱᔨᑦᑎᕈᑕᐅᔪᓄᑦ. ᐅᖃᐅᓯᖃᓐᖏᑦᑐᖅ ᒫᓐᓇᐅᔪᖅ ᐱᑕᖃᕆᐊᖃᖅᑐᓂᒃ ᓄᓇᓕᐅᔪᓂ ᓄᓇᕗᒻᒧᑦ, ᐅᖃᓚᐅᕋᒪᓗ 
ᑮᓇᐅᔭᓕᕆᓂᕐᒧᑦ ᐅᖃᐅᓯᕐᖓᐅᑎᓐᓂ, ᑕᒪᒃᑯᐊ ᑲᔪᓯᓐᓇᕐᓂᐊᖅᑐᑦ ᐱᒋᐊᖅᑕᐅᕙᓪᓕᐊᔪᑦ ᒐᕙᒪᒃᑯᓐᓄᑦ ᑕᐃᒃᑯᐊ 
ᒐᕙᒪᑐᖃᒃᑯᑦ ᐃᓕᓴᑎᓐᓇᓱᐊᖅᐸᒻᒥᔭᕋᓗᐊᕗᑦ ᓄᓇᖁᑎᑦᑎᓐᓂᒃ ᑭᓱᑖᒃᑲᓐᓂᕆᐊᖃᕐᓂᑎᓐᓂᒃ ᐅᑭᐅᖅᑕᖅᑐᒥ, 
ᑕᐃᒪᐃᑦᑐᐃᓇᐅᓐᖏᑦᑐᑦ, ᑭᓯᐊᓂᓕᑦᑕᐅᖅ ᐱᕙᓪᓕᐊᔪᓕᕆᓂᕐᒧᑦ. ᑕᒪᓐᓇ ᑲᔪᓰᓐᓇᖅᑐᖅ. 

ᐊᓯᖏᑦᑕᐅᖅ ᐅᖃᐅᓯᐅᔭᕆᐊᖃᕐᒥᔪᖅ ᑕᒪᓐᓇ ᐅᖃᐅᓯᕆᓗᒍ ᑮᓇᐅᔭᖃᖅᑎᑕᐅᓂᖏᓐᓄᑦ ᐃᓪᓗᓕᕆᓂᐅᔪᖅ. 
ᑕᒪᓐᓇ ᑲᔪᓯᓐᓇᖅᑐᖅ. ᔫᓂ ᒪᓕᒐᓕᐅᖅᑏᑦ ᑲᑎᒪᔭᕇᖅᐸᑕ. ᐸᕐᓇᒃᓯᒪᓚᐅᖅᑐᖓ ᑕᐅᓄᖓ 
ᑲᑎᒪᖃᑎᖃᕆᐊᖅᑐᕐᓗᖓ ᒐᕙᒪᒃᑯᑦ ᐊᖓᔪᖅᑲᐅᑎᖏᓐᓂᒃ, ᑭᓯᐊᓂᓕᑦᑕᐅᖅ ᓂᕈᐊᕐᓂᐅᔪᖅ 
ᐅᖃᐅᓯᕆᔭᐅᓯᒪᓕᖅᓗᑐᓂᒃ, ᐅᑕᖅᑭᔭᕆᐊᖃᓛᓕᕆᕗᖓ ᓂᕈᐊᕇᕐᓯᒪᓕᖅᐸᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐊᐱᖅᑯᑎᓄᑦ ᐃᓚᒋᐊᕈᑎᒋᔭᐃᑦ. ᐲᑕᓴᓐ.  
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᐅᖃᓕᒫᖃᑦᑕᓚᐅᕋᒃᑭ ᑮᓇᐅᔭᐃᑦ ᖃᐅᔨᓴᖅᑕᐅᓂᖏᓐᓄᑦ ᐅᓂᒃᑳᖑᔪᑦ, 
ᐃᖃᓗᓐᓂᑐᖓ ᐅᓐᓄᐊᕈᕐᓯᕙᓐᖏᒃᑲᓗᐊᖅᑐᖓ ᐅᖃᓕᒫᖃᑦᑕᖅᑐᖓ, ᑭᓯᐊᓂᓕ ᑕᐃᒃᑯᐊ ᐅᓐᓄᒃᑯᑦ 
ᐅᖃᓕᒫᖃᑦᑕᓚᐅᕐᒥᒐᒃᑭᑦ ᐊᒻᒪᓗ ᐅᖃᕐᓯᒪᓪᓗᑎᒃ $77 ᒥᓕᐊᓐ ᐊᖏᖅᑕᐅᓯᒪᔪᑦ ᓄᓇᕗᒻᒥ ᖃᐅᒻᒪᖅᑯᑎᓕᕆᔨᒃᑯᑦ 
ᑯᐊᐳᕆᓴᒃᑯᖏᓐᓄᑦ. 
 
ᑐᓴᕐᓯᒪᓪᓗᑕ ᐊᖓᔪᖅᑳᖑᔪᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕆᓴᒃᑯᖏᓐᓄᑦ, ᐅᖃᓚᐅᖅᑐᓂᓗ ᖃᐅᔨᓴᑦᑎᐊᕐᓯᒪᒐᒥᒃ 
ᑕᒪᒃᑯᓂᐊ ᐊᐅᓚᐅᑎᖃᕐᕕᐅᔪᓕᒫᓂᒃ ᓄᓇᓕᐅᔪᓂᒃ ᐊᒻᒪ ᐸᕐᓇᒍᑎᖃᕐᓯᒪᓪᓗᑎᒃ ᐊᑭᑐᔫᑎᓄᑦ. 
 
ᑕᐃᒪᓕ ᖃᐅᔨᒍᒪᒐᓗᐊᖅᑐᖓ ᑕᐃᓐᓇ ᐊᖓᔪᖅᑳᖑᔪᖅ ᑮᓇᐅᔭᓕᕆᔨᒃᑯᓐᓄᑦ ᐅᖃᕈᓐᓇᕐᒪᖔᖅ ᐊᑭᓕᒃᓴᓄᑦ 
ᐊᖏᖅᑕᐅᓯᒪᔪᖃᓪᓚᕆᓐᖏᒋᐊᖓᓂᒃ ᓄᓇᕗᒻᒥ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᒃᑯᓐᓄᑦ ᐊᖏᓪᓕᒋᐊᕈᑎᒃᓴᐅᔪᓂᒃ 
ᓯᕗᓂᒃᓴᑎᓐᓂᒃ, ᑕᐃᒪᐃᑦᑐᓐᓇᖏᑉᐸᑦ, ᑕᐃᓐᓇ ᓇᓗᓇᐃᕐᓯᔪᓐᓇᖅᐸ ᐅᕙᑦᑎᓐᓄ ᖃᑦᑎᐅᔪᓂᒃ 
ᐊᖏᖅᑕᐅᓯᒪᔪᖃᕐᓂᐊᕐᒪᖔ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕆᓴᒃᑯᖏᓐᓄᑦ ᓱᓇᒃᑯᑕᓄᑦ ᐊᖏᓪᓕᒋᐊᕈᑎᒃᓴᐅᔪᓄᑦ 
ᓯᕗᓂᑦᑎᓐᓂ ᓄᓇᓕᐅᔪᓄᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᒡᓗᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᖅ: ᖁᔭᓐᓇᒦᒃ, ᐅᖃᖅᑎ. ᐊᔪᕐᓇᖅᑐᖅ ᓱᓕᓪᓚᕆᒋᐊᒃᓴᖅ ᑕᒪᒃᑯᓂᖓ 
ᑕᐃᒪᐃᓐᖏᑐᐃᓐᓇᕆᐊᖃᖅᑐᓂᒃ. ᑕᐃᒃᑯᓄᖓ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕆᓴᒃᑯᖏᓐᓄᑦ. ᐃᒫᒃ 
ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕆᓴᒃᑯᓐᓄᑦ ᐋᖅᑭᒃᓯᒪᓂᖏᓐᓄᑦ ᓄᓇᕗᒻᒥ ᐅᑭᐅᓄᑦ ᒪᕐᕉᓐᓄᒃ ᐱᖓᓱᓄᑦ. 
 
ᐱᕙᓪᓕᐊᓇᓱᐊᕐᓯᒪᒐᑦᑕ ᐅᑭᐅᓄᑦ ᑕᓪᓕᒪᓄᑦ, ᑕᐃᒃᑯᐊᓕ ᐅᕙᑦᑎᓐᓂᒃ ᐱᕕᖃᓐᖏᓐᓂᕐᓴᐅᓯᒪᒻᒪᑕ. ᐊᓪᓚᕝᕕᐅᔪᒥ 
ᐋᖅᑭᒃᓯᔭᕆᐊᖃᕐᓯᒪᓪᓗᑎᒃ ᖃᒪᓂᑦᑐᐊᕐᒥ ᐊᒻᒪᓗ ᓄᓇᓕᓐᓄᕐᓯᒋᐊᖃᕐᓂᕐᒧᑦ ᐊᐅᓚᓂᖏᓐᓄᑦ. ᐊᑕᐅᒃᓯᒃᑯᓪᓗ. 
ᓂᕆᐅᓇᓐᖏᑦᑐᓂᒃ ᑲᒪᒋᔭᖃᕆᐊᖃᕐᓯᒪᓪᓗᑎᒃ, ᐃᑭᑦᑐᖃᓚᐅᕐᓯᒪᓪᓗᓂ ᓴᓂᑭᓗᐊᓗᕐᒥ ᑕᐃᒃᑯᐊᓗ 
ᑐᐊᕕᕐᓇᑐᒃᑯᕆᐊᖃᓕᓚᐅᖅᑐᑎᒃ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕆᓴᒃᑯᖏᑦ. 
 
ᑕᐃᒪᓕ, ᒪᓕᒐᓕᐅᖅᑎᐅᖃᑎᒃᑲ, ᑕᐃᒪᐃᒃᓴᐃᓐᓇᐅᒋᕗᖅ ᐊᖓᔪᖅᑳᖓᓐᓄᑦ ᑮᓇᐅᔭᓕᕆᔨᒃᑯᑦ ᐊᓯᖏᓐᓄᑦ. 
ᐊᓯᐊᒍᑦ ᐅᓂᒃᑳᖑᔪᑦ ᓇᓗᓇᐃᖅᑕᐅᓯᒪᓴᔪᑦ ᑭᓯᓂᓕ ᓯᕗᓪᓕᐅᑦᔭᐅᓂᐊᕐᓂᖏᓐᓄᑦ ᐅᖃᐅᑕᐅᓯᒪᓐᖏᑦᑐᑯᓄᑦ 
ᐊᒃᓱᕈᕈᑕᐅᔪᓐᓇᖅᑐᓄᑦ ᑯᐊᐳᕆᓴᒃᑯᓐᓄᑦ. ᒪᓕᒐᓕᐅᖅᑎᐅᖃᑎᒐ ᐅᖃᖅᑲᐅᒻᒪᑦ ᐅᓪᓗᒥ 
ᐋᖅᑭᒋᐊᕈᑕᐅᔪᓐᓇᖅᑐᓂᒃ ᐱᑕᖃᕐᒪᑦ ᑲᓇᑕᒥ ᖃᐅᔨᓴᖅᑎᐅᔪᑉ ᐅᓂᒃᑳᖏᓐᓂᒃ ᐊᑕᐅᑦᓯᒃᑯᑦᑕᐅᖅ 
ᐱᒋᐊᕈᑕᐅᔪᓐᓇᖅᑐᓂᒃ ᑯᐊᐳᕆᓴᒃᑯᓐᓄᑦ. 
 
ᑕᐃᒪᓕ ᑕᒪᒃᑯᐊ ᑭᐅᓗᒋᑦ ᐊᐱᖅᑯᑎᒋᔭᑎᑦ ᐊᖏᕐᓯᒪᓪᓚᕆᓐᓂᐊᕐᓂᕐᒧᑦ ᐊᑭᓕᒃᓴᓂᒃᑲᓐᓂᕐᓂᕐᒧᑦ, ᑕᒪᓐᓇ 
ᑕᐃᒪᐃᓪᓚᕆᓐᓂᐊᕆᐊᖓᓂᒃ ᐅᖃᕈᓐᓇᖏᑦᑐᖓ, ᐅᖃᕈᑎᔪᓐᓇᖏᒻᒥᔭᒃᑲ ᒐᕙᒪᒃᑯᑦ. ᖃᓄᐃᑦᑐᖃᓕᖃᑦᑕᕐᒪᑦ 
ᐊᔪᖅᑕᑎᓐᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ ᐃᓱᓕᑉᐳᖅ. ᑕᐃᒪᓕ ᐅᖃᐅᓯᒃᑯᑦ ᐊᐱᖅᑯᑎᓄᑦ 
ᐱᐊᓂᒃᐳᖅ. ᐅᑎᕐᓗᑕ ᑲᑎᒪᒡᔪᑎᒃᓴᓄᑦ. ᓈᓴᐅᑎᓕᒃ 7. ᓈᓴᐅᑎᓕᒃ 8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑎᓄᑦ . 
ᑎᑎᕋᖅᑎ. 



ᐱᖓᔪᐊᑦ, ᒪᐃ 26, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᑲᑎᒪᔾᔪᑎᒃᓴᖅ 8: ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑎᓄᑦ 

 
ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑏ. ᓴᖅᑭᖅᓯᒍᒪᒐᒪ ᑭᐅᔾᔪᑎᒥᒃ ᑎᑎᕋᖅᓯᒪᔪᑎᒍᑦ ᐊᐱᖅᑯᑎᒥᒃ 003-2(1), 
ᑭᒡᒐᖅᑐᐃᓗᖓ ᐊᖓᔪᖅᑳᖓᓐᓂᒃ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ. ᖁᔭᓐᓇᒦᒃ. 
 
ᑭᐅᔾᔪᑎ ᑎᑎᖅᑲᑎᒍᑦ ᐊᐱᖅᑯᑎᒧᑦ 003 - 2(1): ᓘᑖᓄᑦ ᐱᔨᑦᑎᕈᑎᑦ 
 
1. ᐃᖅᑲᓇᐃᔭᐃᓐᓇᖅᑐᑦ ᓘᑦᑖᑦ ᐊᑯᓐᓂᖓᓂ ᐃᐳᓗ 1 2003 ᐊᒻᒪᓗ ᒫᑦᓯ 31, 2004: 
 

♦ ᕿᑭᖅᑖᓗᒻᒥ: 6 
♦ ᑭᕙᓪᓕᕐᒥ: 1 
♦ ᕿᑎᕐᒥᐅᓂ: 1 
 
ᐊᑕᐅᓯᕐᒥᒃ ᓘᑦᑖᖃᓚᐅᖅᑐᑦ ᕿᑭᖅᑖᓗᒻᒥ ᐃᖅᑲᓇᐃᔭᖃᑦᑕᖅᑐᓂ ᐊᑕᐅᓯᕐᒥᒃ ᑕᖅᑭᒥᒃ, ᕿᑲᖅᐸᑦᑐᓂ 
ᐊᑕᐅᓯᕐᒥᒃ ᑕᖅᑭᒥᒃ ᑳᓐᑐᕌᑎᒍᑦ: ᓘᑦᑖᖅ ᐹᓪ ᔅᑕᐱᖕ; ᒪᕐᕉᒃ ᓘᑦᑖᒃ ᐃᖅᑲᓇᐃᔭᖅᓯᒪᔫᒃ ᕿᑭᖅᑖᓘᒻᒥ ᐊᕐᕌᒎᒃ 
ᒪᕐᕉᒃ ᐅᖓᑖᓄᑦ ᓄᖅᑲᓚᐅᖅᑑᒃ ᐅᐱᕐᖔᖓᓂ 2003. 
 

2. ᓘᑦᑖᑦ ᐃᖅᑲᓇᐃᔮᖅᑖᖅᑎᑕᐅᓯᒪᔪᑦ ᐱᔨᑦᓯᕋᕐᓂᕐᒧᑦ ᐊᑯᓐᓂᖓᓂ ᐃᐳᓗ 1, 2003 ᐊᒻᒪᓗ ᒫᑦᓯ 31, 2004 
ᓱᓕ ᐃᖅᑲᓇᐃᔭᖅᑐᑦ: 

 
♦ ᕿᑭᖅᑖᓗᒻᒥ: 6 
♦ ᑭᕙᓪᓕᕐᒥ: 1 
♦ ᕿᑎᕐᒥᐅᓂ: 1 
 

3. ᓘᑦᑖᑦ ᐊᑭᓕᖅᓱᖅᑕᐅᕙᓐᓂᖏᑦ ᐱᔨᑦᓯᕋᕐᓂᖏᑦ ᒪᓕᑦᑐᒋᑦ ᐊᒻᒪᓗ ᓘᑦᑖᑦ ᑮᓇᐅᔾᔭᑦᓴᔪᑦ ᐃᐳᓗ 1, 2004-
ᒥᓂᑦ. 

 
♦ ᐃᐳᓗ 1, 2004-ᒥᓂᑦ, ᓘᑦᑖᑦ ᐃᖅᑲᓇᐃᔭᖅᑐᑦ ᓄᓇᕗᒻᒥ ᐊᑭᓕᖅᓱᖅᑕᐅᓚᐅᓐᖏᑦᑐᑦ ᐱᔨᑦᓯᕋᕐᓂᖏᑦ 

ᒪᓕᑦᑐᒋᑦ, ᐋᒡᒐᑐᐊᖅ ᓘᑦᑖᒻᒪᕇᑦ ᑎᑭᓯᒪᔪᑦ ᐋᑐᕚᒥᒃ ᕿᑭᖅᑖᓗᒻᒧᑦ ᐅᓪᓗᓂᒃ ᓯᑕᒪᓂᒃ ᑕᓪᓕᒪᓄᑦ 
ᑎᑭᓯᒪᖃᑦᑕᖅᑐᑦ ᐃᓅᓕᓴᐃᒋᐊᖅᑐᖅᑐᑎᒃ. 

 
♦ ᒪᕐᕉᓚᐅᖅᑑᒃ ᓇᒻᒥᓂᖃᖅᑎᐅᔫᒃ ᐃᓚᒌᓄᑦ ᓘᑦᑖᒃ ᐃᖃᓗᓐᓂ: ᓘᑦᑖᖅ ᐹᓪ ᔅᑕᐱᖕ ᐊᒻᒪᓗ ᓘᑦᑖᖅ ᐱᐊᒋ 

ᓇᑦᓱ ᑭᓯᐊᓂ ᓄᖅᑲᓚᐅᖅᑑᒃ ᐊᕐᕌᒎᒃ ᒪᕐᕉᒃ ᓈᓯᒪᓕᖅᑑᒃ: ᓘᑦᑖᖅ ᔅᑕᐱᖕ ᒪᑐᓯᓚᐅᖅᑐᖅ ᓇᒻᒥᓂᖅ 
ᓘᑦᑖᓕᐊᕐᕕᖓᓂᒃ ᒫᑦᓯ 2002-ᖑᑎᓪᓗᒍ ᐊᒻᒪᓗ ᓘᑦᑖᖅ ᓇᑦᓱ ᒪᑐᓯᓚᐅᖅᑐᖅ ᓇᒻᒥᓂᖅ 
ᓘᑦᑖᓕᐊᕐᕕᖓᓂᒃ ᑎᓯᐱᕆ 1, 2003-ᒥ. ᑕᒪᒃᑮᒃ ᐃᖅᑲᓇᐃᔭᖅᑎᑕᐅᔫᒃ ᐱᓕᕆᕕᑦᑎᓐᓄᑦ 
ᐃᓛᓐᓃᓐᓇᒃᑯᑦ ᐃᖅᑲᓇᐃᔭᖃᑦᑕᖅᑐᑎᒃ ᑳᓐᑐᕌᑎᒍᑦ. 

 
4. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐅᖃᖃᑎᖃᖅᓯᒪᕙᑦ ᓄᓇᑦᓯᐊᕐᒥ ᓘᑦᑖᑦ ᑲᑐᔾᔨᖃᑎᒌᖏᓐᓂᒃ 

ᖃᓄᐃᑦᑐᓂᒃ ᑳᓐᑐᕌᖃᕐᓂᕐᒧᑦ ᐃᓗᓕᖃᕆᐊᖃᕐᓂᖏᓐᓂᒃ ᓘᑦᑖᓄᑦ ᓄᓇᕗᒻᒥ ᐃᐳᓗ 1, 2004-ᒥᓂᑦ? 
 

♦ ᐋᒡᒐ. ᓄᓇᑦᓯᐊᕐᒥ ᓘᑦᑖᑦ ᑲᑐᔾᔨᖃᑎᒌᖏᑦ ᐃᓕᓴᕆᔭᐅᓯᒪᔪᑦ ᐋᔩᖅᑎᐅᓂᖏᓐᓂᒃ ᓘᑦᑖᓄᑦ ᓄᓇᑦᓯᐊᕐᒥ 
ᐊᒻᒪᓗ ᓄᓇᕗᒻᒥ ᐅᓪᓗᒥᒧᑦ ᐃᓚᐅᖃᑕᐅᓯᒪᓐᖏᑦᑐᑦ. ᐃᖅᑲᓇᐃᔭᐃᓐᓇᖅᑐᑦ ᓘᑦᑖᑦ ᓄᓇᕗᒻᒥ 
ᐅᖃᐅᔾᔭᐅᓯᒪᔪᑦ ᐃᓚᒋᔭᐅᔾᔪᑎᑖᖁᔭᐅᓪᓗᑎᒃ ᓄᓇᑦᓯᐊᕐᒥ ᓘᑦᑖᑦ ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᐅᓪᓗᒥᒧᑦ 
ᓯᑕᒪᑦ ᐃᓚᒋᔭᐅᔾᔪᑎᑖᖅᓯᒪᔪᑦ. 
 

5. ᐃᓗᓕᖏᑦ ᐊᑭᓕᖅᓱᐃᖃᑦᑕᕐᓂᕐᒧᑦ ᐃᖅᑲᓇᐃᔭᐃᓐᓇᖅᑐᑦ ᓘᑦᑖᑦ ᓄᓇᕗᒻᒥ ᕿᒥᕐᕈᔭᐅᓛᖅᑲᑦ? 

♦ ᐄ, ᓘᑦᑖᓄᑦ ᑐᑭᒧᐊᖅᑎᑦᓯᔨ ᒫᓐᓇ ᑭᖑᓪᓕᖅᐹᖅᓯᐅᑎᖏᓐᓂᒃ ᐋᖅᑭᑦᓱᐃᕙᓪᓕᐊᔪᖅ ᓄᑖᓂᒃ 
ᑮᓇᐅᔾᔭᑦᓵᖏᑕ ᐃᓗᓕᑦᓴᖏᓐᓂᒃ ᐃᖅᑲᓇᐃᔭᐃᓐᓇᖅᑐᓄᑦ ᐊᒻᒪᓗ ᐃᓛᓐᓂᓐᓇᒃᑯᑦ 
ᐃᖅᑲᓇᐃᔭᖅᐸᑦᑐᓄᑦ ᓘᑦᑖᓄᑦ ᓄᓇᕗᒻᒥ ᐊᒻᒪᓗ ᓘᑦᑖᒻᒪᕆᓐᓄᑦ ᐱᔨᑦᓯᕋᕆᐊᖅᑐᐸᑦᑐᓄᑦ ᓄᓇᕗᒻᒥ 
ᐊᒻᒪᓗ ᖃᓪᓗᓈᓂ ᐋᓐᓂᐊᕐᕕᓕᐊᕐᕕᐅᕙᑦᑐᓂ ᐋᑐᕚᒥ, ᐅᐃᓂᐱᒡᒥ, ᐃᐊᑦᒪᓐᑕᓐᒥ ᐊᒻᒪᓗ ᔭᓗᓇᐃᒥ. 
ᐅᖃᖃᑕᐅᓯᒪᔪᑦ ᓘᑦᑖᑦ ᕿᑭᖅᑖᓗᒻᒥ, ᐱᓇᓱᐊᕈᓯᐅᓛᖅᑐᒥ ᑭᕙᓪᓕᕐᒨᓛᖅᑐᖅ ᐊᒻᒪᓗ ᑐᑦᓯᕋᐅᒻᒥᒃ 
ᑐᓂᓯᔭᐅᓯᒪᔪᖅ ᓘᑦᑖᖅ ᐃᖃᓗᑦᑑᑦᓯᐊᕐᒥ. 

 
6. ᓇᓖᕌᕈᑎᑦᓴᐃᑦ ᐃᓱᒪᑦᓴᖅᓯᐅᕈᑕᐅᕙᓪᓕᐊᔪᑦ ᓄᖅᑲᖅᐹᓪᓕᖁᓪᓗᒋᑦ ᓄᖅᑲᐃᓐᓇᖃᑦᑕᕐᓂᖏᑦ ᓘᑦᑖᑦ ᐊᒻᒪᓗ 

ᓴᖅᑭᔮᖅᑎᑕᐅᓇᓱᐊᕐᓗᓂ ᐊᑯᓂᐅᓂᖅᓴᖅ ᐃᖅᑲᓇᐃᔭᕈᓐᓇᖁᓪᓗᒋᑦ: 
 

♦ ᓇᓗᓇᐃᖅᑕᐅᓂᖓ "ᓘᑦᑖᓂᒃ ᐃᖅᑲᓇᐃᔭᖅᑎᑦᓴᖅᓯᐅᖅᑎ" ᓄᓇᕗᒻᒥ ᐱᓕᕆᖃᑎᖃᕐᓂᐊᕐᓗᓂ 
ᓘᑦᑖᓄᑦ ᑐᑭᒧᐊᖅᑎᑦᓯᔨᖓᓂᒃ; ᐊᑐᓕᖅᑎᑕᐅᓚᐅᖅᑐᖅ ᒪᐃ 1, 2004-ᒥ. 

 
♦ ᐃᖅᑲᓇᐃᔭᖅᑎᑦᓴᖅᓯᐅᖅᑐᑎᒃ ᐳᓛᕆᐊᖃᑦᑕᓚᐅᖅᑐᑦ ᐃᓕᓐᓂᐊᕈᑎᖃᖅᑐᓂᒃ ᐱᔾᔪᑎᖃᓗᐊᖅᑐᑎᒃ 

ᓄᓇᓕᕋᓛᖑᓂᖅᓴᓂ ᓘᑦᑖᖑᓂᕐᒧᑦ; ᐋᑐᕚᒥ ᓯᓚᑦᑐᓴᕐᕕᕐᔪᐊᖅ (ᕕᕝᕗᐊᓕ 2004); ᒫᓂᑑᐸᒥ 
ᓯᓚᑦᑐᓴᕐᕕᕐᔪᐊᖅ (ᒫᑦᓯ 2004); ᐸᕐᓇᓯᒪᔪᑦ ᒪᒧᐊᕆᐅᓪ ᓯᓚᑦᑐᓴᕐᕕᕐᔪᐊᖓᓅᓛᖅᑐᑦ ᓂᐅᕗᐊᓐᓛᓐᒥ, 
ᑕᐅᓪᕼᐊᐅᓯ ᓯᓚᑦᑐᓴᕐᕕᕐᔪᐊᖓᓄᑦ, ᐋᓐᑎᐅᕆᐅ ᐊᐅᓐᓇᖓᓂ ᓘᑦᑖᓄᑦ ᐃᓕᓐᓂᐊᕐᕕᒻᒧᑦ. 

 
♦ ᓯᕗᓪᓕᖅᐹᒥ ᓘᑦᑖᑦ ᐱᔨᑦᓯᕋᐅᑎᖏᑦ ᐃᖅᑲᓇᐃᔭᖅᑎᑦᓴᖅᓯᐅᕐᓂᕐᒧᑦ ᑮᓇᐅᔭᖅᑐᕈᑎᑦᓴᖃᕆᐅᖅᑐᑦ 

$100,000-ᓂᒃ 2004/05-ᒥ. 
 
♦ ᐊᒥᓱᕐᖑᕆᐊᖅᑕᐅᑉᐸᑕ ᓘᑦᑖᑦ ᐃᓘᓐᓇᖏᓐᓂ ᐊᕕᑦᑐᖅᓯᒪᕕᐅᔪᓂ ᒥᑭᓪᓕᕚᓪᓕᖅᓯᓂᐊᖅᑐᖅ 

ᑕᖃᓗᐊᖃᑦᑕᕐᓂᖏᓐᓂᒃ ᐊᒻᒪᓗ ᐃᖅᑲᓇᐃᔭᖅᑎᓐᓇᒋᑦ ᖃᐃᖅᑯᔭᐅᑐᐃᓐᓇᕆᐊᖃᕐᓂᕐᒧᑦ 
ᐱᓗᐊᕈᓐᓃᕈᑕᐅᓗᓂ, ᑕᒪᒃᑮᒃ ᐅᖃᐅᓯᐅᒐᔪᑦᑑᒃ ᓘᑦᑖᓄᑦ ᓄᖅᑲᖅᑐᓄᑦ ᓄᓇᕗᒻᒥ, 
ᓄᖅᑲᓚᕿᒍᑕᐅᕙᑦᑐᑦ ᐃᖅᑲᓇᐃᔮᒥᓐᓂᒃ ᐊᑯᓂᐅᓂᖅᓴᖅ ᐃᖅᑲᓇᐃᔭᕋᔭᕋᓗᐊᖅᑐᑎᒃ. 

 
♦ ᓄᑖᖅ ᑳᓐᑐᕌᒃ ᐊᖏᕈᑕᐅᓯᒪᔪᖅ ᓯᕗᓪᓕᐅᔾᔨᓯᒪᔪᖅ ᐊᖏᕈᑕᐅᓯᒪᔪᓂᒃ ᐊᕐᕌᒍᒥᒃ ᐊᑕᐅᓯᕐᒥᒃ 

ᐅᖓᑖᓄᓪᓘᓐᓃᑦ ᐊᒻᒪᓗ ᐃᖅᑲᓇᐃᔭᐃᓐᓇᕐᓂᕐᒧᑦ ᐊᑭᓕᖅᑕᐅᔾᔪᑎᖃᖅᑐᓂ ᖁᔭᓐᓇᒦᕈᓯᐊᓂᒃ ᓘᑦᑖᓄᑦ 
ᐃᖅᑲᓇᐃᔭᕐᓂᐊᖅᑐᓄᑦ ᐊᕐᕌᒎᑉ ᐅᖓᑖᓄᑦ. ᓴᖅᑭᖅᑕᐅᑉᐸᑕ ᓘᑦᑖᑦ ᐊᖏᔪᖅᑳᖏᑦ ᑲᖏᖅᖠᓂᕐᒥ 
ᐊᒻᒪᓗ ᐃᖃᓗᑦᑑᑦᓯᐊᕐᒥ ᐃᑲᔪᖅᓯᓂᐊᖅᑐᖅ ᐸᕐᓇᐃᓂᕐᒧᑦ ᐋᓐᓂᐊᕐᕕᑦᑖᖅᑲᐅᓂᒃ ᐊᒻᒪᓗ 
ᐃᑲᔪᖅᓯᑲᓐᓂᕈᑕᐅᔪᓐᓇᕐᓗᑎᒃ ᓘᑦᑖᓂᒃ ᐃᖅᑲᓇᐃᔭᖅᑐᓂᒃ ᑕᒪᒃᑮᓐᓂ ᐊᕕᑦᑐᖅᓯᒪᕖᓐᓂ. 

 
♦ ᕿᒥᕐᕈᕙᓪᓕᐊᔪᑦ ᐅᑎᖅᑎᑕᐅᓂᐊᕐᒪᖔᑕ ᐱᔨᑦᓯᕋᕐᓂᕐᒧᑦ ᑳᓐᑐᕌᒃᓯᖃᑦᑕᕐᓃᑦ ᓄᓇᕐᔪᐊᕐᒥ ᓘᑦᑖᓂᒃ 

ᐱᔭᕇᖅᓯᒪᔪᓂᒃ ᐱᔪᓐᓇᕐᓂᖅᑖᖅᓯᒪᔪᓂᒃ ᐊᒻᒪᓗ ᐊᖏᖅᓯᒪᔪᓂᒃ ᐃᖅᑲᓇᐃᔭᕐᓂᐊᕐᓂᕐᒧᑦ ᐊᕐᕌᒍᓂᒃ 
ᑕᓪᓕᒪᓂᒃ 7-ᓄᑦ. 

 
ᐅᖃᖅᑎ (ᑐᓵᔨᒃᑯᑦ): ᓈᓴᐅᑎᓕᒃ 9 ᑲᑎᒪᒡᔪᑎᒃᓴᑎᓐᓂ. 10. ᓈᓴᐅᑎᓕᒃ 11. ᓈᓴᐅᑎᓕᒃ 12. ᓈᓴᐅᑎᓕᒃ 13. 
ᓈᓴᐅᑎᓕᒃ 14. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᐲᑕᓴᓐ. 
 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᖅ 020 - 2(1): ᐱᖁᔨᕗᖔᕈᑏᑦ ᐊᖏᖅᑕᐅᓯᒪᔪᑦ ᓄᓇᕗᒻᒥ ᑲᑐᔾᔨᖃᑎᒌᖏᓐᓄᑦ 
ᓄᓇᓕᓐᓄᑦ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᐅᐱᒍᓱᓪᓚᕆᑦᑐᖓ ᓴᖅᑭᖅᓯᒪᒐ ᐱᖁᔨᕗᖔᕈᑎᓂᒃ ᐊᖏᖅᑕᐅᓚᐅᖅᑐᓂᒃ 
ᑖᒃᑯᓇᓐᖓ ᓄᓇᕗᒻᒥ ᑲᑐᔾᔨᖃᑎᒌᖏᓐᓄᑦ ᓄᓇᓕᓐᓄᑦ ᑲᑎᒪᓂᖃᑦᑎᓪᓗᒋᑦ 2004 ᐊᕐᕌᒍᑕᒫᖅᓯᐅᑎᒥᓂᒃ.  



ᐱᖓᔪᐊᑦ, ᒪᐃ 26, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

464

ᑎᓕᐅᖅᐸᒃᑲ ᒪᓕᒐᓕᐅᖅᑎᐅᖃᑦᑎᒃᑲ ᐅᖃᓕᒫᖁᓪᓗᒋᑦ ᑖᒃᑯᓂᖓ ᐋᖅᑭᓱᖅᑕᐅᑎᐊᖅᓯᒪᔪᓂᒃ ᐱᖁᔨᕗᖔᕈᑎᓂᒃ. 
ᑎᓕᐅᕆᕗᖓ ᒐᕙᒪᒃᑯᓐᓂᑦ ᖃᓄᐃᓕᐅᒋᐊᖅᓯᖁᓪᓗᒋᑦ ᑖᒃᑯᓂᖓ ᐆᑦᑐᖅᑕᐅᒍᒪᔪᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᐲᑯ. 
 
ᓴᖅᑭᑕᐅᔪᖅ ᑎᑎᖅᑲᖅ 021 - 2(1): ᐃᑲᔫᓯᐊᓄᑦ ᑐᑭᓯᐅᒪᑎᑦᑎᓂᖅ 
 
ᐊᖓᔪᖅᑳᖅ ᐄᑐᐊ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᓕᐊᓇᐃᒍᓱᑉᐳᖓ ᓴᖅᑮᔪᓐᓇᕋᒪ ᐱᓕᕆᕕᖓᑕ 
ᐃᓕᓐᓂᐊᖅᑐᓕᕆᔨᒃᑯᑦ ᑐᓴᐅᒪᖃᑦᑕᐅᑎᓂᕐᒧᑦ ᑲᑎᓯᒪᔭᖏᓐᓂᒃ ᐃᑲᔫᓯᐊᖑᕙᑦᑐᓄᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᐳᕋᐅᓐ.  
 
ᓴᖅᑭᑕᐅᔪᑦ ᑎᑎᖅᑲᐃᑦ 022 - 2(1): ᑐᒃᓯᕋᐅᑦ ᐊᑭᖓᓂᒃ: ᓴᓂᑭᓗᐊᕐᒧᑦ ᖃᖓᑕᓲᖅ ᐊᑭᓕᖅᑕᐅᓯᒪᔪᓄᑦ 
ᐊᑐᐊᒐᖃᕆᐊᖃᒻᒪᑕ 
 
ᐊᖓᔪᖅᑳᖅ ᓕᕖᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓴᖅᑮᔪᒪᓪᓗᖓ ᑎᑎᖅᑲᓂᒃ. ᑐᒃᓯᕋᐅᑦ 
ᐊᑭᖏᓐᓄᑦ ᓴᓂᑭᓗᐊᕐᒥ ᐊᑭᓕᖅᑕᐅᓯᒪᔪᖅ ᖃᖓᑕᓲᒧᑦ ᐊᑐᐊᒐᖃᕆᐊᖃᒻᒪᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᐲᑖᓴᓐ. 
 
ᓴᖅᑭᑕᐅᔪᑦ ᑎᑎᖅᑲᐃᑦ 023 – 2(1): ᑎᑎᖅᑲᖅ ᓕᕖᓂᐊ ᐳᕋᐅᓐᒧᑦ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᒪᕐᕉᓐᓂᒃ ᑎᑎᖅᑳᓂᒃ ᐱᓯᒪᒐᒪ ᑐᕋᖓᔫᒃ ᑖᒃᓱᒧᖓᑦᓴᐃᓐᓇᖅ ᐱᑦᔪᑎᖃᑦᑐᑎᒃ. 
ᐅᖃᖅᑏ, ᓴᖅᑭᕈᒪᓪᓗᒍ ᑎᑎᖅᑲᖅ ᑎᑎᕋᓚᐅᖅᑕᕋ ᐊᖓᔪᖅᑳᖓᒧᑦ ᓕᕖᓂᐊ ᐳᕋᐅᓐ, ᐊᖓᔪᖅᑳᖓ 
ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ, ᐃᐳᕈ 26-ᖑᑎᓪᓗᒍ, 2004 ᐱᑦᔪᑎᖃᑦᑐᖅ ᓱᕈᓯᓂᑦ 
ᐃᑲᔪᖅᑐᐃᓂᕐᒥᒃ ᓄᓇᕗᒻᒥ. ᐊᑕᐅᓯᖅ ᑕᖅᑭᐅᑉ ᑭᖑᓂᐊᒍᑦ ᓱᓕ ᑭᐅᔭᐅᓚᐅᖏᑦᑐᖓ ᐊᖓᔪᖅᑳᒧᑦ ᑕᒪᑐᒧᖓ, 
ᐅᖃᐅᓯᕆᖃᑦᑕᖅᓯᒪᓕᕋᓗᐊᖅᑎᓪᓗᒍ ᐊᒥᓱᐊᖅᑎ ᐊᑦᔨᒋᖏᑕᖓᒍᑦ ᐱᔪᓐᓇᕐᓂᐅᔪᓂ. 
 
ᓴᖅᑭᑕᐅᔪᖅ ᑎᑎᖅᑲᖅ 024 - 2(1): ᓱᕈᓰᑦ ᐃᑲᔪᖅᑕᐅᓂᖏᑦ - ᓄᓇᕗᒻᒥ ᑲᑐᔾᔨᖃᑎᒌᑦ ᓄᓇᓕᓐᓄᑦ 
 
ᐊᐃᒃᐸᖓ ᑎᑎᕋᕐᓯᒪᔪᑦ. ᐅᖃᖅᑎ, ᑕᐃᒃᑯᐊ ᑎᑎᖅᑲᐅᔪᑦ ᓴᓇᔭᐅᓚᐅᖅᑐᖅᑦ ᓄᓇᕗᒻᒥ ᓄᓇᓕᐅᔪᑦ 
ᑲᑐᔾᔨᖃᑎᒌᖏᓐᓄᑦ ᐱᔾᔪᑎᖃᖅᑐᑦ ᓴᖅᑭᑕᐅᓂᖏᓐᓄᑦ ᓱᕈᓯᕐᓄᑦ ᐃᑲᔪᖅᑕᐅᕕᐊᓄᖅᑐᓄᑦ ᓄᓇᕗᒻᒥ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓴᖅᑭᑕᐅᓂᖏᑦ ᑎᑎᖅᑲᐃᑦ. ᓈᓴᐅᑎᓕᒃ 15, ᖃᐅᔨᒃᑲᐅᑕᐅᓂᖏᑦ ᐱᒋᐊᖅᑎᑦᑎᓂᕐᒧᑦ. 
ᓈᓴᐅᑎᓕᒃ 16, ᖃᐅᔨᒃᑲᐃᓂᖅ ᐱᒋᐊᖅᑎᑦᑎᓂᕐᒧᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᓐᓄᑦ ᐱᖁᔭᒃᓴᐃᑦ. 
ᓈᓴᐅᑎᓕᒃ 17, ᑲᑎᒪᔾᔪᑎᒃᓴᑎᓐᓂ, ᐱᒋᐊᖅᑎᑕᐃᑦ, ᓈᓴᐅᑎᓕᒃ 18, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ 
ᐱᖁᔭᒃᓴᐃᑦ. ᓈᓴᐅᑎᓕᒃ 19, ᐊᐃᒃᐸᖓᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᓈᓴᐅᑎᓕᒃ 20, ᐃᓱᒪᒋᔭᐅᓂᖏᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐱᖁᔭᒃᓴᐃᑦ ᐊᓯᖏᓪᓗ, ᐱᖁᔭᒃᓴᖅ 2. ᑮᓇᐅᔭᓄᑦ ᐊᑐᖅᑐᒃᓴᓄᑦ ᒪᓕᒐᖅ. 2004/2005. 
 
ᓇᑦᑎᖅ ᐃᒃᓯᕙᐅᑕᕆᔭᐅᓂᐊᖅᑐᖅ ᑲᑎᒪᑐᐃᓐᓇᖅᑎᓪᓗᒋᑦ. ᓄᖅᑲᑲᐃᓐᓇᕐᓂᐊᖅᑐᒍᑦ 10-ᒥᓂᑦ. 

ᐃᖅᓱᒃᑎ. 
 
>>ᒪᓕᒐᓕᐅᖅᑎᑦ ᓄᖅᑲᑲᐃᓐᓇᖅᑐᑦ 15:22 ᐊᒻᒪ ᐱᒋᐊᒃᑲᓐᓂᖅᑐᑎᑦ 15:51 

ᑲᑎᒪᔾᔪᑎᒃᓴᖅ 20: ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᖅᑎᓪᓗᒋᑦ ᐱᖁᔭᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᓇᑦᑎᖅ): ᑲᑎᒪᑐᐃᓐᓇᕐᓂᖅ ᐱᒋᐊᕐᓂᐊᓕᖅᐳᖅ. ᑲᑎᒪᑐᐃᓐᓇᖅᑎᓪᓗᑕ ᐅᑯᓂᖓ 
ᐱᓕᕆᐊᒃᓴᖃᖅᑐᒍᑦ ᐱᖁᔭᒃᓴᖅ 2. ᖃᓄᐃᑦᑐᒪᕙ ᑲᑎᒪᑐᐃᓐᓇᖅᑐᑦ. ᐃᕝᔭᒍᑕᐃᓚᖅ. 
 
ᐃᕝᔭᒍᑕᐃᓚᖅ: ᑲᔪᓯᔪᒪᔪᒍ ᕿᒥᕐᕈᔭᐅᓂᖏᑦ ᑮᓇᐅᔭᐃᑦ ᐊᑐᖅᑐᒃᓴᐅᔪᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᑕᐃᒃᑯᐊ 
ᐱᔭᕇᕈᑦᑎᒍᑦ ᐅᑎᕐᓂᐊᖅᐳᒍ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᐃᒃᓯᕙᐅᑕᖅ: ᖁᔭᓐᓇᒦᒃ, ᐃᕝᔭᒍᑕᐃᓚᒃ. ᑲᑎᒪᔨᑐᐃᓐᓇᐃᑦ ᐊᖏᖅᐸᑦ ᑲᔪᓯᓂᐊᕋᑦᑕ ᑮᓇᐅᔭᓄᑦ 
ᐊᑐᖅᑐᒃᓴᐅᔪᓄᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ, ᐱᔭᕇᕈᑦᑎᒍᑦ ᐃᓕᓐᓂᐊᖅᑐᓕᕆᔨᒃᑯᑦ, ᑲᔪᓯᓂᐊᕐᓗᑕ 
ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᐃᓄᓕᕆᔨᒃᑯᓐᓄᑦ ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ: ᐄᑯᓗ. ᖁᔭᓐᓇᒦᒃ, ᐊᖓᔪᖅᑳᖅ ᐲᑯ, ᐃᖅᑲᓇᐃᔭᖅᑎᑎ ᓇᓗᓇᐃᓚᐅᒃᑭᑦ. ᖁᔭᓐᓇᒦᒃ, ᐊᖓᔪᖅᑳᖅ 
ᐲᑯ. 
 
ᐅᐊᑦᑎᐊᕈᐊᐃ. ᑕᐃᓐᓇ ᓯᕗᓕᖅᑎᐅᔪᖅ ᓇᓪᓕᐅᑎᑦᑎᐊᖁᓗᒍ ᐅᖃᐅᑎᓂᐊᕈᓐᓂᑲᓚᐅᖅᐸᑦ ᐅᓪᓗᒥ. ᖁᔭᓐᓇᒥᒃ. 
 
>>ᐃᓪᓚᖅᑐᑦ 
 
ᐊᖓᔪᖅᑳᖅ ᐲᑯ, ᑎᑎᕋᕐᓯᒪᓂᐊᕐᒪᑦ, ᓇᓗᓇᐃᓚᐅᒃᑭᑦ ᐃᖅᑲᓇᐃᔭᖅᑎᑎ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᐅᕙᓂ ᐊᐱᖅᓱᖅᑕᐅᔪᑦ, ᑕᓕᖅᐱᓐᓂ 
ᑐᖏᓕᕆᔭᕋ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᐹᒻ ᕼᐊᐃᓐ ᐊᒻᒪ ᓴᐅᒥᓐᓂ, ᐊᐅᓚᑦᓯᔨᐅᔪᖅ ᑎᒥᐅᔪᓄᑦ ᐱᔨᑦᕈᑏᑦ, 
ᑮᓇᐅᔭᓕᕆᓂᕐᒧᑦ ᖃᐅᔨᒪᔨᒋᔭᕗᑦ, ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᑳᑎ ᓯᒻᔅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ ᐲᑯ. ᐱᒋᐊᕐᓂᐊᖅᑐᒍ ᒪᒃᐱᒐᖅ G-7 ᑲᔪᓯᓂᐊᖅᑐᑕᓗ ᐊᐱᖅᑯᑕᐅᔪᒧᑦ G-
7. ᑐᑐ ᓯᕗᓪᓕᖅᐸᐅᓪᓗᓂ ᐃᓵᖓᔪᖅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ. ᐊᖓᔪᖅᑳᖑᔪᖅ ᐃᒃᐸᒃᓴᖅ ᓯᕿᓐᖑᔭᐅᕐᒧᑦ 
ᐱᐅᓕᔭᐅᑐᐃᓐᓇᓚᐅᖅᑎᓐᓇᒍ. ᓱᓕ ᐊᐱᖅᑯᑎᒃᓴᖃᓚᐅᖅᑐᖓ. 
 
ᐃᒃᐸᒃᓴᖅᐱᔭᕇᓚᐅᖅᑐᖓ ᐊᐱᕐᓱᖅᑐᒍ ᐃᒃᓯᕙᐅᑕᐅᔪᖅ ᑭᒃᑯᓂᐊᕐᓂᖏᓐᓂᒃ ᑲᑎᒪᔨᕋᓛᖑᔪᑦ ᐊᒻᒪᓗ 
ᒪᓕᒐᓕᐅᖅᑎᐅᔪᑦ ᐊᑎᕐᓂᒃ ᐅᖃᕈᓐᓇᕐᓯᓚᐅᓐᖏᒻᒪᑕ. ᓇᓗᓇᐃᕐᓯᓚᐅᖅᑐᓂᓗ ᑕᐃᒃᑯᐊ ᖃᐅᔨᒪᔨᒋᔭᐅᓂᐊᖅᑐᑦ 
ᑎᒥᐅᔪᑦ ᑲᑎᒪᔨᕋᓛᖑᔪᓪᓗᓐᓂᑦ ᑭᓱᓂᕋᖅᑕᕋᓗᐊᑎᒃᑭᐊᖅ. 

ᑕᐃᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ ᖃᐅᔨᒪᔨᒋᔭᐅᒐᔭᖅᑐᑦ ᐊᖓᔪᖅᑳᖑᔪᒧᑦ ᐊᑕᖐᓂᐊᕐᒪᑕ ᐊᒻᒪᓗ 
ᐱᖃᑕᐅᓂᐊᕐᓂᕋᐃᓪᓗᓂ, ᑐᓂᓯᔭᐅᔪᒪᓂᐊᓚᐅᕐᒪᑦ ᑲᑐᔾᔨᖃᑎᒌᖏᓐᓂᒃ ᓄᓇᕗᒥ ᐃᓕᓴᐃᔨᓄᑦ, ᐊᒻᒪᓗᑦᑕᐅᖅ 
ᐱᖃᓯᐅᔾᔨᓂᐊᓚᐅᖅᑯ ᐱᖁᔭᒃᓴᖓᓂᑦ ᑐᓂᓗᓂᐅᒃ ᐊᒻᒪᓗᑦᑕᐅᖅ ᑕᕝᕙᖔᖅᑐᑦ ᑲᑐᔾᔨᖃᑎᒌᖑᔪᓂᑦ ᓄᓇᕗᒻᒥ 
ᐃᓕᓴᐃᔨᓂᑦ, ᐊᒻᒪᓗᑦᑕᐅᖅ ᓱᕈᓯᕐᓄᑦ ᐃᓕᓐᓂᐊᖏᑦᑐᓄᑦ ᐃᓕᓴᐅᔨᐅᔪᑦ ᐊᒻᒪᓗ ᐃᓕᓐᓂᐊᕐᑎᑦᑎᔨᐅᔪᑦ 
ᓯᓚᑦᑐᓴᖅᕕᒻᒥ. 
 

ᖃᐅᔨᒍᒪᑐᐃᓐᓇᖅᑯᖓᓕ ᐊᖓᔪᖅᑳᖑᔪᖅ ᐱᔪᒪᔪᓂᑦ ᑭᒡᖓᖅᑐᐃᔪᒪᔪᓂᑦ ᑕᕝᕙᙵᑦ ᓄᓇᓕᓐᓂ 
ᐃᓕᓐᓂᐊᕐᑐᓕᕆᔨᒃᑯᑦ ᑲᑎᒪᔨᖏᓐᓂ ᑕᕝᕙᙵᑦ ᐱᖁᔭᐅᔪᒥᑦ ᐊᒻᒪᓗ ᑖᓐᓇ ᓄᑖᖑᔪᖅ ᒪᓕᒐᐅᔪᖅ ᐊᖏᔪᒻᒪᕆᒻᒥ 
ᐊᑐᖅᑕᒻᒪᕆᐅᓂᐊᖅᑯ ᐋᖅᑭᐸᓪᓕᐊᓂᐅᔪᓂᑦ ᐊᒻᒪᓗ ᐊᑐᐃᓐᓇᕈᖅᑎᑕᐅᔪᓂᑦ ᑭᓱᓪᓚᑦᑖᒥᑦ 
ᐋᖅᑭᑦᑕᐅᔪᖃᕐᓂᐊᕐᒪᖔᖅ ᐱᖃᑕᐅᔪᓐᓇᕐᓗᑎᑦ ᑕᕝᕗᖓ ᐅᖃᐅᔾᔨᒋᐊᖅᑎᐅᔪᓂᑦ ᑲᑎᒪᔨᐅᔪᓂᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ ᐲᑯ. 
 

ᐊᖓᔪᖅᑳ ᐄᑐᐊ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᓐᓇ ᐃᓱᒪᓕᐅᕐᓂᖅ ᐅᖃᐅᔾᔨᒋᐊᖅᑎᓂᑦ 
ᑲᑎᒪᔨᐅᔪᓂᑦ ᐊᖓᔪᖅᑳᒧᑦ, ᐅᖃᖃᑎᖃᖅᑳᑎᓪᓗᖓ ᐱᓕᕆᕕᐅᔪᓂᑦ ᑎᓕᔭᐅᕋᑖᖅᑎᓪᓗᖓ ᐱᔪᒪᓂᕆᓚᐅᖅᑕᒃᑲ 
ᑕᒪᒃᑯᐊ ᐊᑐᖃᑦᑕᕐᓂᑰᔪᑦ ᓅᑦᑎᕐᓗᒋᑦ ᖁᑦᑎᓂᖅᓴᓄᑦ ᐃᖅᑲᓇᐃᔮᖑᔪᓄᑦ ᒐᕙᒪᑦᑎᓐᓂ 
ᐃᓕᓐᓂᐊᑎᑦᑎᔨᐅᕙᓚᐅᖅᑐᑦ ᐊᒻᒪᓗ ᐃᖅᑲᓇᐃᔭᖃᑎᖃᖃᑦᑕᓚᐅᖅᑐᑦ ᓱᕈᓯᕐᓂᑦ ᐊᒻᒪᓗᑦᑕᐅᖅ 
ᐃᖅᑲᓇᐃᔭᖃᑎᖃᖃᑦᑕᖅᑐᑎᑦ ᐃᓕᓐᓂᐊᖅᑎᓂ, ᐅᖃᕋᐃᒐᒪ, ᐃᓕᓐᓂᐊᖅᑏᑦ, ᐅᖃᖅᑯᖓ ᐃᓕᓐᓂᐊᖅᑎᓕᒫᑦ. 
 

ᑕᐃᒪᓐᓇ ᖃᐅᔨᒐᓱᐊᖅᑎᓪᓗᖓ ᐅᖃᐅᔾᔨᒋᐊᖅᑎᓂᑦ ᑲᑎᒪᔨᓂᑦ, ᐱᓇᓱᐊᓚᐅᖅᑯᖓᓕ ᑕᕝᕗᖓ 
ᐅᖃᐅᔾᔨᒋᐊᖅᑎᐅᒐᔭᖅᑐᓂᑦ ᑲᑎᒪᔨᐅᔪᓂᑦ ᐃᓕᓐᓂᐊᑎᑦᑎᔨᐅᔪᑦ, ᐃᓐᓇᕐᓄᑦ ᐃᓕᓐᓂᐊᑎᑦᑎᔨᐅᔪᑦ, ᓯᓚᑦᑐᓴᕐᕕᒻᒥ 
ᐃᓕᓐᓂᐊᑎᑦᑎᔨᐅᔪᑦ ᐊᒻᒪᓗ ᐃᓕᓐᓂᐊᖏᑦᑐᓂᔅᓱᓕ ᐃᓕᓐᓂᐊᑎᑦᑎᔨᐅᔪᑦ ᐱᑕᖃᖁᓪᓗᒍ ᐊᔾᔨᒌᙱᑦᑐᓂᑦ 
ᐃᓕᓐᓂᐊᕐᓂᐅᔪᑦ ᐱᓕᕆᐊᖑᔪᑦ ᐊᑐᐃᓐᓇᐅᑎᑕᐅᔪᑦ ᒐᕙᒪᒃᑯᓐᓄᑦ ᓄᓇᕗᒻᒥ ᐅᕝᕙᓘᓐᓃᑦ 
ᐃᓕᓐᓂᐊᕐᓂᓕᕆᔨᒃᑯᓐᓄᑦ ᐊᒻᒪᓗ ᑕᒪᓐᓇ ᐊᑐᕋᓱᓚᐅᖅᑲᕋ. 
 

ᐱᔾᔪᑎᒋᓪᓗᒍ, ᑐᔅᓯᕋᖅᓯᒪᓕᖅᑯᖓ ᑎᑎᖅᑲᒃᑯᑦ ᐊᔾᔨᒌᙱᑦᑐᓄᑦ ᑲᑐᔾᔨᖃᑎᒌᖑᔪᓄᑦ ᐱᖃᓯᐅᑎᓪᓗᒋᑦ 
ᑲᑐᔾᔨᖃᑎᒌᖑᔪᑦ ᓄᓇᕗᑦ ᐃᓕᓴᐃᔨᐅᔪᓂᑦ ᐊᒻᒪᓗ ᐃᓄᓐᓂᑦ ᐊᑎᖏᓐᓂᑦ ᐱᖃᑕᐅᔪᒪᒐᔭᖅᑐᓂᑦ 
ᐅᖃᐅᔾᔨᒋᐊᖅᑐᔪᓂᑦ ᑲᑎᒪᔨᐅᔪᓂᑦ. ᐱᔪᒪᔪᑦ ᑕᕝᕗᖓ ᑲᑎᒪᔨᐅᓂᕐᒧᑦ ᑲᒪᓇᒻᒪᕆᒃᐳᖅ ᑐᔅᓴᖅᑎᑦᑎᓚᐅᖅᑎᓪᓗᑕ 
ᐊᒻᒪᓗᑦᑕᐅᖅ ᐄᓛᒃ, ᐊᒥᓱᒻᒪᕆᓐᓄᑦ ᐃᓕᓐᓂᐊᑎᑦᑎᔨᐅᔪᓂᑦ ᐊᒻᒪᓗ ᐃᓕᓴᐃᔨᐅᔪᓄᑦ ᐊᓯᖏᓪᓗ, ᐱᓗᐊᖅᑐᒥ 
ᐃᓕᓐᓂᐊᕐᕕᐋᓗᒻᒦᑦᑐᓂᑦ ᐱᓗᐊᖅᑐᒥᑦ ᐱᖃᑕᐅᔪᒪᔪᑦ ᐊᖓᔪᖅᑳᒧᑦ ᐅᖃᐅᔾᔨᒋᐊᖅᑎᐅᔪᓂᑦ ᑲᑎᒪᔨᐅᒐᔭᖅᑐᓂᑦ 
ᐃᓕᓐᓂᐊᕐᓂᓕᕆᓂᕐᒧᑦ. 
 

ᐱᓚᐅᙱᓚᖓᓕ, ᓇᒻᒥᓂᖅ, ᐋᖅᑭᔅᓯᒪᓐᓇᒍ ᓂᕈᐊᖅᑕᐅᓯᒪᔪᑦ ᑭᒡᒐᖅᑐᐃᔨᐅᔪᑦ ᑲᑎᒪᔨᓃᑎᑦᑎᒋᐊᔅᓴᖅ, 
ᐃᒪᐃᑦᑑᒐᔭᖅᑯᑦ, ᓱᕐᓗ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂ. ᐱᓇᓱᓚᐅᖅᑯᖓᓕ 
ᑭᒡᒐᖅᑐᐃᒐᔭᖅᑐᓂᑦ ᐃᓕᓐᓂᐊᑎᑦᑎᔨᐅᔪᓂᑦ ᐅᕝᕙᓘᓐᓃᑦ ᐃᓕᓴᐃᔨᐅᔪᓂᑦ ᐃᖅᑲᓇᐃᔭᖅᑎᓂᑦ ᑕᒫᓃᓪᓚᕆᑦᑐᓂᑦ 
ᓯᕗᒃᑲᑕᖅᑎᐅᔪᓂᑦ ᐃᓕᓐᓂᐊᕐᓂᓕᕆᓂᕐᒥᑦ ᓄᓇᕗᒻᒥ ᐃᓕᓐᓂᐊᕐᕕᓂᑦ ᐊᓯᖏᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᑐᑐ. 
 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᑕᐅᓯᐅᙱᑦᑐᓂᑦ, ᐃᒻᒪᖃ ᐊᖓᔪᖅᑳᖑᔪᖅ ᐃᑉᐱᒍᓱᙱᓚᖅ 
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓯᕗᒃᑲᑕᖅᑎᐅᓱᒋᓇᒋᑦ. ᑲᒪᕙᑦᑎᓪᓗᒋᑦ ᓯᕗᓂᐊᒍᑦ 
ᐃᓕᓐᓂᐊᕐᓂᓕᕆᔨᒃᑯᓐᓂ ᐱᔾᔪᑎᖃᕐᑐᑎᑦ ᐃᓕᓐᓂᐊᕐᕕᐅᔪᓂᑦ ᐊᒻᒪᓗ ᓄᓇᖏᓐᓂ ᐊᒻᒪᓗ ᐃᒃᓯᕙᐅᑖᖅ, 
ᖃᐅᔨᒪᙱᓚᖓᓕ ᐃᖅᑲᐅᒪᒻᒪᖔᖅᐱᑦ, ᐊᖓᔪᖅᑳᖑᔪᖅ ᐃᖅᑲᐅᒪᔪᔅᓴᐅᒐᓗᐊᖅᑯ ᐊᒻᒪᓗ ᐊᑕᐅᓯᖅ 
ᐊᑲᐅᙱᓕᐅᕈᑕᐅᓚᐅᖅᑐᖅ ᑭᖑᓪᓕᕐᒥ ᐃᓕᓐᓂᐊᕐᓂᓕᕆᔨᒃᑯᓐᓂ, ᐱᑕᖃᙱᓐᓂᖓᓂ 
ᐱᖃᑕᐅᑎᑦᑎᖃᑦᑕᖏᓐᓂᕐᒥ, ᐱᖃᑕᐅᑎᑦᑎᖃᑦᑕᖏᓐᓂᕐᒥᑦ ᐃᓱᒪᒋᔭᐅᔪᓂᑦ ᓄᓇᓕᓐᓂ ᐃᓕᓐᓂᐊᕐᑐᓕᕆᔨᒃᑯᑦ 
ᑲᑎᒪᔨᖏᓐᓂ. 
 
ᑕᐃᒫᒃᑲᓐᓂᖅ, ᐊᐱᕆᔪᒪᒃᑲᓂᖅᑲᕋ ᐊᖓᔪᖅᑳᖑᔪᖅ ᐃᓱᒪᔅᓴᖅᓯᐅᒃᑲᓐᓂᕈᓐᓇᕐᒪᖔᖅ ᖃᐅᔨᓴᕐᓂᕐᒥᑦ ᑲᑎᒪᔨᐅᔪᑦ 
ᓄᓇᓕᓐᓂ ᐃᓕᓐᓂᐊᕐᑐᓕᕆᔨᒃᑯᑦ ᑲᑎᒪᔨᖏᓐᓂ ᑭᒡᒐᖅᑐᐃᔪᓐᓇᕐᒪᖔᑕ ᐅᖃᐅᔾᔨᒋᐊᖅᑎᐅᒐᔭᖅᑐᓂᑦ ᑲᑎᒪᔨᓂᑦ 
ᓇᓗᓇᙱᓐᓂᖓᓄᑦ, ᐃᒃᓯᕙᐅᑖᖅ, ᐊᒥᓲᔪᑦ ᑲᑎᒪᔨᐅᔪᑦ ᐃᓕᓐᓂᐊᑎᑦᑎᔨᐅᖃᑦᑕᓚᐅᖅᓯᒪᓂᖏᓐᓄᑦ  



ᐱᖓᔪᐊᑦ, ᒪᐃ 26, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐊᔾᔨᒌᙱᑦᑐᓂᑦ, ᐊᒥᓲᔪᑦ ᐱᖃᑕᐅᖃᑦᑕᖅᑯᑦ ᐊᒻᒪᓗ ᖃᐅᔨᒪᓂᖃᑦᑎᐊᖅᑯᑦ ᐃᓕᓐᓂᐊᕐᓂᓕᕆᓂᕐᒥᑦ 
ᐃᖅᑲᓇᐃᔭᐅᑎᒋᕙᑦᑕᖏᓐᓂ. 
 
ᐊᐱᕆᔪᒪᑐᐃᓐᓇᖅᑲᕋ ᐊᖓᔪᖅᑳᖑᔪᖅ ᐱᑕᖃᓚᐅᖅᑎᓪᓗᒍ, ᖃᓄᐃᓕᐅᕈᑕᐅᓚᐅᖅᑐ ᑭᖑᓪᓕᕐᒥ 
ᐃᓕᓐᓂᐊᕐᓂᓕᕆᔨᒃᑯᑦ ᑲᒪᓂᖓᓂ, ᑕᐃᒪᐃᒃᑲᓐᓂᖁᔨᙱᓇᑦᑕ. ᐊᖓᔪᖅᑳᖑᔪᖅ ᐃᓱᒪᔅᓴᖅᓯᐅᒃᑲᓐᓂᕈᓐᓇᖅᑲᑦ 
ᑕᒪᔅᓱᒥᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒪᓕᒐᓕᐅᖅᑎᐅᑉ ᐅᖃᐅᓯᖏᑦ ᑐᑭᓯᑦᑎᐊᖃᒃᑲ. 
ᐊᒻᒪᓗᑦᑕᐅᖅ, ᖃᐅᔨᓇᓱᐊᖅᑎᓪᓗᖓ ᐅᖃᐅᔾᔨᒋᐊᖅᑎᓂᑦ ᑲᑎᒪᔨᐅᔪᓂᑦ ᐊᖓᔪᖅᑳᒧᑦ ᑲᒪᒐᔭᖅᑐᓂᑦ 
ᑕᐃᒪᐃᑦᑐᓂᑦ ᐃᓕᓐᓂᐊᖅᑕᐅᕙᑦᑐᓂᑦ ᐊᑐᖅᑕᐅᕙᑦᑐᓂᑦ ᐊᓯᖏᓐᓂᓪᓗᑦ, ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ, ᑭᒡᒐᑐᐃᖁᔨᒐᒪ ᓄᓇᓕᓐᓄᑦ, ᓄᓇᑦᑎᓐᓂ, ᐃᖅᑲᓇᐃᔮᖃᕐᖓᑕ ᐃᑲᔪᖅᑐᐃᔪᓂᑦ 
ᐃᓕᓐᓂᐊᕐᓂᓕᕆᓄᕐᒥᑦ ᐊᒻᒪᓗ ᑕᒪᓐᓇ ᐃᖅᑲᓇᐃᔮᕆᔭᖓ ᐃᓕᓐᓂᐊᕐᓂᓕᕆᓂᕐᒧᑦ, ᑲᒪᕙᒃᐳᑦ ᑮᓇᐅᔭᓂᑦ ᐊᒻᒪᓗ 
ᐊᓯᖏᓐᓂ ᐱᔾᔪᑎᓕᓐᓂ ᐃᓕᓐᓂᐊᕐᓂᓕᕆᓂᕐᒧᑦ. 
 
ᐊᑐᐃᓐᓇᐅᕗᖓ, ᐃᓱᒪᔅᓴᖅᓯᐅᕈᑎᒋᒃᑲᓂᕐᓗᒍ ᐱᔪᓐᓇᕐᓂᐅᔪᖅ ᐱᔪᓐᓇᐅᑎᑕᖃᑐᐃᓐᓇᕆᐊᖃᖅᑯ ᑭᒡᒐᖅᑐᐃᔪᓂᑦ 
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᓐᓂ ᑲᑎᒪᔨᓂ ᑕᕝᕙᓂ ᐅᖃᐅᔾᔨᒋᐊᖅᑎᐅᔪᓂᑦ ᑲᑎᒪᔨᓂ ᐅᕝᕙᓘᓐᓃᑦ 
ᑲᑎᒪᔨᕋᓛᖑᔪᒥᑦ ᐊᖓᔪᖅᑳᒧᑦ. 
 
ᓱᕐᕋᑦᑕᐃᓕᒪᖅᑲᐅᒐᒃᑭᑦ ᑲᑎᒪᔨᕋᓛᑦ ᐊᒥᓲᓂᖏᑦ ᐊᐅᓚᑕᒐᓐᓂᕐᓗᑎᒃ. ᓇᓗᓇᐃᖅᓯᓯᒪᔪᖓ ᖁᓕᓂᑦ ᐱᒋᐊᓂᖓᓂ 
ᐅᖃᐅᓯᖃᑦᑎᓪᓗᖓ ᐱᕙᓪᓕᐊᓂᕆᔭᖓᓂᒃ ᑎᓕᔭᐅᓯᒪᔪᐃᑦ. ᐊᕕᑦᑐᖅᓯᒪᑦᑎᐊᖅᑐᓂᒃ ᐱᖃᕋᓱᖅᑲᐅᒐᓗᐊᕐᕋᒪ 
ᑕᕝᕙᓐᖓᑦ ᒥᑭᓂᖅᐹᓂᒃ ᒍᕋᐃᑦ 12-ᒧᑦ, ᐆᑦᑑᑎᒋᓇᓱᐊᖅᑐᒍ, 9, 10, 11, ᐊᒻᒪᓗ 12 ᐃᓕᓴᐃᔩᑦ ᐱᑕᖃᕐᓗᑎᒃ 
ᒥᑭᓂᖅᐹᑦ-ᒍᕋᐃᑦ 6 ᐃᓕᓴᐃᔨᓂᒃ, ᐅᖃᖅᑲᐅᒐᒪᐃᓛᒃ, ᐃᓕᓐᓂᐊᖅᑎᑕᐅᖃᑦᑕᕐᓂᖏᑦ ᐃᓕᓐᓂᐊᕐᓚᐅᖅᑎᓐᓇᒋᑦ 
ᐃᓕᓴᐃᔩᑦ ᐊᒻᒪᑕᐅᖅ ᐃᓐᓇᕐᓄᑦ ᐃᓕᓴᐃᔩᑦ ᐊᒻᒪᓗ ᓯᓚᑦᑐᒃᓴᖅᕕᒃᑯᑦ ᐃᓕᓴᐃᔩᑦ. 
 
ᑕᑯᓇᒃᑲᓐᓂᕈᒪᒐᔭᖅᑯᖓᓕ, ᐱᕕᒃᓴᖅᑕᖃᕐᓂᖅᑲᑦ ᑭᒡᒐᑐᐃᓂᒃᑯᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ, ᐲᑯ. ᓱᓕᒃᑲᓐᓂᐅᕙ. ᒪᒥᐊᓇᖅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᖁᔭᓕᑦᑎᐊᖅᐳᖓ ᐊᖓᔪᖅᑳᑉ ᑕᐃᒪᐃᑦᑐᒪᑦᑎᐊᕐᓂᖓᓂᒃ ᐊᒻᒪᓗ 
ᓂᕆᐅᑦᑎᐊᖅᑐᖓ ᐃᓱᒪᔅᓴᖅᓯᐅᕈᑎᖃᕐᓂᐊᕐᓂᖓᓂᒃ ᓯᕗᓂᒃᑎᓐᓂ ᐃᑲᔪᓐᓂᖃᕈᓐᓇᖅᑐᒋᒐᒃᑯ.  
 
ᑕᐃᒪ ᐊᖓᔪᖅᑳᖅ ᐸᕐᓈᖃᕈᓂ ᑖᒃᑯᓄᐊ ᐅᖃᐅᔾᔨᒋᐊᖅᑎᓄᑦ ᑲᑎᒪᔨᕋᓛᑦ ᐃᓚᐅᓂᖃᕐᓗᑎᒃ ᐱᕙᓪᓕᐊᓂᖓᒍᑦ 
ᓄᑖᖅ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒥᒃ ᐊᒻᒪᓗ ᖃᓄᐃᓕᐅᖅᐸᓪᓕᐊᓂᖓᓂᒃ, ᐃᓱᒪᓪᓗᖓᓗ ᐱᒻᒪᕆᐅᔪᒥᒃ 
ᐃᓚᒋᔭᐅᓂᖃᕆᐊᖓᓂᒃ. 
 
ᑭᖑᓪᓕᕐᒥ ᐃᓚᒋᓚᐅᖅᐸᓪᓚᐃᔭᖓ ᐅᑎᕆᐊᕈᑎᑦᑕᑦ ᐃᓱᒪᓇᓚᐅᕐᒪᑦ ᐃᓚᒋᒋᐊᖓᓂᒃ ᒪᓕᒐᐃᑦ ᑎᑎᕋᖅᑕᐅᓯᒪᔪᑦ 
ᐃᖅᑲᓇᐃᔭᖅᑎᖏᓐᓄᑦ ᒐᕙᒪᒃᑯᑦ ᐃᑲᔪᖅᑕᐅᓇᑎᒃ ᑭᓇᑐᐃᓐᓇᕐᒧᑦ. ᓄᓇᕗᓕᒫᒥ ᓄᓇᓖᑦ ᐅᐸᔅᓯᒪᔭᒃᑲ 
ᐱᖓᓐᓇᖓᓂ ᐃᖃᓗᒃᑑᑎᐊᖅ ᑕᒪᐅᖓ ᑭᕙᓪᓕᖅᑎᒍᑦ ᐅᖃᓚᐅᕐᒪᑕ ᐱᕕᖃᑦᑎᑕᐅᔪᒪᓂᕋᑦᑐᑎᒃ ᐊᒻᒪᓗ 
ᐃᑲᔪᖅᑎᑕᐅᖃᑦᑕᖏᓐᓇᒥᓪᓗ. 

ᐃᖅᑲᐅᒪᔪᖓ ᐅᖃᖃᑎᖃᑦᑐᖓ ᐃᓕᓴᐃᔨᓂᒃ ᐊᒻᒪᓗ ᐃᓕᓐᓂᐊᕐᑎᑦᑎᔨᓂᒃ ᐅᖃᐅᔾᔭᐅᓯᒪᔪᓂᒃ 
ᐅᖃᕝᕕᖃᕈᓐᓇᖏᓐᓂᕋᑦᑕᐅᓪᓗᑎᒃ. ᑕᐃᒪᓕ ᐃᖅᑲᓇᐃᔭᖅᑎᑕᖃᑦᑎᓪᓗᒍ ᐱᓕᕆᕕᓐᓄᑦ ᑖᕙᓂ ᐃᓱᒫᓗᒋᒐᔭᖅᑕᕋ 
ᖃᓄᐃᑦᑐᖃᖅᓯᒪᑎᓪᓗᒍ ᐃᖅᑲᓇᐃᔭᖅᑏᑦ ᐅᖃᐅᔾᔭᐅᓯᒪᑎᓪᓗᒋᑦ ᓂᐱᖃᖁᔭᐅᓇᑎᒃ ᐅᖃᑦᑕᐃᓕᓗᑎᒃ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒧᑦ. 
 
ᑖᓐᓇ ᐃᓚᒋᔭᖓ ᐃᓱᒫᓘᑎᒋᔭᒪ ᐅᖃᐅᓯᕆᔭᕋ ᐃᓱᒪᓪᓗᖓᓗ ᑕᑯᔪᒪᒐᔭᕋᑦᑎᒍ ᐊᑐᓕᖅᑎᑕᐅᑎᓪᓗᒍ, 
ᐊᑐᕐᓂᖃᑦᑎᐊᕐᓗᓂ. ᐃᓘᓇᑕ ᐅᖃᐅᓯᖃᖃᑦᑕᕋᑦᑕ ᐱᒻᒪᕆᐅᓂᖓᓂᒃ ᒐᕙᒪᒃᑯᓐᓄᑦ ᓴᖅᑭᑕᐅᑉᐸᑦ ᐊᒻᒪᓗ 
ᐊᖏᔪᕐᔪᐊᕌᓗᒻᒧᒃ ᐊᓪᓗᕐᓂᐅᒐᔭᕐᒪᑦ ᓇᓗᓇᐃᖅᑕᐅᓂᖓᒍᑦ ᖃᓄᐃᑦᑐᖃᕈᓐᓇᕐᓂᖓᓂᑦ. 
 
ᖁᔭᓐᓇᒦᖅᑕᕋ ᐊᖓᔪᖅᑳᖅ ᐃᓱᒪᒋᔭᖃᒃᑲᓐᓂᕈᓐᓇᕐᒪᑦ. ᐃᒃᓯᕙᐅᑖᖅ, ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ. ᐃᑉᐸᒃᓴᖅ ᐅᖃᓚᐅᕐᒪᑦ ᐊᖓᔪᖅᑳᖅ ᐊᒻᒪᓗ ᑕᑯᓇᓚᐅᒃᑐᖓ ᑲᑎᒪᒡᔪᑎᒥᓂᕐᓂᒃ, ᑭᓯᐊᓂᓕ 
ᐅᖃᓚᐅᕐᒪᑦ ᑲᑎᒪᖃᑎᖃᕐᓂᐊᕐᓂᕋᑦᑐᓂ ᐃᓘᓇᖏᓐᓂᒃ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ 
ᓄᓇᕗᒻᒥ ᐊᒻᒪᓗ ᓇᓗᓪᓗᖓ ᖃᓄᐊᓗᒃ. ᓇᓗᓇᐃᖅᓯᕕᐅᒍᒪᓪᓗᖓ ᐊᖓᔪᖅᑳᖅ ᐸᕐᓇᕐᒪᖔᖅ ᑎᑭᑎᑦᑎᓗᓂ 
ᑭᒡᒐᖅᑐᐃᔨᓂᒃ ᑖᒃᑯᓇᓐᖓᑦ ᓄᓇᓖᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ ᐊᑕᐅᓯᕐᒧᑦ ᓄᓇᓕᓐᓄᑦ 
ᑲᑎᒪᓂᐊᕐᓗᑎᒃ, ᐅᕝᕙᓘᓐᓃᑦ ᐅᐸᖃᑦᑕᓂᐊᕐᒪᖔᒋᑦ ᑲᑎᒪᖃᑎᒋᔭᖅᑐᕐᓗᓂᒋᑦ ᐊᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᖅ ᐄᑐᐊ ᐲᑰ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᒪᓕᒐᓕᐅᖅᑎ ᐅᖃᐅᓯᖃᑦᑎᐊᕐᓚᕆᑦᑐᖅ 
ᐅᖃᖃᑎᒌᒋᐊᖃᕐᓂᕐᒥᒃ ᐊᑐᖅᑕᐅᓯᒪᔪᒥᒃ ᐊᓯᐊᓄᑦ ᒪᓕᒐᕐᒧᑦ. 
 
ᐱᐅᓪᓚᕆᑦᑐᓂᒃ ᐱᓕᕆᓂᖃᖅᓯᒪᓪᓗᑎᒃ ᐊᖓᔪᖅᑳᕆᔭᐅᓚᐅᖅᑐᒧᑦ ᐃᓕᓐᓂᐊᖅᑐᓕᕆᓂᕐᒧᑦ ᒐᕙᒪᒃᑯᑦ ᓄᓇᕗᒻᒥ, 
ᐊᒻᒪᑕᐅᖅ ᑲᑎᒪᔨᕋᓛᖏᑦ ᒪᓕᒐᓕᐅᖅᕕᐅᑉ ᑕᐃᒃᓱᒪᓂ. ᐊᒻᒪᓗ ᐃᓚᖏᓐᓂᒃ ᑲᔪᓯᒋᐊᕈᑎᖃᕈᓐᓇᕐᓂᐊᕐᕋᑦᑕ 
ᓅᒋᐊᕐᓗᑕ. 
 
ᐃᓚᒋᔭᖓ ᐱᓕᕆᐊᕐᒪ, ᐅᑭᐊᒃᓵᖅ, ᑐᓴᖅᑎᑦᑎᓚᐅᕐᕋᒪᑕᐃᒪ, ᐊᒻᒪᓗ ᒪᓕᒐᓕᐅᖅᑎ ᐅᖃᖅᑲᐅᒻᒪᑦ, 
ᑲᑎᒪᒡᔪᑎᒥᓂᕐᓂ, ᑲᑎᒪᖃᑎᖃᕐᓂᕐᒥᒃ ᐊᑦᔨᒌᖏᑦᑐᓂᒃ ᐃᒃᓯᕙᐅᑕᖏᓐᓂᒃ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ 
ᐊᒻᒪᓗ ᐊᖓᔪᖅᑳᖏᓐᓂᒃ. ᐸᕐᓇᒍᑎᒋᔭᕋᓕ ᐅᑭᐊᒃᓵᖅ ᑲᑎᒪᖃᑦᑕᕈᒪᓪᓗᖓ ᐊᑦᔨᒌᖏᑦᑐᓂᒃ. ᓲᕐᓗ, 
ᖃᒪᓂᖅᑐᐊᒨᕋᔭᖅᑐᖓ ᑲᖏᖅᖠᓂᕐᒧᓘᓐᓃᑦ ᐊᒻᒪᓗ ᖃᐃᖁᔨᓗᖓ ᑭᕙᓪᓕᕐᒥᒃ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑕ ᐃᒃᓯᕙᐅᑕᖏᓐᓂᒃ ᐱᖃᑕᐅᖁᓗᒋᑦ ᐊᒻᒪᓗ ᐅᖃᖃᑎᒋᓗᒋᑦ ᐃᓚᖏᓐᓂᒃ ᐱᓕᕆᐊᖑᔪᓂᒃ 
ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᓃᑦᑐᓂᒃ, ᐃᓕᓐᓂᐊᖅᑐᓕᕆᓂᕐᒥᒃ ᐊᓯᖏᓐᓄᓪᓗ. ᑕᐃᒪᓐᓇᓴᐃᓐᓇᖅ ᐱᓂᐊᕐᒥᔪᒍᑦ 
ᕿᑎᕐᒥᐅᓂ ᐊᒻᒪᓗ ᑕᒫᓂ ᕿᑭᖅᑕᓂ ᓄᓇᕗᒥᐅᒐᓗᐊᖅ. 
 
ᑕᒪᓐᓇᓕ ᑕᕝᕙᓂ ᐱᔭᕆᐊᑭᓐᓂᕐᓴᐅᓂᐊᖅᑐᒃᓴᐅᓚᐅᖅᑐᖅ ᑮᓇᐅᔭᓄᑦ ᐊᑐᖅᑐᒃᓴᐅᔪᓄᑦ, ᑲᒪᒋᔭᕆᐊᖓᓂᒃ 
ᐱᔭᕆᐊᑭᓐᓂᕐᓴᐅᓂᐊᖅᑐᒃᓴᐅᓚᐅᖅᐳᖅ ᑲᒪᒋᓗᒋᑦ ᐊᕕᒃᑐᕐᓯᒪᔪᓂ ᐊᑕᐅᓯᒃᑯᐊᓗ ᑲᑎᓐᖓᖏᓪᓗᑎᒃ 
ᐅᖃᐅᓯᖃᕐᓗᑎᒃ ᐊᔾᔨᒌᓐᖏᑦᑐᓂᒃ. ᑕᐃᒪᓕ, ᑕᒪᓐᓇ ᐃᓱᒪᒋᔭᐅᒋᐊᕈᓐᓇᕐᒥᔪᖅ, ᐊᑕᐅᓯᕐᒧᑦ 
ᑲᑎᑎᑕᐃᓐᓇᕆᓐᖏᓪᓗᒋᑦ, ᑭᓯᐊᓂᓕ ᐅᐸᒃᑎᓪᓗᒋᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᑎᒪᖃᑎᖃᕐᓗᑎᒃ 
ᐊᖓᔪᖅᑲᐅᑕᐅᔪᓂᒃ ᑲᑎᒪᖃᑎᖃᕐᓗᑎᒃ ᐊᔾᔨᒌᓐᖏᑦᑐᓂᒃ ᐃᒃᓯᕙᐅᑕᕆᔭᐅᔪᓂᒃ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ ᐅᖃᐅᓯᖃᕐᓗᑎᓪᓗ ᐊᔾᔨᒌᕈᔫᔪᓂᒃ ᐃᓱᒫᓗᒍᑕᐅᔪᓂᒃ ᑕᐃᒃᑯᐊᓗ 
ᐅᖃᐅᓯᕆᓗᒋᑦ ᓴᖅᑭᖃᑦᑕᕐᓯᒪᔪᑦ ᒪᓕᒐᐅᓚᐅᖅᑐᒥ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᖅ. ᐃᒃᓯᕙᐅᑕᖅ, ᐊᖓᔪᖅᑳᖑᔪᖅ ᐸᕐᓇᒃᐸ. ᖃᐅᔨᒪᔪᖓ ᑭᖑᓪᓕᖅᐹᒥᖅᑲᐃ 
ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᖃᓚᐅᖅᑐᑦ ᖃᐃᑦᑑᓚᐅᖅᑑᒐᓗᐊᒃᑭᐊᖅ ᐅᑭᐅᖃᐃ ᕐ ᑎᓴᒪᓪᓗᓐᓂ ᑏᓯᒻᐱᕆᒥ,  

ᑕᐃᒃᑯᐊ ᑲᑎᒪᑎᑦᑎᓚᐅᕐᓯᒪᔪᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᐅᔪᓂᒃ ᑭᒡᒐᑐᖅᑐᓂᒃ ᓄᓇᕗᓕᒫᒥ 
ᐊᒻᒪᓗ ᐃᓚᖓ ᐊᑐᓕᖁᔭᐅᓚᐅᖅᑐᖅ ᑕᐃᒃᑯᐊ ᑎᒥᐅᔪᑦ ᓴᖅᑭᓚᐅᖅᑕᖓ ᑕᐃᒃᓱᒪᓂ ᑕᒪᒃᓱᒥᖓ 
ᐃᑲᔪᖅᑐᐃᑦᑎᐊᓚᐅᖅᑐᖅ ᑕᐃᒃᓱᒪᓂ ᑕᐃᓐᓇ ᐃᓅᔪᓐᓃᕐᓯᒪᓕᖅᑐᖅ ᒥᔅᑕ ᕼᐊᕐᕕ ᐃᒃᓯᕙᐅᑕᕆᔭᐅᓚᐅᕐᓯᒪᔪᖅ, 
ᖁᕐᓗᖅᑐᒥ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᓇᓗᓇᐃᕐᓯᑦᑎᐊᓚᐅᕐᓯᒪᒻᒪᑦ ᖃᓄᖅ ᐃᓱᒪᒋᔭᒥᓐᓂᒃ, 
ᑕᐃᒃᑯᐊᓗ ᐃᒃᓯᕙᐅᑕᐅᖃᑕᐅᓚᐅᕐᓯᒪᔪᑦ ᑕᐃᒪᒃᓴᐃᓐᓇᖅᑕᐅᖅ ᐃᓱᒪᖃᓚᐅᕐᒪᑕ ᑭᓇᒧᑦ ᓴᕝᕕᒃᓴᖃᓐᖏᓐᓇᒥᒃ 
ᐅᖃᖃᑎᖃᕈᓐᓇᕋᑎᒃ ᐃᒻᒥᓐᓄᑦ ᐃᑲᔪᖃᑦᑕᐅᑎᔪᓐᓇᕋᑎᓪᓗ. 
 
ᐅᐊᑦᑎᐊᕈᓕ, ᕿᑭᖅᑖᓗᒻᒥ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᑲᑎᒪᔨᖏᑦ ᐃᑲᔪᖅᑐᐃᔪᓐᓇᖃᑦᑕᓚᐅᕐᓯᒪᒻᒪᑕ 
ᐅᐸᒃᑕᐅᔪᓐᓇᖅᑐᑎᒃ ᐊᐱᕐᓱᕆᐊᕈᓐᓇᖅᐸᓚᐅᕐᓯᒪᒻᒪᑕ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᑭᓯᐊᓂᓕ ᑕᐃᒃᑯᐊ 
ᐱᑕᖃᕈᓐᓃᕐᒪᑕ. 
 
ᑕᐃᒪᓕ ᖃᐅᔨᒍᒪᔪᖓ ᐊᖓᔪᖅᑳᖑᔪᖅ, ᐸᕐᓇᒃᓯᒪᒻᒪᖔᑕ ᕿᒥᕐᕈᓂᕐᒧᑦ ᐃᑲᔪᕋᓱᐊᕐᓂᕐᒧᑦ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᐋᖅᑭᒃᓯᓯᒪᔪᓐᓇᕐᓗᑎᒃ ᐊᒻᒪ ᐅᖃᖃᑎᒋᖃᑦᑕᕐᓗᑎᒃ ᐊᒻᒪᓗ 
ᐱᓕᕆᖃᑎᒌᒍᓐᓇᕐᓗᑎᒃ ᑕᒪᒃᑯᓄᖓ ᐊᔾᔨᒌᕈᔪᔪᓄᑦ. ᖃᐅᔨᒍᒪᒐᓗᐊᖅᑐᖓ ᑕᒪᓐᓇ ᐊᕕᒃᑐᕐᓯᒪᔪᓂᒃ ᑲᒪᒋᔭᐅᓗᓂ 
ᓄᓇᕗᓕᒫᒥᓘᓐᓃᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ. ᑕᐃᓐᓇ ᓯᕗᓪᓕᖅᐸᐅᔪᒥᒃ 
ᓇᓗᓇᐃᕈᑕᐅᓚᐅᖅᑐ ᒪᓕᒐᕐᒧᑦ ᐃᓱᒫᓗᒍᑕᐅᓚᐅᖅᑐᖅᐅ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
ᑲᑎᒃᑕᐅᓯᒪᓕᖅᑎᓪᓗᒋᑦ, ᑲᑎᑕᐅᓪᓗᑎᒃ ᐊᒻᒪ ᐲᖅᑕᐅᓪᓗᑎᒃ ᐊᕕᒃᑐᕐᓯᒪᔪᓂ ᑲᑎᒪᔨᕐᔪᐊᖑᖃᑦᑕᓚᐅᖅᑐᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ. 
 
ᐊᒥᓱ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓱᓕ ᒫᓐᓇᐅᔪᖅ, ᐱᔾᔪᑎᒋᓪᓗᒍ ᒪᓕᒐᐅᔪᖅ ᐊᐅᓚᓂᖃᕐᒪᑕ 
ᓄᓇᑦᓯᐊᕐᒥᑦ, ᓱᓕ ᑕᒪᒃᑯᐊ ᐱᓕᕆᐊᕆᒐᑦᑎᒍᑦ ᐃᓱᒪᕐᓱᕈᑕᐅᔪᓐᓇᖅᑐᑦ ᒪᓕᒐᕐᒥ ᐊᔾᔨᒋᓐᖏᑕᖓᒍ ᑕᐃᒃᓱᒪᓂ 
ᐊᕕᒃᑐᕐᓯᒪᔪᓂ ᐃᓕᓐᓂᐊᖅᑐᓕᕆᔨᒻᒪᕆᒃᑯᓐᓄᑦ ᑲᑎᒪᔨᕋᖃᖃᑦᑕᓚᐅᖅᑎᓪᓗᒋᑦ ᑕᒪᓐᓇᓗ 
ᐃᓱᒫᓗᒍᑕᐅᖃᑦᑕᕐᓯᒪᓪᓗᓂ. 
 
ᐃᓕᓐᓂᐊᖅᑐᓕᕆᔨᒃᑯᑦ ᐱᓯᒪᒻᒪᑕ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᓐᓂᑦ, 
ᐆᒃᑑᑎᒋᓗᒍ, ᐊᑐᓂᑦ ᐊᕕᒃᑐᕐᓯᒪᔪᓂ, ᐃᖅᑲᓇᐃᔭᖅᑎᐅᔪᑦ ᑐᕌᖅᑕᐅᓇᓱᐊᖅᑐᑦ ᐱᔭᒃᓴᖃᖅᑎᑕᐅᓪᓗᑎᒃ ᑕᒪᓐᓇ 
ᐱᓕᕆᐊᕆᔭᕆᐊᖃᕋᒥᔾᔪᒃ ᑭᖑᕙᕐᓯᒪᓗᑎᒃ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ 
ᐱᕕᖃᖅᑎᑦᑎᔪᓐᓇᖅᑐᓂ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐱᓕᕆᐊᖃᕐᓂᐊᕐᓗᑎᒃ ᐃᓚᖏᓐᓂᒃ 
ᐱᓕᕆᐊᖑᔭᕆᐊᖃᖅᑐᓂᒃ ᐃᓕᓐᓂᐊᖅᑐᓕᕆᓂᕐᒧᑦ ᕼᐊᕕᐅᑉ ᐅᖃᐅᓯᕆᓚᐅᕐᓯᒪᔭᖏᓐᓂᒃ. 
 
ᐊᑕᐅᓯᒃᑯᑦ, ᓄᑖᖑᔪᖅ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᒪᓕᒃᑕᕆᐊᖃᖅᑐᖅ ᒫᓐᓇᐅᔪᖅ 2004-ᒥ 
ᒪᓕᒃᑕᐅᔭᕆᐊᖃᖅᑐᓂᒃ ᐊᒻᒪᓗ ᐱᕕᖃᓐᖏᒻᒪᑕ ᐊᕕᒃᑐᕐᓯᒪᔪᓂᒃ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᑲᑎᒪᔨᖏᑦ. ᑕᒪᓐᓇ 
ᐅᖃᐅᓯᕆᔭᐅᕙᓪᓕᐊᒋᐊᕈᓐᓇᕋᔭᖅᑐᖅ ᐅᕙᒍᑦ ᐅᖃᐅᓯᕆᕋᑖᖅᑕᖏᓐᓂᒃ ᑕᐃᒃᑯᓂᖓ ᑐᑐ ᓴᖅᑭᕋᑖᖅᑕᖏᓐᓂᒃ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᖅᑕ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᑰᓕ. 
 
ᑰᓕ (ᑐᓵᔨᒃᑯᑦ): ᐃᒃᓯᕙᐅᑕᖅ, ᖃᐅᔨᔪᒪᔪᖓ ᖃᓄᐃᑦᑐᓂᒃ ᐊᑐᐊᒐᖃᕐᒪᖔᑕ ᑎᑎᕋᐅᓯᕐᒧᑦ. ᑕᒪᓐᓇ ᓯᕗᓪᓕᐅᔪᓂ 
ᒪᓕᒐᓕᐅᖅᑎᐅᔪᓂᒃ ᐃᓱᒪᓗᒍᑕᐅᖃᑦᑕᓚᐅᕐᒪᑦ ᐃᓚᓐᓂᒃᑯᑦ ᓇᓗᓇᐃᕐᓯᑲᐃᓐᓇᓲᖑᒻᒪᑦ ᖃᓄᐃᑦᑐᒥᒃ 
ᐊᑐᖃᑦᑕᕐᓂᐊᕐᒪᖔᑕ. ᐊᐱᕆᔪᒪᔪᖓ ᖃᓄᐃᑦᑑᒻᒪᖔᖅ ᐊᑐᐊᒐᐅᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ, ᐊᖓᔪᖅᑳᖅ. 

ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᑕᒪᓐᓇ ᐅᖃᐅᓯᕆᖃᑦᑕᕐᓯᒪᒥᔭᕋ ᐊᔾᔨᒋᒥᒃ 
ᐊᑐᕐᓂᖅ ᐊᑐᐊᒐᕐᒧᑦ ᐊᑐᖅᑕᐅᓂᖓᓄᑦ ᐃᓄᒃᑎᑐᑦ. 
 
ᑕᐃᒪᓕ ᐅᒃᐱᕈᓱᑦᑐᖓ ᐊᖓᔪᖅᑳᖑᔪᖅ ᐃᓕᖅᑯᓯᓕᕆᔨᒃᑯᓐᓄᑦ ᐆᒃᑐᑎᒍᓗᒍ, ᐅᖃᐅᓯᖃᓛᖅᑐᖅᒻ ᐅᖃᐅᓯᐅᑉ 
ᒥᒃᓵᓄᑦ ᖃᓄᕐᓗ ᐊᑐᖅᑕᐅᓂᖓᓄᑦ. 
 
ᐄᓪᓚᕆᒃ, ᐊᖓᔪᖅᑳᖑᔪᓪᓗᖓ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᑲᑎᒪᖃᑎᒋᓯᒪᔭᕋ ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᖅ 
ᑎᒃᑯᐊᖅᑕᐅᕋᑖᖅᑐᒥᓂᐅᓪᓗᖓ ᐊᔾᔨᒌᓕᑦᑎᖅᑎᕙᓪᓕᐊᓂᕐᒧᑦ. 
 
ᑕᐃᒪᓕ ᓇᐃᓈᕐᓗᒍ ᑭᐅᔾᔪᑎᒐ ᓄᓇᕗᑦ ᒐᕙᒪᒃᑯᖏᑦ ᒪᓕᓐᓂᐊᖅᐸᑕ ᐊᑕᐅᓯᐅᓕᖓᔪᒥ ᑎᑎᕋᐅᓯᐅᔪᒥᒃ, 
ᐃᓄᒃᑎᑐᑦ ᑎᑎᕋᐅᕙᒃᑐᖅ ᖃᓪᓗᓈᑎᑐᑦ ᐅᖃᐅᓯᖅᑕᖃᕐᓗᓂ ᒫᓐᓇᐅᔪᖅ ᑕᐃᒪᐃᒻᒪᑦ. ᐃᓱᒫᓘᑎᑕᖃᐅᖅᑐᖅ 
ᐊᔾᔨᒌᙱᑦᑐᒥᒃ ᑎᑎᕋᐅᓯᖃᕈᑎᖏᓐᓄᑦ ᓄᓇᖏᑕ ᐊᑎᖏᓐᓂᒃ, ᓱᑯᑦᓯᒦᓐᓂᖅ ᐆᑦᑑᑎᒋᓗᒍ, ᒪᓕᒐᓕᐅᓗᓂ 
ᐊᒻᒪᓗ ᐱᓕᕆᐊᕆᓯᒪᔭᕗᑦ ᒥᓂᔅᑕᑎᒍᑦ ᐆᑦᑑᑎᒋᓗᒍ, ᑎᑎᕋᖅᓯᒪᒻᒪᑦ ᐃᓄᐃᓐᓇᖅᑐᓐ. ᑕᐃᒪ ᑕᐃᒪᐃᑦᑐᑦ 
ᐊᑐᓕᖅᓯᒪᔪᑦ. 
 
ᒪᓕᒐᓖᑦ ᖃᓕᐅᔭᖅᐸᐃᑦ ᓴᓇᔭᐅᓂᑯᐃᑦ ᑕᐃᒃᑯᐊ ᐊᑐᖅᐸᑦᑕᕗᑦ. ᐊᑐᕐᓂᖅ "ᖃ" ᐊᓯᖏᓐᓂᓗ. ᐊᑐᕐᓗᒋᑦ ᓈᓃᑦ, 
ᓈᓂᕋᓛᑦ, ᒪᓕᒐᐅᑦᓱᑎᒃ ᑖᒃᑯᐊ ᐊᑐᖅᑐᑦ. ᑭᓯᐊᓂᓕ, ᐃᓱᒫᓗᓐᓇᖅᑐᖃᐅᕐᒪᑦ ᑕᒪᒃᑯᓄᖓ ᐊᔾᔨᒌᙱᑦᑐᓄᑦ 
ᐃᓚᖏᓐᓄᑦ ᐅᖃᐅᓰᑦ ᐅᖃᕐᓃᓪᓗ ᑐᑭᖏᓄᓪᓗ ᐊᑐᖅᑕᐅᓯᒪᒻᒪᑕ ᐊᔾᔨᒌᑎᓐᓇᒋᑦ ᓄᓇᓕᖏᓐᓄᑦ ᓄᓇᕗᒻᒥᐅᑦ. 
ᐅᓇ ᐆᑦᑑᑎᒋᓗᒍ, ᕿᑎᕐᒥᐅᓂ ᐅᖃᓕᒪᐅᑎᖃᓕᕋᐃᒐᑦᑕ ᐃᓚᖏᓐᓂᒃ ᐱᐅᓰᑦ, ᑎᑎᕋᐅᓯᑐᖃᖅ ᐃᓄᐃᓐᓇᖅᑐᓐ. 
 
ᐱᒋᐊᕐᓂᖅᑕᖃᖅᓯᒪᑦᓱᓂ ᒐᕙᒪᑎᒍᑦ ᐊᖏᖅᑕᐅᑯᑦᓱᒋᑦ ᐃᓄᑐᖃᐃᑦ ᐱᖑᒪᓯᒪᔭᖏᑦ ᑕᐃᒃᑯᓇᓂ 
ᓂᕈᐊᕐᕕᓐᓃᑦᑐᓂ. ᑕᐃᒪ, ᒪᓕᒐᔭᙱᑦᑐᑦ ᑕᐃᒃᑯᓂᖓᑐᖃᑦ ᐅᕝᕙᓗ ᒪᓕᒐᖅᑎᒎᖅᑐᓂᒃ ᖃᓕᐅᔭᖅᐸᓐᓂᒃ, ᑭᓯᐊᓂ 
ᐱᑕᖃᐃᓐᓇᕋᔭᖅᑐᑦ ᐊᑐᕈᑕᐅᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᑐᓕᖅᑎᓐᓂᐊᕐᓗᒋᑦ ᐃᓄᑐᖃᐃᑦ 
ᐱᔪᒪᓯᒪᔭᖏᑦ ᑕᐃᒃᑯᓇᓂ ᓄᓇᓕᓐᓂ. 
 
ᑕᐃᒪ, ᑕᒪᓐᓇ ᐃᑲᔪᖅᑐᑦᓴᐅᔫᒐᓗᐊᖅ ᒪᓕᒐᓕᐊᖅᑎᐅᑉ ᐊᐱᖅᑯᑎᖓᓂᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᑰᓕ. 
 
ᑰᓕ (ᑐᓵᔨᒃᑯᑦ): ᐄ, ᑕᒪᓐᓇ ᐊᑦᓱᐊᓗᒃ ᐃᑲᔪᕐᓂᐊᖅᑐᖅ. ᐃᓛᓐᓂ, ᓇᓗᓇᖅᓯᓯᒪᑲᐃᓐᓇᔪᒻᒪᑦ ᓯᕗᓪᓖᒃ 
ᒪᓕᒐᓕᐅᖅᑎᑎᒍᑦ. 
 
ᐱᓯᒪᐃᓐᓇᕈᒪᓂᐊᖅᑕᕗᑦ ᑎᑎᕋᐅᓰᑦ, ᐱᓗᐊᖅᑐᒥᒃ ᖃᓂᐅᔭᖅᐸᐃᑦ ᐅᐱᓐᓇᕋᓂ ᖃᕆᑕᐅᔭᒦᒻᒪᑕ ᐊᒻᒪ ᐱᓯᒪᔭᕗᑦ 
ᐅᑯᐊ ᒫᓐᓇ, ᐊᒻᒪ ᐃᒪᐃᒃᑯᑦᑕ, ᑕᐃᒫᑦᓴᐃᓐᓇᐅᒐᔭᖅᑐᖅ ᕿᑎᕐᒥᐅᓂ ᓴᐳᑎᒋᐊᖃᕋᑦᑎᒍ ᑎᑎᕋᐅᓯᖅ. 
 
ᐃᒪᐃᑎᑦᓯᔪᓐᓇᕋᑦᑕ, ᒪᓕᒐᕐᒦᒋᐊᓕᒃ ᐃᓗᐊᓂ ᐃᓕᓐᓂᐊᕐᓃᑦ ᐅᐱᓐᓇᕋᓂ ᐱᐅᓯᕗᑦ ᐱᑕᐃᕈᓐᓂᐊᕐᒪᑦ 
ᑎᑎᕋᓯᖃᙱᑐᐊᕈᑦᑕ. ᐊᒻᒪᓗ ᑭᖑᓪᓕᖅᐹᒥ ᑲᑎᒻᒪᑎᓪᓗᒋᑦ ᒪᓕᒐᓕᐅᖅᑏᑦ ᓇᓗᓕᖅᓯᒪᓂᖅᑕᖃᔪᒻᒪᑦ 
ᒪᓕᒐᓕᐅᕆᔪᒪᓕᕐᒪᑕ ᐃᓄᑦᑎᑐᑦ ᑎᑎᕋᐅᓯᕐᒥᒃ. 
 
ᐃᓱᒪᒋᓗᒍᓗ ᒪᓕᒐᓕᐅᕆᓂᐊᕈᑦᑕ ᖃᓂᐅᔭᖅᐸᓐᓂᒃ, ᐅᓐᓃᑦ ᑕᐃᒍᐃᒍᓯᕗᑦ ᐊᔾᔨᒌᙱᒃᑲᓗᐊᖅᑎᓪᓗᒋᑦ, 
ᑕᐃᒍᐃᒍᓯᕗᑦ ᐊᔾᔨᒌᙱᒻᒪᑕ ᒪᑯᑎᒎᓇ ᓇᑦᑎᓕᒻᒥᐅᑎᑐᑦ, ᐹᓪᓕᕐᒥᐅᑎᑐᑦ, ᐅᖃᐅᓯᖁᑎᑦᑎᓐᓂ 
ᐊᓯᐅᔨᔭᕆᐊᖃᓐᖏᓚᒍᑦ. ᓲᕐᓗ, ᖃᓪᓗᓈᑎᑐᑦ ᐅᖃᐅᓯᖁᑎᓖᑦ ᐊᔾᔨᒌᓐᖏᑦᑑᒥᒻᒪᑕ, ᑭᓯᐊᓂ 
ᐊᔾᔨᒌᐸᓘᓕᖅᑎᑕᐅᓯᒪᓪᓗᑎᑦ. 

ᑕᐃᒫᒃ ᒪᓕᒐᖃᑐᐊᕈᑦᑕ ᐱᐅᓂᖅᓴᒨᖓᒐᔭᖅᑐᒍᑦ ᒪᓕᒐᖃᕈᑦᑕ. ᐃᓱᒪᔪᖓ ᐃᓅᓯᕗᑦ ᑲᔪᓯᓂᐊᕆᐊᖓ ᐊᒻᒪ 
ᐱᐅᔪᖅ ᑕᒪᓐᓇ ᑐᓴᕆᐊᖓ. ᓯᕗᓪᓕᕐᒥ ᑲᑎᒪᒋᐊᙵᓂᕐᒥ ᒥᓂᔅᑖ ᓱᖅᑯᐃᒪᑦᓯᐊᖁᔭᒋᑦ ᑕᒪᓐᓇ 
ᒪᓕᑦᑕᐅᑦᓯᐊᕋᓗᐊᕆᐊᖓ. 
 
ᑕᒫᑦ ᐊᐱᖅᓱᕆᐊᖃᖅᐸᒃᑐᒍᑦ ᐃᓄᑐᖃᑦᑎᓐᓂᒃ, ᐃᓛᓐᓂᒃᑯᑦ ᐊᑐᕆᐊᖃᕋᑦᑎᒍ ᐃᓄᑐᖃᖁᑎᕗᑦ ᐊᒻᒪᓗ 
ᑲᑎᒪᔨᕋᓛᖁᑎᑎᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᑰᓕ. ᒥᓂᔅᑕ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᒥᓱᐊᓗᓐᓂᒃ, ᐊᑦᓱᐊᓗᒃ 
ᐊᑕᓂᐅᓵᕈᑕᐅᖃᑦᑕᖅᓯᒪᔪᖅ ᐊᓂᒍᓕᖅᑐᑦ ᐊᒥᓱᒐᓛᑦ ᐊᕐᕌᖑᐃᑦ ᖃᓄᖅ ᑎᑎᕋᖅᐸᓐᓂᐊᕐᒪᖔᑦᑎᒍ ᐃᓄᑦᑎᑐᑦ 
ᐅᕝᕙᓗ ᐃᓄᐃᓐᓇᖅᑐᓐ. 
 
ᐅᓇᓗ ᐆᑦᑑᑎᒋᓵᕐᓗᒍ, ᑕᐃᑦᓱᒪᓂ ᐊᕐᕚᓪᓗᒃ ᐅᖃᐅᓯᖃᕆᐊᓐᐊᑎᓪᓗᒍ ᐱᖏᐊᓕᕋᑖᖅᓱᑕ ᐊᐃᑉᕉᓪ 1999-ᒥ, 
ᓱᖁᑎᒋᔭᐅᙱᑦᑐᒥᒃ ᐊᐱᖅᑐᑎᖃᓚᐅᖅᓯᒪᔪᖅ ᑕᐃᑦᓱᒡᓄᓇ ᐅᖃᖅᓱᓂ, ᐊᑐᐃᓐᓇᓂᐊᖅᐸᕘᑦ ᖃᓂᐅᔭᖅᐸᐃᑦ 
ᐅᕝᕙᓗ ᓄᑦᑎᑐᐃᓐᓇᑦᓯᐊᕆᐊᖃᖅᑭᑕ ᖃᓕᐅᔭᖅᐸᓐᓄᑦ. ᐊᐅᓚᔨᑦᓯᐊᖅᑐᖓ ᐊᑕᓂᐅᓵᕈᑕᐅᑎᓪᓗᒍ ᐊᐱᖅᑯᑎᖓ. 
ᐊᒻᒪᓗ ᐊᑦᓱᐊᓗᑦ ᑭᐅᔭᖅᑕᐅᑦᓱᓂ ᓄᓇᓕᓕᕋᓴᓐᓄᑦ ᖃᓂᐅᔭᖅᐸᓐᓂᒃ ᐊᑐᖅᐸᑦᑐᓄᑦ, 
ᑎᑎᕋᓯᐅᖃᐃᓐᓇᖁᒪᓯᒪᔪᒍᑦ ᖃᓂᐅᔭᖅᐸᓐᓂᒃ. 
 
ᑕᐃᑦᓱᒨᓇᑦᓴᐃᓐᓇᖅ, ᐅᓚᕕᑦᓯᒍᒪᒐᑕᓗ ᐅᓇ ᐆᑦᑑᑎᒋᓗᒍ, ᐅᐊᓕᓂᕐᒥᐅᓂᒃ ᐊᑐᖅᐸᑦᑐᓂᒃ ᐃᓄᐃᓐᓇᖅᑐᓐ 
ᖃᓕᐅᔭᖅᐸᑦᑎᑐᓪᓘᓐᓃᑦ. ᐃᓱᒪᑦᓱᖓᓗ ᐅᓇ ᒐᕙᒪ ᐅᕙᖓᓗ ᓇᒻᒥᓂᖅ ᒥᓂᔅᑕᐅᓂᒃᑯᑦ 
ᐅᐊᖅᑭᐊᕆᓇᔭᙱᒋᐊᖓ ᐊᑕᓂᐅᓵᕈᑕᐅᓂᖓ ᐊᓯᔾᔨᕋᓱᐊᕈᒪᔭᐅᒐᓗᐊᕐᓂᖅᐸᑦ. 
 
ᐱᓕᕆᐊᖃᕈᒪᓯᒪᔪᖓ, ᐅᖃᖅᓯᒪᓪᓗᖓᓗ ᑕᕝᕙᓂ ᑲᑎᒪᕕᒻᒥ ᐊᑕᐅᓯᐊᕐᓇᖓ, ᓴᖅᑮᓯᓂᐊᕐᕋᒪ ᐅᖃᐅᓯᖅ 
ᐊᑐᖅᑕᐅᒐᔭᖅᑐᖅ ᐃᓕᓐᓂᐊᕐᑎᑦᑎᓗᓂ ᐊᑐᖅᑕᐅᓂᐊᖅᑐᖅ ᐊᒻᒪᓗ ᐱᖓᓲᒻᒪᑕ ᐊᑐᖅᑕᐅᓂᐊᖅᑐᑦ ᑖᒃᑯᑎᒎᓇ 
ᐅᖃᐅᓯᖅ ᐊᑐᖅᑕᐅᒐᔭᖅᑐᖅ ᐃᓕᓐᓂᐊᕐᑎᑦᑎᓗᓂ. ᑖᓐᓇᐅᒋᓪᓗᓂ ᐃᓕᓐᓂᐊᕐᓂᓵᖅᑐᓄᑦ 
ᐊᑐᖅᑕᐅᖃᑦᑕᓂᐊᖅᑐᖅ, ᐊᑎᓕᒃ ᖁᓪᓕᖅ ᐊᑐᖅᑕᐅᖃᑦᑕᓂᐊᖅᑐᖅ ᐊᒻᒪᓗ ᒪᕐᕉᓐᓂᒃ ᐅᖃᐅᓯᓕᓐᓄᑦ 
ᐊᑐᖅᑕᐅᖃᑦᑕᓂᐊᖅᑐᖅ. ᐊᑐᓂᒃ ᓄᓇᓖᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓂᕈᐊᕈᓐᓇᓂᐊᖅᑐᑦ ᓇᓕᐊᓐᓂᒃ 
ᐊᑐᕈᒪᒻᒪᖔᕐᒥᒃ. ᑕᒪᓐᓇᓗ ᐱᓕᕆᔾᔪᑕᐅᓂᐊᖅᐳᖅ ᐃᓚᖏᓐᓂᑦ ᐅᖃᐅᓯᕐᓄᐊᖓᔪᒥᒃ ᐊᒻᒪᓗ ᐊᑐᖅᐸᑕᑦᑎᓐᓂᑦ 
ᐅᖃᐅᓯᖅᑎᓐᓂᑦ. ᑕᒪᓐᓇᓗ ᐊᑐᐊᒐᐅᓕᕋᔭᖅᐳᖅ, ᐃᒃᓯᕙᐅᑖ, ᑕᐃᒪᓐᓇᓗ ᒪᓕᒐᓕᐅᖅᑎ ᓱᓕᒐᔭᖅᑐᖅ ᐊᒻᒪᓗ 
ᐱᓕᕆᐊᕆᖃᓯᐅᑎᒐᔭᓐᖏᑕᕗᑦ ᐊᑕᐅᑦᑎᒃᑯᑦ. 
 
ᑖᒃᓱᒧᖓᑦᓴᐃᓐᓇᖅ ᐊᐃᕙᓂᕐᒧᑦ, ᐊᒻᒪᓗ ᒪᓕᒐᓕᐅᖅᑎ ᓱᓕᓪᓗᓂ, ᓲᕐᓗ, ᐅᕙᖓ ᖃᐅᔨᒪᔪᖓ, 
ᓈᑦᑎᐅᖑᔭᐅᕋᑖᖅᑐᒥ ᐅᕙᖓ ᐊᒻᒪᓗ ᒪᓕᒐᓕᐅᖅᑎ, ᓯᒪᐃᓛᖅ ᑐᒃᓯᐊᕕᒻᒦᑎᓪᓗᑕ ᐃᓐᖏᓚᐅᕐᕋᑦᑕ ᐱᓯᕐᒥᒃ 
ᐊᑐᐃᓐᓇᐅᔪᓂᒃ ᑎᑎᕋᖅᑕᐅᓯᒪᓚᐅᖅᑐᑦ ᖃᓕᐅᔭᖅᐸᑎᒍᑦ. ᖃᓂᐅᔭᖅᐸᑎᒍᑦ, ᐃᓄᒃᑎᑐᑦ ᐊᒻᒪᓗ 
ᖃᓪᓕᐅᔭᖅᐸᐃᑦ, ᐃᓐᖏᖃᑕᐅᒍᓐᓇᓚᐅᖅᑐᖓ ᐅᖃᓕᒫᕈᓐᓇᕋᒪ ᖃᓕᐅᔭᖅᐸᑎᒎᖅᑐᓂᒃ. ᑕᒪᓐᓇ ᐃᓚᒋᔭᖓ 
ᐱᐅᓂᖓᑕ ᐊᒻᒪᓗ ᑕᑯᔪᓐᓇᖅᑐᒍᑦ ᐊᑐᖅᑕᐅᒍᓐᓇᑎᐊᕐᓂᖓᓂᒃ ᐃᓄᐃᓐᓇᖅᑐᓐ. 
 
ᑭᓯᐊᓂᓕ, ᖃᓂᐅᔭᖅᐸᓐᓂᒃ ᐊᑐᕈᓐᓇᕈᕕᑦ, ᐱᒡᒐᓇᖏᑎᐊᖅᑐᖅᑕᐅᖅ ᐊᒻᒪᓗ ᐃᓱᒪᒋᔭᐅᒋᐊᖃᕋᑎᒃ ᓇᓪᓕᐊᒃ 
ᐱᐅᓂᖅᓴᐅᒻᒪᖓᑕ ᐊᒻᒪᓗ ᑖᒃᑯᐊ ᐱᖓᓱᑦ ᐅᖃᐅᓰᑦ ᐃᓕᓐᓂᐊᕐᑎᑦᑎᓂᕐᒧᑦ ᐊᑐᖅᑕᐅᒍᓐᓇᖅᑐᑦ, ᖁᓪᓕᖅ 
ᐊᑐᖅᑕᐅᒍᓐᓇᖅᑐᖅ ᐊᒻᒪᓗ ᐃᓕᓐᓂᐊᓕᕋᑖᖅᑐᓄᑦ ᐊᑐᖅᑕᐅᒍᓐᓇᖅᑐᑦ ᐊᒻᒪᑕᐅᖅ ᒪᕐᕉᓐᓂᒃ ᐅᖃᐅᓯᓕᓐᓄᑦ 
ᐊᑐᖅᑕᐅᒍᓐᓇᖅᑐᑦ ᓴᓐᖓᑦᑎᕆᓂᐊᖅᑐᑦ ᐊᑐᖅᑕᐅᒍᓐᓇᕐᓗᑎᓪᓗ ᑰᓕᐅ ᐅᖃᐅᓯᕆᕋᑖᖅᑕᖓᓂᒃ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 



ᐱᖓᔪᐊᑦ, ᒪᐃ 26, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒻᒪᕆᐊᓗᒃ ᓇᓗᓇᐃᖅᓯᑦᑎᐊᕐᕋᕕᑦ ᑕᒪᐃᓂᒃ ᐊᑦᔨᒌᓕᖅᑎᑦᑎᒻᒪᑦ. ᐅᖃᕈᓐᓇᖏᑦᑐᑎᑦ 
ᖃᓂᐅᔭᖅᐸᓐᓂᒃ ᐅᕝᕙᓘᓐᓃᑦ ᖃᓕᐅᔭᖅᐸᓂᒃ ᐱᐅᓂᖅᓴᐅᓂᕋᐃᓗᑎᑦ ᐊᐃᑉᐸᖓᓂᒃ ᐃᓱᒪᒋᒐᒃᑭᑦ ᐊᑐᓂᒃ 
ᑕᐃᒪᓐᓇᓪᓗᐊᖑᒻᒪᑎᒃ ᐊᒻᒪᓗ ᐃᓕᒍᓐᓇᑐᐃᓐᓇᐅᓪᓗᑕ ᖃᓄᖅ ᑎᑎᕋᕆᐅᔅᓴᓂᕐᒥᒃ ᖃᓕᐅᔭᖅᐸᓐᓂᒃ ᐊᒻᒪᓗ 
ᖃᓂᐅᔭᖅᐸᓐᓂᒃ. 
 
ᐊᓯᔾᔨᕈᓐᓇᑐᐃᓐᓇᐅᔪᒍᑦ. ᐊᑯᑭᑦᑐᒥᐅᑦ ᐊᒻᒪᓗ ᓛᐸᑐᐊᒥᐅᑕᐃᑦ ᐊᑐᖃᑦᑕᖅᑐᑦ ᖃᓕᐅᔭᖅᐸᓐᓂᒃ. 
ᓇᓗᓇᖏᓂᖅᓴᐅᒐᔭᖅᑐᖃᐃ ᐊᑐᓕᖅᑎᑯᑦᑎᒍ. ᐊᒥᓱᑎᒍᑦ, ᐱᓕᕆᐊᖃᓚᐅᖅᑐᒍᑦ ᐃᓕᓐᓂᐊᖅᑐᓕᕆᔨᒃᑯᑦ 
ᒪᓕᒐᖓᓂᒃ, ᐃᓄᓐᓂᒃ ᐱᑕᖃᓚᐅᖅᑐᑦ ᐅᖃᖃᑦᑕᖅᑐᓂᒃ ᐃᓕᓴᐃᑐᐃᓐᓇᕈᒪᓂᕋᑦᑐᑎᒃ ᐃᓄᒃᑎᑐᐃᓐᓇᖅ 
ᐅᕝᕙᓘᓐᓃᑦ ᐃᓄᒃᑎᑐᑦ ᐊᑐᖅᑕᐅᓗᓂ ᐃᓕᓐᓂᐊᕐᑎᑦᑎᔾᔪᑎᐅᓂᒃᑯᑦ. 
 
ᐅᖃᐅᑎᒍᒪᔭᕋ ᐊᖓᔪᖅᑳᖅ ᐊᒻᒪᓗ ᐃᖅᑲᓇᐃᔭᖅᑎᖏᑦ ᐃᓕᓯᒪᒐᑦᑕ ᖃᓪᓗᓈᑎᑐᑦ ᓯᓚᕐᔪᐊᕐᒥ ᐅᖃᐅᓯᐅᒻᒪᑦ 
ᐊᒻᒪᓗ ᓴᓐᖓᖅᑎᕆᒐᔭᖅᑐᓂ ᐃᓕᖅᑯᓯᖅᑎᓐᓂᒃ ᐊᒻᒪᓗ ᐃᓅᓯᕆᔭᑦᑎᓐᓂᒃ. ᐅᕙᒍᑦ ᐱᓯᒪᑦᑎᔪᒍᑦ 
ᐃᓕᖅᑯᓯᖅᑎᓐᓂᒃ, ᐊᒻᒪᓗ ᐃᓕᓴᕐᓴᐅᑎᑦᑎᓐᓂᒃ ᐱᓯᒪᑦᑎᔪᒍᑦ, ᐊᒥᓱᑦ ᐃᓄᐃᑦ ᑕᖅᑳᓃᑦᑐᑦ ᐅᖃᕈᓐᓇᖅᑐᑦ 
ᓴᓐᖓᖅᑎᕆᔾᔪᑎᒋᓯᒪᒐᑦᑎᒍ. 
 
ᑕᐃᒪᓐᓇ ᐅᖃᖅᑯᖓ ᐊᑦᔨᒌᑦᑎᑦᑎᑕᐃᓐᓇᕐᒪᑦ ᐊᓯᖏᓐᓂᒃ. ᑕᐃᒃᑯᐊ ᐃᓄᐃᑦ ᐃᓕᓴᕐᓇᐅᑎᒥᓂᒃ ᐊᒃᓱᕉᑎᓖᑦ 
ᐊᒻᒪᓗ ᐱᓗᐊᖅᑐᒥᒃ ᐃᓅᓱᒃᑐᕗᑦ ᓄᖅᑲᖅᓯᒪᔪᑦ ᐃᓕᓐᓂᐊᕐᕕᒻᒥᒃ ᐅᕝᕙᓘᓐᓃᑦ ᐃᖅᑲᓇᐃᔭᖏᑦᑐᑦ, ᑖᒃᑯᓄᖓ 
ᑕᐅᑐᓐᓂᖃᕆᐊᖃᑉᐸᓪᓚᐃᔪᒍᑦ. ᐅᖃᖃᑎᖃᕐᓂᐊᕐᕈᕕᑦ ᐊᖓᔪᖅᑳᕆᔭᐅᔪᓂᒃ ᓱᕈᓯᕐᓄᑦ ᐃᓕᓐᓂᐊᕐᕕᒻᒦᑦᑐᓄᑦ, 
ᓲᖃᐃᒻᒪ, ᕿᑐᓐᖓᕗᑦ ᕿᒪᓐᓂᐊᖅᑐᑕᕗᑦ ᐊᒻᒪᓗ ᐱᕈᓪᓗᑎᒃ ᐊᒻᒪᓗ ᐱᔪᓐᓇᕆᐊᖃᕐᓂᐊᖅᑐᑦ ᓯᓚᕐᔪᐊᕐᒥ 
ᑕᖅᑳᓂ. ᐱᒻᒪᕆᐊᓘᕗᓪᓕ ᐃᓄᓱᒃᑐᐃᑦ ᑕᒪᒃᑮᓐᓂᒃ ᐅᖃᐅᓯᖃᕐᓗᑎᒃ ᐊᒻᒪᓗ ᐃᓕᓐᓂᐊᕐᓗᑎᒃ ᑕᒪᒃᑮᓐᓂᒃ 
ᖃᓪᓗᓈᑎᑐᑦ ᐊᒻᒪᓗ ᐃᓄᒃᑎᑐᑦ ᐊᒻᒪᓗ ᐊᐃᑉᐸᖓ ᓵᓚᖃᕆᐊᖃᖏᑦᑐᖅ ᐊᐃᑉᐸᖓᓂᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐲᑯ. 
 
ᐊᖓᔪᖅᑳᖅ ᐄᑐᐊ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᖏᖃᑎᒋᓪᓗᒍ ᒪᓕᒐᓕᐅᖅᑎ. ᐃᓛᖃᐃ ᕿᒥᕐᕈᑎᓪᓗᑎᒃ 
ᐃᓄᒃᑎᑑᒥᒃ ᐊᒻᒪᓗ ᑐᑭᓯᓗᒍ ᖃᓄᖅ ᑕᒪᒃᑮᓂᖃᒻᒪᖔᖅ ᐊᒻᒪᓗ ᖃᓄᖅ ᐱᐅᓂᖃᒻᒪᖔᖅ ᐅᖃᐅᓯᖅ ᐊᒻᒪᓗ 
ᐆᑦᑑᑎᖃᕐᓂᐊᕐᕋᒪ ᖃᓪᓗᓈᑎᒍᑦ. 
 
ᖃᓪᓗᓈᑎᑐᑦ, ᐅᖃᕈᒪ ᐱᐅᔪᑯᓗᒃ, ᐱᐅᓪᓚᕆᒃᑐᓘᓐᓃᑦ, ᐊᑐᕈᓐᓇᖅᑐᖓ ᓇᓗᓇᐃᖅᓯᓂᒃᑯᑦ ᓇᓗᓇᐃᕐᓗᑎᒃ, 
ᐃᒃᓯᔭᐅᑖᖅ. ᐅᖃᕈᓐᓇᖅᑐᖓ ᑕᑯᒥᓇᖅᑐᑎᑦ, ᐱᐅᔪᑎᑦ, ᐱᐅᓚᕆᑦᑐᑎ 
 
>>ᐃᓪᓚᖅᑐᑦ 
 
ᐃᒃᓯᕙᐅᑕᖅ: ᐅᐊᑦᑎᐊᕈ, ᐅᐊᑦᑎᐊᕈ, ᐅᐊᑦᑎᐊᕈ. ᐱᐅᖏᑦᑐᖓᓕ, ᐊᑏ, ᑲᔪᓯᒋᑦ. 
 
ᐊᖓᔪᖅᑳᖅ ᐄᑐᐊ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓗᓇᐃᕈᓐᓇᕆᒃᑭᓘᓐᓃᑦ ᑕᑯᒥᓇᖅᑑᓂᕋᓪᓗᑎᒃ 
ᐆᑦᑑᑎᒋᓗᑎᑦ. 
 
ᐃᓄᒃᑎᑐᑦ, ᒪᓕᑐᐃᓐᓇᖅᑐᖅ ᑮᓇᒥᒃ ᐅᖃᐅᓯᖃᒻᒪᖔᖅᐱᑦ ᐊᑐᕋᔭᖅᑐᑦ ᐊᓯᖏᓐᓂᒃ ᐅᖃᐅᓯᕐᓂᒃ. ᓱᕐᓗ, 
ᐅᖃᐅᓯᖃᕈᒪ ᓯᓚᑖᓂᒃ ᐊᒻᒪᓗ ᓄᓇᒥᒃ, ᖃᓪᓗᓈᑎᑐᑦ, ᐅᖃᕋᔭᖅᑐᖓ ᐱᐅᓪᓚᕆᑦᑐᖅ ᓯᕐᑭᓂᖅ ᓂᐱᓕᖅᑎᓪᓗᒍ, 
ᐱᐅᔪᑯᓗᒃ ᓯᕿᓂᖅ ᓂᐱᓕᖅᑎᓪᓗᒍ, ᐱᐅᔪᑯᓗᒃ ᖃᖅᑲᖅ. ᐊᑐᕈᓐᓇᖅᑲᕋ ᐊᔾᔨᖓ "ᐱᐅᔪᖅ" ᐃᓄᒻᒧᑦ,  

ᕿᒻᒥᒧᓪᓘᓐᓃᑦ, ᐃᓪᓗᒧᓪᓘᓐᓃᑦ. ᐃᓄᑦᑎᑐᓪᓕ, ᒥᔅᓯᖃᕋᔭᙱᓚᖅ ᑕᐃᒪᓕᒐᓱᓪᓗᓂ. ᓱᕐᓗ ᓯᓚᒨᕈᒪ ᑕᑯᒍᒪ 
ᐱᐅᔪᒻᒪᕆᒻᒥᑦ ᓯᕿᓂᖅ ᓂᐱᓕᖅᑎᓪᓗᒍ, ᐅᖃᕋᔭᖅᑯᖓ ᑲᔾᔮᓇᖅᑐᖅ, ᐱᐅᔫᕗᖅ, ᑲᔾᔮᓇᖅᑐᖅ ᓯᓚ. 
 
ᖃᓪᓗᓈᑎᑐᑦ, ᐅᖃᑐᐃᓐᓇᕋᔭᖅᑯᖓ ᐱᐅᔪᖅ, ᐅᕝᕙᓘᓐᓃᑦ ᓈᒻᒪᑦᑐᖅ, ᐊᑐᑐᐃᓐᓇᕈᓐᓇᖅᑯᖓ ᐊᔾᔨᒌᙱᑦᑐᓂᑦ 
ᐅᖃᐅᓯᕐᓂᑦ. ᑕᑯᓐᓂᕈᒪ ᐱᐅᔪᒥᑦ ᐊᕐᓇᒥᑦ, ᐊᖑᒻᒥᓘᓐᓃᑦ, ᓱᕐᓗ, ᐅᖃᕈᓐᓇᕋᔭᙱᓚᖓ, ᐄ, ᖃᓪᓗᓈᑎᑐᑦ 
ᐅᖃᕋᔭᖅᑯᖓ "ᐱᐅᔪᒻᒪᕆᐅᕗᖅ, ᑕᑯᒥᓇᖅᑯ, ᐃᓂᖁᓇᖅᑯ." ᐃᓄᑦᑎᑐᓪᓕ, ᐊᑐᕋᔭᖅᑯᑎᑦ ᐱᐅᔪᖅ, ᐃᓄᒻᒧᑦ, 
ᐅᕝᕙᓘᓐᓃᑦ ᐃᓄᒃᑎᐊᕙ, ᑕᐃᒪᐃᑦᑐᓂᓪᓘᓐᓃᑦ. ᐃᓄᖃᙱᑦᑐᖅ. ᖃᐅᔨᒪᕗᑎᑦ. ᑐᑭᖃᙱᑦᑐᖅ. ᐊᑐᕈᓐᓇᖅᑯᑎᑦ 
ᑲᔾᔮᓇᖅ ᓯᓚᒧᑦ. 
 
ᑕᐃᒪᐃᑐᐃᓐᓇᖅᑯ ᑕᑯᓗᒋᑦ ᐊᔾᔨᒌᙱᑦᑐᑦ ᐅᖃᐅᓰᑦ ᐊᑐᖅᑕᐅᑎᓪᓗᖏᑦ ᐃᒪᓐᓇ ᓇᖏᐊᕐᓇᖅᑐᖅ, ᐅᕝᕙᓘᓐᓃᑦ 
ᐊᓕᐊᓱᒃᑐᖅ. ᐊᓕᐊᓱᒃᑐᖅ ᐅᕙᓐᓄᑦ ᐊᓕᐊᒋᒍᒃᑭᑦ, ᐅᕝᕙᓘᓐᓃᑦ ᑲᑉᐱᐊᒋᒍᒃᑭᑦ, ᑕᐃᒪᓐᓇ ᐅᖃᕋᔭᖅᑯᖓ. 
ᐊᔾᔨᖏᓐᓂ ᐊᑐᕋᔭᖅᑯᖓ ᐅᖃᐅᓯᕐᓂᑦ, ᐅᖃᐅᓯᖃᕐᓂᕐᒧᑦ, ᑲᑉᐱᐊᓱᒃᑯᖓ ᑑᕐᖓᕐᒥᑦ. ᐃᓄᑦᑎᑐᑦ ᐱᐅᔪᒻᒪᕆᐅᕗᖅ 
ᐊᑐᖅᑐᒍ ᐅᖃᕋᔭᖅᑯᑎᑦ, "ᐊᑦᓱᐋᓗᒃ ᐊᓕᐊᓱᒃᑐᐋᓘᔪᖓ ᐃᓕᓐᓂ". ᑕᒪᓐᓇ ᑐᑭᖃᕋᔭᙱᓚᖅ ᑑᙵᐅᖏᓐᓇᕕᑦ. 
ᑭᓯᐊᓂᓕ ᖃᓪᓗᓈᑎᑐᑦ ᐅᖃᑐᐃᓐᓇᕋᔭᖅᑯᖓ, ᑲᑉᐱᐊᓱᒃᑐᖓ. ᑕᐃᒪᓕ ᓇᖏᐊᓐᓇᖅᑐᖅ. 
 
ᐊᔾᔨᒌᙱᑦᑐᑦ ᐊᑐᖅᑕᐅᔪᓐᓇᖅᑯᑦ. ᔭᒐᓐᓂᕈᑦᑎᒍ ᑕᒪᓐᓇ ᐱᐅᒐᔭᙱᓚᖅ. ᑲᑎᒪᔨᐅᔪᖅ ᓱᓕᕗᖅ. ᐱᔭᕆᐊᖃᖅᑯᒍᑦ 
ᐱᒋᐊᖅᑎᑦᑎᓗᑕ ᒪᕐᕉᓐᓂᒃ ᐅᖃᐅᓯᓖᓐᓂᑦ ᒪᓕᑦᑕᐅᔪᔅᓴᓂᑦ. ᐱᔾᔪᑎᖃᕆᐊᖃᙱᓚᑦ ᓱᕈᓰᑦ ᐱᕈᖅᐸᓪᓕᐊᓗᑎᑦ 
ᓄᓇᕗᒻᒥ ᒪᕐᕉᓐᓂᒃ ᐅᖃᐅᓯᖃᕐᓗᑎᑦ. 
 
ᐅᑉᐱᕈᓱᒃᐳᖓᓕ ᐃᓕᓐᓂᐊᑎᑦᑎᓂᖅ ᐅᖃᐅᓯᕐᒥᑦ ᐊᑐᖅᑕᐅᔪᓐᓇᖅᑯ, ᐱᕙᓪᓕᐊᓂᖃᖅᑯᒍᑦ ᓴᖅᑭᑎᑦᑎᓂᕐᒥᑦ 
ᐊᒻᒪᓗ ᑲᑎᒪᖃᑎᖃᕐᓯᒪᕗᒍᑦ ᐊᒥᓱᓂᑦ ᑖᒃᑯᓂᖓ ᐊᑐᖅᑕᐅᔪᓐᓇᖅᑑᓐᓂᒃ. ᓯᕗᓪᓕᕐᒥ ᐊᑐᐊᒐᐅᔪᖅ ᖁᓪᓕᖅ, 
ᐊᒻᒪᓗ ᒪᕐᕉᓐᓂᒃ ᐅᖃᐅᓯᖃᕐᓂᖅ ᐊᑐᐊᒐᖅ, ᑭᓯᐊᓂᓕ ᑕᐃᒪᐃᓪᓚᕆᓪᓗᓯ. ᖁᕕᐊᒻᒪᕆᒃᐳᖓ ᑖᔅᓱᒥᖓ, 
ᐊᖏᔪᖅᑳᖑᓂᓐᓄᑐᐃᓐᓇᐅᖏᑦᑐᖅ, ᑭᓯᐊᓂᓕ ᐃᓅᓗᖓ ᓄᓇᕗᒻᒥᐅᑕᐅᓗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓛᓐᓂᒃᑯᑦ ᑲᑉᐱᐊᓇᖅᓯᑲᐃᓐᓇᐸᒃᑲᑦᑕ. ᑑᕐᖓᐅᖏᒃᑲᓗᐊᖅᑎᓪᓗᑎ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᓇᓗᙱᓚᖓᓕ ᓈᒻᒪᑦᑐᒥᑦ ᑎᒃᑯᐊᖅᓯᓂᐊᕋᕕᑦ ᐃᖅᑲᓇᐃᔭᖅᑎᓐᓄᑦ. 
ᖁᔭᓐᓇᒦᖅᐸᒋᑦ. ᐃᓱᒪᕗᖓᓕ ᖃᓄᐃᙱᓚᖅ ᐊᑐᙱᒃᑯᕕᒋᑦ ᐅᖃᐅᓯᕆᔾᔪᑎᑎᑦ. ᐅᖃᑲᐃᓐᓇᕋᕕᑦ ᑑᕐᖓᕐᓂᑦ, 
ᖃᐅᔨᒍᒪᐃᓐᓇᓲᖑᕗᖓ ᑕᒪᔅᓱᒥᖓ ᓂᐱᖓ ᐅᐃᑲᐅᑉ. ᑕᕝᕙᓂᑐᐃᓐᓇᐅᕚ ᐃᖃᓗᓐᓂ ᐊᑐᖅᑕᕗᑦ ᐅᕝᕙᓘᓐᓃᑦ 
ᐊᑐᖅᑭᑎᒎ ᓄᓇᕗᓕᒫᒥ? ᑕᒪᓐᓇ ᐱᒋᐊᖅᑎᑕᐅᓚᐅᖅᑳ ᐃᓕᓴᐃᔨᓄᑦ? ᓯᕗᓪᓕᖅᐹᒥ ᑭᐅᔭᐅᔪᒪᕗᖓ ᑕᒪᔅᓱᒪ 
ᒥᓵᓄᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖓ, ᐅᑉᐱᕆᕙᕋ 
ᑎᑎᕋᖅᑕᐅᓯᒪᓚᐅᖅᑐᑦ ᑐᓴᕋᔅᓴᓂ ᐱᔾᔪᑎᓕᓐᓂ ᐃᓚᖏᓐᓂ ᐃᓕᓐᓂᐊᖅᑎᓂᑦ, ᐃᓚᖏᑦ ᐃᓅᓱᑦᑐᐃᑦ 
ᐱᖃᑕᐅᖃᑦᑕᕐᓂᖏᓐᓄᑦ ᑭᓱᑐᐃᓐᓇᕐᓂᑦ. ᑎᑎᕋᖅᓯᒪᓚᐅᖅᑯ ᐃᓚᖏᑦ ᐃᓕᓐᓂᐊᖅᑏᑦ ᐱᖃᑕᐅᖃᑦᑕᕐᖓᑕ 
ᐅᐃᑲᒥᑦ. ᐅᐃᑲ ᐅᖃᐅᓯᐅᕗᖅ ᐊᑐᖅᑕᐅᕙᑦᑐᓂᑦ ᐅᑉᐱᕋᓱᐊᕐᓂᕐᒥᑦ ᐱᔪᓐᓇᐅᑎᖃᕐᓂᕐᒧᑦ.  

ᑎᑎᕋᖅᓯᒪᔪᒥᑦ, ᐅᑉᐱᕈᓱᒃᐳᖓ ᐅᖃᐅᓯᖃᓚᐅᕐᖓᑦ ᐱᐅᔪᓂᑦ ᐱᔪᓐᓇᐅᑎᐅᔪᓂᑦ ᐊᒻᒪᓗ ᐱᐅᙱᑦᑐᓂᑦ 
ᐱᔪᓐᓇᐅᑎᖃᕐᓂᕐᒥᑦ. ᑕᒪᓐᓇ ᐃᓕᓐᓂᐊᖅᑎᑕᐅᕙᙱᓚᖅ ᐃᓕᓐᓂᐊᕐᕕᓂ, ᐃᒻᒪᖃ ᓱᕈᓯᕐᓄᑦ ᑕᑯᔭᐅᓯᒪᕗᑦ 
ᑏᕖᒃᑯᑦ, ᐅᕝᕙᓘᓐᓃᑦ ᐅᖃᓕᒫᖅᑕᐅᓯᒪᕗᑦ ᐅᖃᓕᒫᒐᕐᓂᑦ, ᐊᓯᖏᓐᓂᓪᓗ. ᐅᖃᕈᓐᓇᖅᑯᖓᓕ ᓇᒻᒪᑦᑐᓂᑦ 
ᐊᖏᖃᑎᒌᒍᓐᓇᖅᑯᒍᑦ. ᑕᒪᓐᓇ ᐃᓕᓐᓂᐊᕐᕕᓄᑦ ᐊᑐᖅᑕᐅᕙᙱᓚᑦ ᐃᓕᓐᓂᐊᕐᕕᓐᓂᑦ. ᐃᒪᐃᑦᑑᓱᒋᕙᕋᓕ ᑕᒪᓐᓇ 
ᓴᖅᑭᖅᓯᒪᑐᐃᓐᓇᖅᑐᖅ ᐅᓪᓗᒥᒧᑦ, ᐊᕐᕌᒎᒥ 2004. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᑕᕝᕙᓃᒃᐳᒍᑦ ᒪᓕᑦᑕᐅᔭᕆᐊᓕᓐᓂᑦ ᐊᒻᒪᓗ ᐸᕐᓇᐅᑎᓂᑦ 
ᒪᒃᐱᖅᑐᒐᖓᓂ G-7. ᑕᐃᒪᑦᑐᒥᑦ ᐅᖃᐅᓯᖃᐃᓐᓇᕈᓐᓇᕈᑦᑕ. ᑰᓕ. 
 
ᑰᓕ (ᑐᓵᔨᒃᑯᑦ): ᑕᕝᕙᓃᙱᓚᖅ ᒪᓕᑦᑕᐅᔪᔅᓴᓂᑦ. ᖃᐅᔨᒍᒪᑐᐃᓐᓇᕋᑖᖅᑯᖓᓕ. ᐃᓕᓴᐃᔩᑦ ᑕᐃᒪᐃᑦᑐᓂᑦ 
ᐃᓕᓐᓂᐊᑎᑦᑎᕙᙱᓛᑦ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖃᐅᔨᒪᒃᑯᓪᓕ ᑕᐃᒪᐃᑦᑐᑦ ᐅᐃᑲ ᐊᓯᖏᓪᓗ 
ᐃᓕᓐᓂᐊᕈᑎᐅᕙᙱᑦᑐᑦ. ᐃᓚᖏᑦ ᐊᓯᖏᓐᓂ ᐃᓕᓐᓂᐊᑎᑦᑎᓂᖃᑐᐃᓐᓇᕆᐊᖃᖅᑯᑦ, ᐅᕝᕙᓘᓐᓃᑦ 
ᑕᐃᒪᓐᓇᐃᑦᑐᓂᑦ ᐊᔾᔨᒌᙱᑦᑐᓂᑦ ᐅᑉᐱᖅᑐᓄᑦ ᐊᑐᖅᑕᐅᕙᑦᑐᓂᑦ ᐊᓯᖏᓪᓗ, ᑭᓯᐊᓂᓕ ᐃᓕᓐᓂᐊᕈᑕᐅᙱᑦᑐᖅ. 
ᐅᖃᕈᓐᓇᖅᑯᖓ ᖃᐅᔨᒪᔭᒃᑯᓪᓕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᒻᒪᓗ ᑕᐃᒪᓐᓇᐃᑦᑐᑦ ᐃᓕᓐᓂᐊᕈᑎᐅᔭᕆᐊᖃᙱᓚᑦ ᐃᓕᓐᓂᐊᕕᓐᓂ. 
ᑰᓕ. 
 
ᑰᓕ (ᑐᓵᔨᒃᑯᑦ): ᖃᓄᐃᑦᑐᓂᒃ ᐊᑐᐊᒐᖃᖅᐱᓯ ᐅᒃᐱᕐᓂᐅᑉ ᒥᒃᓵᓄᑦ ᐊᒻᒪᓗ ᑐᒃᓯᐊᖃᑦᑕᕐᓂᕐᒧᑦ 
ᐊᑖᑕᕗᖃᑦᑕᕐᓂᕐᒧᑦ ᐃᓕᓐᓂᐊᕐᕕᐅᔪᓂ. ᐅᕙᓂ ᑲᑎᒪᓂᐊᓕᕋᐃᒐᒃᑲ ᑐᒃᓯᐊᖅᐸᒃᑐᒍ. ᑕᒪᓐᓇ ᐊᑐᐊᒐᕆᔭᐅᕙ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐅᕝᕙᓗ ᑕᒪᓐᓇ ᑲᒪᒋᔭᐅᕙᒃ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᑲᑎᒪᔨᖏᓐᓄᑦ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᒪᓕᒐᓕᐅᖅᑎᐅᔪᖅ ᐅᖃᐅᓯᖃᑦᑎᐊᕕᐅᑎᑦᑐᖅ. 
ᒪᓕᓪᓗᒍ ᑲᓇᑕᒥ ᑐᓐᖓᕕᕐᔪᐊᖑᔪᖅ ᐋᖅᑭᒃᑕᐅᓯᒪᔪᑦ ᒪᓕᓪᓗᑎᒃ ᐊᕗᖓᐅᔨᓗᐊᓐᖏᑦᑐᓂᒃ. ᓄᓇᕗᒥ, 
ᑭᒃᑯᑐᐃᓐᓇᕐᓄᑦ ᐃᓕᓐᓂᐊᕐᕕᐅᔪᓂ ᐱᑕᖃᕐᒪᑦ, ᐅᒃᐱᕐᓂᕐᒧᖓᔪᓂ ᐃᓕᓐᓂᐊᕐᕕᒃᑕᖃᓐᖏᒻᒪᑦ. 
 
ᑕᐃᒪᓕ, ᑕᒪᒃᑯᐊ ᑭᒃᑯᑐᐃᓐᓇᕐᓄᑦ ᐃᓕᓐᓂᐊᕐᕕᐅᔪᑦ ᐱᕕᖃᑐᐃᓐᓇᕆᐊᖃᖅᑐᑦ ᐃᓕᓐᓂᐊᖅᑎᑦᑎᓂᕐᒧᑦ 
ᐅᒃᐱᕐᓂᐅᔪᒥᒃ ᐊᒻᒪᓗ ᐱᓕᕆᐊᖃᖃᑦᑕᕈᓐᓇᖅᑐᑎᒃ ᐅᒃᐱᕐᓂᓕᕆᓂᕐᒥᒃ ᐊᒥᓲᓂᕐᓴᐅᔪᓄᑦ ᑕᒪᒃᑯᓄᖓ 
ᐊᑭᓕᕐᓱᐃᕙᒃᑐᓄᑦ ᓄᓇᖃᖅᑐᓄᓪᓗᓐᓂᑦ ᓄᓇᒋᔭᐅᔪᒥ. ᐅᒃᐱᕐᓂᕐᒧᑦ ᐃᓕᓐᓂᐊᕐᓂᐅᔪᑦ 
ᐊᑐᖅᑕᐅᑐᐃᓐᓇᕆᐊᖃᖅᑐᑦ ᐱᓗᐊᖅᑕᐅᓐᖏᑐᐊᕈᓂ ᐊᑕᐅᓯᑐᐃᓐᓇᐅᖏᓪᓗᓂ ᒪᓕᓪᓗᑎᒃ ᑕᒫᓂ ᓄᓇᕗᒻᒥ 
ᐅᒃᐱᕆᔭᐅᔪᓂᒃ ᐃᓕᓐᓂᐊᖅᑎᖏᓐᓄᑦ. ᑕᐃᒪᓕ ᓲᕐᓗ ᐆᒃᑐᑎᒋᓗᒍ, ᐅᕙᓂ ᐃᖃᓗᓐᓂ, ᑕᒪᒃᑯᐊ 
ᐊᔾᔨᒌᖃᑦᑕᖏᒻᒪᑕ ᐃᓕᓐᓂᐊᖅᑎᐅᔪᑦ ᐊᔾᔨᒌᓐᖏᑦᑐᓂᒃ ᐅᒃᐱᕐᓂᖃᖅᑐᑦ. 
 
ᑕᒪᒃᑯᐊ ᓱᓕᔪᕆᔭᕆᐊᖃᕐᒪᑕ ᑭᒃᑯᑐᐃᓐᓇᕐᓄᑦ ᐃᓕᓐᓂᐊᕐᕕᖃᖅᑎᓪᓗᑕ. ᑕᐃᒪᓕ ᐃᒃᓯᕋᕐᔪᐊᓄᑦ 
ᐃᓕᓐᓂᐊᕐᕕᖁᑎᖃᕐᓂᕈᑦᑕ, ᐅᒃᐱᕆᓗᒍ ᐃᒃᓯᕋᕐᔪᐊᓄᑦ ᐃᓕᓐᓂᐊᕐᓂᐅᔪᖅ, ᑕᐃᒃᑯᐊ ᑐᒃᓯᐊᕐᓂᖃᖃᑦᑕᕋᔭᖅᑐᑦ 
ᑕᒪᒃᑯᐊ ᐱᔪᓐᓇᖅᑎᑕᐅᒐᔭᖅᑐᑦ. ᑭᒃᑯᑐᐃᓐᓇᕐᓄᑦ ᐃᓕᓐᓂᐊᕐᕕᖃᖅᑎᓪᓗᑕ, ᑐᒃᓯᐊᕐᓂᖃᖃᑦᑕᕈᓐᓇᖅᑐᑦ ᑕᐃᒃᑯᐊ 
ᐊᒥᓲᓂᕐᓴᐅᔪᑦ ᐱᔪᒪᒃᐸᑕ ᐊᒻᒪ ᐱᓇᓱᐊᕋᔭᖅᑐᑎᒃ ᐊᑲᐅᓂᕐᓴᐅᔪᒥᒃ ᑕᐃᒪᐃᑦᑎᓐᓇᓱᐊᕐᓗᒋᑦ ᓇᓕᐊᒃ 
ᐊᑲᐅᒋᔭᐅᓂᕐᓴᐅᑉᐸᑕ ᑕᕝᕙᓂ ᑭᒃᑯᑐᐃᓐᓇᕐᓄᑦ ᐃᓕᓐᓂᐊᕐᕕᐅᔪᓂ. 

ᐊᓯᖏᑎᑐᑦ ᑭᒃᑯᑐᐃᓐᓇᕐᓄᑦ ᐃᓕᓐᓂᐊᕐᕕᐅᔪᓐᓇᖅᑐᓄᑦ ᓇᒥᑐᐃᓐᓇᖅ ᑲᓇᑕᒥ, ᖃᓄᐃᓕᐅᕋᔭᓐᖏᑦᑐᑦ. 
ᖃᓄᐃᓕᐅᕐᓯᕙᓐᖏᓇᑦᑕ ᓄᓇᕗᒻᒥ ᑕᒪᒃᑯᐊ ᐱᔪᓐᓇᖅᑎᓐᖏᓇᓱᐊᕐᓗᒋᑦ ᑐᓐᖓᕕᒃᑯᑦ ᐱᔪᓇᐅᑎᒋᔭᖏᓐᓂᒃ 
ᒪᓕᓪᓗᒍ ᑲᓇᑕᒥ ᒪᓕᒐᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᐊᒃᓱᐊᓗᒃ ᑕᒪᓐᓇ ᓇᓗᓇᐃᑦᑎᐊᖅᑕᐃᑦ. 
ᐃᓕᓐᓂᐊᕆᐊᖃᑦᑕᑎᓪᓗᑕ (ᑐᓵᔨᒃᑯᑦ ᓄᖅᑲᖅᑐᖅ) ᐃᒃᓯᕋᕐᔪᐊᕋᐱᐅᔪᑦ ᑎᑭᑦᑐᑎᒃ, ᐊᖕᓕᑲᒃᑯᑦ ᐊᔪᕆᕐᓱᐃᔨᖓ 
ᐅᕙᑦᑎᓐᓂᒃ ᐃᓕᓐᓂᐊᖅᑎᑦᑎᖃᑦᑕᓚᐅᖅᑐᑦ. ᑕᐃᒪᓕ ᒫᓐᓇᐅᔪᖅ ᐃᓕᓐᓂᐊᖅᑎᑦᑎᕙᓕᖅᐳᑦ ᕿᑐᕐᖏᐅᓂᕐᒥᒃ 
ᑯᔭᓐᓂᕐᒥᒃ ᖃᕿᐊᕐᓇᖏᑦᑐᖅ ᑕᒪᒃᑯᐊ ᐅᕕᒃᑲᒻᒪᕆᐅᔪᑦ ᓇᔾᔨᕙᓕᕐᒪᑕ ᒪᒃᑯᑦᑐᒻᒪᕆᐅᓪᓗᑎᒃ. ᑐᓂᐅᖅᑲᐃᕙᓕᖅᑐᑦ 
ᐅᓱᓐᓄᑦ ᐴᕐᓂᒃ, ᑕᐃᒪᓕ ᑕᒪᓐᓇ ᕿᒥᕐᕈᑲᓐᓂᕆᐊᖃᖅᐸᓪᓚᐃᓕᖅᑕᕗᑦ ᑕᒪᓐᓇ.  
 
(ᑐᓵᔨᑎᒍᑦ) ᖁᔭᓐᓇᒦᒃ, ᑰᓕ, ᓱᓕ ᐊᐱᖅᑯᑎᒃᓴᖃᒃᑲᓂᖅᐱᑦ. ᑕᒪᐅᖓᑲᓚᐅᖅ.  
ᑕᐃᒪᑲᓚᐅᖅ. ᐅᑎᕐᓗᑕ G-7. ᑲᑎᑦᑐᒋᑦ ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ, 1 ᒥᓕᐊᓐ 305 ᑕᐅᓴᓐ. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍ. 
 
ᐃᒃᓯᕙᐅᑕᖅ: G-8, ᐃᓕᓐᓂᐊᖅᑐᓕᕐᓂᕐᒧᑦ, ᑎᒥᐅᔪᑦ ᐱᔨᑦᑎᕈᑎᖏᑦ, ᑲᑎᑦᑐᒋᑦ ᐊᐅᓚᓂᖏᓐᓄᑦ 
ᒪᑭᒪᐃᓐᓇᕈᑎᓄᑦ, 2 ᒥᓕᐊᓐ 65 ᑕᐅᓴᓐ. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍ. 
 
ᐃᒃᓯᕙᐅᑕᖅ: G-10, ᐃᓕᓐᓂᐊᖅᑐᓕᕐᓂᕐᒧᑦ, ᓱᒃᑯᐊᕿᔪᓕᕆᓂᕐᒧᑦ, ᑲᑎᑦᑐᒋᑦ ᐊᐅᓚᓂᖏᓐᓄᑦ 
ᒪᑭᒪᐃᓐᓇᕈᑎᓄᑦ, 2 ᒥᓕᐊᓐ 64 ᑕᐅᓴᓐ. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍ. 
 
ᐃᒃᓯᕙᐅᑕᖅ: G-11, ᐃᓕᓐᓂᐊᖅᑐᓕᕐᓂᕐᒧᑦ, ᐃᓐᓇᕐᓄᑦ ᐃᓕᓐᓂᐊᕐᓂᕐᒧᑦ ᓯᓚᑦᑐᓴᕐᕕᒻᒧᑦ ᐃᓕᓐᓂᐊᓂᕐᒧᑦ, 
ᑲᑎᑦᑐᒋᑦ ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ, 22 ᒥᓕᐊᓐ 359 ᑕᐅᓴᓐ. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍ. 
 
ᐃᒃᓯᕙᐅᑕᖅ: ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᖅ. ᖃᐅᔨᒍᒪᒐᓗᐊᖅᑐᖓ ᐊᖓᔪᖅᑳᖑᔪᖅ ᑐᓴᖅᑎᑦᑎᒋᐊᒃᑲᓐᓂᕈᓐᓇᕐᒪᖔᖅ 
ᐃᓐᓇᕐᓄᑦ ᐃᓕᓐᓂᐊᕈᑎᒃᓴᐅᔪᓂᒃ ᐸᕐᓇᒍᑕᐅᔪᓂᒃ ᑕᐃᒃᓱᒪ ᐳᕈᔅ ᕆᒡᐱ ᐱᓕᕆᐊᕆᓯᒪᓕᖅᑕᖏᓐᓂᒃ ᑕᖅᑭᓂᒃ 
ᐊᒥᓱᑲᓪᓚᐅᔪᓂᒃ. ᑕᒪᒃᓱᒧᖓ ᑐᓴᖅᑎᑦᑎᒋᐊᕈᓐᓇᖅᐸ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳᖅ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᕆᒡᐱ, ᖃᐅᔨᒪᔭᐅᑦᑎᐊᖅᑐᖅ ᓄᓇᕗᒻᒥᐅᑕᐅᓪᓗᓂ 
ᐃᓕᓐᓂᐊᖅᑎᑦᑎᔨᐅᓪᓗᓂᓗ ᐃᓄᑦᑎᐊᕙᐅᓐᖏᓐᓇᖅᑐᓂᓗ ᐱᓕᕆᐊᖃᕐᓯᒪᔪᖅ ᐃᓐᓇᕐᓄᑦ ᐃᓕᓐᓂᐊᕈᑎᒃᓴᐅᔪᓄᑦ 
ᐸᕐᓇᓂᕐᒧᑦ ᑖᒃᑯᓄᖓ ᐃᓕᓐᓂᐊᖅᑐᓕᕆᔨᒃᑯᓐᓄᑦ. 

ᑕᒪᓐᓇ ᐃᓕᓐᓂᐊᕈᑎᒃᓴᐅᔪᖅ ᐃᓗᓕᖃᕐᓂᐊᖅᑐᖅ ᐃᓐᓇᕐᓄᑦ ᐃᓕᓐᓂᐊᖅᑕᐅᒍᒪᕙᒃᑐᓂᒃ ᐊᒻᒪᓗ 
ᐱᔭᐅᔭᕆᐊᖃᖅᑐᓂᒃ ᓄᓇᕗᒻᒥ ᐅᑭᐅᓄᑦ 20 ᐊᒡᒋᖅᑐᓄᑦ. ᑕᒪᓐᓇ ᐊᒃᓱᐊᓗᒃ ᑐᕌᒐᒃᓴᑦᑎᐊᕙᖅ. ᐸᕐᓇᐅᑎᓪᓚᕇᑦ 
ᑕᐅᑐᒐᖃᖅᓱᑎᒃ ᐊᔾᔨᒌᙱᑦᑐᓂᒃ ᐱᓕᕆᕕᓐᓂᒃ ᓄᓇᕗᑦ ᑮᓇᐅᔭᓕᐅᕈᑎᖏᓐᓂᒃ ᒪᑯᓂᖓ ᐅᔭᕋᓐᓂᐊᓂᕐᓂᒃ, 
ᐃᖃᓗᓐᓂᐊᓂᕐᓂᒃ, ᐳᓚᕋᑦᑐᓕᕆᓂᕐᓂᒃ ᓇᒻᒥᓂᕆᔭᓂᓪᓗ ᐱᓕᕆᕕᓐᓂᒃ, ᓯᕗᓪᓕᖅᐹᒥ ᖃᐅᔨᓇᓱᐊᕐᓃᑦ 
ᐊᐱᖅᓱᓂᒃᑯᑦ ᐃᓕᓐᓂᐊᕋᑦᓴᓄᑦ ᐸᕐᓇᐅᑎᓕᐊᑦᓴᓂᒃ, ᐃᒃᓯᕙᐅᑖᖅ, ᐱᔭᕇᖅᑕᐅᓯᒪᓕᖅᑐᑦ. 
 
ᐋᔩᕈᑎᑦᓴᐃᑦ ᑎᑎᖅᑲᐃᑦ ᐊᓚᒃᑲᖅᑕᐅᓚᐅᖅᑎᓪᓗᒋᑦ ᓯᕗᓂᖓᒍᑦ ᐃᓱᓕᓐᓂᖓᓂᓗ ᑭᖑᓪᓕᖅᐹᒥ ᒪᓕᒐᓕᐅᖅᑏᑦ 
ᑲᑎᒻᒪᒍᑕᐃᓐᓂ ᐊᒻᒪᓗ ᐸᕐᓇᐅᑎᓕᐊᖅᓱᑎᒃ ᑲᑎᒻᒪᑎᑦᓱᒋᑦ ᓄᓇᑖᖅᓯᒪᔪᑦ ᐊᒻᒪ ᑕᐅᑐᒐᖃᖅᑏᑦ ᑲᑐᔾᔨᖃᑎᒌᖏᑦ 
ᒫᓐᓇ ᐸᕐᓇᑦᑕᐃᑦ ᐊᒻᒪ ᐃᓚᖏᑦ ᐱᑕᑦᓯᖅᓯᒪᓪᓚᕆᑦᓱᑎᒃ, ᑲᑎᒻᒪᓃᑦ ᐊᓯᖏᓪᓗ. 
 
ᒪᓕᒐᓕᐅᖅᑎ ᐃᖅᑲᐅᒪᔪᓐᓇᖅᐸᑦ, ᑲᑎᒻᒪᒋᐊᓚᐅᖅᓯᒪᒻᒥᔪᖓ ᐃᖃᓗᑦᑑᑦᓯᐊᕐᒧᑦ, ᑕᐅᑐᔪᔭᕗᑦ ᑕᒪᒃᑯᐊ ᐃᓚᖏᑦ 
ᐃᓱᒫᓘᑏᑦ. ᓄᓇᕗᒻᒥ ᐅᖃᓕᒫᕆᐅᖅᓴᓂᕐᒧᑦ ᑲᑐᔾᔨᖃᑎᒌᖏᑦ ᐊᒻᒪ ᑭᒻ ᑯᕌᑲᑦ ᐊᓯᖏᓪᓗ ᑲᑐᔾᔨᖃᑎᒌᒐᓚᐃᑦ 
ᐱᐅᔪᐊᓗᓐᓂᒃ ᐅᖃᐅᓯᒃᑯᑦ ᐃᑲᔪᕈᑎᖃᖅᓯᒪᔪᑦ ᐃᓐᓇᕐᓄᑦ ᐃᓕᓐᓂᐊᕈᑎᑦᓴᓂᒃ ᐸᕐᓇᐅᑎᑦᓴᓂᒃ 
ᐅᖃᓕᒪᐅᑎᖃᖅᑎᓪᓗᒋᑦ, ᑕᖅᖄᒡᓂᑦᑐᑦ, ᐅᖃᑦᓯᐊᐸᑦᓱᑎᒃ ᐃᓚᖏᓐᓄᑦ ᐃᓱᒫᓘᑏᑦ ᐊᐱᖅᑐᑕᐅᓯᒪᔪᑦ. 
 
ᑕᐃᒪ, ᐃᓐᓇᐃᑦ ᐃᓕᓐᓂᐊᕈᑎᑦᓴᖏᓐᓂᒃ ᐸᕐᓇᐅᑎᓕᐊᖑᓯᒪᔪᑦ ᐊᓚᒃᑲᓛᖅᑐᑦ, ᐋᔩᕈᑕᐅᓯᒪᔪᖅ ᐸᐃᑉᐹᖅ 
ᐊᓚᒃᑲᖅᑕᐅᓯᒪᓕᖅᑐᖅ, ᐊᒻᒪᓗ ᐅᖃᐅᓯᓕᐅᖅᑕᐅᔪᒪᑦᓱᑕ ᐊᔾᔨᒌᙱᑦᑐᓄᑦ ᓄᓇᑖᖅᓯᒪᔪᓄᑦ ᑲᑐᔾᔨᖃᑎᒌᓄᓪᓗ. 
ᑭᐅᔭᑦᑕᐅᓂᖅ ᐱᑦᓯᐊᖅᓯᒪᔪᐹᓗᒃ, ᐱᐅᔫᑎᑕᐅᖃᖅᓯᒪᔪᖅ ᐱᐅᙱᑦᑑᑎᑕᖃᐅᖅᓯᒪᑦᓱᓂᓗ ᐸᕐᓇᐅᑎᓕᐊᕆᔪᒥ 
ᐊᒻᒪᓗ ᑎᑎᕋᖅᓯᒪᔪᖏᓐᓂ ᐸᕐᓇᐅᑏᑦ, ᑭᓯᐊᓂ ᑕᐃᒪᐃᑦᑐᓂᒃ ᑭᖒᒪᓇᖅᑐᖃᐅᕐᒪᑦ ᐸᕐᓇᐅᑎᒥ ᐸᐃᑉᐹᒥ 
ᐋᔩᕈᑕᐅᓂᐊᖅᑎᓪᓗᒍ ᐅᖃᐅᓯᖃᕐᕕᒋᓗᒍᓗ ᐊᓯᖏᒍᓪᓗ. ᑕᐃᒪ, ᑕᒪᓐᓇ ᐱᕙᓪᓕᐊᕗᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ ᐃᒃᓯᕙᐅᑖᖅ. ᒥᓂᔅᑕ ᐅᖃᕈᓐᓇᖅᑳ ᖃᖓ ᑕᑯᒍᓐᓇᓛᕐᒪᖔᑦᑎᒍ ᖃᓄᐃᓐᓂᕆᓯᒪᔭᖏᑦ 
ᐃᖅᑲᓇᐃᔮᕆᓯᒪᔭᖏᑕ ᕆᒡᕕᐅᑉ ᐊᓂᒍᓕᖅᑎᓪᓗᒋᑦ ᑕᖅᑮᑦ ᓯᑕᒪᑦ, ᑕᓪᓕᒪᑦ, ᐅᖃᐅᑎᙳᐊᑲᖅᓯᓇᕈᓐᓇᖅᐱᑎᒎᑦ? 
 
ᐃᒃᓯᕙᐅᑕᖅ: ᒪᒥᐊᓇᖅ. ᒥᓂᔅᑕ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᑯᓯᒪᔪᒍᑦ ᐊᒻᒪᓗ ᒪᓕᒐᓕᐅᖅᑏᑦ 
ᐊᖏᖃᑎᒋᓇᔭᖅᐸᓪᓚᐃᔮᖓ ᐊᒥᓱᐊᓗᐃᑦ ᖁᑦᓯᓂᖅᓴᒥᒃ ᐃᓕᓐᓂᐊᑎᑦᓯᓂᐅᓯᒪᔪᑦ ᓯᖃᓕᑭᐊᖑᓯᒪᒋᐊᖏᑦ. 
ᐃᓇᑦᓄᑦ ᐃᓕᓐᐊᕈᑎᑦᓴᓄᑦ ᐸᕐᓇᐅᑏᑦ ᑲᑎᓯᖅᓱᐃᓂᐊᖅᑐᑦ ᐊᔾᔨᒌᙱᑦᑐᓂᒃ ᐃᓕᓐᓂᐊᕈᑎᑦᓴᓂᒃ 
ᐃᓕᓐᓂᐊᓂᕐᓅᖓᔪᓂᒃ. 
 
ᐊᑐᐃᓐᓇᐅᓛᕈᒪᒐᓗᐊᖅᐳᖓ ᐋᒃᑑᕙᒥ ᓇᑦᓯᐅᑎᔪᓐᓇᕈᒪᓗᒋᑦ ᓯᑎᔪᒥᒃ ᒪᓕᒐᓕᐅᖅᑏᑦ ᐊᓚᒃᑲᕐᓗᒋᓪᓗ 
ᒪᓕᒐᓕᐅᕐᕕᒻᒥ ᐱᓕᕆᐊᕆᒋᐊᒃᑲᓐᓂᕆᐊᑉᓗᒋᑦ. ᐃᓇᑦᓄᑦ ᐃᓕᓐᐊᕈᑎᑦᓴᓄᑦ ᐸᕐᓇᐅᑏᑦ ᓯᐊᑦᑐᒥᒃ ᐊᖅᑯᑎᓕᒃ, 
ᓯᐊᖃᑎᓕᒃ ᓱᓕᕆᐊᑦᑎᓐᓂᒃ ᐃᓕᓐᓂᐊᕋᒃᑲᓂᒃᓂᕐᓅᖓᔪᓂᒃ ᒪᑯᓂᖓ ᕿᔪᓕᕆᔨᓂᒃ, ᐅᐊᔭᓕᕆᔨᓂᒃ 
ᐊᓯᖏᓐᓂᓪᓗ ᑕᐃᒪ ᐊᑐᐃᓐᓇᐅᕕᒋᓇᔭᕋᑦᑎᒍ, ᐋᒃᑑᕙᒥᐅᖁᓇᖅᑐᖅ, ᐅᖃᕈᓐᓇᕐᓗᑕ ᓇᒧᙵᕐᓂᑎᓐᓂᒃ 
ᐃᓕᓐᓂᐊᖃᓐᓂᓂᕐᓄᑦ ᐃᓐᓇᕐᓄᓪᓗ ᐃᓕᓐᓂᐊᕋᑦᓴᓄᑦ. 
 
ᐃᓇᑦᓄᑦ ᐃᓕᓐᐊᕈᑎᑦᓴᓄᑦ ᐸᕐᓇᐅᑏᑦ ᐱᖃᓯᐅᔾᔨᒻᒥᔪᖅ ᐃᓐᓇᐃᑦ ᐃᓕᓐᓂᐊᕇᖅᓯᒪᓂᕐᓄᑦ ᑐᙵᕕᖓᓂᒃ 
ᐱᓕᕆᐊᓂᒃ ᐊᓚᒃᑲᖅᑕᐅᓯᒪᔪᓂᒃ ᐊᒥᓱᓄᑦ ᐃᓕᓐᓂᐊᖅᑎᓅᖓᑎᓪᓗᒋᑦ. ᑕᐃᒪ, ᐊᒥᓲᓕᖓᔪᒥᒃ 
ᐱᓕᕆᐊᖑᓂᐊᖅᓯᒪᕗᖅ. ᑕᐃᒪ, ᓇᐃᓈᖅᑐᒥᒃ ᑭᐅᒍᑎ ᐱᑕᖃᕋᔭᖅᐳᖅ ᖃᖓᒃᑯᒃᑭᐊᖅ ᐋᒃᑑᕙᒥ. 
ᐊᑐᐃᓐᓇᐅᓇᔭᖅᑐᖓ ᒥᓇᕈᒪᒐᔭᕋᓗᐊᖅᑐᖓ ᐊᓚᒃᑲᕆᐊᓕᓐᓂᒃ ᒪᓕᒐᓕᐅᕐᕕᒻᒥ ᐊᓱᐃᓪᓛᒃ 
ᐅᖃᓕᒪᐅᑎᒋᒃᑲᓐᓂᓯᓗᒍ ᐱᔭᕇᕿᐊᕐᓗᒍ ᐸᕐᓇᐅᑎᓕᐊᕆᔪᖅ. ᖁᔭᓐᓇᒦᒃ ᐃᒃᓯᕙᐅᑖᖅ 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪ ᐅᖃᕋᕕᐅᒃ ᑖᓐᓇ, ᖃᐅᔨᓇᓱᐊᕆᐊᖃᓕᖅᑯᒍᑦ ᖃᓄᖅ ᕿᑐᕐᖓᕗᑦ 
ᐃᓕᓐᓂᐊᕐᕕᒻᒨᖅᑎᒍᓐᓇᕐᒪᖔᑦᑎᒍ, ᐃᓕᓐᓂᐊᕐᕕᒻᒦᖏᓐᓇᕐᓗᑎᒃ ᐱᐊᕋᐅᒻᒪᑕᓂᑦ ᑎᑭᐅᑎᓗᒍ ᖁᑦᓯᓪᓂᖓ 
ᐃᓕᓐᓂᐊᖅᓯᒪᓂᐅᑉ 12 ᐊᒻᒪ ᓂᕆᐅᒋᒍᒪᓕᕐᒥᓗᒍ ᖁᑦᓯᓂᖅᓴᒥᒃ ᐃᓕᓐᓂᐊᕆᐊᒃᑲᓐᓂᕋᔭᕐᓂᖓ, ᑭᓯᐊᓂ 
ᑐᕌᖅᑎᑦᓯᔪᐹᓘᔮᖅᑐᒍᑦ ᑮᓇᐅᔭᓂᒃ ᐃᓐᓇᕐᓅᖓᑎᓪᓗᒋᑦ ᐃᐱᕋᐃᓐᓇᐃᓂᑯᓂᒃ ᐃᓕᓐᓂᐊᓂᕐᒥᒃ ᕿᓚᒥ 
ᖁᑦᓯᓐᓂᖃᑐᐃᓐᓇᖅᓱᑎᒃ 3 ᐅᕝᕙᓗ 10 ᐅᕝᕙᓗ ᖃᖓᑐᐃᓐᓇᖅ. 
 
ᑭᓯᐊᓂ ᑲᖐᓱᑦᑐᖓ ᒥᓂᔅᑕᖓ ᐱᓕᕆᕕᐅᑉ ᓈᓴᐃᓯᒪᑦᑕᕐᒪᖔᖅ ᐊᑯᓂ ᐊᑭᒋᓇᔭᖅᑕᖏᓐᓂᒃ ᐃᓕᓐᓂᐊᖅᑎᐅᑉ 
ᒐᕙᒪᒥ ᐃᓕᓐᓂᐊᕈᓐᓃᓚᐅᖅᓯᒪᔫᑉ ᐅᑦᓯᓐᓂᖃᖅᓱᓂ 8-ᒥᒃ ᐅᕝᕙᓗ 9, ᑕᒪᓐᓈ ᓈᓴᖅᑕᐅᓚᐅᖅᓯᒪᕙ? ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑎᒃᑯᐊᖅᑕᐅᕋᑖᓚᐅᖅᓱᖓ ᒥᓂᔅᑕᐅᓂᕐᒧᑦ, 
ᑲᑎᒻᒪᖃᑎᐊᖅᓯᒪᔪᖓ ᐃᖅᑲᓇᐃᔭᖅᑎᓪᓚᕆᓐᓃᕙᖓ. ᐃᓚᖓᑦ ᖃᐅᔨᒍᒪᓯᒪᔭᕐᒪ ᓯᕗᒧᐊᒋᐊᕈᑎᒋᓗᒍᓗ, ᓱᓕ, 
ᖃᓄᖅ ᐅᖃᐅᓯᕆᓇᔭᕐᒪᖔᒃᑯ ᐃᓱᒫᓘᑦ ᑖᑦᓱᒪ ᒪᓕᒐᓕᐅᖅᑎᐅᑉ ᐅᖃᐅᓯᕆᓪᓗᐊᖅᑕᖓ, ᐊᒻᒪᓗ ᐊᑦᓱᐊᓗᒃ 
ᐊᒥᓱᓂᒃ ᓄᖅᑕᑐᐃᓇᖃᑦᑕᖅᓯᒪᔪᖃᕐᒪᑦ ᐊᒻᒪ ᓱᓇᐃᑦ ᐃᓄᑦᑎᒍᑦ, ᑮᓇᐅᔭᑎᒍᓪᓗ ᐊᑦᑐᐃᓂᖃᕐᒪᖔᑕ ᓄᓇᕗᒥ. 
 
ᓇᓗᓇᐃᑦᓯᐊᖅᓯᒪᔪᓂᒃ ᓈᓴᐃᓂᖃᖅᓯᒪᙱᑦᑐᖓ ᑕᒪᑐᒧᖓ. ᐅᖃᐅᔾᔭᐅᓚᐅᙱᓂᑦᑎᓐᓂᖃᐃ ᑕᐃᒃᑯᐊ ᐊᑭᖏᑦ 
ᐊᑭᑐᔪᕐᔪᐊᕌᓘᒋᐊᖏᑦ, ᐊᒻᒪ ᐱᓯᒪᓕᕈᑦᑎᒍ, ᕿᐱᑕᓕᒫᓄᑦ ᐃᓕᓐᓂᐊᕆᐊᙵᑦᑐᓄᑦ, ᐊᕙᑎᑦ 
ᑕᓪᓕᒪᓪᓗᑐᐃᓐᓇᐃᑦ ᐃᓱᓕᑦᓯᕙᑦᑐᑦ ᖁᑦᓯᓐᓂᓕᓐᓂᒃ ᐃᓕᓐᓂᐊᖅᓯᒪᓂᕐᓂᒃ 12. ᐃᓚᖏᑦ ᐊᒥᓱᐊᓗᐃᑦ 
ᐃᓕᓐᓂᐊᖅᑏᑦ ᐱᔭᕇᕐᓂᐊᖏᒻᒥᔪᑦ ᖁᑦᓯᓐᓂᕐᒥᒃ 12-ᒥᒃ ᐊᒻᒪᓗ 23-ᖑᓂᐊᖅᓱᑎ 24-ᓘᓐᓃᑦ ᐅᑎᕐᓕᐊᕐᓗᑎᒃ 
ᐃᓕᓐᓂᐊᒃᑲᓐᓂᓂᕐᒧᑦ. 
 
ᑕᐃᒪ ᑕᐃᒫᑦ ᓴᓇᓚᕿᕙᑉᐳᒍᑦ ᐃᓕᓐᓂᐊᖅᑎᓂᒃ ᓄᓇᕗᒻᒥ ᐊᔾᔨᒋᙱᑕᐹᓗᒋᒻᒪᒋᑦ ᑕᑯᔭᑦᑎᓐᓂᒃ ᖃᓪᓗᓈᓂ. 
ᐱᔭᕇᖅᑐᖁᑎᖃᓲᖑᒐᑦᑕ ᒍᕋᐃᑦ 12-ᒥᑦ, 16 ᑕᒪᐅᖓ 17-ᓂᑦ ᐊᕐᕌᒍᓕᓐᓄᑦ ᐊᒻᒪᓗ 
ᓯᓚᑦᑐᕐᓴᖅᕕᓕᐊᖅᑕᐅᑎᒋᓪᓗᑎᒃ ᐅᕝᕙᓘᓐᓃᑦ ᐃᓕᓐᓂᐊᕐᕕᔾᔪᐊᒧᑦ. ᐊᒥᓲᓂᖅᓴᐃᑦ ᐃᓕᓐᓂᐊᖅᑏᑦ 
ᓯᓚᑦᑐᕐᓴᖅᕕᒻᒦᑦᑐᑦ ᐊᒻᒪᓗ ᐃᓕᓐᓂᐊᕐᕕᔾᔪᐊᒥ ᐊᖏᔪᖅᑎᐅᔪᑦ ᐃᓕᓐᓂᐊᖅᑏᑦ. ᐊᒥᓱᑦ ᕿᑐᓐᖓᖃᐅᑦᑐᑎᒃ, 
ᐊᐃᑉᐸᖃᑦᑐᑦ, ᑲᑎᑎᑕᐅᓯᒪᔪᓪᓘᓐᓃᑦ ᐊᒻᒪᓗ ᐊᑦᔨᒋᖏᑕᖓᓂᒃ ᐋᖅᑭᒃᓯᒪᓂᖃᑦᑐᑎᒃ. ᐊᒥᓱᑎᒍᑦ 
ᐃᓕᓐᓂᐊᕐᕈᑎᒥᓂᒃ ᖁᕝᕙᕆᐊᖅᑎᑦᑎᖃᑦᑕᖅᑐᑦ ᐃᓕᓐᓂᐊᕐᕆᐊᕈᓐᓇᕐᓂᐊᕐᕋᒥᒃ ᓯᓚᑦᑐᕐᓴᖅᕕᒻᒧᑦ. 
 
ᐃᓚᒋᔭᖓ ᐱᓕᕆᐊᕆᔪᓐᓇᕈᒪᔭᑦᑕ ᐊᒻᒪᓗ ᐅᖃᐅᓯᕆᓚᐅᖅᑐᒍ ᑲᑎᒪᕕᒻᒥ ᐱᓇᓱᐊᕈᓯᐅᓚᐅᖅᑐᒥ, 
ᓇᑲᑎᕆᔪᒪᓪᓗᖓ ᓈᓴᐅᑎᖓᓂᒃ, ᒥᑭᓂᖅᐹᓂᒃ ᒍᕋᐃᑦ 12-ᒧᑦ ᓄᖅᑲᖃᑦᑕᖅᑐᐃᑦ ᐊᒻᒪᓗ ᐊᒥᓱᕈᑉᐹᓕᕐᓗᒍ 
ᐃᓪᓗᐊᒍᑦ ᐃᓕᓐᓂᐊᕐᑲᓐᓂᖃᑦᑕᖅᑐᓄᑦ ᐱᐊᓂᒃᑲᓗᐊᖅᑎᓪᓗᒋᑦ, ᐃᓚᖏᑦ ᐱᐊᓂᒃᐸᑦᑐᐃᑦ. ᓱᓕᒐᒪ 
ᐋᖅᑭᒃᓱᐃᔭᕆᐊᖃᑦᑐᒍᑦ ᑐᓐᖓᕕᒃᓴᖓᓂᒃ ᑕᒪᑐᒧᖓ ᐊᒻᒪᓗ ᐱᓕᕆᐊᕆᒋᐊᓯᓗᒍ ᐊᒡᒋᖅᑐᓂ ᐱᖓᓱᓄᑦ 
ᑎᓴᒪᓂᓪᓘᓐᓃᑦ ᐊᕐᕌᒍᓄᑦ ᑕᑯᔪᓐᓇᕐᓂᐊᕐᕋᑦᑕ ᑲᑕᑉᐸᓪᓕᐊᑎᓪᓗᒍ ᓈᓴᐅᑎᖓ. ᑭᓯᐊᓂᓕ ᑕᒪᓐᓇ ᑲᔪᓯᓂᒃᑯᑦ 
ᐱᕙᓪᓕᐊᓂᐅᓂᐊᖅᑐᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᕕᐊᓇᖏᑐᕐᓕ ᑕᑯᓪᓗᓂ 30-35 ᓱᕈᓯᕐᓂᒃ ᐱᒋᐊᕐᓂᐊᖅᑐᓂᒃ ᒥᑭᓂᖅᐹᑎᒍᑦ 
ᐃᓕᓐᐊᕐᓂᕐᒥᒃ ᐊᒻᒪᓗ ᖃᐅᔨᒪᒋᐊᕈᕕᒋᑦ ᓄᓇᓕᑦᓯᒍᑦ, ᒍᕋᐃᑦ 12, ᐊᑕᐅᓯᕐᒥᒃ ᒪᕐᕉᓂᓪᓘᓐᓃᑦ ᐱᐊᓂᒃᑐᖃᑦᑐᓂ 
ᑕᐃᒪᓐᓇᐃᑦᑑᔮᕐᒪᑦ ᐃᖃᓗᒃᑑᑎᐊᕐᒥ. ᐃᓕᓴᐃᔩᑦ ᑕᐃᒪᐃᑎᑦᑎᖏᑦᑐᑦ. ᐊᒃᓱᕈᒃᑐᑎᒃ ᐱᓕᕆᕙᑦᑐᑦ ᓱᕈᓯᕐᓂᒃ  

ᐃᓕᓐᓂᐊᕐᕕᒻᒦᑎᑦᑎᓇᓱᐊᖅᑐᑎᒃ, ᑭᓯᐊᓂᓕ ᓄᖅᑲᑐᐊᕈᑎᒃ ᖃᖓᒃᑯᒃᑭᐊᖅ ᐅᑎᕐᓂᐊᕐᒪᑕ ᓯᓚᑦᑐᕐᓴᖅᕕᒻᒧᑦ 
ᐃᓕᓐᓂᐊᕐᓕᕐᓗᑎᒃ ᐅᕝᕙᓘᓐᓃᑦ ᐃᓐᓇᕐᓄᑦ ᐃᓕᓐᓂᐊᕐᓂᕐᒧᑦ. ᒐᕙᒪᒃᑯᓐᓄᑦ ᑮᓇᐅᔭᖅᑐᕈᑎᐅᓂᐅᓴᑐᐃᓐᓇᖅᑐᖅ 
ᐃᓕᓐᓂᐊᕐᖏᒃᑲᓗᐊᕈᑎᒃ. ᐃᓕᓐᓂᐊᕐᓂᐊᕐᕈᑎᒃ. 
 
ᐃᓱᒪᑐᐃᓐᓇᖅᑐᖓ, ᐃᒃᓯᕙᐅᑕᖅ ᐊᖓᔪᖅᑳᖅ ᐊᖏᓪᓕᒋᐊᖅᓯᓂᐊᕐᒪᖔᖅ ᑮᓇᐅᔭᓂᒃ ᐊᒻᒪᓗ ᑐᓂᕐᕈᑎᓂᒃ. 40 
ᒥᓕᐊᓐᖑᒻᒪᑦ ᑮᓇᐅᔭᖅ ᑕᕝᕙᓂ. ᐅᕙᑦᑎᓄᖅᑲᐃ ᓇᓗᓇᐃᖅᓯᒍᓐᓇᖅᑲ ᑕᒪᑐᒥᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᖅ ᐄᑐᐊ ᐲᑰ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᔪᓐᖏᑎᑉᐸᖓ ᒪᓕᒐᓕᐅᖅᑎᐅᑉ, ᒪᓕᓐᓂᐊᕐᕋᒪ ᐅᑯᓂᖓ 
ᑮᓇᐅᔭᖅᑐᕈᑎᓄᑦ ᐊᕕᑦᑐᖅᓯᒪᓂᖏᓐᓂᒃ. 
 
ᐅᑯᓇᓂ ᑭᓇᐅᔭᐃᑦ ᐊᑐᖅᑐᒃᓴᒫᖏᓐᓂ, ᓱᓕᒃᑲᓐᓂᖅ 20 ᒥᓕᐊᓐ 383 ᑕᐅᓴᓐ ᑮᓇᐅᔭᓄᑦ ᐊᒻᒪᓗ ᑐᓂᕐᕈᑎᓄᑦ. 
5.6 ᐅᕝᕙᓘᓐᓃᑦ 7 ᒥᓕᐊᓐ ᑖᓚᔅ ᓴᓂᖅᕙᒃᑕᐅᓯᒪᔪᑦ ᐃᓕᓐᓂᐊᖅᑏᑦ ᑮᓇᐅᔭᑎᒍᑦ ᐃᑲᔪᖅᑕᐅᓂᖏᓐᓄᑦ. ᑖᓐᓇ 
ᑮᓇᐅᔭᖅ ᐃᑲᔫᑎᐅᓂᐊᖅᑐᖅ ᐃᓄᓐᓄᑦ ᐃᓕᓐᓂᐊᕐᓂᖃᑦᑎᓪᓗᒋᑦ ᐃᓕᓐᓂᐊᑲᓐᓂᕐᓂᒃᑯᑦ. 
 
ᓯᓚᑦᑐᕐᓴᖅᕕᒃᑯᑦ ᑐᓂᕐᕈᑎᖏᑦ, ᐊᒻᒪᓗ ᑖᓐᓇ ᑮᓇᐅᔭᖅ ᑖᒃᑯᓇᓐᖓᑦ ᐱᓕᓂᕆᕕᐊ ᐃᓕᓐᓂᐊᖅᑐᓕᕆᔨᒃᑯᑦ 
ᐊᒻᒪᓗ ᒐᕙᒪᒃᑯᑦ ᐃᑲᔪᖅᑐᐃᔪᖅ ᓄᓇᕗᒻᒥ ᓯᓚᑦᑐᕐᓴᖅᕕᒃᑯᑦ ᐊᐅᓚᑦᔪᑎᖏᓐᓄᑦ ᐊᒻᒪᓗ ᒪᑭᒪᐅᑎᖏᓐᓄᑦ 
ᓄᓇᓕᑦᑎᒍᑦ ᐊᒻᒪᓗ ᐊᕕᑦᑐᖅᓯᒪᔪᑎᒍᑦ. ᑖᓐᓇ 14.528 ᒥᓕᐊᓐ. 
 
ᑮᓇᐅᔭᖅᑕᖃᒻᒥᔪᖅᑕᐅᖅ ᐅᕙᓂ ᑎᑎᕋᕈᓐᓇᓂᕐᒥ ᑮᓇᐅᔭᑦ 100 ᑕᐅᓴᓐ, 148 ᑕᐅᓴᓐ ᐃᓚᒋᔭᖓ 
ᐱᓕᕆᒋᐅᔅᓴᓂᕐᒧᑦ ᐃᓕᓐᓂᐊᑎᑦᓂᕐᒧᑦ ᑲᑎᑦᑐᒋᑦ 23.83 ᑖᒃᑯᑎᒎᓇ ᑮᓇᐅᔭᐃᑦ ᐊᒻᒪᓗ ᑐᓂᕐᕈᑎᓄᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ ᐲᑯ. ᐊᐱᖅᑯᑎᒃᓴᖃᖅᑲᓂᖅᑭᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᕆᔪᓐᓇᖅᑭᑕᖃᐃ ᒪᑉᐱᒐᕐᒥ G-12? ᐱᑦᑎᐊᖅᑲ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ. 
 
ᐋᖓᔪᖅᑳᖅ ᐄᑐᐊ ᐲᑯ: ᐄ, ᐱᑦᑎᐊᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑖᓴᓐ. 
 
ᐲᑕᓴᓐ: ᐊᐱᕆᔪᓐᓇᖅᑯᖓᑕᐃᒪ ᑕᕝᕙᓂ G-12, ᓱᓕᕗᖓ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓱᓕᕗᑎᑦ. ᐊᑏ, ᑲᔪᓯᒋᑦ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓕᓐᓂᐊᖅᑏᑦ ᑮᓇᐅᔭᑎᒍᑦ ᐃᑲᔪᕈᑎᖏᓐᓄᑦ, ᐊᐱᕆᔭᐅᓚᐅᕋᑦᑕ 
ᖃᖓᐅᓚᐅᖅᑐᑭᐊᖅ, ᐊᖏᓪᓕᒋᐊᖅᓯᒻᒪᖔᑦᑕ, ᐃᓚᒋᐊᕈᑎᓂᒃ ᑭᓇᐅᔭᖅᑐᕈᑕᐅᓂᐊᖅᑐᓄᑦ ᐊᖏᓪᓕᒋᐊᖅᓯᓂᕐᒥᒃ 
ᓱᓕᒍᒪ 1.9 ᒥᓕᐊᓂᑦ ᐃᑲᔪᕐᓂᐊᕐᓗᒋᑦ ᐃᓕᓐᓂᐊᖅᑏᑦ ᑲᔪᓯᑦᑎᐊᖁᓪᓗᒋᑦ ᐃᓕᓐᓂᐊᕐᑲᓐᓂᕐᓂᖏᓐᓄᑦ. 
ᐊᐱᕆᓚᐅᖅᑐᒍᑦ ᐊᖓᔪᖅᑳᒥᒃ ᐃᓚᒋᐊᖅᓯᓂᐊᖅᑐᒋᒻᒪᖔᖅ ᓱᓕ ᑕᒫᓐ ᐊᕐᕌᒍᒥ ᐊᒻᒪᓗ ᐃᓱᒪᑐᐃᓐᓇᖅᑐ  

ᐅᕙᑦᑎᓐᓂᒃ ᐅᖃᐅᔾᔨᒍᓐᓇᕐᒪᖔᖅ ᐃᓚᒋᐊᕈᑎᑕᖃᕐᓂᐊᕐᒪᖔᖅ ᐃᓕᓐᓂᐊᖅᑎᓄᑦ, ᐊᖏᓪᓕᒋᐊᕐᓂᐊᖅᑐᑦ 
ᑮᓇᐅᔭᖅᑐᕈᑎᑦ, ᐊᐱᕆᔭᐅᓂᐊᖅᑐᑦ ᐱᒋᐊᕈᑎᒃᓴᓂᒃ ᑮᓇᐅᔭᖃᑦᑎᑎᓗᑎᒃ ᐅᖓᑖᓄᑦ ᐊᖏᓚᐅᖅᑕᑦᑕ 
ᐃᓚᒋᐊᕈᑎᑦ ᑮᓇᐅᔭᖅᑐᕈᑎᒃᓴᓄᑦ ᒪᓕᒐᕐᒥᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳᖅ. 
 
ᐊᖓᔪᖅᑳᖅ ᐄᑐᐊ ᐲᑰ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᑖᓐᓇ 1.965 ᒥᓕᐊᓐ ᑖᓚᔅ ᐃᓕᔭᐅᓚᐅᖅᑐᖅ 
ᐃᓕᓐᓂᐊᖅᑎᓄᑦ ᑮᓇᐅᔭᑎᒍ ᐃᑲᔫᑎᓄᑦ ᓄᓇᕗᒻᒥ ᐃᓕᓐᓂᐊᖅᑎᖏᓐᓄᑦ ᓈᒻᒪᑦᑐᒋᓪᓗᒍ. 
 
ᐅᖃᕈᓐᓇᖏᑦᑐᖓ ᒫᓐᓇᐅᔪᖅ ᐊᒥᓲᓂᖅᓴᐅᓂᐊᕐᒪᖔᑕ ᐃᓕᓐᓂᐊᕈᑎᒧᑦ. ᐊᖏᓪᓕᒋᐊᕐᓂᐅᔪᖅ 
ᐱᑦᔪᑎᖃᓚᐅᖅᑐᖅ ᐱᔭᐅᒃᑲᓂᕐᓂᖓᓄᑦ ᐃᓕᓐᓂᐊᕐᕈᑎ. ᐃᓕᓐᓂᐊᖅᑎᓂᒃ ᐱᑕᖃᕐᓂᖅᓴᐅᓕᓚᐅᕐᒪᑦ ᐊᑐᖅᑐᓂᒃ 
ᑮᓇᐅᔭᑎᒍᑦ ᐃᑲᔪᖅᑕᐅᓂᒃᑯᑦ. ᐊᒻᒪᓗ ᓂᕆᐅᒋᓚᐅᖅᑕᕗᑦ ᑖᓐᓇ ᑮᓇᐅᔭᖅ ᓈᒻᒪᓂᐊᖅᑐᒋᓪᓗᑎᒍ ᐊᒥᓲᓂᖏᓐᓄᑦ 
ᐃᓕᓐᓂᐊᕐᓂᐊᖅᑐᐃᑦ. ᐅᑭᐊᒃᓵᖑᓂᐊᖅᑐᖅ ᐊᒥᓱᓂᖅᓴᐃᑦ ᐃᓕᓐᓂᐊᖅᑏᑦ ᐃᓕᓐᓂᐊᕐᓂᐊᖅᑐᑦ ᐊᑦᔨᒌᖏᑦᑐᓂ 
ᐃᓕᓐᓂᐊᕐᕈᑎᓂ. ᐅᑉᐱᕆᕙᕗᓪᓕ, ᓈᒻᒪᒋᐊᖓᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᕙᕋᓕ ᒪᓕᑦᑕᐅᔪᔅᓴᖅ ᐊᑐᖅᑕᐅᕙᑦᑐᖅ ᑮᓇᐅᔭᖃᕐᑎᑦᑎᓂᕐᒥᑦ 
ᐃᓕᓐᓂᐊᕐᑐᓄᑦ ᓯᓚᑦᑐᓴᕐᕕᓐᓂ ᑕᒪᓐᓇ ᐱᓚᐅᖅᓯᒪᔭᕗᑦ ᓄᓇᑦᓯᐊᕐᒥ. ᖃᐅᔨᒍᒪᕗᖓᓕ ᐊᖓᔪᖅᑳᖑᔪᖅ 
ᐅᖃᕈᓐᓇᕐᒪᖔᖅ ᐱᓕᕆᕕᖓ ᓴᖅᑮᑎᑦᑎᓂᐊᕐᒪᖔᖅ ᒪᓕᒐᐅᔪᒥᑦ, ᐋᖅᑭᒋᐊᖅᑕᐅᓯᒪᔪᒥᑦ ᐱᐅᓂᖅᓴᓂᑦ 
ᐊᑐᖅᑕᐅᔭᕆᐊᓕᓐᓂ ᐱᔭᐅᔭᕆᐊᓕᓐᓂᑦ ᓄᓇᕗᒻᒥ ᐃᓕᓐᓂᐊᕐᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ ᕿᒥᕐᕈᐊᑐᐃᓐᓇᖅᑯᖓ ᓈᓴᐅᑎᐅᔪᓂᑦ ᑕᕝᕙᓂ 
ᐃᑲᔫᑎᐅᕙᑦᑐᓂᑦ ᐃᓕᓐᓂᐊᕐᑎᓄᑦ ᓯᓚᑦᑐᓴᕐᕕᓐᓄᑦ. ᐃᓕᓐᓂᐊᕐᑎᓄᑦ ᐃᑲᔫᑎᐅᔪᑦ ᕿᒥᕐᕈᑕᐅᓕᖅᑯ ᐊᕐᕌᒍᒐᓴᓐᓂ. 
ᓱᕐᓗ, ᑕᒪᓐᓇ ᐃᑲᔫᑎᐅᔪᖅ ᐃᓅᒐᓱᓐᓂᕐᒧᑦ ᑕᑯᒋᐊᖅᑲᐅᔭᕗᑦ ᐊᒻᒪᓗ ᕿᒥᕐᕈᔭᐅᓯᒪᕗᖅ ᐊᒻᒪᓗ 
ᐱᐅᓯᕚᓪᓕᑎᖅᑕᐅᓯᒪᕗᖅ 2001-ᖑᑎᓪᓗᒍ. ᐱᔪᓐᓇᐅᑎᑕᖃᑐᐃᓐᓇᕆᐊᖃᖅᑯᑦ ᑕᕝᕙᓂ ᐅᓪᓗᒥᐅᔪᑦ 
ᐱᓕᕆᐊᖑᔪᒥᑦ ᑕᒪᓐᓇ ᕿᒥᕐᕈᑕᐅᑦᑎᐊᖁᓗᒍ ᐱᓕᕆᐊᖑᔪᖅ. 
 
ᑕᒪᓐᓇ ᐱᓕᕆᕕᐅᓪᓗᑕ ᕿᒥᕐᕈᐸᓪᓕᐊᔭᕗᑦ. ᖃᐅᔨᓇᓱᐊᖅᑯᒍᑦ ᓅᑉᐸᓪᓕᐊᓂᑦᑎᓐᓂ ᓯᕗᒧᑦ ᐊᒻᒪᓗ ᐊᔾᔨᒌᙱᑦᑐᑦ 
ᐅᖃᐅᓯᕆᖃᑦᑕᖅᓯᒪᔭᕗᑦ ᐊᒻᒪᓗ ᐋᖅᑭᒋᐊᓂᐅᔪᒥᑦ ᐃᓕᓐᓂᐊᕐᓂᓕᕆᓂᕐᒥᑦ ᐱᓕᕆᕕᑦᑎᓐᓂ ᐊᒻᒪᓗ 
ᐅᖃᐅᓯᕆᓯᒪᓪᓗᒍ ᒪᓕᒐᓕᐅᕐᕕᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒍᒪᑐᐃᓐᓇᖅᑯᖓᓕ ᐊᖓᔪᖅᑳᖑᔪᖅ ᐅᖃᕈᓐᓇᕐᒪᖔᖅ ᓄᓇᕗᒻᒥ 
ᐃᓕᓐᓂᐊᕐᑎᓕᒫᑦ ᑐᔅᓯᕋᖅᐸᑦᑐᑦ ᐃᑲᔫᑎᐅᔪᓂᑦ ᐃᓕᓐᓂᐊᓂᕐᒧᑦ ᓯᓚᑦᑐᓴᕐᕕᓐᓂ ᐊᔾᔨᒌᓂᒃ ᐱᔪᓐᓇᖃᑦᑕᕐᒪᖔᑕ 
ᑮᓇᐅᔭᓂᑦ, ᐃᓕᓐᓂᐊᕈᑎᖏᓐᓄᑦ ᐊᒻᒪᓗ ᑐᔪᕐᒥᕕᖏᓐᓄᑦ ᐊᒻᒪᓗ ᐊᐅᓪᓚᖃᑦᑕᕐᓂᖏᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᒃᓯᕙᐅᑖᖅ, ᐊᔾᔨᒌᑦᑐᐃᓐᓇᐅᕗᑦ, ᒪᓕᓪᓗᒍᑦ ᓇᓕᐊᓐᓂᑦ 
ᐃᓕᓐᓂᐊᕐᒪᖔᖅ ᑭᓱᒧᑦ ᐃᓂᖃᕐᑎᑕᐅᒐᔭᕐᒪᖔᖅ ᑐᔅᓯᕋᖅᑎᓪᓗᒋᑦ ᐱᓇᓱᐊᕐᓂᐅᔪᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ ᐲᑯ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᔭᒃᑯᓪᓕ ᐅᖃᓕᒫᖅᑕᕐᓂᑦ ᑮᓇᐅᔭᐃᑦ ᐃᑲᔫᑎᐅᔪᑦ ᐃᓕᓐᓂᐊᕐᑎᓄᑦ 
ᓯᓚᑦᑐᓴᕐᕕᓐᓂ ᐱᑕᖃᖅᑯ ᖃᓄᐃᑦᑑᓂᖏᓐᓄᑦ ᑕᕝᕙᓂ ᑐᔅᓯᕋᐅᑎᐅᔪᒥ. ᐊᓯᐊᒍᑦ ᐅᖃᐅᓯᕆᓗᒍ, ᐃᓅᙱᑦᑐᑦ 
ᐃᓕᓐᓂᐊᕐᑏᑦ ᑐᔅᓯᕋᖅᐸᑦᑐᑦ ᐱᓕᕆᐊᕆᔭᐅᔪᒧᑦ ᐊᔾᔨᖏᓐᓃᑦ ᑮᓇᐅᔭᓂᑦ ᐱᔪᓐᓇᙱᓛᑦ ᐃᓄᐃᑦ ᐃᓕᓐᓂᐊᕐᑏᑦ 
ᐱᕙᑦᑕᖏᓐᓂ. ᐃᓅᓐᓂᕋᓗᐊᖅᑲᑕ ᐊᒻᒪᓗ ᐱᕈᖅᐸᓪᓕᐊᓗᑎᑦ ᓄᓇᕗᒻᒥ ᐊᒻᒪᓗ ᐃᓕᓐᓂᐊᕆᐊᖅᓯᒪᓂᑰᓗᑎᑦ 
ᒥᑭᔫᑕᐅᓂᖅᐹᓂᑦ ᖁᕝᕙᓯᓐᓂᓕᓐᓄᑦ 12-ᒥᑦ, ᐊᔾᔨᒌᑎᑕᐅᕚᑦ ᐃᓅᙱᑦᑐᓄᑦ ᐃᓕᓐᓂᐊᕐᑎᓄᑦ 
ᖃᓪᓗᓈᓃᓐᖔᕐᓂᑰᔪᓂᑦ, ᑐᔅᓯᕋᖅᐸᑦᑐᓂᑦ ᑮᓇᐅᔭᐃᑦ ᐃᑲᔫᑎᐅᔪᓂᑦ ᐃᓕᓐᓂᐊᕐᑎᓄᑦ ᓯᓚᑦᑐᓴᕐᕕᓐᓄᑦ 
ᐱᓕᕆᐊᖑᔪᒥᑦ.  
 
ᖃᐅᔨᒍᒪᕗᖓᓕ ᐊᖓᔪᖅᑳ ᐅᖃᕆᐊᕈᓐᓇᕐᒪᖔᖅ ᐊᓯᔩᓂᐅᓴᒻᒪᖔᑕ ᑕᒪᔅᓱᒪ ᒥᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐃᓚᒋᐊᕈᑎᖓ ᑮᓇᐅᔭᐃᑦ ᑐᓂᔭᐅᕙᑦᑐᑦ 
ᐊᑐᐃᓐᓇᐅᑎᑕᐅᕗᑦ ᐃᓄᓐᓄᑦ ᑭᓯᐊᓂ ᐃᓕᓐᓂᐊᕐᑎᐅᔪᓄᑦ. ᑕᒪᓐᓇ ᐋᖅᑭᔅᓯᒪᐃᓐᓇᖅᑯ ᑕᐃᒪᙵᓂᑦ ᐊᐃᐳᕈᓪ 
1, 1999. ᐊᒻᒪᓗᑦᑕᐅᖅ ᑖᓐᓇ ᐋᖅᑭᔅᓯᒪᓂᑰᕗᖅ ᓄᓇᑦᓯᐊᕐᒥᓂᑦ. 
 
ᑕᒪᓐᓇ ᐃᓱᒪᒋᔭᐅᓂᑰᕗᖅ ᐃᓚᒋᐊᕈᑎᐅᔪᒥᑦ ᑮᓇᐅᔭᓂᑦ ᐃᑲᔫᑎᐅᔪᓂᑦ ᐊᒥᓱᒻᒪᕆᐅᔪᑦ ᓇᒻᒥᓂᖅ 
ᖃᓄᐃᓕᖓᓂᖏᓐᓄᑦ. ᒥᑭᓂᖅᓴᓂᑦ ᓄᓇᓕᓐᓃᖔᖅᑐᑎᑦ ᐊᒻᒪᓗ ᐊᒥᓲᔪᑦ ᐱᐅᓂᖅᓴᓂᑦ ᐊᑐᕐᓂᑰᙱᓐᓂᖏᓐᓄᑦ 
ᓱᕐᓗ ᖃᓪᓗᓈᑦ ᐊᖏᔪᖅᑳᖏᑦ ᐃᖅᑲᓇᐃᔭᖅᑐᑎᑦ ᐊᓯᖏᓪᓗ. 
 
ᐊᖓᔪᖅᑳᖑᓪᓗᖓ ᑲᒪᓪᓗᖓ, ᐊᑕᐅᓯᖅ ᑕᑯᒋᐊᒃᑲᓐᓂᕋᓱᒃᐸᕗᑦ ᐊᔾᔨᒌᙱᑦᑐᑦ ᐱᓕᕆᐊᖑᔪᑦ 
ᐃᓕᓐᓂᐊᕐᓂᓕᕆᔨᒃᑯᓐᓂ, ᐊᒻᒪᓗ ᑭᓱ ᐊᑐᐃᓐᓇᐅᒪᖔᑕ. ᐊᒥᓲᔪᑦ ᐊᕕᑦᑐᖅᓯᒪᔪᓂᑦ, ᓄᓇᕗᒻᒥᑑᖏᑦᑐᖅ, 
ᐱᓇᓱᐊᖅᐸᑉᐳᒍᑦ ᐃᑲᔫᑎᖃᑎᑦᑎᓇᓱᐊᖅᑐᑕ ᐱᔪᓐᓇᐅᑎᖃᙱᑦᑐᓂᑦ. ᑕᐃᒪᓐᓇ ᑕᑯᓐᓇᖅᑯᒍᑦ ᑕᕝᕙᓂ 
ᐱᓕᕆᐊᖑᔪᒥ. ᑖᓐᓇ ᐃᓚᒋᐊᕈᑎᐅᔪᖅ ᑮᓇᐅᔭᖅ ᐃᑲᔫᑎᐅᔪᖅ ᐊᑐᐃᓐᓇᐅᑎᑕᐅᕗᑦ ᐃᓄᓐᓄᑦ ᐃᓕᓐᓂᐊᕐᑎᓄᑦ 
ᓄᓇᕗᒻᒥ. 
 
ᐃᓱᒫᓘᑎᐅᔪᓂᑦ ᐅᖃᐅᓯᑕᖃᓚᐅᖅᑯᑦ ᓄᓇᖃᕐᑐᓄᑦ ᐊᒻᒪᓗ ᐃᓕᓐᓂᐊᕐᑎᓄᑦ ᓄᓇᖃᖅᑳᖅᓯᒪᙱᑦᑐᓂᑦ, 
ᐊᔾᔨᒌᙱᑦᑐᓂᑦ ᐃᑲᔫᑎᓂᑦ ᐱᔪᓐᓇᕐᓂᖏᓐᓄᑦ. ᑕᒪᓐᓇ ᒪᓕᑦᑕᐅᔪᔅᓴᖅ ᐋᖅᑭᔅᓯᒪᕗᖅ, ᐱᔭᐅᔭᕆᐊᖃᒃᑲᓂᖅᑐᑦ, 
ᕿᒥᕐᕈᔭᐅᔭᕆᐊᖃᒃᑲᓂᖅᑐᖅ ᐱᓕᕆᕕᐅᔪᒧᑦ ᓯᕗᒧᑦ ᓅᑉᐸᓪᓕᐊᓂᖏᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ ᐲᑯ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᕙᕋ ᐊᖓᔪᖅᑳᖑᔫᑉ ᐅᖃᐅᓯᕆᔭᖓ. ᒐᕙᒪᐅᓪᓗᑕ, 
ᐃᓕᓐᓂᐊᕐᓂᓕᕆᓂᕐᒧᑦ ᑮᓇᐅᔭᓂᑦ ᐊᑐᖅᑐᒻᒪᕆᐅᕙᒃᑲᑦᑕ. ᐃᓕᓐᓂᐊᖅᑎᓕᖅᐸᑲᑦᑎᒍ ᕿᑐᕐᖓᕗᑦ 
ᒥᑭᔫᑕᐅᓛᖏᓐᓂ ᖁᕝᕙᓯᓐᓂᓕᓐᓄᑦ 12-ᒧᑦ. 
 
ᐃᓄᓐᓄᑦ ᒐᕙᒪᐅᑎᓪᓗᑕ, ᑭᒡᒐᑐᖅᑲᕗᑦ ᓱᕈᓯᓕᒫᑦ ᐃᓕᓐᓂᐊᕕᓐᓃᑦᑐᓂᑦ ᑭᒃᑯᓐᓂ ᐊᖏᔪᖅᑳᖃᕋᓗᐊᕐᒪᖔᑕ 
ᐃᓱᒪᒋᓇᒋᑦ. ᑕᒪᒃᑯᐊ ᓱᕈᓰᑦ ᐃᓕᓐᓂᐊᕕᒻᒦᖁᕙᒃᑲᑦᑎᒍ, ᓯᓚᑦᑐᓴᕐᕕᔾᔪᐊᓄᑦ ᐃᓕᓐᓂᐊᕆᐊᖁᓕᖅᑐᒋᑦ, 
ᓯᓚᑦᑐᓴᕐᕕᓐᓄᑦ, ᓴᓇᔪᓕᕆᓂᕐᒧᑦ ᐃᓕᓐᓂᐊᕕᓐᓄᑦ, ᑭᓱᑐᐃᓐᓇᕐᓄᑦ, ᐅᑎᒃᑲᓂᕐᓗᑎᑦ ᐊᒻᒪᓗ 
ᐱᕙᓪᓕᐊᑎᑦᑎᓂᕐᒥᑦ ᓄᓇᕗᒻᒥ. ᐱᓕᕆᐊᖑᔪᑦ ᐊᑐᐃᓐᓇᐅᑎᒋᐊᖃᖅᑲᕗᑦ ᑕᒪᒃᑯᓄᖓᓕᒫᖅ. 

ᖃᐅᔨᒍᒪᒐᓗᐊᖅᑐᖓ ᐃᒃᓯᕙᐅᑖᖅ, ᐊᖓᔪᖅᑳᖑᔪᖅ ᐅᖃᕈᓐᓇᕐᒪᖔᖅ, ᐅᖃᐅᔾᔪᓐᓇᕐᒪᖔᖅ ᖃᓄᑎᒋ 
ᐊᒥᓲᓂᕐᓴᐅᒐᔭᕐᒪᖔᑕ ᐱᔭᐅᖃᑦᑕᕐᓂᐊᖅᑐᑦ ᓄᓇᖃᖅᑳᕐᓯᒪᔪᓄ ᐃᓕᓐᓂᐊᖅᑎᐅᔪᓄᑦ ᑕᖅᑭᑕᒫᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᖃᐅᔨᓇᓱᐊᑐᐃᓐᓇᖅᑐᖓ ᑕᐃᒃᑯᐊ ᓈᓴᐅᑎᖏᑦ ᑕᒻᒪᖏᒃᑲᓗᐊᕐᒪᖔᒃᑭᑦ. 
ᒪᓕᒐᓕᐅᖅᑎᐅᔪᖅ ᐊᐱᕐᓱᖅᐸᑦ ᖃᓄᑦᑎᓂᒃ ᖃᓪᓗᓈᖅ ᐱᖃᑦᑕᕐᒪᖔᖅ ᐊᒻᒪ ᐃᓄᒃ ᖃᑦᑎᓐᓂᒃ ᐱᖃᑦᑕᕐᒪᖔᖅ, 
ᑕᕝᕙᓂᒃᓴᐃᓐᓴᖅᐸᑎᒃ ᐃᓕᓐᓂᐊᕐᓗᑎᒃ ᓄᓇᒥ ᑕᕝᕙᓂᒃᓴᐃᓐᓇᖅ, ᑕᐃᒪᐃᑦᑐᓴᐃᓐᓇᕐᓂᒃ ᐃᓕᓐᓂᐊᕐᓗᑎᒃ, 
ᑕᒪᓐᓇ ᐊᐱᖅᑯᑎᒋᕕᐅᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᐲᑕᓴᓐ. ᑕᒪᓐᓇ ᐊᐱᖅᑯᑕᐅᕙᒃ 
 
ᐲᑕᓴᓐ: ᐃᓅᒍᒪ ᐃᓕᓐᓂᐊᕐᓗᖓ, ᖃᑦᑎᒃᑲᓐᓂᕐᓂᒃ ᐱᖃᑦᑕᕋᔭᖅᑯᖓ ᐃᓕᓐᓂᐊᕆᐊᖃᑦᑕᕈᒪ ᓯᓚᑦᑐᓴᕐᕕᒻ 
ᐊᓪᓚᐳᑕᒥ ᐅᕝᕙᓘᓐᓃᑦ ᓯᓚᑦᑐᓴᕐᕕᒻᒥ ᑐᕌᓐᑐᒥ, ᖃᓄᑎᒋ ᐊᒥᓱᓂᕐᓴᐅᔪᓂᒃ ᑕᖅᑭᕐᒥᒃ ᐱᖃᑦᑕᕋᔭᖅᑯᖓ, 
ᓯᓚᑦᑐᑎᓴᕐᕕᒧᕐᓂᕈᒪ ᑕᐃᒃᑯᓇᓂ ᓄᓇᓕᐸᐅᔭᐅᔪᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ ᐃᓄᒃ ᓄᓇᑖᖃᑕᐅᓯᒪᔪᖅ ᐃᓕᓐᓂᐊᖅᑎᐅᔪᖅ 
ᐃᑲᔪᖅᑕᐅᖃᑦᑕᕈᓂ ᑮᓇᐅᔭᑎᒍᑦ ᓄᓇᕗᒻᒥ ᒪᓕᓪᓗᒋᑦ ᐃᓕᓐᓂᐊᖅᑐᓄᑦ ᐃᑲᔪᖅᑕᐅᕕᐅᕙᒃᑐᒥᒃ, 
ᐱᓇᓱᐊᕈᓐᓇᖅᑐᑦ, ᐅᐊᑦᑎᐊᕈ ᐅᖃᖅᑲᐅᒐᒪ ᐃᓚᒃᑲᓐᓂᖏᓐᓂᒃ ᐃᑲᔪᕈᑕᐅᔪᓂᒃ ᐃᑲᔪᓯᐊᖑᔪᓂᒃ. ᑕᐃᒪᐃᑦᑐᓂᒃ 
ᐱᒐᔭᖅᑐᑦ. ᐃᓪᓗᖃᕐᓂᕐᒧᑦ ᐃᑲᔪᕈᑕᐅᔪᓂᒃ ᐱᒐᔭᕐᒥᔪᑦ ᑕᒪᒃᑯᐊ ᐊᑐᐃᓐᓇᐅᔪᑦ, ᒪᓕᓪᓗᒋᑦ ᓱᑯᑦᑎᐊᓃᓐᓂᖏᑦ. 
ᒪᓕᒃᑲᔭᕐᒥᔪᖅ ᓇᒥᓐᓂᖏᓐᓄᑦ. ᐆᒃᑐᑎᒋᓗᒍ, ᐅᑭᐅᖅᑕᖅᑐᒥᒃᐸᑦ, ᑕᒪᓐᓃᓪᓗᓂ ᐊᔾᔨᒌᒐᔭᓐᖏᑕᖓ 
ᐱᔭᐅᔪᓐᓇᕋᔭᖅᑐᓂᒃ ᕼᐊᓕᕙᒃᓯᒥᓘᓐᓃᒃ. ᑕᐃᒃᑯᐊᓕ ᖃᑦᑎᓪᓚᕆᐅᓂᖏᑦ, ᒪᓕᒃᑲᔭᖅᑐᑦ ᓱᒃᑯᑦᑎᐊᓃᓐᓂᖓᓄᑦ 
ᐃᓕᓐᓂᐊᖅᑎᐅᔪᑉ. 
 
ᑕᒪᓐᓇ ᕿᒥᕐᕈᓪᓗᒍ ᐱᓕᕆᐊᖑᔪᖅ ᐋᖅᑭᒃᓯᒪ;ᔪᖅ, ᓄᓇᕗᑦ ᒐᕙᒪᒃᑯᖏᑦ ᐱᔭᕆᐊᖃᕐᒪᑕ ᒪᓕᓪᓗᒍ ᓄᓇᑖᕐᓂᕐᒧᑦ 
ᐊᖏᖃᑎᒌᒍᑕᐅᓯᒪᔪᖅ ᐃᑲᔪᖅᑐᐃᓗᓂ ᐃᓚᖓ 23 ᐊᒻᒪ ᐅᒃᐱᕈᓱᒃᑐᖓ ᑕᒪᓐᓇ ᐱᓕᕆᐊᖑᔪᖅ ᐋᖅᑭᒃᓯᒪᔭᕗᑦ 
ᐃᑲᔪᖅᑐᐃᔪᖅ ᐃᓄᓐᓂᒃ ᓄᓇᑖᖃᑕᐅᓯᒪᔪᓂᒃ ᐃᓕᓐᓂᐊᖅᑎᐅᔪᓂᒃ, ᐊᒻᒪᓗ ᑕᐃᒃᑯᐊ ᐊᑐᖅᑕᐅᔭᕆᐊᖃᖅᑐᑦ 
ᐃᓚᖓᓂ 23. 
 
ᐊᑕᐅᑦᓯᒃᑯᑦᑕᐅᖅ, ᖃᐅᔨᒪᔪᒍ ᑭᒃᑯᑐᐃᓐᓇᕐᓄᑦ ᒐᕙᒪᐅᓪᓗᑕ, ᐱᑕᖃᕐᒥᒻᒪᑦ ᒪᓕᒃᑕᕆᐊᖃᖅᑕᑎᓂᒃ 
ᐊᑐᐊᒐᐅᔪᓂᓪᓗ ᐋᖅᑭᒃᓯᒪᔪᓂᒃ ᐊᓯᖏᓐᓂᓪᓗ. ᑭᓯᐊᓂᓕ ᑕᒪᓐᓇ ᐱᓕᕆᐊᖑᒻᒪᑦ ᓄᓇᕗᑦ ᒐᕙᒪᒃᑯᖏᓐᓂᑦ 
ᐊᒻᒪᓗ ᐅᐊᑦᑎᐊᕈ ᐅᖃᖅᑲᐅᒐᒪ ᑕᒪᓐᓇ ᕿᒥᕐᕈᕙᓪᓕᐊᒐᑦᑎᒍᑦ, ᐅᕙᖓ ᐊᖓᔪᖅᑳᖑᓪᓗᖓ, ᑕᕝᕙᓂ 
ᐱᓕᕆᓕᑕᐃᓐᓇᖅᑐᖓ ᑕᖅᑭᓐᓂᒃ ᒪᕐᕈᓐᓂᒃ ᖃᐅᔨᓂᐊᖅᐳᒍ ᖃᓄᐃᓕᓂᐊᕐᒪᖔᑕ ᐊᒻᒪᓗ ᖃᓄᖅ ᑕᒪᓐᓇ ᓯᕗᒧᑦ 
ᑲᔪᓯᓂᐊᕐᒪᖓᖅ ᐊᓯᐊᓗ. ᑭᓯᐊᓂᓕ ᐅᒃᐱᕈᓱᒃᑐᖓ ᐃᑲᔪᖅᑐᐃᒻᒪᑦ ᐃᓚᖓᓂ 23, ᐃᑲᔪᖅᑐᐃᓪᓗᓂᓗ 
ᐱᔪᒪᔭᐅᔪᓂᒃ ᐃᓄᓐᓂᒃ ᓄᓇᑖᖃᑕᐅᓯᒪᔪᓂᒃ ᐃᓕᓐᓂᐊᖅᑎᐅᔪᓂᒃ, ᐃᓕᓐᓂᐊᑲᓐᓂᕋᓱᐊᖅᑐᓂᒃ ᓯᓚᑦᑐᓴᕐᕕᐅᔪᓂᒃ 
ᐊᓯᖏᓐᓂᓪᓗ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ ᐲᑕᓴᓐ.  
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᒃᑯᐊ ᓱᓕᑦᑎᐊᖅᑐᑦ. ᐃᒃᓯᕙᐅᑕᖅ, ᑕᐃᒃᑯᐊ ᐊᖓᔪᖅᑳᑉ ᐅᖃᐅᓯᕆᔭᖏᑦ. 
ᑭᓯᐊᓂᓕᑦᑕᐅᖅ ᑕᐃᒪᐅᒻᒥᒻᒪᑕ ᖃᓪᓗᓈᑦ ᐃᓕᓐᓂᐊᖅᑐᑦ ᖁᓚᕐᓇᖏᑦᑐᖅ, ᐊᒥᓱᑲᓪᓚᐅᔪᒃᓴᐅᒻᒥᒻᒪᑕ. 
ᑕᐃᒪᒃᓴᐃᓐᓇᖅᑕᐅᖅ ᐃᑲᔪᖅᑕᐅᔭᕆᐊᖃᖅᑎᒋᔪᑦ ᐃᓄᒃᑎᑐᑦ ᐃᓕᓐᓂᐊᖅᑐᓄᑦ. 

ᖃᐅᔨᒪᔪᖓ, ᐅᐊᑦᑎᐊᕈᐊᓗᒃ, ᓯᓚᑦᑐᓴᕐᕕᔾᔪᐊᒧᓚᐅᕐᓯᒪᒐᒪ. ᐃᑲᔪᖅᑕᐅᓚᐅᕐᓯᒪᔪᖓ ᓄᓇᑦᓯᐊᑉ ᒐᕙᒪᒃᑯᖏᓐᓂᑦ. 
ᑕᐃᒃᑯᐊᓕ ᐊᒃᓱᐊᓗᒃ ᖁᔭᒋᓚᐅᕐᓯᒪᔭᒃᑲ, ᑭᓯᐊᓂᓕ ᑕᖅᑭᑕᒫᑦ ᐃᓄᔾᔪᑎᒃᓴᓂᒃ ᐃᒻᒥᓂᒃ ᐱᓇᓱᒋᐊᖃᓚᐅᕐᒥᒐᒪ. 
ᐃᖅᑲᓇᐃᔭᑲᐃᓐᓇᕆᐸᖃᖃᑦᑕᓚᐅᕐᓯᒪᔪᖓ. ᐊᐅᔭᒃᑯᑦ ᐃᖅᑲᓇᐃᔭᖃᑦᑕᕆᐊᖃᖅᑐᖓ. ᐱᔭᕆᐊᑐᓚᐅᖅᑐᒐᓗᐊᖅ 
ᑭᓯᐊᓂᓕ ᐱᔭᕇᕋᒪ ᐱᐅᓚᐅᖅᑐᖅ., ᐅᑎᖅᑐᖓ ᓄᓇᑦᓯᐊᕐᒧᑦ ᐊᒻᒪᓗ ᓄᓇᕗᒻᒧ. ᑕᐃᒃᑯᐊ ᐃᓕᓐᓂᐊᓚᐅᖅᑐᒃᑲ 
ᐊᑐᕈᓐᓇᕐᓯᓚᐅᖅᑐᑦ. ᐄᖑᔪᒃᓴᐅᓐᓂᕋᓗᐊᖅᐳᑦ. ᓇᓕᕐᓯ ᑕᒪᒃᓱᒥᖓ ᐊᖏᖃᑎᒋᓐᖏᑐᐃᓐᓇᕆᐊᖃᕆᓐᖓ. 
 
ᑲᔪᖏᕐᓴᑲᓐᓂᕆᐊᖃᕋᑦᑎᑐᒍᑦ ᐃᓄᓱᑦᑐᖁᑎᕗᑦ, ᐱᕕᖃᖅᑎᓪᓗᒋᑦ, ᐃᑲᔪᕐᓗᒋᓪᓗ ᐃᓄᐃᑦ ᖃᓪᓗᓈᓪᓗ 
ᐊᔪᕐᓇᖏᒐᐃᑉᐸᑦ ᑮᓇᐅᔭᖃᖅᑎᑲᓐᓂᖃᑦᑕᕐᓗᒋᑦ ᑎᓕᐅᒃᑲᓐᓂᖃᑦᑕᕐᓗᒋᑦ ᐅᑎᖁᓗᒋ ᓄᓇᕗᒻᒧᑦ, 
ᐃᓕᓐᓂᐊᕇᕐᓯᒪᓕᖅᐸᑕ. ᐊᒻᒪ ᐅᑎᕐᓯᒪᓕᖅᐸᑕ, ᐃᖅᑲᓇᐃᔭᖅᑖᑎᓐᓇᓱᐊᕐᓗᒋ, ᒐᕙᒃᑯᓐᓂᑦ ᐊᓯᖏᓐᓂᓪᓗᓐᓂ 
ᑲᑐᔾᔨᖃᑎᒌᓂᒃ. ᑕᒪᓐᓇ ᐳᐃᒍᖅᑕᐃᓕᔭᕆᐊᖃᖅᑕᕗᑦ. 
 
ᑕᐃᒪᓕ ᐊᐱᕆᔪᒪᔪᖓ ᑭᖑᓪᓕᕐᒥᒃ ᓄᓇᕗᒻᒥ ᓯᓚᑦᑐᓴᕐᕕᐅᔪᓄᑦ ᑮᓇᐅᔭᓄᑦ ᐊᑐᖅᑐᒃᓴᐅᔪᓄᑦ. ᐅᖃᓕᒫᖅᑐᒍ 
ᐅᓂᒃᑳᓕᐊᖑᓯᒪᔪᖅ, ᓴᖅᑭᓚᐅᖅᑕᐃᑦᒃ, ᑮᓇᐅᔭᖃᖅᑎᑕᐅᓂᓯ, ᐊᕐᕌᒍᑕᒫᑦ ᑮᓇᐅᔭᖃᖅᑎᑦᑎᓂᐅᔪᑦ 
ᖃᑦᓯᓐᓇᕈᕆᐊᖅᑕᐅᓚᐅᕐᒪᑕ ᐃᒪᓐᓇᓂᒃ $800 ᑕᐅᓴᓐ ᐊᕐᕌᓂᓂᒃ. ᖃᐅᔨᒍᒪᒐᓗᐊᖅᑐᖓ 
ᓇᓗᓇᐃᕆᐊᕈᓐᓇᕐᒪᖔᖅᐱᐅᒃ ᑮᓇᐅᔭᐃᑦ ᖃᑦᓯᓐᓇᕈᕆᐊᖅᑕᐅᓂᖏᓐᓄᑦ ᓄᓇᕗᒻᒥ ᓯᓚᑦᑐᓴᕐᕕᐅᔪᒧᑦ ᑕᒪᒃᑯᐊ 
ᐃᑲᔪᕈᒪᓂᐊᕈᑦᑎᒍᑦ ᐃᓐᓇᖁᑎᒋᔭᕗᑦ ᐃᓕᓐᓂᐊᖅᑎᖁᑎᕗᑦ ᐃᓕᓐᓂᐊᖁᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ., ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᓱᒃᑲᓕᔪᒥ ᑕᒪᒃᑯᓄᖓ ᐃᓕᓐᓂᐊᖅᑎᐅᔪᓄᑦ. 
ᓄᓇᕗᒻᒥ ᒫᓐᓇᒧᑦ, ᕿᒥᕐᕈᓪᓗᒋᑦ ᑮᓇᐅᔭᐃᑦ ᐊᑐᖅᐸᒃᑕᕗᑦ ᐃᓕᓐᓂᐊᖅᑎᖁᑎᑦᑎᓐᓄᑦ ᑕᐃᒃᑯᐊ 
ᓄᓇᑖᖃᑕᐅᓯᒪᒐᓗᐊᖅᐸᑕ, ᓄᓇᑖᖃᑕᐅᓯᒪᔪᑦ, ᖃᖓᒍᒃᑲᓐᓂᖅ ᐱᕙᒃᑐᑦ ᑕᑯᒐᔭᖅᑕᓯᓐᓂ ᓂᐅᕙᓐᓛᓐᒥ, ᓅᕙ 
ᓯᑯᓴᒥ ᐅᕝᕙᓗ ᓅ ᐳᕋᓐᓱᕕᒃᒥ. 
 
ᖃᖓᑦᑕᐅᓯᖅᐸᒃᑕᕗᑦ ᐅᑎᐅᑎᒌᓂᒃ. ᑮᓇᐅᔭᖅᑖᐸᑦᑐᑎᓪᓗ ᐃᓱᒪᒋᔭᐅᒎᓐᓃᕈᓐᓇᖅᑐᓂᖅ ᐊᓯᖏᓐᓄᑦᑕᐅᖅ. 
 
ᐱᐅᔪᒥᒃ ᐋᖅᑭᒃᓯᓯᒪᔪᖃᑦᑕᖅ ᐊᑐᖅᐸᑕᑦᑎᓐᓂᒃ ᐊᒻᒪᓗ ᐱᑦᔪᑎᖃᕆᐊᖃᖅᑰᖅᑐᒍᑦ ᑕᒪᑐᒥᖓ. ᐅᖃᐅᓯᐅᓂᖓ 
ᑕᒪᑐᒪ ᓯᓚᑦᑐᕐᓴᖅᕕᒃᑯᑦ, ᐅᖃᐅᓯᕆᖃᑦᑕᖅᓯᒪᔭᕇᖅᑕᕗᑦ ᑲᑎᒪᕕᒻᒥ. ᑮᓇᐅᔭᖁᑎᓄᑦ ᓴᓇᔭᐅᓂᖏᓐᓄᑦ 
ᐋᖅᑭᒃᓯᒪᓂᖓᓄᓪᓘᓐᓃᑦ ᐊᑐᓕᖅᑕᐅᓯᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑯ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ. ᐅᖃᓕᒫᓚᐅᕐᕋᒪ ᐱᑐᖃᕐᓂᒃ, ᖁᔾᔭᖓᔪᓂᒃ. ᐅᕝᕙᐅᓇ. ᓄᓇᕗᑦ ᓯᓚᑦᑐᕐᓴᖅᕕᖓᑕ 
ᐊᕐᕌᒍᑕᒫᖅᓯᐅᑎᖏᑕ ᐅᓂᒃᑳᖏᑦ 2002-03. ᐊᑐᕈᓐᓃᑎᑦᑎᓚᐅᖅᑐᑦ 600-700 ᑕᐅᓴᓐ ᑖᓚᔅᓂᑦ 
ᐊᑭᓕᖅᑕᐅᒍᓐᓇᖏᑦᑐᓂᒃ ᑮᓇᐅᔭᓂᒃ ᐊᒻᒪᓗ ᑐᓂᕐᕈᑎᓂᒃ. ᐊᑯᓂᐊᓗᒃ ᑕᕝᕙᓃᑦᑐᒥᓂᖅ. 
 
ᑐᓂᓯᓂᐊᕐᕋᒃᑭᑦ ᖃᑦᑎᓚᑦᑖᖑᓂᖓᓂᒃ. ᓇᓗᓇᐃᖅᑲᐅᒐᒃᑯ. ᐃᒪᓐᓇᐅᔪᖅ..ᐃᔨᖅᓯᒪᓇᓱᓐᖏᓚᐅᕆᑦ ᓂᕐᕆᕕᐅᑉ 
ᐊᑖᓂ. ᑖᓐᓇᐅᖏᑦᑐᖅ ᓂᕐᕆᕕᒃ. ᐃᒃᑲᓖᓐᓇ. ᐊᑖᓃᖏᑦᑐᖅ ᓂᕐᕆᕕᐅᑉ. 
 
>>ᐃᓪᓚᖅᑐᑦ 

ᐃᒃᓯᕙᐅᑕᖅ, ᑲᑎᒪᔨᖏᑦ ᓈᒻᒪᔅᓴᖃᑦᑕᓚᐅᖅᑎᓪᓗᒋᑦ ᑖᒃᓱᒥᖓ 652,000 2002-03-ᒥ. ᐊᖏᖅᑕᐅᖁᔨᒍᕕᑦ 
ᐅᕙᑦᑎᓐᓂᒃ ᑖᒃᓱᒥᖓ 14 ᒥᓕᐊᓐ 528 ᑕᐅᓴᓐ ᑖᓚᔅᓂᑦ ᐃᒪᓐᓇᐅᓂᐊᖅᑐᑦ, ᑮᓇᐅᔭᓕᕆᓂᕐᒧᑦ 
ᐊᐅᓚᑦᑎᓂᖃᑦᑐᑎᑦ ᐊᑐᖅᑐᒥᒃ ᒫᓐᓇᐅᔪᖅ ᑖᓐᓇ ᑮᓇᐅᔭᖅ ᐊᑐᖅᑕᐅᑦᑎᐊᕐᓂᐊᕐᕋᓗᐊᕐᒪᖔᖅ ᐊᒻᒪᓗ 
ᕿᓂᒃᑲᓂᖏᓪᓗᑎᒃ ᑮᓇᐅᔭᒃᑖᔅᓴᓂᒃ ᐊᑭᓕᒃᓴᑐᖃᕐᓄᑦ ᐅᕝᕙᓘᓐᓃᑦ ᖁᔭᓈᖅᑕᐅᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑖᓴᓐ. ᐲᑯ. 
 
ᐊᖓᔪᖅᑳᖅ ᐄᑐᐊ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᑐᑭᓯᔭᒃᑯᓪᓕ ᒫᓐᓇᐅᔪᖅ ᐊᖓᔪᖅᑳᖓ 
ᓄᓇᕗᒻᒥ ᓯᓚᑦᑐᕐᓴᖅᕕᒃᑯᑦ, ᒥᔅᑕ. ᒫᒃ ᑭᓕᐊᓐᑎᐊᓂᖕ ᐊᑐᐃᓐᓇᐅᔪᖅ ᐃᓯᕐᓗᓂ ᐅᕗᖓ ᐃᓪᓗᕈᓯᕐᒧᑦ ᐊᒻᒪᓗ 
ᓴᓂᑦᑎᐊᓐᓂ ᐅᖃᐅᓯᖃᑦᑎᓪᓗᑕ ᓄᓇᕗᒻᒥ ᓯᓚᑦᑐᕐᓴᖅᕕᑯᓐᓂᑦ. ᑕᐃᒪᓕ, ᒪᓕᒐᓕᐅᖅᑎ ᖃᓄᐃᔅᓴᖏᑉᐸᑦ, 
ᐊᐱᕆᓂᐊᕐᕋᒃᑯ ᒥᔅᑕ. ᑭᓕᐊᓐᑎᐊᓂᖕ ᐃᓯᖁᓗᒍ. ᐊᒻᒪᑕᐅᖅ, ᖃᐃᓇᓱᐊᖅᑎᓪᓗᒍ, ᐅᖃᐅᓯᖃᑲᐃᓐᓇᕐᓂᐊᕐᕋᒪ 
ᐃᓚᖏᓐᓂᑦ ᑖᒃᑯᓂᖓ ᖁᔭᓈᖅᑕᐅᓂᑯᓂᒃ. 
 
ᓲᕐᓗ, ᐲᑕᓴᓐ ᓇᒻᒥᓂᖃᑦᑎᐅᓚᐅᕐᒪᑦ. ᑖᓐᓇ ᒥᔅᑕ. ᐲᑕᓴᓐ ᐱᓕᕆᕕᒋᓚᐅᖅᑕᖓᓂ ᐃᓄᓯᕆᓚᐅᖅᑕᖓ 
ᐱᓕᕆᐊᕆᔭᖓᓂ 14 ᒥᓕᐊᓐ ᑖᓚᔅ ᐅᕝᕙᓘᓐᓃᑦ ᑮᓇᐅᔭᖏᑦ 14 ᒥᓕᐊᓐ ᑖᓚᔅ ᐊᒻᒪᓗ 10-ᐳᓴᓐᒥᒃ 
ᐊᑭᓕᒃᓴᑐᖄᓗᓐᓂᒃ ᖁᔭᓈᖅᓯᓚᐅᖅᑐᓂ. 1.4 ᒥᓕᐊᓐᖑᒐᔭᖅᑐᑦ. ᐲᑕᓴᓐ ᐃᓅᓯᕆᓚᐅᖅᑕᖓᓂ, 5-ᐳᓴᓐᒥᒃ 
ᖁᔭᓈᖅᓯᓚᐅᖅᐸᑦ ᐊᑭᓕᒃᓴᑐᖄᓗᓐᓂᒃ, ᖁᕕᐊᓱᓪᓚᕆᒃᑲᔭᖅᑐᖅ. 
 
ᕿᒥᕐᕈᔪᖃᕆᐊᖃᖏᓚᕐᓕ ᐊᒥᓲᓂᖓᓂᒃ ᐅᖃᐅᓯᕆᔭᑦᑕ ᐅᕙᓂ ᖃᑦᑎᓚᑦᑖᖑᓂᖓᓄᑦ ᖁᔭᓈᖅᑕᐅᔪᑦ, ᐊᒻᒪᓗ 
ᓱᓕᒍᒪ ᐃᓚᖓ ᖁᔭᓈᖅᑕᐅᓂᐅᑉ ᐃᓕᓐᓂᐊᖅᑎᓄᑦ ᐊᑐᖅᑐᐊᕈᑎᑦ ᐊᒻᒪᓗ ᐃᓛᓐᓂᒃᑯᑦ ᐊᑭᓕᒃᓴᓄᑦ 
ᓯᓚᑦᑐᕐᓴᖅᕕᒃᑯᑦ ᐅᖃᐅᓯᕆᔭᖏᓐᓄᑦ. ᑕᐃᒪ ᐅᑉᐱᕆᓱᑉᐳᖓ ᐊᐱᖅᑯᑎᒧᑦ ᑭᐅᔾᔪᑎᐅᒋᐊᖓᓂᒃ. 
 
ᑕᐃᒪᓕ ᑭᓕᐊᓐᑎᐊᓂᖕ ᓴᓂᓐᓃᓕᕐᒪᑦ, ᐃᒃᓯᕙᐅᑖᖅ, ᖃᓄᐃᔅᓴᖏᒃᑯᕕᑦ, ᐊᐱᕆᓗᒍ ᒥᔅᑕ. ᐲᑕᓴᓐ 
ᐅᖃᐅᓯᖃᓪᓗᓂ ᐊᐱᖅᑯᑎᒥᓂᒃ ᐊᒻᒪᓗ ᒥᔅᑕ. ᑭᓕᐊᓐᑎᐊᓂᖕ ᕿᒥᕐᕈᓂᐊᕐᒪᑦ ᐅᖃᐅᓯᕆᔭᖓᓂᒃ. ᓱᓕᒃᑲᓐᓂᖅ, 
ᐃᒃᓯᕙᐅᑖᖅ, ᓯᓚᑦᑐᒃᓴᖅᕕᒃᑯᑦ ᐱᓕᕆᓯᒪᔪᑦ ᐱᔭᕐᓂᖏᓐᓂᖅᓴᐅᓕᖅᑎᑦᑎᓪᓗᑎᒃ ᑮᓇᐅᔭᓕᕆᓂᕐᒧᑦ 
ᐊᐅᓚᑦᑎᓂᕐᒥᒃ. ᒫᓐᓇᐅᔪᖅ ᐃᖅᑲᓇᐃᔮᒃᓴᒥᒃ ᐋᖅᑭᒃᓯᓯᒪᓕᖅᑐᒍᑦ ᐃᖅᑲᓇᐃᔮᒥᒃᓇᐅᔭᓕᕆᓂᕐᒧᑦ ᑲᒪᔨᒥᒃ 
ᓯᓚᑦᑐᕐᓴᖅᕕᑯᓐᓄᑦ ᑐᓐᖓᕕᖃᕐᓗᓂ ᐊᕐᕕᐊᓂ ᐊᒃᓱᐊᓗᓪᓗ ᐃᖅᑲᓇᐃᔭᖅᑎᐊᖅᑐᓂ ᐅᕙᑦᑎᓐᓄᑦ ᐊᒻᒪᓗ 
ᐃᓚᖏᓐᓂᒃ ᐱᓕᕆᐊᖑᔪᓂᒃ. 
 
ᑕᒪᑦᓱᒧᖓ ᐊᐱᕆᓂᐊᖅᐳᖓ ᐅᖃᒃᑲᓐᓂᕈᓐᓇᕐᒪᖔᖅ ᒥᔅᑕ. ᐲᑕᓴᓐ ᐊᐱᖅᑯᑎᒥᓂᒃ ᒥᔅᑕ. ᑭᓕᐊᓐᑎᐊᓂᒃ 
ᑐᑭᓯᑦᑎᐊᕐᓂᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ. ᑭᓕᐊᓐᑎᐊᓂᖕ, ᐃᒃᓯᕚᖅᑐᖅ ᓴᓂᐊᓂ ᐊᖓᔪᖅᑳᑉ. ᖃᓄᐃᖏᑦᑐᖃᐃ. ᒥᔅᑕ. 
ᑭᓕᐊᓐᑎᐊᓂᖕ, ᑲᔪᓯᒋᑦ. 
 
ᑭᓕᐊᓐᑎᐊᓂᖕ ᐃᒃᓯᕙᐅᑕᖅ, ᐊᐱᕆᔪᓐᓇᖅᑯᖓᖃᐃ ᒪᓕᒐᓕᐅᖅᑎᒥᒃ ᐅᖃᒃᑲᓐᓂᑲᐃᓐᓇᖁᓗᒍ ᐊᐱᖅᑯᑎᒥᓂᒃ. 
 
ᐃᒃᓯᕙᐅᑕᖅ: ᐲᑕᓴᓐ 
 
ᐲᑕᓴᓐ: ᕼᐊᑭᖅᑐᑎᑐᑦ ᐱᕕᖃᒃᑲᓐᓂᖅᑎᑕᐅᓕᖅᑯᖓ? ᖁᔭᓐᓇᒦᒃ. ᐃᒃᓯᕙᐅᑕᖅ. ᐊᐱᕐᓱᖅᑲᐅᔭᕋ ᐊᖓᔪᖅᑳᖑᔪᖅ, 
ᐅᖃᓕᒫᖅᑐᒋᑦ 2002-2003 ᐊᕐᕌᒍᑕᒫᒃ ᐅᓂᒃᑳᖑᔪᓂ ᐊᒻᒪᓗ ᑕᒪᒃᑯᓇᓂ ᐊᑭᓕᖅᑕᐅᔭᕆᐊᖃᖅᑐᓂᒃ,  

ᐱᕕᖃᖅᑎᑕᐅᒻᒪᑕ ᐊᑭᓕᖅᑕᐅᔪᓐᓇᐃᓕᖃᔪᓄᑦ 2002-2003, $652,168.00. ᖃᐅᔨᒪᓐᖏᑦᑐᖓ ᑖᓐᓇ 
ᑭᓱᒧᒻᒪᖔᖅ. ᐃᑲᔪᕈᑕᐅᔪᓄᖅᑲᐃ ᑐᓂᕐᕈᓯᐊᓄᑦ, ᑭᓯᐊᓂ ᐃᓕᓯᖁᔭᐅᓂᐊᖅᑐᒍ $14 ᒥᓕᐊᓐ 528 ᑕᐅᓴᓐ. 
 
ᑕᐃᒪᓕ ᐃᓱᒪᓗᒍᑎᒋᔭᕋ ᑕᒪᒃᑯᐊ ᑮᓇᐅᔭᐃᑦ ᑲᒪᔨᖃᑦᑎᐊᕋᓗᐊᕐᒪᖓᑕ, ᑮᓇᐅᔭᓕᕆᔨᖃᖅᐱᓯ ᑕᐃᒃᑯᓄᖓ 
ᖁᑦᑎᓂᖅᐸᐅᔪᓄᑦ ᑮᓇᐅᔭᓂᒃ ᖃᐅᔨᓴᖅᑎᐅᔪᓄᑦ ᖃᐅᔨᒪᓇᓱᐊᖅᐸᒃᑐᓂ ᑮᓇᐅᔭᓂᒃ 
ᐊᑐᖅᑕᐅᑦᑎᐊᕋᓗᐊᕐᒪᖔᑕᓗ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐃᓂᖅᑎᕆᐊᕈᑦ. ᑰᓕ. 
 

ᐃᓂᖅᑎᕆᐊᕈᑦ 
 
ᑰᓕ: ᐃᓂᖅᑎᕆᐊᕈᑎᒋᔭᕋ ᑕᐃᒃᑯᐊ ᑎᒥᐅᔪᓄᑦ ᐱᔨᑦᑎᕈᑕᐅᔪᑦ ᐱᔭᕇᖅᑲᐅᒐᑦᑎᒍᑦ, ᐅᖃᐅᓯᖃᖅᑐᑦ ᑕᒪᒃᑯᓂᖓ 
ᑮᓇᐅᔭᓕᕆᓂᕐᒧᑦ ᑲᒪᓂᐅᔪᓂᒃ. ᑕᐃᒪᓕ ᒥᑭᓗᐊᑐᑐᓕᖃᐅᔪᖅ ᐅᖃᐅᖃᖅᑐᖅ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᓐᓄᑦ 
ᐃᒪᓐᓇᐅᔪᑦ $100 ᑕᐅᓴᓐ, ᐃᒪᓐᓇᐅᖏᑦᑐᑦ $14 ᒥᓕᐊᓐᖑᓐᖏᑦᑐᑦ ᑕᐃᒪᐃᑦ ᐃᒃᐱᓐᓇᕐᓂᖃᖅᑐᑦ 
ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒻᒥ. ᐅᖃᐅᑎᓇᓱᐊᖅᑕᕋ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᑖᓂᑦᑐᖅ E-12 ᐊᑖᓂ ᓯᓚᑦᑐᓴᕐᕕᒻᒧᑦ ᐃᑲᔪᕈᑕᐅᔪᑦ (ᑐᓵᔨᒃᑯᑦ ᓄᖅᑲᖅᑐᖅ) 
ᑭᓕᒻᑕᓂᖕ ᑭᐅᔪᓐᓇᖅᑐᖅ ᐊᐱᖅᑯᑕᐅᔪᒥᒃ. 
 
ᑭᓕᒻᑕᓂᖕ: ᖁᔭᓐᓇᒦᒃ, ᐃᒃᓯᕙᐅᑕᖅ.. ᑕᐃᒃᑯᐊ ᑮᓇᐅᔭᐃᑦ ᖁᔭᓈᖅᑕᐅᓚᐅᖅᑐᑦ 2002-ᒥ ᐊᑭᓕᒃᓴᑐᖃᐅᔪᑦ 
ᐊᑭᓕᖅᑕᐅᔪᓐᓇᖏᑦᑐᑦ, ᑭᓯᐊᓂᓕ ᑕᐃᒃᑯᐊ ᐊᑭᓕᖅᑕᐅᔪᓐᓇᕐᓗᑎᒃ ᐊᑭᓕᒃᓴᑐᖃᐅᔪᑦ ᐱᔭᐅᔪᓐᓇᖅᑐᑦ, 
ᐃᓕᓐᓂᐊᕈᑎᓄᑦ ᐊᑭᓕᖅᑕᐅᔭᕆᐊᓕᓐᓄᑦ ᐱᔭᐅᔭᕆᐊᖃᓚᐅᕐᓯᒪᔪᑦ ᐊᓯᖏᓐᓂᒃ ᐊᑯᓂᐊᓗᑦ ᑕᒪᒃᑯᐊ 
ᑕᐃᒪᐃᓕᖓᓕᕐᒪᑕ ᓱᕐᕋᓚᐅᒃᓯᒪᓇᑎᒃ ᓄᐊᑦᑐᓐᓇᕐᓇᑎᒍᓗ ᑕᐃᒃᓱᒪᓂ ᖃᐅᔨᓴᖅᑎᐅᔪᖅ ᖃᐅᔨᓴᖅᑎᓪᓗᒍ. 
 
ᑕᐃᒃᑯᐊ ᐊᑯᓂᐊᓗᒃ ᐊᑭᓕᖅᑕᐅᓚᐅᕐᓯᒪᓐᖏᒻᒪ,ᑕ, ᐊᑐᓕᖁᔨᓚᐅᕐᒪᑕ ᑕᐃᒃᑯᐊ ᐊᒥᓲᓂᖏᑦ ᖁᔭᓈᖅᑕᐅᓗᑎᑐᒃ 
ᑕᐃᒪᓕ ᑕᐃᒃᑯᐊ ᖁᔭᓈᖅᑕᐅᓕᓚᐅᖅᑐᑦ ᑕᐃᒃᓱᒧᖓ ᐊᕐᕌᒍᒧᑦ, $652 ᑕᐅᓴᓐ, ᐊᑭᓕᒃᓴᐅᔪᑦ 
ᐊᑭᓕᖅᑕᐅᓚᐅᕐᓯᒪᓐᖏᑦᑐᑦ ᐅᑭᐅᓄᑦ ᒪᕐᕈᓐᓄᑦ ᐱᐊᓱᓄᑦ ᐊᕐᕌᒍᓄᑦ ᓯᕗᓂᐊᒍᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑭᓕᒻᑎᓂᖕ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᓕ ᑭᓕᒻᑎᓂᖕ ᓇᓗᓇᐃᕐᓯᔪᓐᓇᖅᐸ ᓇᒥᒻᒪᖓᑕ ᑕᐃᒃᑯᐊ ᑮᓇᐅᔭᐃᑦ 
ᐊᓯᖏᓐᓂᖓᕆᐊᖃᕐᓯᒪᔪᑦ ᖁᔭᓇᕐᓯᔾᔪᑕᐅᓚᐅᖅᑐᑦ ᐅᕝᕙᓗ ᖁᔭᓐᓇᖅᑕᐅᔪᓐᓇᓚᐅᓐᖏᑦᑐᑦᒃ? ᑕᐃᒃᑯᐊ 
ᑭᒃᑯᑐᐃᓐᓇᕐᓄᑦ ᑮᓇᐅᔭᐃᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐃᓚᓕᐅᔾᔭᐅᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ., 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐅᑕᖅᑭᑦᑎᐊᑐᐃᓐᓇᕆᓯ. (ᑐᓵᔨᒃᑯᑦ ᓄᖅᑲᖅᑐᖅ) ᑕᐃᓐᓇ 
ᓇᒻᒪᒃᓯᔾᔭᐅᓯᒪᓕᕐᒪᑦ. ᑕᐃᒪᓕ ᑭᖑᓪᓕᖅᐸᒥᒃ ᐊᐱᖅᑯᑎᖃᕐᓂᐊᓕᖅᐳᕈᓯ. ᑕᒪᓐᓇ ᑭᐅᔪᓐᓇᖅᑕᐃᑦ. ᑕᒑᖅ 
ᑭᖑᓪᓕᐅᓂᐊᓕᖅᑐᑎᑦ. ᖁᔭᓐᓇᒦᒃ. 
 
ᑭᓕᒻᑎᓂᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᐊᑦᑎᐊᕈ ᐅᖃᖃᐅᒐᒪ, ᑲᑎᑕᐅᓯᒪᔪᑦ ᑕᐃᒃᑯᐊ 
ᐊᑭᓕᐅᑦᔭᐅᔭᕆᐊᖃᕐᓯᓗᒪᔪᑦ ᐃᓕᓐᓂᐊᕈᑎᒃᓴᐅᔪᓄ ᐊᓯᖏᓐᓄᓪᓗ ᐃᑲᔪᕈᑕᐅᒋᐊᖃᕐᓯᒪᔪᑦ ᑲᓐᑐᕌᖑᔪᑎᒍᑦ 
ᐱᔭᕇᕐᓯᒪᔭᑦᑎᓐᓄᑦ, ᑭᓯᐊᓂᓕ ᑕᐃᒃᑯᐊ ᑮᓇᐅᔭᐃᑦ ᐱᔭᐅᓚᐅᕐᓯᒪᓐᖏᑦᑐᑦ. 

ᐊᑲᐅᖏᓕᐅᕈᑎᖃᓚᐅᕐᒥᔪᑦ ᑮᓇᐅᔭ.ᓄᑦ ᐊᑭᓕᐅᑕᐅᔭᕆᐊᖃᕐᓯᒪᔪᑦᓄ ᐊᕐᕌᒍᖓᓂ 2001, ᐊᓯᖏᓐᓂᒃ 
ᑮᓇᐅᔭᓕᕆᔾᔪᓯᕐᓂ ᐊᓯᔾᔨᕙᓪᓕᐊᓕᖅᑎᓪᓗᑕ, ᐅᑭᐅᓐᓂᒃ ᒪᕐᕈᓐᓂᒃ, ᑕᒪᓐᓇ ᐋᖅᑭᒃᑕᐅᓪᓚᕆᓚᐅᕐᓯᒪᓐᖏᒻᒪᑦ. 
 
ᑕᐃᒪᓕ ᐃᒪᐃᑐᐃᓐᓇᕆᐊᖅᐳᑦ ᑕᐃᒃᑯᐊ ᐃᓚᖏᑦ ᑮᓇᐅᔭᐃᑦ ᓄᐊᑕᐅᓯᒪᓐᖏᑦᑐᑦ, ᐃᓕᔭᐅᓪᓚᕆᒃᓯᒪᓐᖏᑦᑐᑦ 
ᐊᑭᓕᖅᑕᐅᕝᕕᒃᓴᖓᓄᑦ. ᑕᐃᒪᓕ ᐱᔾᔪᑎᒋᔭᐅᔪᖅ ᓇᓂᔪᓐᓇᓚᐅᓐᖏᓐᓇᑦᑎᒍᑦ ᑕᐃᒃᑯᐊᓗ ᖃᐅᔨᓴᖅᑎᐅᔪᑦ 
ᐅᖃᓪᓚᕆᒍᓐᓇᓚᐅᓐᖏᒻᒪᑕ ᖃᓄᐃᓕᕐᓂᕆᐊᖏᓐᓂᒃ. ᐅᖃᑐᐃᓐᓇᓕᓚᐅᕐᒪᑕ ᖁᔭᓈᖅᑕᐅᓗᑎᒃ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑭᓕᒻᑕᓂᖕ. ᑰᓕ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᑕᒪᓐᓇ ᐅᖃᐅᓯᕆᔭᕗᑦ, ᐱᒻᒪᕆᐅᓗᐊᕐᒪᑦ ᑕᐃᒃᑯᐊᓗ 
ᓯᓚᑦᑐᓴᕐᕕᒻᒧᓚᐅᓐᖏᒃᑲᓗᐊᖅᐸᑕ ᐃᓐᓇᕈᒃᑲᓐᓂᕈᑎᒃ, ᖁᓚᕐᓇᖏᑦᑐᖅ ᐃᓕᓐᓂᐊᕐᕕᒻᒧᑦ ᐅᑎᕈᒪᓚᖅᑐᑦ. 
ᖃᓄᐃᑦᑑᒐᓗᐊᕈᓂ ᐊᒥᐊᖏᑦ, ᐃᓅᒍᕕᑦ, ᕿᕐᓂᖅᑕᐅᒍᕕᑦ, ᖃᑯᖅᑕᐅᒍᕕᑦ, ᐱᒻᒪᕆᐅᕗᖅ ᑕᒪᒃᑯᐊ ᐃᓄᐃᑦ 
ᐅᑎᕐᓗᑎᑦ ᐃᓕᓐᓂᐊᕐᕕᓐᓄᑦ. ᐃᓄᒃ ᐃᓕᓐᓂᐊᕐᕕᒻᒧᑦ ᓄᖅᑲᖅᑲᑦ ᐃᓅᓱᑦᑑᑎᓪᓗᒍ, ᐅᑎᕈᒪᒃᐸᖅ ᐃᓕᓐᓂᐊᕐᕕᒻᒧᑦ 
ᐃᓐᓇᐅᓕᕈᑎᑦ, ᕿᕐᓂᖅᑕᐅᒍᕕᑦ ᐅᕝᕙᓘᓐᓃᑦ ᖃᑯᖅᑕᐅᒍᕕᑦ ᐅᕝᕙᓘᓐᓃᑦ ᖁᖅᓱᖅᑑᒍᕕᑦ, ᐃᓅᒍᕕᑦ, 
ᐃᑲᔪᕐᓂᐊᖅᑲᕗᑦ. 
 
ᑕᒪᓐᓇ ᐅᖃᐅᓯᕆᒍᒪᕋᑖᖅᑲᕋ. ᐃᓕᓐᓂᐊᕐᕕᓐᓂ, ᐃᓐᓇᐃᑦ ᐅᑎᕈᒪᒐᐃᒻᒪᑕ ᓯᕗᓂᔅᓴᖏᓐᓂ ᐃᓱᒪᓕᖃᑦᑕᕐᖓᑕ. 
ᐃᓐᓇᕈᕋᓗᐊᖅᑐᑎᑦ, ᐃᓕᓐᓂᐊᕆᐊᒃᑲᓂᕈᒪᓗᑎᑦ ᐱᖃᑕᐅᔪᒪᒐᒥ ᓄᓇᕗᒻᒥ ᐊᒻᒪᓗ ᐃᑲᔪᕐᓗᑎᑦ ᓄᓇᕗᒻᒥ 
ᐃᖅᑲᓇᐃᔮᖅᑖᕐᓗᑎᓪᓗ. 
 
ᒪᑐᐃᖓᒋᐊᖃᖅᑯᒍᑦ ᑖᒃᑯᓄᖓᓕᒫᖅ. ᐊᐱᕆᔪᒪᕙᕋ ᐊᖓᔪᖅᑳᖑᔪᖅ ᓱᕈᓰᑦ ᐃᓕᓐᓂᐊᕆᐊᕋᐃᒻᒪᑕ ᒪᕐᕉᓐᓂᒃ 
ᐅᖃᐅᓯᖃᙱᓪᓗᑎᑦ, ᓇᓕᐊ ᐱᔭᕇᖅᓯᕙᒃᐸᑦ ᐃᓕᓐᓂᐊᕐᑕᖏᓐᓂ? ᓇᓕᐊᑦ ᐱᔭᕇᖅᓯᕙᒃᐸᑦ? ᐃᓅᕚ ᒪᕐᕉᓐᓂᒃ 
ᐅᖃᐅᓯᓕᒃ ᐅᕝᕙᓘᓐᓃᑦ ᐃᓄᑦᑎᑐᐃᓐᓈᖅᑐᖅ? ᓇᓕᐊ ᐱᔭᕇᖅᓯᕙᑉᐸᑦ ᐃᓕᓐᓂᐊᕐᑕᖏᓐᓂ? ᑕᒪᓐᓇ 
ᖃᓄᐃᓕᖓᓕᖅᑲ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦ. ᐊᖓᔪᖅᑳ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖃᐅᔨᒋᐊᑲᐃᓐᓇᕐᓂᐊᕋᒪ ᑖᒃᑯᓂᖓ 
ᐱᔭᕇᖅᓯᒪᔪᓂᑦ ᖁᕝᕙᓯᓐᓂᓕᓐᓄᑦ 12-ᓂᑦ ᐃᓅᓂᖏᓐᓂ. ᐅᑕᖅᑭᑲᐃᓐᓇᕆᔅᓯ. ᑕᒪᓐᓇ ᐱᓯᒪᔭᕋᓗᐊᕋ ᓇᒥᑭᐊᖅ 
ᖃᑦᑎᐅᓂᖏᑦ. ᐃᒃᓯᕙᐅᑖᖅ, ᐱᔪᓐᓇᕈᒪ, ᐊᐱᕆᔪᒪᕙᕋ ᑐᖏᓕᕆᔭᕋ ᐃᖏᒃᑲᓐᓂᕈᓐᓇᖅᑲᑦ ᓴᓂᑦᑎᐊᓐᓄᑦ. 
ᖃᐅᔨᒪᑐᐃᓐᓇᕆᐊᖃᕐᑕᖓ ᖃᑦᑎᐅᓂᖏᓐᓂ. ᒫᓐᓇ ᐱᓯᒪᙱᓚᕋ. ᖃᐅᔨᒋᐊᕐᓂᐊᖅᑲᕗᑦ. 
 
ᐆ, ᐱᓯᒪᔭᕋ. ᑕᑯᑲᐃᓐᓇᕐᓚᖓᐃ. ᐅᖃᕐᓂᐊᖃᒃᑲ ᐱᔭᕇᖅᓯᒪᔪᑦ ᖃᑦᑎᐅᓂᖏᑦ. 1996-ᒥᑦ, 58-ᖑᓚᐅᖅᑯᑦ 
ᐱᔭᕇᖅᑐᑦ ᐊᒻᒪᓗ ᑖᓐᓇ ᓄᓇᑦᓯᐊᕐᒥᐅᒋᕗᖅ ᐊᑕᐅᑦᑎᐅᑎᑦᑐᒍ. ᐃᓄᓐᓂ ᐱᔭᕇᖅᑐᖃᓚᐅᙱᓚᖅ. 1999, 
ᐱᖓᓱᓄᑦ ᐊᕐᕌᒎᓄᑦ ᓯᕗᒧᐊᕐᓗᖓ, ᑲᑎᑦᑐᒋᑦ ᐱᔭᕇᖅᑐᑦ 1999-ᖑᑎᓪᓗᒍ 128, 104-ᖑᓚᐅᖅᑯᑦ ᐃᓄᐃᑦ. 
2000-ᒥᑦ, 134-ᖑᓚᐅᖅᑯᑦ ᐱᔭᕇᖅᑐᑦ, 118 ᐃᓅᓪᓗᑎᑦ. 2001-ᖑᑎᓪᓗᒍ, 128 ᐱᔭᕇᓚᐅᖅᑯᑦ, 103 
ᐃᓅᓪᓗᑎᑦ. 2002-ᖑᑎᓪᓗᒍ, 131 ᐱᔭᕇᓚᐅᖅᑯᑦ, 117 ᐃᓅᓪᓗᑎᑦ. ᐊᒻᒪᓗᑦᑕᐅᖅ ᐊᕐᕌᒎᖓ 2003, 138-
ᖑᓚᐅᖅᑯᑦ ᐱᔭᕇᖅᑐᑦ ᖁᕝᕙᓯᓐᓂᓕᓐᓂ 12-ᒥᑦ ᐊᒻᒪᓗ ᑖᒃᑯᐊ 116-ᖑᔪᑦ ᐃᓅᓪᓗᑎᑦ. ᑕᐃᒪ, ᑕᒪᓐᓇ 
ᐱᐅᓱᒋᕙᕋᓕ. ᑕᒪᓐᓇ ᑐᑭᓯᒋᐊᕈᑎᐅᔪᖅ ᑲᑎᒪᔨᐅᑉ ᑐᓴᕈᒪᕋᑖᖅᑕᖓᖃᐃ. 
 
ᐃᓚᒋᐊᕈᒪᕙᕋᓗ ᖁᑦᑎᓂᖅᓴᓂᑦ ᐃᓕᓐᓂᐊᕕᒻᒥ ᐃᓕᓐᓂᐊᕈᑎᖃᕆᐊᓖᑦ, ᐃᓕᓐᓂᐊᕐᑏᑦ ᐱᔭᕇᕐᓂᐅᓴᔪᑦ 
ᖁᕝᕙᓯᓐᓂᓕᒻᒥ 12-ᒥᑦ, ᐱᔭᕇᖅᓯᒋᐊᖃᓚᐅᖅᑯᑦ ᐊᑕᐅᓯᕐᔪᐊᒥᑦ ᖃᐅᔨᓴᐅᑎᐅᔪᒥᑦ ᐃᒻᒪᖃ ᖃᓪᓗᓈᑎᑐᑦ  

ᓈᓴᐅᑎᓕᒻᒥ 30 ᐅᕝᕙᓘᓐᓃᑦ 33 ᐊᒻᒪᓗ ᑕᕝᕙᓐᖔᕐᑐᓂᑦ ᐃᐅᓪᐴᑕᒥᑦ ᒫᓐᓇᐅᔪᖅ ᐊᑐᖅᑕᑎᓐᓂ. ᖁᑦᑎᓂᖅᓴᓂᑦ 
ᐃᓕᓐᓂᐊᓕᕋᐃᒻᒪᑕ ᖁᕝᕙᓯᓐᓂᖃᕐᑐᑎᑦ 10, 11, ᐊᒻᒪᓗ 12 ᐊᑐᖅᐸᑲᑦᑎᒍ ᐃᐅᓪᐴᑕᒃᑯᑦ ᐃᓕᓐᓂᐊᕈᑎᖓᓂᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑯ. ᑰᓕ. 
 
ᑰᓕ (ᑐᓵᔨᒃᑯᑦ): ᐃᓐᓇᕐᓄᑦ ᐃᓕᓐᓂᐊᕐᑎᓄᑦ ᐃᓕᓐᓂᐊᕆᐊᖅᓯᒪᔪᓄᑦ, ᐃᓕᓐᓂᐊᕆᐊᒃᑲᓐᓂᕋᐃᒻᒪᑕ, ᐅᕝᕙᓘᓐᓃᑦ 
ᓴᓇᔪᓕᕆᓂᕐᒥᑦ ᐃᓕᓐᓂᐊᕕᒻᒨᕋᐃᒻᒪᑕ, ᑕᕝᕙᓂ ᐅᖃᐅᓯᕆᔭᑦᑎᓐᓂ, ᐊᐱᖅᑯᑎᒋᕋᑖᖅᑕᕋ, ᑕᑯᔭᒃᑯᓪᓕ, ᐃᓄᐃᑦ 
ᐱᔭᕇᖅᓯᓯᒪᙱᑦᑐᑦ ᐃᓕᓐᓂᐊᓂᕐᒥᑦ, ᐅᑎᕋᐃᒻᒪᑕ ᐃᓕᓐᓂᐊᓂᕐᒧᑦ, ᐊᑭᖏᓐᓂ ᐊᑭᓖᒋᐊᖃᓕᖅᐸᑉᐳᒍᑦ. 
 
ᐃᓱᒪᒋᔭᕋ ᒥᓂᔅᑕ. ᐃᓕᓐᓂᐊᖅᑏᑦ ᓄᖅᑲᑐᐃᓐᓇᕐᓂᐅᓴᔪᑦ ᐃᓕᓐᓂᐊᕆᐊᙵᖅᑐᓂᓂᑦ ᑎᑭᐅᑎᓗᒍ 12. 
ᐃᓱᒪᔪᖓ ᖃᓪᓗᓇᐅᔭᕈᓐᓇᓕᕋᐃᒐᒥᒃ ᐱᔭᕇᕈᓐᓇᖅᓯᖃᑦᑕᕆᐊᖏᑦ ᖁᑦᓯᓂᕐᒥᒃ 12. ᑕᐃᒪᐃᑉᐹ, ᒥᓂᔅᑕ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ ᐃᒃᓯᕙᐅᑖᖅ, ᐃᓱᒪᒋᔭᕋ ᒪᓕᒐᓕᐅᖅᑎ ᑕᒻᒪᙱᒋᐊᖓ. ᖃᓄᐃᖅᖏᑉᐸᑦ 
ᐅᖃᐅᓯᕆᒋᐊᒃᑲᓐᓂᕈᓐᓇᕋᔭᖅᑕᕋ, ᐃᓱᒪᔪᖓ ᒪᓕᒐᓕᐅᖅᑎᐅᑉ ᐅᖃᐅᓯᖏᑦ ᑕᒻᒪᙱᒋᐊᖏᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᐊᐱᕆᒃᑲᓐᓂᓯᔪᖓ ᐱᔾᔪᑎᒋᓗᒋᑦ ᖃᓪᓗᓈᑦ ᐃᓕᓐᓂᐊᕆᐊᙵᕋᒥᓂᑦ ᑎᑭᐅᑎᓗᒋᑦ 12 
ᓈᓴᖅᑕᐅᓂᖏᑦ. ᐱᔭ%ᑦᑐᐃᓐᓇᐅᕙᑉᐹᑦ. ᐊᒥᓲᓂᖅᓴᐃᑦ ᐱᔭᕇᖅᐸᑉᐸᑦ ᖁᑦᓯᓐᓂᓕᓐᓂ 12. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ ᐃᒃᓯᕙᐅᑖᖅ. ᓈᓴᖅᓯᒪᔪᖁᑎᖃᙱᑦᑐᖓ ᓯᕗᕋᓐᓂ ᐅᖃᖅᑐᓂ 
ᖃᑦᓯᐅᓂᖏᓐᓂᒃ ᐳᓴᓐᑎᑎᒍᑦ ᖃᓪᓗᒡᓇᑦ ᐃᓕᓐᐊᖅᑏᑦ ᐃᓕᓐᓂᐊᕆᐊᕆᐊᙵᖅᑐᑦ ᐱᔭᕇᕋᔭᕐᓗᑎᓪᓗ 12-ᒥᒃ, 
ᖃᑦᓯᐅᑦᑕᕋᔭᕐᒪᖔᑕ. ᐅᑯᐊᖑᓇᔭᕐᒪᖔᑕ 80% ᐅᕝᕙ 90%. ᖃᐅᔨᓴᔪᒍ 100-ᖑᑉᐸᑕ ᐃᓕᓐᓂᐊᖅᑏᑦ 
ᐃᓕᓐᓂᐊᕆᐊᕆᐊᙵᓯᔪᑦ, ᐱᔭᕇᖅᑎᑕᕗᑦ 25, ᑕᐃᒪ ᐊᒥᓱᐊᓗᐃᑦ ᐃᓕᓐᓂᐊᐲᕋᔭᙱᑦᑐᖁᑎᒋᙳᐊᖅᑕᕗᑦ 
75% ᐃᓕᓐᓂᐊᕐᕕᑦᑎᒍᑦ. ᐊᒥᓱᐊᓗᐃᑦ ᑖᒃᑯᐊ ᐃᓕᓐᓂᐊᕕᒻᒧᑦ ᐅᑎᓲᑦ ᖃᓄᐃᑦᑐᑐᐃᓐᓇᕐᓄᑦ ᐃᓐᓇᐃᑦ 
ᐃᓕᓐᓂᐊᒐᖏᓐᓄᑦ, ᑕᐃᒫᒐᓚᒃ. 
 
ᐅᖃᓕᒪᐅᑎᒋᓯᒪᔭᕋ, ᐊᓂᒍᓕᖅᑐᑦ ᐱᓇᓱᐊᕈᓰᑦ ᐊᒥᓱᒐᓛᑦ, ᖃᓄᖅ ᐱᕈᕐᕕᓕᐅᕈᓐᓇᖅᑲᕗᑦ ᑕᐃᒪᐃᑦᑐᑦ. ᖃᓄᖅ 
ᐊᓯᕈᕈᓐᓇᖅᑲᕗᑦ ᓈᓴᐅᑎᖏᑦ ᐊᑉᐸᕿᐊᕋᓱᐊᕐᓗᒋᑦ ᓄᖅᑲᑐᐃᓐᓇᐸᑦᑐᑦ ᐊᒥᓲᓂᖏᑦ. ᑕᐃᒪ ᖃᐅᔨᒪᙱᓚᖓ 
ᐳᓴᑦᑎᖏᒍᑦ ᖃᑦᓯᐅᒻᒪᖔᑕ ᐃᓄᐃᑦ, ᐅᕝᕙᓗ ᖃᓪᓗᓈᑦ. ᖁᔭᓐᓇᒦᒃ ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᑐᑭᓯᒋᐊᙵᖅᑲᐅᔭᒃᑯᑦ ᓯᕗᓪᓕᕐᒥ ᑭᐅᒍᑕᐅᖅᑲᐅᔪᒥ ᑐᓂᓯᒃᑲᓐᓂᕆᐊᖃᖅᑐᒍᒡᒎᖅ ᑮᓇᐅᔭᓂᒃ 
ᐃᑲᔪᕈᑕᐅᒃᑲᓂᕐᓂᐊᖅᑐᓂᒃ ᐃᓄᓐᓂᒃ. ᐊᐱᖅᑐᑎᒐ ᖃᓪᓗᓈᓅᖓᔪᖅ, ᐊᑲᐃᓪᓕᐅᕈᑎᖃᖅᑳᑦ ᐃᓕᓐᓂᐊᓂᕐᒥᒃ 
ᖃᓪᓗᒡᓇᑦ ᐅᖃᐅᓯᖏᓐᓂᒃ ᐃᓕᓐᓂᐊᕆᐊᙵᓯᓐᓂᕋᒥᓂᑦ ᑎᑭᐅᑎᓗᒍ ᖁᑦᓯᓐᓂᖅ 12. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓱᓖᓛᖅ ᑕᐅᑐᒃᑯᕕᐅᒃ ᖃᐅᔨᒪᒋᐊᑐᓂᖅᓴᓂᒃ 
ᐃᓕᓐᓂᐊᕐᓂᖅ. ᑐᙵᕕᖃᐅᔨᒪᔪᖓᔭᖅᑐᖅ ᐅᖃᐅᓯᒋᐊᙵᖓᓂᒃ ᐃᓕᓐᓂᐊᖅᑎᐅᑉ. ᐃᓕᓐᓂᐊᖅᑎᐅᑉ  

ᐅᖃᐅᓯᒋᐊᙵᕆᑉᐸᐅᒃ ᖃᓪᓗᓈᑎᑐᑦ, ᑕᐃᒪ ᐱᔭᕆᐊᑭᓈᖅᓯᓂᖅᓴᐅᒐᔭᙳᐊᖅᐳᑦ ᐃᓕᓐᓂᐊᕆᐊᖅ 
ᖃᓪᓗᓇᐅᔭᕐᓂᕐᒥᒃ ᐆᑦᑑᑎᒋᓗᒍ, ᑕᐃᒪᐃᑦᑐᓂ ᐃᓕᓐᓂᐊᓂᕐᓂ. ᐃᓕᓐᓂᐊᖅᑎᓂ ᐅᖃᐅᓯᖓ 
ᑭᖑᓪᓕᐅᑎᓯᒪᓐᓂᖅᐸᑦ ᖃᓪᓗᓇᐅᔭᙱᓪᓗᓂ. ᖃᓪᓗᓇᐅᔭᕐᓂᖅ ᑭᖑᓪᓕᐅᑎᓗᓂᐅᒃ ᐃᓕᓐᓂᐊᖅᑑᑉ ᐆᑦᑑᑎᒋᓗᒍ. 
ᑕᐃᒪ ᑐᙵᕕᖃᐅᔨᒪᔪᖓᔭᖅᐳᖅ. 
 
ᐊᖏᖃᑎᒐ, ᑐᑭᓯᕙᓪᓚᐃᔭᕋ ᒪᓕᒐᓕᐅᖅᑎᐅᑉ ᐅᖃᐅᓯᖓ ᐅᕙᑦᑎᓐᓂᒃ ᐅᓯᒻᒪᑦ ᐋᑦᓯᑦᓱᓂ ᐃᑲᔪᖅᑕᐅᓂᖏᓐᓄᑦ, 
ᐃᑲᔪᖅᑐᕆᐊᒃᑲᓂᕐᓗᒋᑦ, ᕙᓪᓚᐃᔪᖅ, ᑐᓂᔭᐅᓯᒪᔪᑦ ᐃᓕᓐᓂᐊᖅᑎᓄᑦ ᐃᓄᓐᓄᑦ ᐱᔾᔪᑎᒋᑦᓱᒋᑦ ᐊᔾᔨᒌᙱᓐᓂᖏᑦ. 
ᐃᓚᖏᑦ ᐊᔾᔨᒌᙱᓐᓂᖏᑦ ᐱᓕᐱᐊᐱᔭᕗᑦ. 
 
ᐊᐃᑉᐸᖓᓄᑦ ᐊᐱᖅᑯᑎᐅᑉ, ᑭᐅᒍᓐᓇᕈᒪ, ᐃᓱᒪᔪᖓ ᒪᓕᒐᓕᐅᖅᑎ ᐅᖃᐅᓯᖃᖅᐸᓪᓚᐃᒋᐊᖓ ᐃᑲᔪᖅᑐᖅᓱᒍ 
ᐱᓕᕆᕕᒃ. ᐊᖏᖃᑎᒋᔪᓐᓇᖅᑕᕋ ᑕᕝᕘᓇ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᐃᓚᒋᐊᕈᑎᖓ ᐊᐱᖅᑯᑎᒪ. ᐃᓕᓐᓂᐊᕆᐊᑐᐊᕋᑦᑕ ᐱᒋᐊᕐᕕᒋᑦᓱᒍ ᐃᓕᓐᓂᐊᕆᐊᕆᐊᙵᕐᓂᖅ 
ᑎᑭᐅᑎᓗᒍ ᖁᑦᓯᓐᓂᖅ 12, ᐃᓕᓐᓂᐊᓲᖑᔪᒍᑦ ᖃᓪᓗᓈᑎᑐᑦ ᐊᒻᒪᓗ ᐃᓕᓐᓂᐊᓲᕆᒻᒥᔭᕗᑦ ᐱᐅᓯᕗᑦ. ᑕᐃᒪ, 
ᐃᓅᙱᑦᑐᓄᑦ, ᓇᓪᓕᐊᓐᓂᒃ ᐱᖁᓯᕐᒥᒃ ᐃᓕᓐᓂᐊᖅᑎᑐᐅᓲᖑᕙᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑐᙵᕕᖃᕋᔭᖅᑐᖅ ᓱᕈᓯᐅᑉ ᓱᑯᑦᓯᒦᓐᓂᒥᓂᖓᓂᒃ 
ᐊᒻᒪᓗ ᓇᓪᓕᐊᓐᓂᒃ ᐅᖃᐅᓯᕐᒥᒃ ᐃᓕᓐᓂᐊᖅᑎᑕᐅᒍᑎᖓᓂᒃ ᑕᐃᑦᓱᒨᓇ. ᑕᐃᒪ ᐅᖃᓕᒪᐅᑎᒋᓚᕿᖅᑲᐅᔭᕗᑦ 
ᐅᖃᐅᓯᖅ ᐃᓕᓐᓂᐊᑎᑦᓯᒍᑦ. 
 
ᐆᑦᑑᑎᖃᓚᐅᕐᓚᖓ. ᐃᓕᓐᓂᐊᖅᑎ ᓄᓇᓕᓪᓚᑐᐃᒥᐅᖑᓐᓂᖅᐸᑦ ᓄᓇᕗᒻᒥ, ᐅᖃᓚᐅᖅᑕ... 
 
ᐃᒃᓯᕙᐅᑕᖅ: ᐃᓂᖅᑎᕆᔪᖅ ᑐᑐ. 
 

ᐃᓂᖅᑎᕆᓂᖅ 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᓂᖅᑎᕆᒍᑎᒐ ᑖᒃᑯᐊ ᐊᐱᖅᑯᑎᐅᕙᓪᓕᐊᔪᑦ ᑭᐅᒍᑎᐅᕙᓪᓕᐊᔪᓪᓗ ᑐᕌᕐᕕᓖᑦ 
ᐃᓕᓐᓂᐊᕈᑎᓅᖓᔪᓂᒃ ᐊᒻᒪ ᐃᓕᓐᐊᕐᕕᐅᑉ ᐱᔨᑦᓯᐅᑎᖏᓐᓂᒃ, ᐅᕝᕙ ᐃᓕᓐᓂᐊᕐᕖᑦ ᐊᐅᓚᓂᖏᓐᓂᒃ. 
ᑐᑭᖃᕐᓂᖅᓴᐅᒐᔭᖅᐸᓪᓚᐃᓕᖅᑐᖅ ᑲᑎᒻᒪᓂᑦᓴᖃᕐᕕᕗᑦ ᐱᕕᑦᓴᑐᐊᕗᑦ ᐊᐱᖅᑯᑎᒋᖔᕐᓗᒋᑦ 
ᐊᕕᑦᑐᖅᓯᒪᓂᖏᓐᓄᑦ ᑮᓇᐅᔭᐃᑦ ᐊᑐᖅᑐᑦᓴᐃᑦ ᐊᑖᓂᐅᙱᑦᑐᖅ ᐃᓐᓇᐃᑦ ᖁᑦᓯᓂᖅᓴᓂᓪᓗ ᐃᓕᓐᓂᐊᓂᕐᓄᑦ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᒪᑉᐱᒐᕐᒦᑦᑐᒍᑦ (-11, ᐃᓐᓇᕐᓄᑦ ᐃᓕᓐᓂᐊᕐᓂᖅ ᖁᑦᓯᓂᖅᓴᓂᓪᓗ 
ᐃᓕᓐᓂᐊᓂᕐᓄᑦ ᐱᔨᑦᓯᐅᑏᑦ. ᑲᑎᒻᒪᐅᑎᖃᕐᓂᐊᖅᑐᒍ ᐃᓕᓐᓂᐊᕐᕖᑦ ᐱᔨᑦᓯᐅᑎᖏᓐᓂᒃ ᐃᓕᓐᓂᐊᕋᓴᓂᓪᓗ 
ᐃᓕᓐᓂᐊᕐᕖᑦ ᐱᔨᑦᓯᐅᑎᖏᓐᓂ ᒪᑉᐱᖅᑐᕆᐊᒃᑕᓐᓂᕐᓗᒋᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑕᐅᓯᐅᖏᑦᑐᒥᒃ ᐊᐱᖅᑯᑎᖃᖅᑲᐅᒐᒪ ᐃᓕᓐᓂᐊᖅᑎᓄᑦ ᑮᓇᐅᔭᑎᒍᑦ 
ᐃᑲᔪᖅᑕᐅᔾᔪᑎᓄᑦ ᐅᕙᓃᑦᑐᖅ. 
 
ᐊᖓᔪᖅᑳᖅ ᓇᓗᓇᐃᖅᓯᖃᐅᒻᒪᑦ ᐅᐊᑦᑎᐊᕈᖃᐅᔪᖅ, ᓇᓗᓇᐃᖅᓯᖁᑐᐃᓐᓇᖅᑐᒍᑦ, ᑮᓇᐅᔭᓄᑦ 
ᓈᒻᒪᒋᖅᑲᐅᔭᑦᑎᓐᓄᑦ ᐅᕙᓂ ᐃᓚᒋᐊᕈᑎᑦ ᑮᓇᐅᔭᑦ ᐊᑐᖅᑐᓴᒫᓄᑦ ᒪᓕᒐᒃᓴᖅ, ᐃᓚᒋᐊᕈᑎᓅᖓᔪᖅ 
ᐊᒥᓵᓂᖏᑎᒍᑦ ᐃᓕᓐᓂᐊᖅᑏᑦ ᐊᑐᖃᑦᑕᖅᑐᑦ ᐃᓕᓐᓂᐊᕐᕈᑎᒥ. 
 



ᐱᖓᔪᐊᑦ, ᒪᐃ 26, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

489

ᑕᐃᒪᓕ, ᐃᖅᑲᐅᒪᔭᕋ ᐃᓚᒋᓚᐅᖅᑕᖓ ᑐᓐᖓᕕᒋᔭᖓᑕ ᐊᖏᓪᓕᒋᐊᖅᑕᐅᓂᐅᑉ, ᑭᓯᐊᓂᓕ 
ᐊᖏᓪᓕᒋᐊᖅᑕᐅᔪᖃᓚᐅᕐᒥᒻᒪᑦ ᐃᓅᓇᓱᐊᕈᑎᑦ ᑮᓇᐅᔭᐃᑦ, ᐅᑯᑎᒎᓇ ᐃᓚᒋᐊᕈᑎᑦ ᑮᓇᐅᔭᓄᑦ 
ᐃᓚᓕᐅᑎᓚᐅᕐᒥᔪᑦᑕᐅᖅ ᐃᓚᒋᐊᕈᑎᒧᑦ. ᐊᐱᕆᔪᒪᑐᐃᓐᓇᖅᑐᒍ ᐊᖓᔪᖅᑳᖅ ᓇᓗᓇᐃᖅᓯᒍᓐᓇᕐᒪᖔᖅ ᑖᔅᓱᒥᖓ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐲᑯ. 
 
ᐊᖓᔪᖅᑳᖅ ᐄᑐᐊ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᑖᓐᓇ 1,965 ᒥᓕᐊᓐ ᑖᓚᔅ ᐊᖏᓪᓕᒋᐊᕈᑦ 
ᐃᓕᔭᐅᓚᐅᖅᑐᖅ ᐅᕗᖓ ᑮᓇᐅᔭᐃᑦ ᐃᑲᔫᑎᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ ᑮᓇᐅᔭᖓᓄᑦ, ᐊᒻᒪᓗ 
ᓴᖅᑭᑕᐅᓚᐅᖅᑐᑦ ᐃᓚᖏᑎᒍᑦ ᐅᖃᐅᓯᕆᓚᐅᖅᑕᑎᓐᓄᑦ. ᓲᕐᓗ, ᐃᓚᒋᐊᖅᓯᒪᓂᖅᓴᒥᒃ ᐃᓕᓐᓂᐊᖅᑎᓂᒃ 
ᐃᓕᓐᓂᐊᖅᑐᑦ ᐊᒻᒪᓗ ᐃᓚᖏᑦ ᐊᓯᖏᓐᓄᑦ ᑮᓇᐅᔭᖅᑐᕈᑎᑦ ᑲᑎᓯᐅᑎᓯᒪᔪᖅ ᐃᓕᓐᓂᐊᕐᕈᑎᒧᑦ. 
 
ᒪᓕᒐᓕᐅᖅᑎ ᓱᓕᔪᖅ. ᑖᓐᓇ $1,965 ᒥᓕᐊᓐ ᑖᓚᔅ ᑐᕌᓚᐅᖅᑐᖅ ᑕᕝᕙᓐᖓᑦ ᐃᓚᒋᐊᕈᑎᓂᒃ ᓈᒻᒪᒋᓚᐅᖅᑕᕗᑦ 
ᐅᕙᓂ ᑲᑎᒪᕕᒻᒥ, ᑎᑎᕋᖅᓯᒪᔪᑯᓗᒃ ᑕᐃᓐᓇ ᐊᑕᐅᓯᑯᑖᒃ, ᐅᕙᓂ ᐱᓕᕆᕕᐊ ᐃᓕᓐᓂᐊᖅᑐᓕᕆᔨᒃᑯᑦ 
ᑮᓇᐅᔭᖁᑎᖏᓐᓂ, ᑮᓇᐅᔭᐃᑦ ᐃᑲᔫᑎᐅᔪᑦ ᓄᓇᕗᒻᒥ ᐃᓕᓐᓂᐊᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ ᖃᐅᔨᒪᔪᖓ ᑕᐃᑯᖓᓚᐅᖅᑐᖅ. ᐊᐱᖅᑯᑎᒋᔭᕋᓕ, ᖃᓄᐃᑦᑑᓚᐅᖅᑲᑦ 
ᐊᕕᑦᑐᖅᓯᒪᓂᖏᑦ ᑖᒃᓱᒪ. ᑐᑭᓯᔭᒃᑯᓪᓕ ᐃᓚᖓ ᐊᖏᓪᓕᒋᐊᕈᑎᐅᑉ ᐅᖃᖅᑲᐅᒻᒪᑦ ᐊᖓᔪᖅᑳᖅ ᐅᐊᑦᑎᐊᕈ, 
ᐊᖏᓪᓕᒋᐊᕈᑕᐅᔪᖅ ᐊᑐᖅᑕᐅᓂᖓᓄᑦ ᐃᓕᓐᓂᐊᖅᑏᑦ ᐃᓕᓐᓂᐊᕐᕆᐊᕈᒪᔪᓄᑦ. ᐃᓚᖓ ᓴᖅᑭᓚᐅᖅᑐᖅ 
ᐃᓚᒋᐊᕈᑎᒧᑦ ᐃᓅᓇᓱᐊᕈᑎᓄᑦ ᑮᓇᐅᔭᓂᒃ ᑖᒃᑯᑎᒎᓇ ᐃᓚᒋᐊᕈᑎᓄᑦ ᑮᓇᐅᔭᓂᒃ ᓈᒻᒪᒋᔭᐅᓚᐅᖅᑐᑦ ᐊᕐᕌᓂ 
ᑕᕝᕙᓂ ᑲᑎᒪᕕᒻᒥ. ᑕᐃᒪᓕ, ᐊᐱᕆᔪᒪᑐᐃᓐᓇᖅᑐᒍ ᓇᓗᓇᐃᖅᓯᒍᓐᓇᕐᒪᖔᖅ ᖃᓄᓪᓚᑦᑖᖅ, ᓇᒧᓐᖓᓂᕐᒪᖔᖅ 
ᑖᓐᓇ ᐊᖏᓪᓕᒋᐊᕈᑎᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐲᑯ. 
 
ᐊᖓᔪᖅᑳᖅ ᐄᑐᐊ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ ᒪᓕᒐᓕᐅᖅᑎ ᓱᓕᔪᖅ. ᐅᖃᐅᓯᕆᓚᐅᖅᑕᕋ 
ᐊᖏᓪᓕᒋᐊᕈᑎᐅᔪᖅ ᐊᖏᓂᖅᓴᖓ ᐊᖏᓪᓕᒋᐊᕈᑎᐅᔫᑉ, ᑲᑎᑦᑐᒍ ᐊᖏᓪᓕᒋᐊᕈᑎ $1,965 ᒥᓕᐊᓐ ᑖᓚᔅ, 
ᓂᕈᐊᖅᑕᐅᓯᒪᔪᖅ ᐃᓚᒋᐊᕈᑎᒃᑯᑦ ᐅᕗᓐᖓᓚᐅᖅᑐᖅ ᐃᓕᓐᓂᐊᖅᑎᓄᑦ ᐃᑲᔫᑎᓄᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ. 
ᐊᒻᒪᓗ ᑖᒃᓱᒧᖓᕐᒪᑦ ᐃᑲᔫᑎᓄᑦ ᐃᓕᓐᓂᐊᖅᑎᓄᑦ, ᐊᑦᔨᒌᖏᑦᑐᓄᑦ ᑐᕌᖓᓚᐅᖅᑐᖅ ᐃᓗᐊᓂ ᐃᑲᔫᑎᑦ. 
 
ᐊᒥᓲᓂᖓ ᐊᖏᓪᓕᒋᐊᕐᓚᐅᖅᑕᕗᑦ ᐃᓅᓇᓱᐊᕐᕈᑎᓄᑦ ᑮᓇᐅᔭᑦ ᑖᒃᑯᑎᒎᓇ ᐃᓕᓐᓂᐊᖅᑎᓄᑦ ᐃᑲᔫᑎᓄᑦ 
ᐃᒪᓐᓇᑎᒍᑦ 20-ᐳᓴᓐᒥᒃ, ᑕᐃᒪᓕ ᐃᓚᖓ ᐊᖏᓪᓕᒋᐊᕈᑎᐅᔪᖅ ᐊᑐᖅᑕᐅᒐᔭᓚᐅᖅᑐᖅ ᐊᖏᓪᓕᒋᐊᕈᑎᐅᔪᒧᑦ 
ᐃᓕᓐᓂᐊᖅᑎᓄᑦ ᐃᑲᔫᑎᓄᑦ. ᐊᒻᒪᑕᐅᖅ, ᐃᓚᒋᓚᐅᕐᒥᔭᖓ ᐱᒻᒪᕆᐅᔪᑎᒍᑦ, ᐅᖃᐅᓯᕆᓚᐅᖅᑕᕗᑦ 
ᐊᒥᓲᓂᖅᓴᐅᓕᕐᓗᑎᒃ ᐃᓕᓐᓂᐊᖅᑐᐃᑦ ᐅᕝᕙᓗᓐᓃᑦ ᐊᑐᖅᑐᑦ  ᐃᓕᓐᓂᐊᖅᑎᓄᑦ ᐃᑲᔫᓯᐊᑎᒍᑦ. ᑐᑭᖃᕋᔭᖅᑐᖅ 
ᐊᒥᓲᓂᖅᓴᐃᑦ ᐃᓕᓐᓂᐊᖅᑏᑦ ᐃᑲᔪᖅᑕᐅᒐᔭᖅᑐᑦ ᐃᑲᔫᓯᐊᖅᑎᒍᑦ ᑐᕌᖓᒐᓗᐊᕈᓂ ᐃᓕᓐᓂᐊᕐᑲᓐᓂᕐᓂᒧᑦ 
ᓄᓇᕗᒻᒥ ᖃᓪᓗᓈᓂᓘᓐᓃᑦ. ᓲᕐᓗ, ᐅᑭᐅᖅᑕᖅᑐᒥ ᓯᓚᑦᑐᕐᓴᖅᕕᒻᒦᒃᑯᑎᒃ ᑕᐃᒪᓕ ᓄᓇᕗᒻᒥ ᐅᑭᐅᖅᑕᖅᑐᒥᒃ 
ᓯᓚᑦᑐᕐᓴᖅᕕᖓᓂ ᐃᓕᓐᓂᐊᕐᕋᔭᖅᑯᑦ ᐃᓕᓐᓂᐊᕐᕕᔾᔪᐊᕌᓗᒻᒥᓘᓐᓃᑦ ᖃᓪᓗᓈᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐊᖓᔪᖅᑳᖅ ᖃᓄᑎᒋᑦ 20-ᐳᓴᓐᖓᓅᓚᐅᕐᒪᖔᖅ ᐃᓚᒋᐊᕈᑎᒧᑦ 
ᐃᓅᓇᓱᐊᕈᑎᓄᑦ ᑮᓇᐅᔭᓄᑦ ᑖᒃᑯᑎᒎᓇ ᐃᓚᒋᐊᕈᑎᓄᑦ ᑮᓇᐅᔭᖏᑎᒍᑦ. ᖃᑦᑎᓂᒃ ᑲᑎᑦᑐᒋᑦ ᑮᓇᐅᔭᑦ, 
ᐃᓕᓐᓂᐊᖅᑎᓄᑦ ᐃᑲᔫᓯᐊᑎᒍᑦ ᑕᕝᕗᖓᓚᐅᖅᑲᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᐲᑯ. 
 
ᐊᖓᔪᖅᑳᖅ ᐄᑐᐊ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᐃᓄᒃᑎᒍᑦ ᐊᑭᖏᑦ ᐊᖏᓪᓕᒋᐊᖅᐅᓚᐅᖅᑐᑦ. 
ᐊᔪᓐᓇᕋᔭᖅᑐᖅ ᐅᖃᕋᓱᐊᕐᓗᓂ ᑲᑦᑎᐅᒪᖔᑕ ᐃᓕᓐᓂᐊᖅᑎᓄᑦ ᐃᑲᔫᓯᐊᓄᑦ ᐃᓗᐊᓂ ᑮᓇᐅᔭᐃᑦ, ᖃᓄᖅ 
ᐃᓚᒋᓚᐅᕐᒪᖔᒍ ᑖᒃᓱᒪ $1.965 ᒥᓕᐊᓐ ᑖᓚᔅ ᑭᓯᐊᓂᓕ ᐊᒥᓲᓂᖏᓐᓄᑦ ᐊᖏᓪᓕᒋᐊᕈᑎ 20-ᐳᓴᓐᒥᒃ. 
ᐊᒥᓲᓂᖏᓐᓄᑦ ᐊᖏᓪᓕᒋᐊᕈᑎ ᐃᒪᓐᓇᐅᓚᐅᖅᑐᖅ ᐅᕙᓐᖓᑦ $675 ᑕᖅᑭᕐᒥ ᐅᕗᖓ $825-ᒧᑦ ᑕᖅᑭᕐᒥ. 
ᐊᒥᓲᖏᑦᑐᖅ ᖃᐅᔨᒪᔭᕋᓗᐊᕐᕋ, ᑭᓯᐊᓂᓕ ᐃᓚᒋᓚᐅᖅᑕᖓ 20-ᐳᓴᓐ ᐊᖏᓪᓕᒋᐊᕈᑎᐅᑉ 
ᐊᑐᓕᖅᑎᑕᐅᓚᐅᖅᑐᖅ. 
 
ᐃᓚᖏᑦ ᐊᑦᑐᐃᓂᐅᔪᑦ ᐅᑉᐱᕆᔭᕗᑦ, ᐊᒻᒪᓗ ᐅᖃᕋᔭᕋᒪ ᐃᒃᓯᕙᐅᑖᖅ, ᑎᑎᕋᖅᑕᐅᓯᒪᓂᐊᕐᒪᑦ, ᐃᓅᓇᓱᐊᕐᕈᑎᓄᑦ 
ᑮᓇᐅᔭᑦ ᐊᖏᓪᓕᒋᐊᖅᑕᐅᒻᒪᑕ, ᖃᐅᔨᓚᐅᖅᑐᒍᑦ ᓄᖅᑲᑐᐃᓐᓇᖃᑦᑕᖅᑐᓄᑦ ᐊᒥᓲᓂᖏᑦ ᐅᕝᕙᓘᓐᓃᑦ 
ᖁᔭᓈᖃᑦᑕᖅᑐᓄᑦ ᐊᒥᓲᓂᖏᑦ 18-ᐳᓴᓪᒥᒃ ᒥᑭᓂᖅᓴᐅᓕᓚᐅᖅᑕᖅ 10-ᐳᓴᓐ. ᑕᑯᕙᓪᓕᐊᔪᒍᑦ ᐃᓕᓐᓂᐊᖅᑎᓂᒃ 
ᐊᑯᓂᐅᓂᖅᓴᒧᑦ ᐃᓕᓐᓂᐊᖅᑐᓂᒃ, ᐊᒻᒪᓗ ᑕᑯᕙᓪᓕᐊᓪᓗᑕ 31-ᐳᓴᓐᒥᒃ ᐊᖏᓪᓕᕆᐊᕈᑎᒥᒃ ᐊᒥᓲᓂᖏᓐᓄᑦ 
ᐃᓕᓐᓂᐊᖅᑏ ᐊᑐᖅᑐᐃᑦ ᑮᓇᐅᔭᓂᒃ ᐃᓕᓐᓂᐊᕐᕈᑎᓄᑦ, ᐅᑭᐊᒃᓵᖑᓚᐅᖅᑐᖅ ᐊᕐᕌᓂ 2003. 
 
ᐃᓱᒪᕗᖓᓕ ᐱᒻᒪᕆᐅᒋᐊᖓᓂᒃ ᖃᐅᔨᒪᒋᐊᕐᓗᒍ ᑖᓐᓇ, ᖃᐅᔨᓚᐅᖅᑐᔅᓴᐅᔪᒍᑦ ᑕᒫᓂᑦᓴᐃᓐᓇᖅ, ᕿᑎᐊᓂ 
2002/03, ᐊᖏᓪᓕᒋᐊᕐᓂᕐᒥᒃ ᒫᓂ 3.5 ᐳᓴᓐ ᐃᓕᓐᓂᐊᖅᑎᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᐊᐱᖅᑯᑎᒋᒃᑲᓐᓂᕈᒪᔭᕋ ᑐᑭᓯᒋᐊᒃᑲᓐᓂᕈᒪᑐᐃᓐᓇᖅᑐᖓ. 
ᖃᐅᔨᒪᔪᖓ ᑕᖅᑭᖅ ᐱᒋᐊᓕᖅᑎᓪᓗᒍ, ᐅᖃᖅᑐᖃᓚᐅᕐᒪᑦ ᑕᐃᒃᑯᐊ ᑮᓇᐅᔭᓕᒫᖑᔪᑦ ᑕᐃᒪᓐᓇᓪᓗᐊᖅ 
ᐊᕕᒃᑐᖅᑕᐅᓚᐅᖅᑐᑦ ᐃᓕᓐᓂᐊᖅᑎᓕᒫᓄᑦ, ᑕᐃᑲᓂᓕ ᑕᐃᓐᓇ ᒪᓕᒐᓕᐅᖅᑎᐅᖃᑎᒐ ᐲᑕᓴ 
ᑐᓴᕋᓱᐊᖅᐸᓪᓚᐃᖅᑲᐅᔪᖅ ᐊᖓᔪᖅᑳᖑᔪᒥᒃ ᑖᒃᑯᓇᓂ ᐃᓚᒋᐊᕈᑕᐅᔪᓂ ᐃᑲᔪᕈᑕᐅᔪᓂᒃ ᐊᖓᖅᑳᑉ 
ᐊᑐᐃᓐᓇᐅᓂᕋᖅᑕᖏᑦ ᐃᓕᓐᓂᐊᖅᑎᓄᑦ ᓄᓇᑖᖃᑕᐅᓯᒪᔪᓄᑦ. ᖃᑦᑎᓄᑦ ᐱᔪᓐᓇᕐᓂᖏᑦ ᐊᒻᒪᓗ ᐊᓯᔾᔨᖏᑉᐸᑦ, 
ᑐᑭᓯᐅᒪᔭᒃᑯᑦ ᑕᐃᒃᑯᓄᖓ ᐃᓕᓐᓂᐊᕈᑎᒃᓴᐅᔪᓄᑦ ᐅᖃᓕᒫᒐᕐᓂᑦ ᑎᑭᓯᒪᔪᑦ $400 ᑕᖅᑭᖅ ᐊᒻᒪ ᒫᓐᖓᑦ $825 
-ᒥᑦ $1,500 ᒪᓕᓪᓗᒍ ᐊᔾᔨᒌᓐᖏᑦᑐᓂᒃ ᐱᔾᔪᑎᒋᔭᐅᔪᓂᒃ, ᐃᓄᑑᒍᑎᒃ ᐅᕝᕙᓘᓐᓃ ᕿᑐᕐᖓᖃᕈᑎᒃ 
ᐊᐃᒃᐸᖃᕈᑎᑦ. ᑕᐃᒃᑯᐊ ᐃᓚᒋᐊᕈᑕᐅᔪᑦ ᐃᑲᔪᕈᑕᐅᔪᑦ ᑕᐃᒃᑯᓇᓐᖓᑦ ᓄᓇᑖᖃᑕᐅᓯᒪᔪᓂᒃ 
ᐱᔭᐅᓂᕐᓴᐅᑎᒋᕙᒃᑐᑦ ᑕᐃᒃᑯᓇᓐᖓᑦ ᓄᓇᑖᖃᑕᐅᓯᒪᓐᖏᑦᑐᓄᑦ ᑕᕝᕙᓂ ᐱᓕᕆᐊᒥ. ᑕᒪᓐᓇ ᑕᐃᒪᐃᒃᐸ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ. ᐋᒃᑲ, ᒪᓕᒐᓕᐅᖅᑎ ᑕᒻᒪᓐᖏᑦᑐᖅ. ᑕᐃᓐᓇ 
ᒪᓕᒐᓕᐅᖅᑎᐅᔪᑦ ᐅᖃᐅᓯᕆᔭᖏᑦ ᓱᓕᔪᑦ. ᐊᓯᐊᒍᓪᓕ, ᐊᔾᔨᒌᓐᖏᓐᓂᖏᓐᓄᑦ ᐃᑲᔪᕈᑕᐅᕙᒃᑐᓄᑦ ᐃᓄᓐᓄᑦ 
ᐃᓕᓐᓂᐊᖅᑎᐅᔪᓄᑦ, ᓄᓇᑖᖃᑕᐅᓯᒪᔪᓄᑦ. ᐃᓚᒋᐊᕈᑕᐅᔪᑦ ᐃᑲᔪᕈᑕᐅᖁᔪᑦ, ᐊᑐᐃᓐᓇᐅᑎᑕᐅᔪᑦ ᑭᓯᐊᓂᓕ 
ᐃᓕᓐᓂᐊᖅᑎᐅᔪᓄᑦ ᐃᓄᓐᓄᑦ, ᑲᔪᖏᕐᓴᐃᔾᔪᑕᐅᒃᑲᓐᓂᕋᓱᐊᖅᑐᖅ ᐃᓚᖓᓄᑦ 23, ᑕᐃᒪᐃᑦᑕᕆᐊᖃᖅᑐᑕᓗ 
ᓄᓇᑖᕈᑕᐅᓯᒪᔪᒧᑦ ᐊᖏᖃᑎᒌᒍᑕᐅᔪᒧᑦ. 
 
ᑕᐃᒪᓕ ᐃᓱᒪᔪᖓ ᐃᑲᔪᕐᓂᖃᕐᒪᑦ ᐃᓚᖏᓐᓂᒃ ᐃᓕᓐᓂᐊᑲᓐᓂᕈᑕᐅᔪᓐᓇᖅᑐᓂᒃ ᑐᓴᕐᓯᒪᕙᒃᑕᕗᑦ 
ᑭᒡᒐᖅᑐᖅᑕᑎᓐᓂᒃ ᐊᒥᓱᕈᕆᐊᕈᓐᓇᕐᓗᒋᑦ ᐊᒥᓲᓂᖏᑦ. ᑕᒪᒃᑯᐊ ᐊᒥᓱᕈᖅᑎᓗᐊᕈᓐᓇᖏᑕᕗᑦ ᐃᓄᐃᑦ 
ᐃᖅᑲᓇᐃᔭᖅᑐᑦ ᐊᒥᓲᓂᖏᑦ, ᑕᐃᒃᑯᐊ ᐃᓕᓐᓂᐊᖅᑕᒥᓐᓂᒃ ᐱᐅᔪᓂᒃ ᐱᔭᕇᖃᑦᑕᖏᑉᐸᑕ. 
 
ᑕᐃᒪᓕ ᐱᓕᕆᐊᒥᒃ ᐋᖅᑭᑎᐊᕐᓯᒪᔪᖃᖅᐸᑦ ᐃᓚᒋᐊᕈᑕᐅᔪᓄᑦ ᐃᑲᔪᕈᑕᐅᔪᓄᑦ ᐊᑖᓂᓪᓗᑎᒃ ᐃᓚᖓᑕ 23 
ᑕᒪᓐᓇ ᑲᔪᖏᕐᓴᐃᔾᔪᑎᑦᑎᐊᕙᐅᔪᖅ ᒐᕙᒪᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑯ. ᑐᑐ 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ. ᒪᓕᒐᓕᐅᖅᑎᐅᖃᑎᒃᑲ ᑐᓴᐅᒪᓂᐊᕐᒪᑕ. ᑕᒪᓐᓇ ᐊᒃᓱᐊᓗᒃ 
ᐱᐅᔪᕙᓪᓚᐃᔪᖅ. ᑭᓯᐊᓂᓕ ᐱᓇᓱᐊᕈᓯᓐᓂᒃ ᒪᕐᕈᓐᓂᒃ, ᑕᒪᒃᑯᐊ ᐃᓚᖏᑦ ᐅᖃᐅᓯᕆᔭᐅᔪᑦ ᑭᒡᒐᖅᑐᖅᑕᑎᓐᓂᒃ 
ᑐᓴᖃᑦᑕᕐᓯᒪᔭᕗᑦ ᐃᓚᖏᓐᓄᑦ ᑐᑭᓯᓇᓗᐊᓐᖏᑦᑐᑦ, ᐃᓚᖏᑦ ᐅᖃᐅᓯᕆᔭᐅᔪᑦ ᓲᕐᓗ ᑭᒃᑯᓕᒫᓂ ᐊᔾᔨᒌᑎᑦᑎᔪᑦ. 
ᖃᐅᔨᒪᔪᒍ ᑕᐃᒪᐃᓐᖏᑦᑐᖅ ᐊᓯᖏᓐᓄᑦ ᐊᖓᔪᖅᑳᖑᔪᑦ ᐅᖃᐅᓯᕆᔭᖏᓐᓂᒃ. 
 
ᑕᐃᒪᓕ ᐊᐱᕆᓇᓱᐊᖅᑐᖓᐅ, ᑎᑎᕋᕐᓯᒪᓂᐊᕐᒪᑦ, ᑭᒃᑯᓕᒫᑦ ᑐᑭᓯᐅᒪᓂᐊᕐᒪᑕ ᖃᓄᖅ ᑕᒪᓐᓇ ᐱᐅᔪᓂᖃᕐᒪᖔᖅ 
ᖃᓄᐃᒻᒪᓪᓗ ᑕᐃᒪᐃᓕᖓᒻᒪᖔᖅ. ᑕᒪᓐᓇ ᐊᐱᖅᑯᑎᒋᔪᒪᑐᐃᓐᓇᕋᑖᖅᑕᕋ ᑕᒪᒃᑯᐊ ᐅᕙᓂᑦᑐᑦ ᑐᑭᓯᐅᒪᓂᐊᕐᒪᑕ 
ᐊᑲᐅᒃᓴᓗᐊᖅᑐᔭᓐᖏᑦᑐᑦ. 
 
ᐃᒃᓯᕙᐅᑕᖅ, ᐊᐃᒃᐸᖓ ᐊᐱᖅᑯᑎᒐ ᐅᕙᓃᑦᑐᖅ ᓄᓇᑦᓯᐊᕐᒥ ᐱᓕᕆᐊᖑᔪᒥ, ᐊᕕᒃᑕᐅᓚᐅᖅᑎᓐᓇᒍ, ᑕᒪᓐᓇ 
ᐲᑕᓴ ᐅᖃᐅᓯᕆᖅᑲᐅᒻᒥᔭᖓ. ᐅᕙᓐᓂᒃ ᐆᒃᑑᑎᒋᓂᐊᖅᐳᖓ, ᐊᔪᓐᖏᓚᐅᕋᒪ ᐃᓚᒋᐊᖅᑕᐅᔪᓐᓇᕐᓗᑎᒃ 
ᑐᓂᕐᕈᓯᐊᒃᑲ ᑕᒫᓂ ᐃᓅᓚᐅᕐᓯᒪᒐᒪ. ᖃᑕᓐᖑᑎᒐ ᐊᐅᖃᑎᑦᑎᐊᕋ ᐅᕙᑦᑐᑦ, ᐊᓈᓇᖃᖃᑎᒐ, ᐊᑖᑕᖃᑎᒐ, 
ᐱᔪᓐᓇᓚᐅᓐᖏᑦᑐᖅ ᑕᒫᓂ ᐃᓅᓚᐅᓐᖏᒻᒪᑦ. 
 
ᖃᐅᔨᒪᓪᓗᖓᓗ ᑕᒪᒃᑯᓇᓂᓚᐅᖅᑐᑦ ᓄᓇᑦᓯᐊᕐᒥ ᐱᓕᕆᐊᖑᑎᓪᓗᒍ, ᐅᒃᐱᕆᕋ ᑖᓐᓇ ᑎᑎᕋᕐᓯᒪᓂᖓ, 
ᐅᖃᕐᓯᒪᓂᖓ ᐊᑯᓂᒃ ᓄᓇᖃᕐᓯᒪᔪᑦ ᐅᑭᐅᖅᑕᖅᑐᒥ ᖃᓪᓗᓈᑦ ᐃᓚᖏᑦ ᑕᒪᒃᑯᐊ ᓄᓇᑖᖃᑕᐅᓯᒪᓐᖏᑦᑐᖅ 
ᐃᓅᓯᓕᒫᖅ ᓄᓇᖃᕐᓯᒪᔪᓐᓇᖅᑐᑦ, ᐃᓚᖏᓐᓂᑦ ᓯᕗᕚᖏᓐᓂᑦ ᐊᓪᓛᑦ, ᑕᒪᒃᑯᓂᖓ ᑮᓇᐅᔭᓂᒃ ᐱᔪᓐᓇᖏᑦᑐᑦ, 
ᖃᖓᑕᓱᒃᑯᑦ ᑎᑭᕋᑖᓐᖏᑦᑐᑦ, ᐅᑭᐅᓂᒃ ᐊᒥᓱᓂᒃ ᑕᒪᓃᓯᒪᓕᖅᑐᑦ, ᑮᓇᐅᔭᓂᒃ ᐱᓇᓱᐊᖅᑐᑦ. 
 
ᖃᐅᔨᒍᒪᒐᓗᐊᖅᑐᖓ, ᑲᐅᔨᒪᔪᖓ ᑕᐃᒪᐃᓐᓂᖅᐸᑦ, ᐊᖓᔪᖅᑳᖑᔪᖅ ᖃᐅᔨᒪᓚᐅᖅᑕᖓ ᑕᐃᒪᐃᖃᑦᑕᓚᐅᕐᒪᑦ 
ᐅᐊᑦᑎᐊᕈ. ᑕᒪᓐᓇ ᖃᐅᔨᒋᐊᕈᓐᓇᖅᐱᐅᒃ ᖃᓄᐃᓕᔭᐅᒋᐊᒃᑲᓐᓂᕈᓐᓇᕐᒪᖔᑕ ᑕᐃᒫᒃ ᐃᑲᔪᖅᑕᐅᔪᓐᓇᖏᑦᑐᑦ 
ᓄᓇᕗᒻᒥ ᐊᕕᒃᑕᐅᓚᐅᖅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑯ 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ.  ᐃᒃᓯᕙᐅᑖᖅ, ᑐᑭᓯᓇᑦᑎᐊᖁᕙᕋ.  ᖃᐅᔨᒪᕗᑎᑦ ᒐᕙᒪᒃᑯᑦ 
ᓄᓇᕗᒥ ᐃᓄᓕᒫᓄᑦ ᑐᕌᖓᒻᒪᑦ ᐊᒻᒪᓗ ᑭᒡᒐᖅᑐᐃᕗᒍᑦ ᓄᓇᖃᕐᑐᓂᑦ ᓄᓇᕗᒥ. 
 
ᒪᓐᓇ, ᐅᖃᓚᐅᖅᑎᓪᓗᖓ ᑕᐃᒫᒃ, ᑕᕝᕙᓂ ᑎᑎᕋᖅᓯᒪᔪᒥᑦ 23, ᐱᑕᕋᕆᐊᖃᕐᑎᑕᐅᕗᖅ ᒐᕙᒪᒃᑯᑦ 
ᐱᔪᓐᓇᕐᓂᖃᕐᑎᑕᐅᓗᑎᑦ ᐃᖅᑲᓇᐃᔮᖑᓂᑦ ᐱᖃᕆᐊᖃᕐᓂᖏᓐᓂ, ᐊᒻᒪᓗ ᑕᒪᓐᓇ ᐃᓚᒋᐊᕈᑎᐅᔪᖅ ᐃᑲᔫᑎᐅᔪᖅ 
ᐱᓕᕆᐊᖑᔪᖅ ᐱᐅᔪᒻᒪᕆᐅᕗᖅ ᐊᑐᕐᓗᒍ, ᑲᑎᒪᔨᐅᔪᖅ ᐅᖃᖅᑲᐅᒻᒪᑦ. ᑕᐃᒪ, ᑕᒪᓐᓇ ᐱᐅᓱᒋᕙᕋᓕ 
ᐱᓕᕆᐊᕆᔭᐅᔪᓂᖅ ᐋᖅᑭᑦᑕᐅᓯᒪᔪᖅ. 
 
ᐃᓚᖓᒍᑦ, ᐃᓕᓐᓂᐊᖅᑎᓕᒫᑦ ᓄᓇᕗᒻᒥ ᐃᓕᓐᓂᐊᕆᐊᒃᑲᓂᖅᑲᑕ ᓯᓚᑦᑐᓴᕐᕕᓐᓄᑦ, ᐱᔪᓐᓇᖅᑯᑦ ᐃᓚᖏᓐᓂ 
ᐃᑲᔫᑎᐅᔪᓂᑦ ᑕᕝᕙᙵᑦ ᑮᓇᐅᔭᓂᑦ ᐃᑲᔫᑎᐅᔪᓂᑦ ᐃᓕᓐᓂᐊᕐᑎᓄᑦ ᓯᓚᑦᑐᓴᕐᕕᓐᓄᑦ.  ᐊᑐᕐᓂᖅ, ᐅᕝᕙᓘᓐᓃᑦ  

ᐃᓄᓐᓄᑦ ᐃᑲᔫᑎᒃᑲᓐᓂᐅᔪᓂᑦ ᐱᔪᓐᓇᖅᑯᑦ ᐅᖃᐅᓯᕆᕋᑖᖅᑕᑎᓐᓂ. 
 
80%-ᖑᔪᑦ ᐃᑲᔫᑎᑖᖅᐸᑦᑐᑦ ᐃᓕᓐᓂᐊᖅᑎᓄᑦ ᓄᓇᕗᒻᒥ ᑖᒃᑯᓄᖓᐅᕗᖅ ᐊᒻᒪᓗ ᐊᑐᖅᑕᐅᕙᒃᐳᑦ, ᐃᓄᓐᓄᑦ 
ᐃᓕᓐᓂᐊᓄᖅᑎᓄᑦ.  ᐃᓄᐃᑦ ᐃᓕᓐᓂᐊᖅᑏᑦ.  80%-ᔪᑦ ᑮᓇᐅᔭᖅᑖᐸᑉᐳᑦ ᐃᓕᓐᓂᐊᕐᑎᓄᑦ ᓄᓇᕗᒻᒥ 
ᐃᑲᔫᑎᐅᔪᓂᑦ, 80%. 
 
ᐅᑎᖅᑎᒃᑯᕕᐅᒃ, ᐃᓅᙱᑦᑐᓄᑦ ᐃᓕᓐᓂᐊᖅᑎᓄᑦ, ᐊᒻᒪᓗ ᖃᓪᓗᓈᓄᑦ ᐃᓕᓐᓂᐊᕆᐊᖅᑐᓄᑦ ᐊᒻᒪᓗ 
ᐊᑐᖅᑐᐊᕐᓗᑎᑦ $50-ᑕᐅᓴᙳᔪᓂᑦ ᑮᓇᐅᔭᓂᑦ, ᒐᕙᒪᒃᑯᑦ ᓄᓇᕗᒻᒥ, ᑲᔪᓯᓯᒪᐃᓐᓇᓂᐊᖅᑯ ᐃᑲᔪᖅᑐᐃᓗᑎᑦ 
ᐃᓕᓐᓂᐊᓂᓐᓂ ᖃᓪᓗᓈᓂ, ᐅᑎᕐᓗᑎᑦ ᓄᓇᕗᒻᒧᑦ, ᐊᒻᒪᓗ ᑕᒫᓂ ᐃᖅᑲᓇᐃᔭᕐᓗᑎᑦ ᐃᒻᒪᖃ ᐊᕐᕌᒎᓂᑦ 3-ᓂᑦ 
5-ᓄᑦ ᒐᕙᒪᒃᑯᓐᓄᑦ ᒪᓕᓪᓗᒍ ᖃᓄᐃᑦᑑᓂᖓ, ᐃᑲᔫᑎᑎᑦ, ᐊᑐᖅᑐᐊᕈᑎᑎᑦ ᖁᔭᓈᖅᑕᐅᓂᐊᖅᑯᑦ.  
ᖃᑦᑏᓇᒻᒪᕆᐅᔪᑦ ᐊᕕᑦᑐᖅᓯᒪᔪᑦ ᓄᓇᕐᔪᐊᑎᓐᓂ ᑕᐃᒪᐃᑉᐳᑦ.  ᑕᒪᓐᓇ ᐃᓱᒪᒋᒋᐊᖃᖅᑲᕗᑦ. 
 
ᖃᐅᔨᒪᕗᖓᓕ ᓱᕐᓗ, ᑭᓇᑐᐃᓐᓇᖅ ᐊᓂᑯᓗᓕᒃ ᐊᒻᒪᓗ ᓇᔭᑯᓗᓕᒃ ᐃᓕᓐᓂᐊᑎᑦᑎᓂᕐᒧᑦ ᐃᑲᔪᖅᓱᐃᔪᓂᑦ, 
ᐊᒻᒪᓗ ᓯᓚᑦᑐᓴᖅᕕᔾᔪᐊᖑᔪᑦ, ᐊᒻᒪᓗ ᐊᑐᖅᑐᐊᖅᑐᑎᑦ 60, 70 ᐊᒻᒪᓗ 80-ᑕᐅᓴᙳᔪᓂᑦ ᑮᓇᐅᔭᓂᑦ. 
 
ᑭᓇᑐᐃᓐᓇᖅ ᐅᕙᓃᑦᑐᖅ ᓯᕗᓕᖅᑎᑎᓐᓂᑦ ᑐᓴᐅᒪᕗᑦ ᐅᑎᕐᓂᖓᓂᑦ ᐊᒪᓗ ᒪᓕᒐᓕᕆᓂᕐᒥᑦ 
ᐃᓕᓐᓂᐊᕐᑐᒥᓂᐅᓪᓗᓂ, ᐊᒻᒪᓗ ᐊᑐᖅᑐᐊᖅᑕᒥᓂᖏᑦ ᐊᑭᓕᕆᐊᖃᖅᑲᖏᑦ.  ᑭᓱᓕᒫᓂᓪᓕ 
ᐊᑭᖃᖏᑦᑑᓚᐅᙱᓚᑦ.  ᐃᖅᑲᓇᐃᔭᕆᐊᖃᓚᐅᖅᑯ.  ᐊᒻᒪᓗᑦᑕᐅᖅ ᑕᐃᒪᐃᑐᐃᓐᓇᖅᑯ ᐊᒥᓱᓄᑦ ᐃᓄᓐᓄᑦ 
ᐃᓕᓐᓂᐊᕐᑐᓄᑦ ᖃᓪᓗᓈᑦ ᓄᓇᖓᓐᓂ.  ᐃᑲᔫᑎᑖᒃᑲᓐᓂᕈᓐᓇᖅᑯᑦ, ᑕᕝᕙᓂ ᑎᑎᕋᖅᓯᒪᔪᒥᑦ 23 ᑭᓯᐊᓂᓕ 
ᐃᑲᔫᑎᒃᑲᓂᑐᐃᓐᓇᐅᕗᖅ.  ᑕᒪᓐᓇ ᖃᓄᐃᒋᙱᓚᕋ.  ᑭᓯᐊᓂᓕ ᐊᒥᓱᒻᒪᕇᑦ ᐃᓕᓐᓂᐊᖅᑏᑦ ᓯᕗᓕᖅᑎᑎᑐᑦ, 
ᐊᒻᒪᓗ ᓇᒻᒥᓂᖅ ᐅᖃᕈᓐᓇᖅᑯ, ᐊᑭᓖᒋᐊᖃᓚᐅᖅᑯ ᐊᑐᖅᑐᐊᖅᑕᒥᓂᕐᒥᓂᑦ. 
 
ᑕᐃᒪ, ᑕᒪᓐᓇ ᐱᒻᒪᕆᐅᓱᒋᕙᕋ ᖃᐅᔨᒪᑎᑦᑎᒋᐊᔅᓴᖅ ᐊᒻᒪᓗ ᐱᑕᖃᕆᕗᖅ ᐊᓯᖏᓐᓂ ᑲᑎᒪᔨᐅᑉ 
ᐅᖃᐅᓯᕆᕋᑖᖅᑕᖏᓐᓂ ᐊᒻᒪᓗ ᒥᔅᑕ ᑐᑑᑉ ᐅᖃᐅᓯᕆᕋᑖᖅᑕᖏᓐᓂ. ᐃᓱᒫᓘᑎᑕᖃᖅᑯ ᑕᒪᒃᑯᓂᖓ ᒥᔅᓵᓄᑦ 
ᐊᑐᐃᓐᓇᐅᔪᓂᑦ ᐊᒻᒪᓗ ᐊᑐᐃᓐᓇᐅᖏᑦᑐᓂᑦ. 
 
ᐅᖃᕈᓐᓇᖅᑯᖓ ᑕᒪᔅᓱᒪ ᒥᔅᓵᓄᑦ ᓄᑖᕐᒥᑦ ᐱᒋᐊᕐᓂᖃᕐᓂᕐᒥᑦ ᐊᐃᐳᕈᓪ 1, 1999 ᐊᒻᒪᓗ ᐅᑎᕆᐊᕐᓗᖓ 17-ᓂᑦ 
ᐅᑭᐅᓂᑦ ᐃᓐᓇᕐᓄᑦ ᐃᓕᓴᐃᔨᐅᑎᓪᓗᖓ, ᐱᒋᐊᖅᑐᖓ 1987. ᐱᕙᓚᐅᖅᑯᖓ ᐊᒻᒪᓗ ᑐᔅᓯᕋᐅᑎᓂᑦ 
ᐃᓕᓐᓂᐊᖅᑎᓄᑦ, ᐱᔪᒪᔪᓄᑦ ᐃᑲᔫᑎᐅᒃᑲᓂᖅᑐᓄᑦ ᑮᓇᐅᔭᓂᑦ, ᑕᕝᕙᓂ ᒐᕙᒪᑐᖃᕐᑎᓐᓂ ᓄᓇᑦᓯᐊᕐᒥ ᑲᑎᒪᔨᐅᑉ 
ᐊᐱᖅᑯᓯᕆᕋᑖᖅᑕᖓᓂᑦ ᐅᖃᕈᓐᓇᖅᑯᖓᑦᑕᐅᖅ ᒫᓐᓇᐅᔪᖅ, ᐊᑲᐅᓈᙱᓂᖅᓴᐅᕙᓚᐅᖅᑯ ᑕᐃᔅᓱᒪᓂ 
ᒫᓐᓇᐅᓕᖅᑐᒧᑦ ᓄᓇᕗᒥ, ᑭᓯᐊᓂᓕ ᑕᒪᒃᑯᐊ ᑐᑭᓯᔭᐅᓯᒪᓪᓗᑎᑦ ᐱᔭᐅᔭᕆᐊᖃᕐᑐᑦ ᐊᒻᒪᓗ ᐊᑐᖅᑕᐅᔭᕆᐊᖃᕐᑐᑦ 
ᐋᖅᑭᑦᑕᐅᓯᒪᓪᓗᑎᑦ, ᐊᒻᒪᓗ ᑕᒪᓐᓇ ᑕᐃᒪᐃᑐᐃᓐᓇᖅᑯᖅᓱᓕ ᓄᓇᕗᒥ ᐅᓪᓗᒥᐅᓕᖅᑐ. 
 
ᐊᒻᒪᓗᑦᑕᐅᖅ ᑕᐃᒃᑯᓄᖓ ᐊᖏᔪᖅᑳᖑᔪᓄᑦ ᓄᓇᕗᒻᒦᓕᖅᑐᓄᑦ 15-ᓂ 20-ᓄᑦ ᐊᕐᕌᒎᓄᑦ, ᐊᒻᒪᓗ 
ᕿᑐᕐᖓᖃᕐᑐᑎᑦ, ᐃᓕᓐᓂᐊᕐᑎᑕᐅᓚᐅᖅᑐᑦ, ᐅᕝᕙᓘᓐᓃᑦ ᑭᓱᑐᐃᓐᓇᕐᓂᑦ, ᖃᐅᔨᒪᔪᐃᓐᓇᐅᓚᐅᖅᑯᑦ 
ᐱᓕᕆᐊᕆᔭᐅᔪᒥᑦ ᑖᔅᓱᒥᖓ, ᑖᓐᓇ ᓱᓕᐅᕗᖅ ᐊᑐᖅᑕᕗᑦ, ᐊᔾᔨᒋᙱᓐᓂᑐᐊᖓ ᑕᕝᕙ, ᐃᑲᔫᑎᑲᓐᓂᒐᓛᒥᑦ 
ᐱᑕᖃᕐᓂᖓᓄᑦ ᓄᓇᕗᒻᒥᐅᑕᓄᑦ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ):  ᖁᔭᓐᓇᒦᒃ, ᒥᔅᑕ ᐲᑯ.  ᑐᑐ.  
 
ᑐᑐ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᑭᐅᔭᐅᔪᒪᕗᖓᓱᓕ ᑭᖑᓪᓕᖅᐹᒥ ᐊᐱᖅᑯᑎᒋᕋᑖᖅᑕᓐᓄᑦ.  ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᒃᑯᑦ):  ᑭᐅᔭᐅᔪᒪᕗᖅ ᑭᖑᓪᓕᖅᐹᒧᑦ ᐊᐱᖅᑯᑎᒋᕋᑖᖅᑕᖓᓄᑦ.  ᒥᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ:  ᑕᐃᒪᐃᒍᒪᕕᑖ, ᐃᒃᓯᕙᐅᑖᖅ.  ᐃᒻᒪᖃ ᐱᒋᐊᕋᑖᖅᑯᖓ ᐅᖃᕐᑐᖓ ᒪᓕᒐᓕᐅᖅᑎ 
ᓱᓕᓂᕋᖅᑐᒍ.  ᐊᖏᖃᑎᒋᕙᕋ.  ᐄ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ):  ᑭᐅᕗᖅ ᐊᐱᖅᑯᑎᒋᔭᕐᓂᑦ, ᑐᑐ. 
 
ᑐᑐ:  ᐅᖃᕈᓘᔭᓕᕋᑖᕐᖓᑦ ᐊᒻᒪᓗ ᐊᐱᖅᑯᑎᒋᔭᕋ ᐳᐃᒍᖅᐸᓪᓚᐃᕋᑖᕐᖓᒍ, ᐃᒻᒪᖃ, ᐃᒃᓯᕙᐅᑖᖅ. 
 
ᐃᒻᒪᖃ ᐊᐱᕆᓇᓱᒃᐸᕋ ᐊᖓᔪᖅᑳ ᖃᐅᔨᒋᐊᕈᓐᓇᕐᒪᖔᑦᑕ, ᐃᓱᒪᓕᐅᓚᐅᕐᒪᖔᑕ ᑕᑯᓗᒋᑦ ᐃᑲᔫᑎᐅᒃᑲᓂᖅᑐᑦ 
ᐃᓕᓴᕆᓗᒋᑦ ᑕᒫᓂ ᓄᓇᖃᐃᓐᓇᖅᑐᑦ, ᐊᒻᒪᓗ ᐃᓅᓯᒪᓪᓗᑎᑦ ᑕᒫᓂ, ᐊᒻᒪᓗ ᑕᒪᓐᓇ ᐊᖏᕐᕋᕆᒻᒪᒍ, 
ᐃᑲᔫᑎᒃᑲᓂᕐᓂᑦ ᐱᔪᓐᓇᑎᓪᓗᒋᑦ, ᐃᓅᒐᓗᐊᖅᑲᑕ ᐅᕝᕙᓘᓐᓃᑦ ᐃᓅᙱᒃᑲᓗᐊᖅᑲᑕ ᐃᓕᓐᓂᐊᕐᑎᐅᓗᑎᑦ.  
ᑕᒪᓐᓇ ᐊᐱᖅᑯᓯᕆᕋᑖᖅᑕᕋ, ᐃᒃᓯᕙᐅᑖᖅ, ᐊᒻᒪᓗ ᑕᒪᓐᓇ ᑭᐅᔭᐅᖁᔭᕋ.  ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ):  ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᐃᒃᓯᕙᐅᑖᖅ, ᐅᖃᐅᓯᕆᖅᑲᐅᔭᓐᓂ, ᑕᕝᕙᓂ 
ᐃᓕᓐᓂᐊᕐᓂᓕᕆᔨᒃᑯᓐᓂ, ᖃᐅᔨᓵᖃᖅᑯᒍᑦ ᐱᓕᕆᐊᓕᒫᖑᔪᓂᑦ ᐊᒻᒪᓗ ᐱᔨᑦᑎᕋᐅᑎᐅᔪᓂᑦ ᑕᕝᕙᓃᑦᑐᓂᑦ 
ᐱᓕᕆᕕᑦᑎᓐᓂ, ᐊᒻᒪᓗ ᑕᒪᓐᓇ ᐃᓱᒪᔅᓴᖅᓯᐅᕈᑎᒋᓂᐊᖅᑲᕋ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ):  ᖁᔭᓐᓇᒦᒃ, ᒥᔅᑕ ᐲᑯ.  ᑐᑐ, ᐊᐱᖅᑯᓯᔅᓴᖃᒃᑲᓂᖅᓄᑮᑦ? 
 
ᑐᑐ:  ᐋᒡᒐ, ᖁᔭᓐᓇᒦᒃ, ᑕᕝᕙᑐᐊᖅ.  ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ):  ᑰᓕ. 
 
ᑰᓕ:  ᐃᒃᓯᕙᐅᑖᖅ, ᑐᑭᓯᒋᐊᖅᑎᐊᕈᒪᕙᕋ ᐊᐱᖅᑯᑎᐅᔪᖅ.  ᑖᓐᓇ ᐱᓕᕆᐊᖑᔪᖅ ᐊᔾᔨᒌᑎᑦᑎᖏᓐᓂᐅᕚ 
ᐃᓅᙱᑦᑐᓄᑦ? 
 
ᐃᒃᓯᕙᐅᑕᖅ: ᑕᒪᓐᓇ ᓱᓕᔪᖅ. ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᐊᒃᑲ, ᐃᒃᓯᕙᐅᑖ. ᑐᑭᓯᓐᖏᑦᑐᖓ ᖃᓄᖅ ᑕᒪᓐᓇ ᐃᓚᐃᓐᓇᕋᔭᕐᒪᖔᖅ. ᑕᒪᓐᓇ 
ᑲᔪᖏᕐᓴᐅᑎᒃᑲᓐᓂᑐᐃᓐᓇᐅᔪᖅ, ᐃᓚᒋᐊᕈᑕᐅᓯᒪᔪᑦ ᐊᒥᓱᓂᖏᑦ ᐊᑐᐃᓐᓇᐅᔪᑦ ᓄᓇᑖᖃᑕᐅᓯᒪᔪᓄᑦ, ᑭᓯᐊᓂᓕ 
ᑕᒪᓐᓇ ᐊᖑᒻᒪᑎᔾᔪᑕᐅᒻᒪᑦ ᒪᓕᒋᐊᖃᖅᑕᑎᓐᓂᒃ ᐃᓚᖓᓂ 23 ᐊᖏᖃᑎᒌᒍᑎᒥ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᑲᔪᓯᓗᑕ. ᑕᕝᕗᓐᖓᑕᐃᓐᓇᖅᐳᒍ. 
 
ᐃᓕᓐᓂᐊᖅᑐᓕᕆᓂᕐᒧᑦ ᓇᐃᓪᓕᒋᐊᕐᓯᒪᔪᑦ G-11, ᐃᓐᓇᕐᓄᑦ ᐃᓕᓐᓂᐊᕐᓂᕐᒧᑦ ᓯᓚᑦᑐᓴᕐᕕᒻᒧᑦ ᐃᓕᓐᓂᐊᕐᓂᕐᒧᑦ. 
ᑲᑎᑦᑐᒋᑦ ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ, 22,359.000. ᐊᖏᖅᐱᓯ.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᕈᐳᒍᑦ 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. G-14, ᐃᖅᑲᓇᐃᔭᕆᐅᕐᓴᓂᕐᒧᑦ ᐸᐃᕆᕕᓕᕆᓂᕐᒧᑦ. ᐅᕝᕙᓗ 
ᐃᓕᓐᓂᐊᖅᑐᓕᕆᓂᕐᒧᑦ ᓇᐃᓪᓕᒋᐊᕐᓯᒪᔪᑦ, ᒪᒥᐊᓇᖅ $34,339,000. ᑲᑎᑦᑐᒋᑦ ᐊᐅᓚᓂᖏᓐᓄᑦ 
ᒪᑭᒪᐃᓐᓇᕈᑎᓄᑦ, $34,339,000. ᑰᓕ. 
 
ᑰᓕ (ᑐᓵᔨᒃᑯᑦ): ᐊᐱᕆᔪᒪᔪᖓ. ᐃᓚᒋᒻᒪᒍ ᓱᒃᑯᐊᕿᕙᒃᑐᓄᑦ ᐊᕕᒃᑐᕐᓯᒪᔪᓂ ᐱᖓᓱᓂ. ᑕᒪᓐᓇ 
ᐅᖃᐅᓯᕆᔭᐅᖅᑲᐅᔪᖅ ᓱᕈᓯᕐᓄᑦ ᑮᓇᐅᔭᖅᑖᕆᔭᐅᕙᒃᑐᓄᑦ, ᑕᒪᓐᓇ ᓄᖅᑲᖓᔾᔪᑕᐅᕙᓚᐅᕐᒪᑦ ᑕᒪᒃᑯᓄᖓ 
ᓱᒃᑯᐊᕿᓂᕐᒧᑦ. ᑕᐃᒪᓕ ᐊᒐᔪᖅᑲᖑᔪᖅ ᐅᖃᖅᑲᐅᒻᒪᑦ ᓄᖅᑲᖓᔾᔪᑎᖃᔾᔮᒍᓐᓃᕐᒪᑕ. ᐃᓱᒪᖃᐅᔪᖓ 
ᑕᐃᒪᐃᓐᓂᐊᕐᒪᖔᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑯ 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ. ᖃᓄᐃᒋᔭᐅᓐᖏᒃᑯᒪ ᐃᒃᓯᕙᐅᑕᕐᒧᑦ. 
ᐊᐱᕆᔪᒪᔭᕋ ᑭᓕᒻᑎᓂᖕ, ᖁᔭᓐᓇᒦᑦᑎᐊᖅᑐᒍ ᐃᑲᔪᖅᑐᒻᒪᕆᐅᖅᑲᐅᒻᒪᑦ ᓄᓇᕗᒻᒥ ᓯᓚᑦᑐᓴᕐᕕᓕᕆᑎᓪᓗᑕ, 
ᖃᐅᖁᓗᒍ ᐊᐅᓚᑦᓯᔨᐅᔪᖅ ᓱᒃᑯᐊᕿᓕᕆᓂᕐᒧᑦ ᓄᓇᕗᑦ ᒐᕙᒪᒃᑯᖏᓐᓄᑦ. ᓵᓐᑎ ᑏᒪᓐ, ᒪᓕᒐᓕᐅᖅᑎᓄᑦ 
ᐊᒥᓱᓄᑦ ᐃᓕᓴᕆᔭᐅᔪᖅ ᖃᐅᔨᒪᔭᐅᓪᓗᓂᓗ, ᖃᐃᖁᔭᕋ, ᑕᐃᒃᑯᐊ ᑭᐅᔪᓐᓇᖃᑦᑕᕐᓂᐊᓕᕐᒥᒐᑦᑎᒍᑦ 
ᓱᒃᑯᐊᕿᔪᓕᕆᓂᕐᒧᑦ ᑐᕌᖓᔪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑭᓕᒻᑎᓂᖕ. ᐅᐊᑦᑎᐊᕈ ᑕᒪᓐᓇ ᓱᒃᑯᐊᕿᔪᓕᕆᓂᖅ ᑕᒪᒋᖅᑲᐅᔭᕗᑦ. 
ᓱᒃᑯᐊᕿᔪᓕᕆᓂᖅ ᑲᒪᒋᒋᕐᓯᒪᔭᕗᑦ. ᐅᑎᕐᓗᑕ G-10, ᐊᖏᕇᕐᓯᒪᔭᓯ. ᒪᒥᐊᓇᖅ. ᑏᒪᓐ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᓕ ᒫᓐᓇᐅᔪᖅ ᑐᓐᖓᓱᑦᑎᒍᒪᔭᕋ ᑏᒪ ᐊᐱᕐᓱᖅᑕᐅᕕᒻᒧᑦ. 
 
ᐊᐱᖅᑯᑕᐅᔪᒧᑦ ᐱᓐᖏᔾᔪᑕᐅᕙᓚᐅᖅᑐᒧᑦ ᒪᓕᒐᓕᐅᖅᑎᐅᑉ ᐅᖃᐅᓯᕆᖅᑲᐅᔭᖓᓂᒃ, ᑕᒪᓐᓇ ᐅᖃᐅᓯᕆᔭᕗᑦ 
ᑮᓇᐅᔭᓕᕆᔨᒃᑯᓐᓂᑦ, ᑕᒪᓐᓇ ᖃᓄᖅ ᑲᒪᒋᓂᐊᕐᒪᖔᑦᑎᒍᑦ ᓱᕈᓯᓄᑦ ᑮᓇᐅᔭᖅᑖᖑᕙᒃᑐᓂᒃ. ᖃᐅᔨᒪᔪᖓ ᑕᒪᓐᓇ 
ᒪᓕᒐᓕᐅᖅᑎᐅᔫᑉ ᐅᖃᐅᓯᕆᖅᑲᐅᔭᖓ ᑕᒪᓐᓇᓗ ᖃᐅᔨᓇᓱᐊᖅᑐᑎᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒥᒃ, ᐲᑯ. ᑏᒪᓐ, ᑰᓕ, ᒪᒥᐊᓇᖅ. 
 
ᑰᓕ (ᑐᓵᔨᒃᑯᑦ)ᑦ: ᑕᒪᓐᓇ ᑎᑎᕋᖅᑕᐅᖃᓯᐅᖁᒐᒃᑯ ᑕᒪᒃᑯᓇᓂᒻᒪᑦ, ᑕᒪᓐᓇ ᒫᓐᓇᐅᔪᖅ ᐅᖃᕐᕕᒋᔪᓐᓇᓐᖏᑕᕋ. 
ᑕᐃᒪ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓕᓐᓂᐊᖅᑐᒍ. ᕿᓄᐃᓵᕆᓯ. ᑐᑐᑎ 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ. ᖃᐅᔨᒪᔪᖓ ᐊᖓᔪᖅᑳᖑᔪᖅ ᖃᐅᔨᒪᑦᑎᐊᖅᑐᖅ ᐃᓚᖏᓐᓂᒃ 
ᐊᒃᓱᕈᕈᑕᐅᕙᒃᑐᓂᒃ ᑕᒪᒃᑯᓇᓐᖓᑦ ᐸᐃᕆᓕᕆᓂᐅᔪᓂᒃ, ᐸᐃᕆᕕᓕᕆᓂᕐᒧᑦ ᐃᓕᓐᓂᐊᕐᓂᕐᒧᑦ. 
 
ᐊᐱᕆᔪᒪᑐᐃᓐᓇᖅᑲᕋ ᐊᖓᔪᖅᑳᖑᔪᖅ ᓱᒻᒪᑦ ᐅᖃᕈᓐᓇᕐᒪᖔᖅ ᖃᑦᑏᓐᓇᕈᕆᐊᖅᓯᒪᒻᒪᖔᑕ ᓯᕗᓪᓕᖅᐹᒥ 
ᑎᑎᕋᖅᓯᒪᔪᓂᑦ ᑮᓇᐅᔭᐃᑦ ᐊᑐᖅᑐᔅᓴᓂᑦ ᐊᕐᕌᓂᓂᑦ $300-ᑕᐅᓴᙳᒧᑦ, ᐃᒪᓐᓇᐸᓗᒃ, ᑕᕝᕗᖓ 
ᐃᓕᓐᓂᐊᖏᑦᑐᓄ ᓱᕈᓱᕐᓄᑦ ᐊᒻᒪᓗ ᐸᐃᕆᕕᐅᔪᓄᑦ ᑐᓂᔭᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ ᐲᑯ. 

ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᑭᔪᑯᓗᒻᒥ ᖃᑦᑏᓐᓇᕈᕆᐊᖅᓯᒪᒐᓗᐊᖅᑎᓪᓗᒋᑦ ᑕᒫᓂ 
ᑎᑎᕋᖅᓯᒪᔪᒥᑦ, ᐊᔾᔨᖓᓂᑦ ᑮᓇᐅᔭᐃᑦ ᐊᑐᖅᑐᔅᓴᐃᑦ ᐸᐃᕆᕕᐅᔪᑦ ᓄᓇᕗᒻᒥ ᐱᕙᑦᑕᖏᑦ ᒥᑭᓪᓕᒋᐊᕐᔮᙱᓚᑦ. 
ᖃᑦᑏᓇᕈᕆᐊᖅᓯᒪᙱᓚᑦ ᑮᓇᐅᔭᐃᑦ ᐊᑐᖅᑕᐅᔪᔅᓴᐃᑦ ᓴᓂᕐᕙᖅᑕᐅᓯᒪᔪᓂᑦ ᐸᐃᕆᕕᓐᓄᑦ. ᑎᑎᖅᓯᒪᔪᒥᑦ 
ᒥᑭᔪᑯᓗᒻᒥ ᖃᑦᑏᓐᓇᕈᕆᐊᖅᓯᒪᕗᑦ, ᑭᓯᐊᓂᓕ ᑕᒪᓐᓇ ᐊᑦᑐᐃᓂᖃᔾᔮᙱᓚᖅ ᐸᐃᕆᕕᐅᔪᓂᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᖃᖅᓯᒪᒻᒪᑦ ᐸᐃᕆᕕᐅᔪᓄᑦ ᑐᓂᔭᐅᔪᑦ ᖃᐅᔨᒍᒪᑐᐃᓐᓇᖅᑯᖓ 
ᑕᒪᓐᓇ ᑕᐃᒪᐃᑦᑐᒨᙱᒻᒪᖔᖅ, ᑭᓱᒧᑦ ᐊᑐᖅᑕᐅᕙ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ ᒪᓕᓪᓗᒍ, ᒪᑐᔭᐅᓂᐅᔪᑦ ᐃᓚᖏᓐᓄᑦ 
ᐸᐃᕆᕕᐅᔪᓄᑦ ᑮᓇᐅᔭᓂᑦ ᑐᓂᓯᔭᐅᕙᓚᐅᖅᑐᓂᑦ, ᑕᒪᓐᓇ ᑎᑎᖅᓯᒪᕗᖅ ᑕᒪᒃᑯᓄᖓ ᐃᓚᖏᓐᓄᑦ 
ᐸᐃᕆᕕᐅᔪᓄᑦ ᐊᒻᒪᓗᑦᑕᐅᖅ ᐋᖅᑮᒋᐊᕐᓂᐅᔪᓂᑦ ᐃᓚᖏᓐᓄᑦ ᐸᐃᕆᕕᐅᔪᓂᑦ. ᒥᑭᓪᓕᕚᓕᖅᓯᒪᔪᖅ 
ᐊᑦᑐᐃᓂᖃᔾᔮᙱᓚᖅ ᐸᐃᕆᕕᐅᔪᓄᑦ ᐊᒻᒪᓗ ᑕᒪᒃᑯᐊ ᐋᖅᑭᐅᒪᑎᒍᓐᓇᓂᐊᖅᑲᕗᑦ ᑮᓇᐅᔭᐃᑦ ᑐᓂᔭᐅᕙᑦᑐᑦ 
2004-05 ᐸᐃᕆᕕᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐸᐃᕆᕕᐅᔪᑦ ᐃᑉᐱᒍᓱᒃᐹᑦ ᑕᒪᓐᓇ ᓈᒻᒪᓂᐊᖅᑐᒋᔭᐅᓪᓗᑎᑦ 
ᓯᕗᓪᓕᖅᐹᖓᓐᓂᑦ ᐃᓱᒫᓘᑎᒋᓚᐅᖅᑕᖏᓐᓂ ᑮᓇᐅᔭᖃᙱᓗᐊᓚᐅᖅᑎᓪᓗᒋᑦ? ᐅᖃᖃᑦᑕᕐᖓᑕ ᐊᒥᓲᓂᖅᓴᓂᑦ 
ᑮᓇᐅᔭᓂᑦ ᐱᔭᕆᐊᖃᕐᓂᕋᖅᑐᑎᑦ ᐅᕝᕙᓘᓐᓃᑦ ᑖᒃᑯᐊ ᓈᒻᒪᒃᐹᑦ? ᐊᐱᕆᔪᒪᕙᕋ ᐊᖓᔪᖅᑳᖑᔪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐸᐃᕆᕕᐅᔪᖅ ᖃᐅᔨᒪᔭᖃᙱᓚᖓ 
ᐸᐃᕆᕕᐅᔪᓂᑦ ᑮᓇᐅᔭᓕᐅᕋᓱᒃᑐᓂᑦ ᐊᑭᖏᓐᓂ. ᐸᐃᕆᕕᐅᔪᑦ ᐊᑭᓕᕋᔅᓴᖃᒻᒪᕆᒃᐸᑉᐳᑦ ᐊᒻᒪᓗ ᑮᓇᐅᔭᓂᑦ 
ᑐᓂᔭᐅᓂᖏᑦ ᑕᐃᒪᐃᑦᑐᓄᑦ ᑐᕌᕈᑎᖃᖅᑯᑦ ᐊᐅᓚᓂᖏᓐᓄᑦ ᐊᒻᒪᓗ ᐋᖅᑭᐅᒪᓂᖏᓐᓄᑦ ᑕᕝᕙᙵᑦ 
ᐃᓕᓐᓂᐊᕐᓂᓕᕆᔨᒃᑯᓐᓂ, ᑕᐃᒪᐃᑦᑐᓕᒫᑦ ᐊᕕᑦᑐᖅᓯᒪᔪᓂᑦ, ᓈᒻᒪᒐᔪᒃᐳᑦ ᐊᒻᒪᓗ ᐸᐃᕆᕕᐅᔪᑦ ᐊᑕᖏᐸᓗᒃᑐᒋᑦ 
ᓅᒍᓐᓇᕐᓂᖃᕆᐊᖃᖅᑯᑦ ᑮᓇᐅᔭᓕᐅᕋᓱᓪᓗᑎᑦ ᐊᓯᖏᓐᓂᓪᓗ. ᐃᓱᒪᙱᓚᖓᓕ ᐊᔾᔨᒋᔭᐅᙱᓐᓂᖏᓐᓄᑦ 
ᐊᓯᖏᓐᓂ ᐊᕕᑦᑐᖅᓯᒪᔪᓂᑦ ᑕᑯᓐᓇᖅᑐᒋᑦ. 
 
ᑭᐊᓯᓂᓕ, ᑕᐃᒫᒃ ᐅᖃᓚᐅᖅᑎᓪᓗᖓ, ᐃᓱᒫᓘᑎᐅᔪᖅ ᓴᖅᑭᑕᐅᓚᐅᖅᑯᑦ ᐃᓚᖏᓐᓄᑦ ᐸᐃᕆᕕᐅᔪᓄᑦ ᐊᒻᒪᓗ 
ᑲᑎᒪᔨ ᓱᓕᕗᖅ, ᑕᒪᓐᓇ ᑮᓇᐅᔭᖅ ᐊᐅᓚᓂᖏᓐᓄᑦ ᐊᒻᒪᓗ ᐋᖅᑭᐅᒪᓂᖏᓐᓄᑦ ᑮᓇᐅᔭᖃᕐᑎᑦᑎᓂᐅᔪᖅ. 
ᐊᑕᐅᓯᐅᔪᖅ ᐅᖃᐅᓯᕆᓚᐅᖅᑕᕗᑦ ᐊᒻᒪᓗ ᑲᑎᖃᑎᖃᕐᑎᓪᓗᖓ ᐸᐃᕆᕕᐅᔪᓂᑦ, ᓱᕐᓗ, ᖃᐅᔨᓇᓱᓐᓂᕐᒥᑦ ᖃᓄᖅ 
ᑮᓇᐅᔭᖃᕐᑎᑦᑎᓂᑦᑎᓐᓂ ᐋᖅᑭᔅᓯᒪᔭᕗᑦ ᐋᖅᑭᐅᒪᓂᖏᓐᓄᑦ ᐊᒻᒪᓗ ᐋᖅᑭᐅᒪᑎᑕᐅᓂᖏᓐᓂ ᐸᐃᕆᕕᐅᔪᓄᑦ. 
ᑕᒪᓐᓇ ᒪᓕᑦᑕᐅᔭᕆᐊᖃᖅᑳ ᖃᑦᑎᐅᓂᖏᓐᓂᑦ ᐃᓕᓐᓂᐊᕐᑏᑦ ᐋᖅᑭᑦᑕᐅᓯᒪᔪᓄᑦ ᐊᓯᖏᓐᓂᓪᓗ, 
ᐊᑐᖅᑕᐅᔭᕆᐊᖃᖅᑳ ᐊᑭᓪᓚᑦᑖᖏᓐᓂ ᐊᐅᓚᑦᑎᓂᕐᒥᑦ ᑲᒪᕕᐅᔪᒥᑦ? 

ᑕᐃᒪ, ᑕᐃᒪᐃᑦᑐᑦ ᐃᓱᒪᒋᓯᒪᔭᒃᑲ ᐊᑐᕈᓐᓇᕈᒪᓂᐊᖅᑲᒃᑲ ᑕᖅᑭᐅᓂᐊᖅᑐᓂᑦ ᑮᓇᐅᔭᐃᑦ ᐊᑐᖅᑕᐅᔪᔅᓴᐃᑦ 
ᑲᒪᒋᓕᕐᒥᒍᑦᑎᒍ ᐊᕐᕌᓂᐅᓂᐊᖅᑐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐸᐃᕆᕖᑦ ᐊᕐᕌᒎᒧᑦ ᓂᕆᐅᑦᑎᐊᑐᔅᓴᐅᓕᖅᑯᑦ. ᒫᓐᓇᐅᔪᕐᓕ, 
ᖃᐅᔨᒪᕗᖓ ᐊᖓᔪᖅᑳ ᐅᖃᕋᑖᕐᖓᑦ ᐱᒡᒐᓇᖅᑐᒻᒪᕆᓐᓂ ᐊᒻᒪᓗ ᐊᖑᒻᒪᑎᒐᓱᓐᓂᕐᒥᑦ ᒪᑐᐃᖓᑎᑦᑎᒐᓱᐊᖅᑐᑎᑦ 
ᐊᒻᒪᓗ ᐃᓛᓐᓂᒃᑯᑦ ᒪᑐᓯᒋᐊᖃᖃᑦᑕᓚᐅᕐᖓᑕ ᐃᓛᓐᓂᒃᑯᑦ ᓱᕈᓯᕐᓂᑦ ᐊᖏᕐᕋᑎᑦᑎᓪᓗᑎᑦ 
ᐃᖅᑲᓇᐃᔭᖅᑎᖃᙱᓗᐊᕐᓂᑯᒧᑦ ᓱᕈᓯᕐᓂᑦ ᐅᐊᑦᑎᓂᐊᖅᑐᓂᑦ ᑕᕝᕙᓃᑦᑐᓂᑦ ᐸᐃᕆᕕᒻᒥ, ᐊᒻᒪᓗ ᐊᖓᔪᖅᑳᖑᔪᖅ 
ᐅᖃᕋᑖᕐᖓᑦ ᖃᑦᑏᓐᓇᕈᕆᐊᕐᓂᖓ ᒥᑭᔪᒻᒪᕆᐅᓂᕋᖅᑐᓂᐅᒃ. 
 
ᐱᒐᓱᐊᕈᓐᓇᓚᐅᙱᓚᓯ ᑕᒪᓐᓇ ᕿᒪᑐᐃᓐᓇᕐᓗᒍ ᐊᔾᔨᐅᑎᑕᐅᑐᐃᓐᓇᕐᓗᓂ ᐊᕐᕌᓂᑎᑐᑦ, ᐊᒻᒪᓗ ᐊᒥᓲᓂᖅᓴᓂᑦ, 
ᐃᓚ, ᒪᓕᑦᑕᐅᓂᖅᑲᑕ ᖃᑦᑎᐅᓂᖏᓐᓄᑦ, ᐃᒻᒪᖃ ᑕᒪᓐᓇ ᖃᑦᑎᐅᓂᖏᓐᓄᑦ ᒪᓕᑦᑕᐅᓗᑎᑦ, 
ᑮᓇᐅᔭᖃᕐᑎᑕᐅᓂᒥᓂᖏᑦ ᐊᕐᕌᓂᓂᑦ ᐊᔾᔨᒌᑎᑕᐅᓗᑎᑦ 1773 ᐊᒻᒪᓗ ᐊᒥᓱᕈᖅᑎᒋᐊᕐᓗᒍ $300 ᑕᐅᓴᙳᔪᓂᑦ 
ᐸᐃᕆᕕᓐᓄᑦ ᐱᔭᐅᔭᕆᐊᖃᕐᑐᓄᑦ ᒪᑐᐃᖓᑎᑦᑎᔪᓐᓇᓂᐊᕐᖓᑕ ᐅᕝᕙᓘᓐᓃᑦ ᒪᑐᓯᒪᑲᐃᓐᓇᖃᑦᑕᕐᓗᑎᑦ ᐅᓪᓗᓂᑦ 
ᐱᓇᓱᐊᕈᓯᖅᑕᒫᑦ, ᖃᐅᔨᒪᕗᑎᑦ, ᑕᒪᓐᓇ ᐊᑐᐃᒍᓐᓇᖅᑐᓂᑦ 10-ᓂᑦ 30-ᓄᑦ ᐊᖏᕐᕋᑎᑦᑎᒐᔭᙱᑦᑐᖅ. 
 
ᑕᐃᒪᓕ, ᖃᐅᔨᒍᒪᑐᐃᓐᓇᖅᑐᖓ, ᑕᐃᒪᓐᓇ ᐃᖅᑲᓇᐃᔮᖃᕐᒪᖔᑕ ᐊᖓᔪᖅᑳᖑᔪᖅ ᐊᒻᒪᓗ ᐱᓕᕆᕕᒋᔭᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖁᕕᐊᒋᕙᒃᑲ ᑲᑎᒪᔨᐅᑉ ᐅᖃᐅᓯᖏᑦ. $188-
ᑕᐅᓴᓐ-ᖑᕗᑦ ᑮᓇᐅᔭᐃᑦ ᖃᑦᑏᓐᓇᕈᕆᐊᕈᑎᓯᒪᔪᑦ, ᐊᒻᒪᓗ ᑕᒫᓂ ᑎᑎᖅᓯᒪᔪᒥᑦ, ᑕᒪᓐᓇ 
ᐊᑦᑐᐃᓂᖃᕐᓂᐊᙱᓚᖅ ᐸᐃᕆᕕᐅᔪᓂᑦ. ᑕᒪᓐᓇ ᓱᓕᑦᑎᐊᖅᑐᖅ.  
 
ᑕᐃᒪᓕ ᐅᖃᕋᓱᐊᖅᑐᖓ ᑕᒪᒃᑯᐊ ᐊᑲᖏᕐᓗᒋᑦ ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᑦ ᐊᑐᖅᑐᒃᓴᖁᑎᖏᑦ 
ᕿᒥᕐᕈᔭᐃᓐᓇᕆᔭᕆᐊᖃᕋᑦᑎᒍᑦ. ᐃᓚᖏᑦ ᖃᑦᑎᓐᓇᕈᕆᐊᕐᓯᒪᔪᒐᓗᐊᑦ. ᐃᓚᖏᑦ ᐊᒥᓱᕈᕆᐊᕐᓯᒪᓪᓗᑎᒃ. 
 
ᑕᐃᒪᓕ ᓂᕆᐅᒃᐳᖓ ᑕᒪᒃᑯᐊᖑᒐᓗᐊᖅᑎᓪᓗᒋᑦ, ᐋᖅᑭᒃᓯᒋᐊᒃᑲᓐᓂᕈᓐᓇᕐᓗᑕ, ᓇᓗᓇᐃᕐᓯᑲᓐᓂᕐᓗᑕ 
ᐊᑐᖅᑐᒃᓴᐅᔪᓄᑦ ᐱᔭᐅᔭᕆᐊᖃᖅᑐᓄᑦ ᐸᐃᕆᕕᐅᔪᓄᑦ ᑮᓇᐅᔭᖃᖅᑎᑕᐅᔪᓄᑦ. ᐃᒪᐃᑦᑐ, ᖃᓄᖅ ᑕᒪᒃᑯᐊ 
ᑮᓇᐅᔭ.ᐃᑦ ᑐᓂᐅᖅᑲᓚᐅᕐᒪᖓᑦᑎᒍᑦ ᖃᓄᕐᓗ ᑐᓂᓯᓂᕆᔭᕗᑦ ᐋᖅᑭᒃᓯᒪᒻᒪᖔᑦ. ᑕᒪᓐᓇ ᐅᖃᐅᓯᕆᐊᕐᔪᒃᓯᒪᔭᕗᑦ.  
 
ᑕᒪᓐᓇ ᖃᑦᑎᓐᓇᕈᕆᐊᕈᑕᐅᔪᖅ ᖃᑦᑎᓐᓇᐅᓂᕐᓴᐅᔪᓪᓘᓐᓃᑦ ᑐᓂᕐᕈᑕᐅᔪᓂ ᐃᑲᔪᕈᑕᐅᔪᓂ, ᑭᓯᐊᓂᓕ ᑕᒪᓐᓇ 
ᐃᒃᐱᓐᓇᕐᓂᖃᓐᖏᑦᑐᖅ ᒪᓕᒐᓕᐅᖅᑎᐅᑉ ᐸᐃᕆᕕᖁᑎᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᔪᓯᓗᑕ ᑭᖑᓂᐊᓄᑦ, ᑕᕝᕙᓂᓱᓕ ᖃᑦᑎᓐᓇᕈᕆᐊᕐᒪᑕ ᑮᓇᐅᔭᖃᖅᑎᑕᐅᓂᖏᑦ 
$400,000 ᐸᐃᕆᕕᓕᕆᓂᕐᒧᑦ ᖃᓄᐃᓐᖏᑦᑎᐊᕐᓂᖏᓐᓄᑦ ᓱᕈᓯᕐᓄᑦ ᐱᒋᐸᖅᑕᐅᓇᓱᐊᖅᑐᑦ. 

ᐊᐱᕆᔪᒪᔭᕋ ᐊᖓᔪᖅᑳᖑᔪᖅ ᓇᓗᓇᐃᕐᓯᔪᓐᓇᕐᒪᖓᖅ ᖃᓄᐃᒻᒪᑦ ᖃᑦᑎᓐᓇᕈᕆᐊᖅᑕᐅᒻᒪᖔᑕ. ᑕᐃᒃᑯᐊ 
ᑮᓇᐅᔭᐃᑦ ᐱᑕᖃᕆᐊᖃᓚᐅᓐᖏᑦᑐᑦ, ᐅᕝᕙᓗ ᑮᓇᐅᔭᓂᒃ ᐊᒥᒐᕐᓯᓂᑦᑎᓐᓄᑦ ᓇᑲᑕᐅᒋᐊᕐᓯᒪᕙᒃ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᒪᓕᒐᓕᐅᖅᑎᐅᔪᖅ ᑕᒻᒪᓐᖏᑦᑐᖅ. 
ᐱᔾᔪᑎᖃᖅᑐᖅ ᑕᒪᒃᑯᓂᖓ ᑲᒪᒋᔭᑦᑎᓐᓂᒃ ᑕᕝᕙᓂ ᐃᓕᓐᓂᐊᖅᑐᓕᕆᔨᒃᑯᓐᓂᑦ. ᑕᐃᒃᑯᐊ $400,000 
ᖃᑦᑎᓐᓇᕈᕆᐊᖅᑕᐅᓂᖏᑦ ᑕᒫᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᕆᑐᐃᓐᓇᕈᒪᔪᖓ, ᑕᐃᒃᑯᐊ ᑕᐃᒪᐃᒃᐸᑦ ᑮᓇᐅᔭᓂᒃ ᐊᒥᒐᕐᓯᓂᖏᓐᓄᑦ 
ᓇᑲᑎᖅᑕᐅᓂᖏᓐᓄᑦ, ᑕᐃᒫᒃ ᖃᑦᑎᓐᓇᕈᕆᐊᕐᓯᒪᕙᑦ. ᐅᓇ ᐊᖓᔪᖅᑳᖅ ᑕᐃᒪᐃᓕᐅᕋᓱᐊᖅᑐᖅ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᐄ. ᖁᔭᓐᓇᒦᒃ. ᐄ. 
 
ᐃᒃᓯᕙᐅᑕᖅ: ᐄ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᐱᐅᔪᖅ. ᑕᒪᓐᓇ ᓇᓗᓇᐃᖅᑕᐅᓯᒪᖁᑐᐃᓐᓇᖃᐅᔭᕋ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᒃᐱᒐᖅ G-14, ᑕᑯᓗᒍ ᑕᐃᒪᐃᓪᓗᐊᖓᓂ ᐊᑭᓕᐅᔾᔭᐅᓂᖏᓐᓄᑦ ᐊᒻᒪ 
ᐊᑭᓕᐅᑎᓄᑦ, $22,814,000. ᖃᐅᔨᒍᒪᔪᖓ ᐊᖓᔪᖅᑳᖑᔪᖅ ᖃᐃᑎᔪᓐᓇᕐᒪᖔᖅ ᐊᕕᒃᑐᕐᓯᒪᔪᒥ ᖃᓄᑎᒋ ᑕᐃᒃᑯᐊ 
ᓱᒃᑯᐊᕿᒧᑦ ᐃᑲᔪᕈᑕᐅᔪᑦ, ᐅᖃᐅᔾᔪᓐᓇᕐᒪᖔᖅ ᐊᕕᒃᑐᕐᓯᒪᓂᖏᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐱᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᐃᓄᓕᕆᔨᒃᑯᓐᓄᑦ ᓱᒃᑯᐊᕿᓄᑦ 
ᐊᑭᓕᐅᔾᔭᐅᕙᒃᑐᖅ ᐅᕝᕙᓘᓐᓃᑦ ᓱᒃᑯᐊᕿᓄᑦ $22,814,000. ᐊᓯᖏᓐᓂ ᓱᒃᑯᐊᕿᓄᑦ ᐱᓕᕆᓂᕐᒧᑦ, 
ᖃᓄᐃᓐᖏᑉᐸᑦ, ᐊᑖᖏ ᐸᐃᕆᕕᓐᓄᑦ ᐃᑲᔪᕈᑕᐅᔪᓄᑦ, $505,000. ᓄᓇᓕᓐᓂ ᐃᓪᓗᒧᑦ, ᐃᒪᓐᓇᐅᔪᖅ 4ᖕ.ᑦ 
ᒥᓕᐊᓐ. ᐃᓐᓇᑐᖃᐅᔪᓄᑦ ᐅᕐᓱᖏᓐᓄᑦ ᐃᑲᔪᕈᑕᐅᔪᖅ $130,000, ᐊᒻᒪ ᐃᓪᓗᓕᐊᖑᔪᓄᑦ ᒪᓕᒋᐊᖃᕐᓂᖏᓐᓄᑦ 
ᐃᒪᓐᓇᐅᔪᑦ $889,000. ᐊᑖᓂ ᓱᒃᑯᐊᕿᓄᑦ ᐊᐅᓚᑕᐅᓂᖏᓐᓄᑦ ᐃᒪᓐᓇᐅᔪᖅ $1.6 ᒥᓕᐊᓐ. ᑕᒪᓐᓇ 
ᑭᐅᔪᒃᓴᐅᒐᓗᖅᐳᖅ ᒪᓕᒐᓕᐅᖅᑎᐅᔫᑉ ᐊᐱᖅᑯᑎᖓᓂᒃ. 
  
ᐊᕕᒃᑐᕐᓯᒪᔪᓂ, ᕿᑭᖅᑕᓂ ᓱᒃᑯᐊᕿᓄᑦ ᐃᑲᔪᕈᑕᐅᔪᓄᑦ ᐊᑭᓕᐅᔾᔭᐅᔪᑦ. $12.825 ᒥᓕᐊᓐ. ᑭᕙᓪᓕᖅ, 
ᓱᒃᑯᐊᕿᓄᑦ ᐃᑲᔪᕈᑕᐅᔪᓄᑦ ᐊᑭᓕᐅᔾᔭᐅᔪᑦ $5.653 ᒥᓕᐊᓐ ᐊᒻᒪ ᕿᑎᕐᒥᐅᓂ $4.336 ᒥᓕᐊᓐ ᑲᑎᓕᒫᖅᑐᒋᑦ 
$22.814 ᒥᓕᐊᓐ ᓱᒃᑯᐊᕿᔾᔪᑕᐅᓪᓚᕆᒃᐸᑦᑐᑦ ᐱᔭᐅᕙᒃᑐᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒍᒪᒐᓗᐊᖅᑐᖓ ᐊᖓᔪᖅᑳᖑᔪᖅ ᐅᖃᐅᔾᔨᔪᓐᓇᕐᒪᖔᖅ, 
ᐊᒥᓱᕈᕆᐊᖅᑕᐅᑎᓪᓗᒋᑦ ᑮᓇᐅᔭᐃᑦ ᐊᑐᖅᑐᒃᓴᐅᔪᑦ ᓱᒃᑯᐊᕿᕙᒃᑐᓄᑦ 10%, ᑕᐃᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 
ᐊᕕᒃᑐᕐᓯᒪᔪᒃᑰᖅᐸᑦ, ᓄᓇᓕᑎᒍᑦ ᐊᒻᒪᓗ ᒥᒃᓴᐅᓴᒃᑕᐅᓪᓗᑎᒃ ᐊᑭᑐᓂᕆᔭᖏᑦ ᐃᓄᓇᓱᐊᕐᓂᕐᒧᑦ ᐊᑐᓂᑦ 
ᓄᓇᓕᐅᔪᑦ. ᓂᖀᑦ ᐊᑭᖏᓐᓂᒃ ᖃᐅᔨᓴᓚᐅᖅᐱᓯ ᑯᐊᐸᒃᑯᓐᓂᑦ ᐊᒻᒪᓗ ᓂᐅᕕᖅᑎᑯᓐᓂᑦ. 
ᑕᐃᒪᐃᓕᐅᖅᑐᖃᓚᐅᖅᐸ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᑕᒪᓐᓇ ᐅᖃᐅᓯᑦᑎᐊᕙᒃ. ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ. ᑕᐃᒪᓐᓇ ᐱᔭᐅᓚᐅᓐᖏᑦᑐᑦ. ᐊᑖᓂ 
ᓱᒃᑯᐊᕿᓄᑦ, ᐊᑖᓂ ᓂᕿᓄᑦ ᐃᑲᔪᕈᑕᐅᔪᓄᑦ ᐊᒥᓲᓂᖏᓐᓄᑦ, ᑕᐃᒃᑯᐊ ᑮᓇᐅᔭᐃᑦ ᐊᑐᖅᑕᐅᓚᐅᖅᑐ ᓂᕿᓄᑦ, 
ᐊᕕᒃᑐᕐᓯᒪᔪᖏᑎᒍᑦ ᐱᕙᒃᑕᕗᑦ ᑕᓪᓕᒪᐅᓕᖅᑲᖓᓪᓗᑎᓪᓗ ᓄᓇᕗᒻᒥ.  
 
ᓇᓗᓇᐃᒃᑯᐊᑕᕐᒥ 1-ᒥ, ᒪᓕᒐᓕᐅᖅᑎᐅᑉ ᖃᐅᔨᒪᓂᐊᕐᒪᐅᒃ, ᐆᑦᑑᑎᒋᓗᒍ, ᐅᑯᐊ ᕿᖓᐅᑦ, ᓴᓂᑭᓗᐊᖅ, 
ᐅᒥᒻᒪᑦᑑᕐᓗ. ᓇᓗᓇᐃᒃᑯᐊᑕᕐᒥ 2-ᒥ ᐊᕐᕕᐊᖅ, ᐃᖃᓗᐃᑦ, ᖁᕐᓗᑦᑑᖅ, ᐸᓐᓂᖅᑑᖅ, ᕿᑭᖅᑕᖅᔪᖅ, ᑲᖏᖅᓯᓂᕐᓗ. 
ᓇᓗᓇᐃᒃᑯᐊᑕᕐᒥ 3-ᒥ ᐃᖃᓗᑦᑑᑦᓯᐊᖅ, ᑭᙵᐃᑦ, ᑲᖏᖅᓱᒑᐱᒃ, ᐅᖅᓱᖅᑑᖅ, ᓴᓂᕋᔭᒃ, ᓇᓂᓯᕕᒃ, ᒥᑦᓯᒪᑕᓕᒃ, 
ᑎᑭᕋᕐᔪᐊᕐᓗ. ᓇᓗᓇᐃᒃᑯᐊᑕᕐᒥ 4-ᒥ ᐃᑉᐱᐊᕐᔪᒃ, ᖃᒪᓂᕐᔪᐊᖅ, ᐃᓪᓗᓕᒑᕐᔪᒃ, ᓴᓪᓕᖅ, ᐃᓪᓗᓕᒃ, ᑭᒻᒥᕈᑦ ᓇᐅᔮᑦ, 
ᖃᐅᓱᐃᑦᑐᖅ, ᑕᓗᕐᔪᐊᕐᓗ. ᓇᓗᓇᐃᒃᑯᐊᑕᕐᒥ 5-ᒥ ᐊᐅᔪᐃᑦᑐᖅ ᑰᒑᕐᔪᓪᓗ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑯ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ ᐃᒃᓯᕙᐅᑖᖅ. ᐊᐱᕆᓚᕿᔪᖓ ᐊᒥᓱᐊᓘᔮᕐᒪᑕ ᑮᓇᐅᔭᐃᑦ, ᐊᒥᓱᐊᓘᕙᓪᓚᐃᔪᑦ. 
ᐃᖃᓗᑦᑑᑦᓯᐊᕐᒥ ᐊᕐᕌᖑᐊᓂ 2000, ᒪᑐᐃᖅᓯᒋᐊᖃᓕᓚᐅᖅᓯᒪᔪᒍᑦ ᓂᕿᒃᑯᕕᒻᒥᒃ, ᓯᕗᓪᓕᖅᐹᑦᓯᐊᒥ 
ᓄᓇᓕᑦᑎᓐᓂ. ᐊᑐᖅᑕᐹᓘᑦᓱᓂᓗ. ᐊᕐᕌᓂ ᐃᑲᔪᖅᑎᕋᓴᓕᐹᓘᔪᔪᒍᑦ ᐊᑭᓕᖅᑐᖅᑕᐅᖏᑦᑐᓂᒃ. ᐱᓇᓱᐊᕈᓯᕐᒥ 
ᐊᑕᐅᓯᕐᒥ ᐱᕈᐃᔪᔪᒍᑦ $18,000-ᓂᒃ ᓂᕿᑦᓴᓅᖓᔪᓂᒃ ᓄᓇᓕᑦᑎᓐᓂ ᐊᑐᖅᑕᐹᓘᑦᓱᓂᓗ. 
 
ᑲᖐᓱᑦᑐᖓ ᓂᕿᒃᑯᕕᖃᕐᒪᖔᑦᑕ ᐃᖃᓗᑦᑑᑦᓯᐊᕐᒥ, ᐃᑲᔫᓯᐊᕐᕕᖃᖅᑐᒍᑦ, ᑕᐃᒪ ᐃᓱᒪᒐᔭᓕᕆᕗᑎᑦ 
ᓈᒻᒪᒐᔭᕆᐊᖏᑦ, ᐃᖃᔫᓯᐊᑦ ᓈᒻᒪᒋᐊᓖᑦ ᐃᑲᔪᕈᓴᐅᓗᑎᒃ ᓂᖀᑦ ᐊᑭᖏᓐᓂᒃ ᒪᑐᐃᖅᓯᒋᐊᑐᙱᓪᓗᓂ 
ᓂᕿᒃᑯᕕᒻᒥᒃ. ᓄᓇᓕᓕᒫᑦ ᓂᕿᒃᑯᕕᖃᖅᑐᑦᓴᐅᔪᑦ. ᐅᕝᕙᓗ ᐱᖓᓱᐃᓐᓇᐅᕙᑦ ᓄᓇᓖᑦ ᓄᓇᕗᒻᒥ. ᖃᐅᔨᒪᔪᖓ 
ᓄᓇᕗᒻᒥ ᓂᕿᒃᑯᕕᖃᕆᐊᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑰᓕ. 
 
ᑰᓕ: ᐅᓰᒻᒪᓗᐃᓐᓇ ᐃᑦᓯᕙᐅᑕᖅ ᐅᖃᓕᒪᐅᑕᐅᒍᓐᓇᖏᓐᓂᕋᖅᑲᐅᔪᖅ ᑕᒪᑐᒥᖓ. ᐊᓯᐊᓂ ᒪᑉᐱᒐᕐᒦᖅᑲᐅᔪᖅ, 
ᑕᐅᒪᐃᓐᓂᖓᓄᑦ ᐊᑕᐅᓯᑐᐃᓐᓇᕐᒥᒃ ᐊᐱᖅᑯᑎᖃᖅᑲᐅᔪᖓ ᑐᐹᖅᑐᒥᒃ ᐃᑲᔫᓯᐊᓄᑦ. 
 
ᓱᓇᐃᓐᓇ ᐃᓂᖅᑎᕆᕈᑕᐅᖅᑲᐅᔪᖅ ᐊᒻᒪ ᖃᓄᖅ ᑐᑭᑖᖅᑲᐅᕕᑦ ᐱᔾᔪᑎᒋᑦᓱᒍ ᐊᐱᖅᑐᑎᒐ ᐃᖃᔫᓯᐊᕐᓅᖓᔪᖅ. 
ᑕᐃᒪ ᑕᓴᓐᓇ ᐊᑕᒋᐊᖃᖅᑐᑦ ᐊᐱᖅᑯᒻᒧᑦ. 

ᐃᒃᓯᕙᐅᑕᖅ: ᑰᓕ ᓱᓕᔪᖅ ᑕᒻᒪᖏᑦᑐᖅ. ᐱᑦᓯᐊᕐᓗᑕ, ᐱᑦᓯᐊᙳᐊᑕᖅᓯᓇᕐᓗᑕ. ᑰᓕ ᓱᓕᒻᒪᑦ ᑕᐃᒪ 
ᑎᑎᕋᒃᑲᓐᓂᓚᖓᕙᕗᑦ ᐊᐱᖅᑯᑦ. ᑭᖑᓪᓕᖅ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪ ᐊᐱᕆᒃᑲᓐᓂᕈᓐᓇᖅᐳᖓ ᐃᑲᔫᓯᐊᕐᓂᕐᒨᖓᔪᓂᒃ. ᑕᐃᒫᖑᕚ, 
ᐃᒃᓯᕙᐅᑖᖅ. ᐅᕙᓂ ᒪᑉᐱᒐᕐᒥ ᐃᑲᔫᓯᐊᕐᓂᕐᓅᖓᔪᓂ. ᐅᕙᓂ (-10, ᐅᕙᓃᑦᑐᖅ (-14, (-14-ᒦᑦᑐᖓ. 
ᒪᓕᒐᓕᐅᖅᑎᐅᒋᐅᕋᒪ ᐃᑲᔪᕆᐊᖃᖅᑕᑦᓯᙵ. 6-ᒧᓄᑦ ᑲᑎᒻᒪᓚᖓᕕᑕᐃᓈ. 
 
ᑕᐃᒪ, ᒪᑐᐃᖅᓯᓯᒪᔪᒍ ᓂᕿᒃᑯᕕᒻᒥᒃ ᐃᖃᓗᑦᑑᑦᓯᐊᕐᒥ ᐊᒻᒪᓗ ᓂᕿᒃᑯᕕᖃᖅᑐᒍᑦ ᐱᖓᓱᓂᒃ ᓯᑕᒪᓂᓪᓗᑭᐊᖅ, 
ᕙᓪᓚᐃᕗᖅ, ᓄᓇᕗᓕᒫᒥ. ᑕᒪᓐᓇ ᐅᖃᐅᑕᐅᒍᑎᒋᕙᓪᓚᐃᔭᕋ ᐃᓛᖃᐃ ᐃᓅᓇᓱᐊᕐᓂᖅ ᐊᑭᑦᑐᐸᓪᓕᖅᑐᒥᓂᖅ 
ᓄᓇᓕᓐᓂ ᓇᐃᐱᑦᓯᑲᓐᓂᕆᐊᖃᖅᓯᒪᒐᑦᑕ ᐃᑲᔫᓯᐊᑦᓴᑲᓐᓂᕐᓂᒃ ᑮᓇᐅᔭᓂᒃ ᓂᐅᕕᒃᖃᓐᓂᖁᓪᓗᒋᑦ ᐃᓄᐃᑦ 
ᓂᕿᓂᒃ. ᐊᑭᑦᑐᕆᕐᓂᖅᐸᑦ ᐃᓅᓇᓱᐊᕐᓂᖅ ᓄᓇᓕᓐᓂ. 
 
ᒥᓂᔅᑕ ᐅᖃᕆᐊᕈᓐᓇᑐᑦᓴᐅᔪᖅ ᑕᒪᑐᒧᖓ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐅᖃᐅᓯᕆᒋᐊᒃᑲᓐᓂᙳᐊᑕᖅᓯᓐᓇᕉᒃ ᑕᒪᓐᓇ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᑐᐊᕕᕐᓗᖓ. ᐃᒪᐃᒃᐸᓚᐃᓐᖏᑦᑐ. ᒐᕙᒪᒃᑯᑦ ᐱᑦᑎᐊᐸᓪᓚᐃᓚᐅᖅᑐᑦ ᑕᐃᓐᓇ 
ᐃᓕᒐᑦᑎᒍᑦ 10%. ᐃᓕᓯᒃᑲᓐᓂᕈᒪᒐᓗᐊᖅᑐᖓ 10%-ᑲᓂᕐᒥᒃ. 
 
ᐆᒃᑐᑎᒍᓗᒍ, ᐃᒃᓯᕙᐅᑖᖅ, ᓇᓗᓇᐃᕐᓯᒪᓂᐊᕐᒪᑦ. ᒪᓕᒐᓕᐅᖅᑎᐅᑉ ᓄᓇᖁᑎᖓᓂᒃ ᐃᖃᓗᑦᑑᑦᑎᐊᕐᒥ, 
ᐃᓚᒌᖑᔪᑦ ᑎᓴᒪᐅᔪᑦ ᐱᖃᑕᓚᐅᕐᒪᑕ $980 ᑕᖅᑭ ᓂᕿᑖᕈᑎᒃᓴᓄᑦ, ᓂᕿᓐᓇᕐᓄᑦ, $985. $200-ᐸᓗᒃ 
ᐱᓇᓱᐊᕈᕐᓯᕐᒧᑦ ᑎᓴᒪᓄᑦ ᐃᓚᒌᓄᑦ. ᖃᐅᔨᒪᓐᖏᑦᑐᖓ ᖃᓄᐊᓗᒃ ᑕᐃᒫᒃ ᐃᓄᔪᓐᓇᑕᕐᒪᖔᑕ. ᑕᐃᒪᓕ, ᑕᒪᓐᓇ 
ᐊᖏᖃᑎᒌᓐᖏᑕᕋ. ᑕᐃᒪᓕ ᐃᓱᒪᔪᖓ ᑕᒪᓐᓇ ᕿᒥᕐᕈᑲᓐᓂᕆᐊᖃᖅᑕᕗᑦ. 
 
ᐃᓚᖏᓐᓂ ᓄᓇᓕᐅᔪᓂ, ᐃᖅᑲᓇᐃᔮᒃᓴᖅᑕᖃᓐᖏᑦᑐᓂᒃ ᒥᑭᓂᕐᓴᐅᔪᓂ ᓄᓇᓕᓐᓂ, ᑕᒪᒃᑯᐊ ᐊᒥᓱᓂᕐᓴᐅᔪᑦ. 
ᐆᒃᑐᑎᒋᓂᐊᖅᐸᕋ. ᐃᒃᐱᐊᕐᔪᒻᒥ, ᐆᒃᑐᑎᒋᓗᒍ ᐃᓚᒌᖑᔪᑦ ᑎᓴᒪᐅᔪᑦ, ᐱᖃᑦᑕᕐᒪᑕ ᐃᒪᓐᓇᐅᔪᓂᒃ $1,037. 
ᑎᓴᒪᐅᓕᖃᖓᑎᓪᓗᒍ, ᑕᐃᒃᑯᐊ ᐊᑐᓂᑦ ᐱᖃᑦᑕᖅᑐᑦ $230. ᑕᒪᓐᓇ ᐊᒥᓱᓗᐊᓐᖏᒻᒪᑦ. ᖃᓄᐊᓗᑭᐊᕐᖓᐃ 
ᓂᕿᑖᕐᕕᒃᓴᐅᒻᒪᑦ $200-ᒧᑦ ᑕᒪᓐᓇ ᑐᑭᓯᔪᓐᓇᖏᑕᕋ. 
 
ᑕᐃᒪᓕ ᐅᖃᐅᑎᔪᒪᔭᕋ ᒪᓕᒐᓕᐅᖅᑎᐅᔪᖅ, ᒪᓕᒐᓕᐅᖅᑎ ᓱᓕᔪᖅ ᑕᒪᒃᑯᐊ ᐱᑕᖃᕆᐊᖃᖅᑐᒃᓴᐅᓕᕐᒪᑕ ᓂᕿᓂᒃ 
ᐊᐃᒃᓯᕐᕕᒃᓴᐅᔪᓂᒃ ᐃᓚᖏᓐᓂ ᓄᓇᓕᐅᔪᓂ. ᒎᑎ ᖁᔭᓐᓇᒦᒃ ᐊᒥᓱᓂ ᓄᓇᓕᐅᔪᓂ ᓂᕿᑐᐃᓐᓇᕐᓂᒃ 
ᓂᕆᖃᑦᑕᕐᒪᑕ, ᑐᕚᑐᐊᕆᓇᓱᐊᕐᓗᒍ $200 ᓂᕿᓄᑦ ᐊᖑᒻᒪᑎᕕᒃᓴᐅᒐᔭᓐᖏᑦᑐᖅ. 
 
ᑕᐃᒪᓕ ᐃᑲᔪᖅᑐᖅᑕᐅᓛᖅᑐᒋᕗᖓ ᒪᓕᒐᓕᐅᑎᒥᒃ ᑭᖑᓪᓕᕐᒥᒃ ᑮᓇᐅᔭᓕᕆᓕᕐᒥᒍᑦᑕ ᐊᑭᑦᑐᕆᐊᕐᓂᐊᕐᓗᑎᒃ 
ᐊᖏᓂᕐᓴᐅᔪᒥᒃ ᑕᒪᒃᑯᓄᖓ ᓱᒃᑯᐊᖓᕿᓄᑦ, ᐊᒻᒪᓗ ᐃᑲᔪᖅᑐᐃᓗᑕ ᑕᐃᒪᐃᑦᑐᓂᒃ ᐊᓯᖏᓐᓄᓪᓗ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑲᐅᓐᖏᓕᐅᕈᑎᒋᔭᕗᑦ ᓄᓇᑦᑎᓐᓂᒃ ᑕᒪᒃᑯᐊ ᐃᓐᓇᒻᒪᕆᐅᔪᑦ 
ᐅᖃᖃᑦᑕᕐᓯᒪᔪᑦ ᐅᕙᓐᓄᑦ ᑕᐃᒃᑯᐊ ᖁᑭᐅᑎᐅᔪᑦ ᓚᐃᓴᖃᕆᐊᖃᕐᓂᖏᓐᓄᑦ. ᐃᓄᐃᑦ  ᐊᒃᓱᕈᕈᑎᖃᕐᒪᑕ  

ᑎᑎᕋᖅᑕᐅᑎᑦᑎᓂᕐᒥᒃ ᖁᑭᐅᑎᒥᓐᓂᒃ, ᓴᒃᑯᓂᒃ ᓂᐅᕕᕋᓱᐊᕐᓂᕐᒧᑦ. ᐅᖃᐅᔾᔨᖃᑦᑕᖅᑐᑦ ᐅᕙᓐᓂᒃ ᐊᔪᕋᒥᒃ, 
ᐅᕕᒃᑲᐅᓂᕐᓴᐅᔪᑦ ᐊᖑᓇᓱᒋᐊᕈᓐᓇᕋᑎᒃ ᑕᐃᒫᒃ ᓂᕿᓪᓚᕆᓐᓂᒃ ᐱᔪᓐᓇᖅᐸᓐᖏᑦᑐᑦ. ᑕᒪᓐᓇ ᐊᖏᔪᐊᓗᒃ. 
 
ᐃᓐᓇᑐᖃᐅᔪᑦ ᐃᓐᓇᕈᕋᒥᒃ ᐊᖑᓇᓱᒋᐊᖅᐸᒍᓐᓂᖅᑐᑦᖅ, ᐊᑭᑐᓗᐊᓕᖅᑐᑎᓪᓗ ᑕᒪᒃᑯᐊ ᖃᒧᑕᐅᔭᐃᑦ 
ᓂᐅᕕᕋᓱᒋᐊᖏᑕ ᐊᑭᖃᖅᑐᑎᑦ 11 – 12 ᑕᐅᓴᓐ ᐊᑐᖅᑐᐊᕐᓂᐊᕐᓗᓂ ᓂᐅᕕᕐᓂᐊᕐᓗᓂ ᖃᒧᑕᐅᔭᕐᒥᒃ 
ᐊᐅᓪᓚᕈᑎᒃᓴᒥᒃ ᐊᓯᕙᕐᓗᑎᒃ. 
 
ᑭᓯᐊᓂᓕ ᑕᒪᒃᑯᐊ ᓄᓇᓕᖁᑎᒋᔭᕗᑦ ᑲᑐᔾᔨᔭᕆᐊᖃᖅᑐᑦ ᐃᑲᔪᖃᑎᒌᓪᓗᑎᒃ ᓂᕿᓄᑦ ᐊᐃᒃᓯᖃᑦᑕᕐᕕᒃᓴᒥᒃ 
ᐊᒥᒐᕐᓯᓗᐊᖅᑐᓄᑦ. ᐃᖃᐅᒪᓗᑕᓗ ᑕᒪᒃᑯᐊ ᑭᓱᑐᐃᓐᓇᐃᑦ ᐊᑭᑭᓪᓕᒋᐊᔾᔭᒍᓐᓃᕐᒪᑕ ᓄᓇᕗᒻᒥ. 
ᐊᑭᑦᑐᐸᓪᓕᐊᑐᐃᓐᓇᓂᐊᖅᑐᑦ. ᑕᐃᒪᓕ ᐃᑲᔪᕋᓱᒋᐊᖃᖅᐳᒍ ᓂᕿᑖᕈᑎᒃᓴᓄᑦ ᑕᒪᓐᓇᓕ ᐱᔾᔪᑎᒋᓪᓗᒍ ᑕᒪᒃᑯᐊ 
ᓱᒃᑯᐊᕿᓄᑦ ᐃᒃᐸᒃᓴᖅ ᐅᖃᓚᐅᕋᒪ. ᐃᒃᓯᕙᐅᑕᖅ, ᐃᓕᓐᓂᐊᖅᑐᓕᕆᔨᒃᑯᑦ ᑕᒪᐅᓇ ᒪᓕᒐᕐᒥ ᐱᓕᕆᔪᓐᓇᖅᑐᑦ 
ᑲᒪᓂᐊᕐᓗᑎᒃ ᓱᒃᑯᐊᕿᔾᔪᑕᐅᔪᓂᒃ ᑮᓇᐅᔭᓂᒃ ᐃᑲᔪᕈᓐᓇᕐᓗᑎᓪᓗ ᐅᖓᓯᓐᓂᕐᓴᐅᔪᓄᑦ ᐃᖅᑲᓇᐃᔭᕐᕕᐅᔪᓄᑦ.  
 
ᐃᓄᐃᑦ ᑕᖅᑲᐅᓐᖓᕈᓐᓇᖅᑐᑦ ᐅᔭᕋᓐᓂᐊᕐᕕᐅᔪᓄᑦ ᓄᒃᑎᕐᓗᑎᒃ ᐅᑭᐅᖅᑕᖅᑐᒥᒃ ᓄᓇᓕᐅᔪᓄᑦ 
ᐊᓯᐊᓄᑲᐃᓐᓇᖃᑦᑕᕐᓗᑎᒃ ᐃᖅᑲᓇᐃᔭᕆᐊᑲᐃᓐᓇᕐᓗᑎᒃ, ᓄᓇᓕᐅᔪᓄᑦ ᑮᓇᐅᔭᓕᐅᒃᑲᓂᕈᓐᓇᕐᓗᑎᒃ 
ᓂᐅᕕᕈᓐᓇᕋᔭᖅᐳᑦ ᓂᕿᐅᔪᓂᒃ ᐃᓚᒥᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦ, ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓗᓇᐃᕐᓯᒋᕐᓯᒪᔪᖓ ᒪᓕᒐᓕᐅᕐᕕᓐᓂ ᑕᒪᓐᓇ ᐸᕐᓇᒍᑕᐅᔪᖅ 
ᐅᑭᐊᒃᓵᖑᓛᕐᒪᑦ ᐊᓯᔾᔨᕈᑕᐅᔪᓂ ᓴᖅᑭᓛᕋᒪ. ᑕᒪᒃᑯᓇᓂ ᓱᒃᑯᐊᕿᔾᔪᑎᓂᒃ. ᑕᐃᒪᓕ ᒪᓕᒐᓕᐅᖅᑎᐅᔪᖅ 
ᐅᖃᐅᓯᕆᔭᖏᑦ ᐃᓱᒪᒋᒋᐊᕈᓐᓇᖅᑕᒃᑲ ᑕᒪᓐᓇ ᖃᓄᐃᓕᐅᕐᕕᒋᔪᓐᓇᕐᒪᖔᑦᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓱᓕᒃᑲᓐᓂᖅ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᖏᖃᑎᒋᔭᕋ ᐊᖓᔪᖅᑳᖑᔪᖅ ᐅᖃᖃᐅᒻᒪᑦ ᒪᓕᒐᓕᐅᕐᕕᒻᒥ ᑕᒪᓐᓇ 
ᓴᖅᑭᑕᐅᖁᓪᓗᒍ ᐅᖃᐅᓯᕆᔭᐅᓂᐊᕐᒪᑦ ᒪᒃᐱᒐᖅ G-14. ᓇᓗᓇᐃᕐᓯᒪᓂᐊᕐᒪᑦ, ᐅᖃᐅᓯᕆᓯᒪᔭᕗᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑑᓴᔨᒃᑯᑦ): ᖁᔭᓐᓇᒦᒃ, ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖑᔪᖅ ᑭᐅᔪᒪᕙᓪᓚᐃᔪᖅ? 
 
ᐊᖓᔪᖅᑳ ᐃᐊᑦ ᐲᑯ: ᐄ, ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᒪᓕᒐᓕᐅᖅᑎᐅᔪᖅ 
ᐅᖃᐅᓯᖃᖅᐸᓪᓚᐃᕋᑖᖅᑐᖅ ᒪᒃᐱᒐᕐᒥᒃ G-18 ᑕᒪᓐᓇ ᑲᒪᒋᔭᐅᔭᕇᕐᓯᒪᓪᓗᓐᓂ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑰᓕ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᒃᐱᕈᓱᒃᑐᖓᓕ ᑕᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ ᑮᓇᐅᔭᓄᑦ 
ᐊᑐᖅᑐᒃᓴᓄᑦ ᐃᑲᔪᖅᑐᐃᓂᐊᖅᐸᓪᓚᐃᔪᑦ ᐸᐃᕆᕕᓕᕆᓂᕐᒥᒃ. ᐅᖃᖃᑎᖃᖃᖅᐸᒃᐱᓯ ᑲᓇᑕᐅᑉ ᒐᕙᒪᒃᑯᖏᓐᓂᑦ 
ᐸᐃᕆᕕᓕᕆᓂᕐᒧᑦ? 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᐄ. ᐅᑭᐅᓂᒃ ᑕᓪᓕᒪᑦ ᐅᖓᑖᓂ. 
ᑭᒡᒐᑐᖅᑎᐅᓯᒪᓕᖅᑐᖓ ᓄᓇᕗᑦ ᒐᕙᒪᖓᓂᒃ ᐅᕘᓇ ᐃᓄᐃᑦ ᑲᑐᔾᔨᖃᑎᒌᑦᑕ ᓴᓇᒻᓴᐅᓯᖓᓄᑦ ᐊᖏᖃᑎᒌᒍᑦ, 
ᐅᖃᓕᒪᐅᑎᒋᔭᕗᓐᐹᑦᑕᑐᖅᑐᑦ ᐆᑦᑑᑎᒋᓗᒍ, ᑲᓇᑕᒥ ᓱᕈᑦᓯᑦ ᐃᑲᔪᖅᑕᐅᒍᑎᖏᓐᓄᑦ, ᐋᖅᑭᑦᑕᐅᒍᑖᓂ 
ᐊᑐᓂᖅᑎᑕᐅᑦᓱᓂ. 
 
ᑕᐃᒪ, ᐅᖃᓕᒪᔪᓐᓇᕐᕕᖃᖅᓯᒪᕗᖓ ᐅᖃᐅᓯᕆᓗᒋᑦ ᐃᓱᒫᓘᑏᑦ ᑲᓇᑕᒥᐅᑎᒍᑦ ᐱᔾᔪᑕᐅᓕᕋᐃᒻᒪᑕ ᓱᕈᓰᑦ, 
ᐸᐃᕆᑦᓯᕖ, ᐊᓯᖏᓪᓗ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖃᓄᖅ ᑭᐅᔭᐅᓐᓂᖅᑭᑦ ᑲᓇᑕᐅᑉ ᒐᕙᒪᖓᓄᑦ. ᖃᐃᑦᓯᓂᐊᖅᑐᕆᕕᒌᑦ 
ᑮᓇᐅᔭᓂᒃ. ᐅᖃᖅᓯᒪᕚᑦ ᐃᑲᔪᖅᑐᑲᓐᓂᕐᓂᕆᐊᖅ ᑕᒪᑦᓱᒥᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᒃᑯᐊ ᐃᓱᓘᑏᑦ ᐃᓄᐃᑦ ᑲᑐᔾᔨᖃᑎᒌᑦᑕ 
ᓴᓇᒻᓴᐅᓯᖓᓄᑦ ᐊᖏᖃᑎᒌᒍᑏᑦ ᓵᖓᓃᓕᕐᒪᑕ, ᐊᔾᔨᒐᓚᖏᑦ ᐅᖃᓕᒪᐅᑎᒋᖃᑦᑕᖅᓯᒪᔭᖏᑕ ᓯᕗᓕᖅᑎᐅᑉ 
ᐊᒥᓱᐊᖅᑎᖅᓱᓂ ᐊᒻᒪᓗᑦᑕᐅᖅ ᑮᓇᐅᔭᓕᕆᔩ ᒥᓂᔅᑕᖓᑕ. ᑕᐃᒃᑯᐊ ᓇᓪᓕᐊᒃ ᑮᓇᐅᔭᐃᑦ ᑕᐃᑲᙶᖅᑐᑦ 
ᐱᑐᐃᓐᓇᐅᖏᑦᑐᒥᒃ ᐴᖅᓯᒪᕕᒻᒥᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ, ᐊᑐᓂᑦ ᐃᓄᓐᓅᖓᔪᑦ. ᐆᑦᑑᑎᑦᓯᐊᕙᒃ, ᓱᓕ, 
ᐊᑐᐃᓐᓇᖁᐃᓕᕐᒪᑕ ᑮᓇᐅᔭᓂᒃ $50-ᒥᓕᐊᓐᓂᒃ ᐃᓕᖓᔪᓂᒃ ᓇᔾᔨᐊᓄᑦ ᐋᖓᔮᕈᑕᐅᓕᓂᕐᓄᑦ, ᓇᔾᔨᐊᓄᑦ 
ᐋᖓᔮᕈᑕᐅᓕᓂᕐᓄᑦ ᐱᓕᕆᐊᓄᑦ, ᖃᐅᔨᓴᑦᓯᐊᓕᕋᐃᒐᒃᑭᑦ ᓈᓴᑦᓯᐊᕋᓱᐊᖅᓱᒋᑦ ᑕᐃᒃᑯᐊ ᓈᓴᐅᑏᑦ 
ᒐᕙᒪᖓᓃᙶᖅᑐᑦ ᓄᓇᕗᑦ, ᓇᓗᓇᐃᖅᓯᕙᑦᑐᖓ ᒥᑦᓵᓃᑦᑐᓂᒃ $50-ᑕᐅᓴ. 
 
ᑕᐃᒪ, ᖃᓄᑐᐃᓐᓇᖅ ᐅᑲᓕᒪᐅᑕᐅᕙᑉᐳᑦ ᒥᓇᐅᑎᒋᓯᒪᔭᕗᑦ ᐊᒻᒪᓗ ᐊᔭᐅᖅᑐᕋᓱᐊᖅᓱᑕ ᑭᒡᒐᑐᖅᓱᒋᑦ ᓄᓇᕗᑦ 
ᑲᒪᒋᔭᐅᖁᑦᓱᒋ ᓯᓚᑖᒍᑦ ᐊᑐᓂᑦ ᐃᓄᐃᑦ. ᑕᐃᒪ, ᑕᒪᒃᑯᐊ ᐅᖃᓕᒪᐅᑎᒋᖃᑦᑕᖅᓯᒪᕙᕗᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᐄ, ᐱᐅᔪᖅ ᑐᓴᕋᑦᑕ ᑲᓇᑕᐅᑉ ᒐᕙᒪᖏᑦ ᐅᖃᐅᓯᖃᕐᓂᕐᒪᑕ ᑕᒪᒃᑯᓂᖓ 
ᐱᓕᕆᐊᓂᒃ. ᓂᕆᐅᒋᓂᐊᖅᐸᕗᑦ ᑎᑭᓐᓂᐊᓂᑦᓴᖏᑦ ᓄᓇᕗᒻᒧᑦ. 
 
ᐃᒃᓯᕙᐅᑖᖅ, ᐊᑖᓅᕆᐊᕕᑉᐸᓪᓚᐃᔪᖅ ᓯᖏᙳᔭᖅ. ᐃᙱᕐᕕᒋᒃᑲᓐᓂᙳᐊᑕᖅᓯᓐᓇᕈᓐᓇᖅᑭᑎᒎᑦ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᑎᕐᓂᒃ ᐱᓯᒪᒍᓐᓃᖅᑐᖓ. ᐱᔭᕇᖅᑭᓰ? (ᑐᓵᔨ ᓄᖅᑲᖅᐳᖅ) ᐊᑎᖅᑕᖃᕈᓐᓃᖅᑐᖅ 
ᑎᑎᕋᖅᓯᒪᔪᓂᒃ. ᑕᐃᒪ, ᑲᒪᒋᓵᕈᓐᓇᐸᓪᓚᐃᔭᕗᑦ J-14 ᒪᑐᙱᓂᑦᑎᓐᓂ. ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 
 
ᐃᒃᓯᕙᐅᑕᖅ: ᐊᑕᐃ. ᐃᓕᓐᓂᐊᓂᕐᒧᑦ ᓇᐃᓪᓕᑎᑦᖅᓯᒪᔪᑦ ᐃᖅᑲᓇᐃᔮᓪᓚᕿᐅᒍᓐᓇᖅᑐᑦ ᐊᒻᒪᓗ 
ᐃᓕᓐᓂᐊᑦᓴᐅᑎᒋᓂᖏᓐᓅᖓᔪᑦ ᓱᕈᑦᓯᑦ, ᑲᑎᑦᓱᒋᑦ ᐊᐅᓚᑦᓯᓂᕐᒧᑦ ᒪᑭᒪᑦᓯᓂᕐᓄᓪᓗ, $34, 339,000 ᐊᖏᖅᑭᓰ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᑲᕐᕋᕈᓯᖃᖅᑐᒍᑦ ᒪᕐᕈᓪᓗᐊᓐᓂᒃ. (-16, ᐃᓕᓐᓂᐊᕋᑦᓴᓄᑦ ᐃᓕᓐᓂᐊᕐᕕᓄᓪᓗ 
ᐱᔨᑦᓯᐅᑏᑦ. ᐊᐅᓚᑦᓯᓂᕐᒧᑦ ᒪᑭᒪᑦᓯᓂᕐᓄᓪᓗ, $8,412,000. ᓯᐊᕈᐊᐃ, ᑰᓕ. 
 
ᑰᓕ: ᐄ, ᐃᒃᓯᕙᐅᑖᖅ, (ᑐᓵᔨᒃᑯᑦ): ᐃᒃᓯᕙᐅᑖᖅ, ᐊᐱᖅᑐᑎᑦᓴᖃᖅᑲᐅᔪᖓ. ᓯᐊᕈᒋᐊᖅ, ᐅᓐᓃᑦ ᐊᖓᔪᖅᖔᖏᑦ 
ᓱᕈᑦᓯᑦ, ᕿᑐᕐᖓᖏᑦ ᐃᓕᓐᓂᐊᖅᑎᑕᐅᖁᓪᓗᒋ ᓄᓕᐅᓂᕐᓂᒃ, ᐊᖓᔪᖅᖄᖏᑦ ᐊᖏᕈᑎᓂᒃ ᐊᑎᓕᐅᕐᕕᖃᕆᐊᓖᑦ. 
ᑕᐃᒪᐃᓲᖑᕙᓪᓚᐃᔪ ᐊᑉᕌᖑᖏᑦ ᒪᓕᑦᑕᐅᑦᓱᑎᒃ ᓱᕈᑦᓯᒃ ᑕᐃᒪ ᐊᖓᔪᖅᖄᖏᑦ ᑐᑭᓯᒋᐊᖃᖅᑯᑦ ᐊᒻᒪᓗ 
ᐊᒥᓱᐊᓗᐃᑦ ᐊᑎᓕᐅᕈᓗᑐᐃᓐᓇᐸᒻᒪᑕ ᑐᑭᓯᑦᓯᐊᕋᑎᓪᓘᓐᓃᑦ ᓱᓇᓄᑦ ᑐᕌᕐᒪᒡᖓᑕ. ᐱᓗᐊᖅᑐᒥ ᐅᕕᒃᑲᓛᓄᑦ 
ᐊᕐᕌᖑᑭᑦᑐᓄᓪᓗ ᐃᓕᓐᓂᐊᕆᐊᖃᓕᕋᐃᒻᒪᑕ ᓄᓕᐅᓂᕐᓂᒃ ᐃᓕᓐᓂᐊᕐᕕᒻᒥ. 
 
ᖃᐅᔨᕋᑖᖑᑕᐃᓐᓇᕋᒪ ᐃᓱᒪᖅᓲᑕᐅᒋᐊᖏᑦ ᐊᖏᕈᒪᙱᒃᑯᑎᑦ ᐃᓄᑦᑎᑐᐃᓐᓇᖅ ᐅᖃᐅᓯᓖᑦ ᐊᖓᔪᖅᑳᖏᑦ 
ᐊᑎᓕᐅᑐᐃᓐᓇᐸᒻᒪᑕ ᓱᓇᒥ ᐊᑎᓕᐅᕈᑎᖃᓕᕐᒪᖔᕐᒥᒃ ᖃᐅᔨᒪᒐᑎᒃ. ᐃᓕᓐᓂᐊᖅᑎᑦᓯᑦᓯᐊᕈᓐᓇᐸᓗᐊᖅᓱᑎᒃ 
ᐊᖏᕐᕋᒥᓐᓂ, ᐅᕕᒃᑲᓛᓂᒃ ᐃᓱᒪᖅᓲᑎᒋᑦᓱᓂᒋᓪᓗ. ᐅᖃᑎᒋᐊᑦᓯᐊᕈᓐᓇᒋᙶ ᑕᒪᑐᒥᖓ, ᐅᖃᐅᓯᕆᙱᑕᒃᑲ 
ᐱᐅᓂᖏᑦ ᐱᐅᙱᓐᓂᖏᓪᓗ, ᑭᓯᐊᓂ ᑐᑭᓯᐅᒪᒃᑲᓐᓂᕆᐊᖃᕋᑦᑎᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᑕᒑᖅ. ᐃᓕᑕᕆᓂᐊᖅᐸᕋ ᓯᕿᙳᔭᖅ ᐅᖃᐅᓯᕆᓗᒍᓗ ᐱᕙᓪᓕᐊᓂᕗᖅ 
ᐅᖃᖅᑎᒧᑦ. ᖁᔭᓐᓇᒦᒃ, ᒥᓂᔅᑕ ᐃᖅᑲᓇᐃᔭᖅᑎᑎᓪᓗ ᐅᕙᓃᒍᓐᓇᑲᐃᓐᓇᕋᑦᓯ ᐅᓪᓗᒥ. 
 
ᐅᖃᖅᑎ (ᑐᓵᔨᒃᑯᑦ): ᑲᑎᒪᔾᔪᑎᒃᓴᖅ 21, ᑲᑎᒪᔾᔪᑎᒃᓴᑦᑎᓐᓂ. ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ. 
ᐃᒃᓯᕙᐅᑖ, ᓇᑦᑎᖅ. 
 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖓᑦ 
 
ᐃᒃᓯᕙᐅᑕᖅ (ᓇᑦᑎᖅ): ᖁᔭᓐᓇᒦᒃ ᐅᖃᖅᑏ. ᑲᑎᒪᔨᕋᓛᖁᑎᑎᑦ ᐃᓱᒪᖅᓴᓯᐅᖅᑲᐅᕗᑦ ᒪᓕᒐᒃᓴᖅ 2ᒥᒃ ᐊᒻᒪ 
ᓇᓚᐅᒃᓵᖅᑕᐅᔪᓂᑦ ᐊᒻᒪ ᓄᖅᑲᑲᐃᓐᓇᕈᒪᓪᓗᑎᑦ. ᐊᒻᒪᓗ ᐅᖃᖅᑏ, ᐱᒋᐊᖅᑎᑦᑎᕗᖓ ᑲᑎᒪᔨᕋᓛᑦ 
ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ ᐊᖏᖃᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐱᒋᐊᖅᑎᑕᐅᔪᖃᕐᒪᑦ. ᐊᐃᑉᐲᔪᖃᖅᐹ. ᑰᓕ. ᐱᒋᐊᖅᑎᑕᖅ ᓈᒻᒪᑉᐳᖅ, ᓈᒻᒪᓴᖅᑐᓕᒫᑦ. 
ᐊᖏᓐᖏᑦᑐᓕᒫᑦ. ᐱᒋᐊᖅᑎᑕᖅ ᑲᔪᓯᕗᖅ. 
 
ᑲᑎᒪᔾᔪᑎᒃᓴᖅ 22, ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᑲᑎᒪᔾᔪᑎᒃᓴᖅ 23, ᑲᑎᒪᔾᔪᑎᒃᓴᑦ. ᑎᑎᕋᖅᑎᐅᑉ 
ᑐᓪᓕᐊ. 
 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 
 
ᑎᑎᖅᑎᐅᑉ ᑐᓪᓕᐊ: ᑲᑎᒪᓂᐅᓂᐊᖅᑐᑦ ᖃᐅᑉᐸᑦ, ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᓂᐊᖅᑐᑦ 10:00ᒥ ᐅᓪᓛᒃᑯᑦ 
ᓇᓄᖅ ᑲᑎᒪᕕᒻᒥ. 
 
(ᑐᓵᔨᒃᑯᑦ) ᑲᑎᒪᔾᔪᑎᒃᓴᐃᑦ ᐱᖓᔪᐊᓐᓄᑦ ᒪᐃ 27, 2004ᒥ. 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᑦᓴᒧᑦ ᐅᓂᒃᑳᖅ 

11. ᐊᑎᓕᐅᕈᑕᐅᓯᒪᔪᑦ 

12. ᑲᑎᒪᔨᕋᓛᓂᑦ ᐅᓂᒃᑳᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 2 

21. ᑲᑎᒪᔨᕋᓛ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

 
ᐅᖃᖅᑎ (ᑐᓵᔨᒃᑯᑦ): ᐃᖅᑲᐃᑎᔪᒪᓪᓗᓯ ᓄᓇᕗᒥ ᑐᓐᖓᕕᒃᑯᑦ ᓄᓇᓕᓐᓂ ᓂᕆᑎᑦᑎᓂᐊᕐᒪᑕ 6:30ᒥ ᐅᓐᓄᒥ 
ᐃᓄᒃᓱᒃ ᐃᓕᓐᓂᐊᕐᕕᐊᓗᒻᒥ. ᓇᓚᐅᒃᓵᖅᑎᑦᑎᓂᐊᖅᑐᑦ ᐃᓯᖅᑐᓂᑦ. ᓇᓚᐅᒃᓵᖅᑐᒥᓂᐅᒍᕕᑦ ᑕᑕᕆᓕᐊᓕᒻᒥᒃ 
ᑎᑎᕋᕆᐊᖃᔾᔮᖏᑦᑐᑎᑦ. 
 
ᐅᓐᓄᒥ 6:30ᒥ ᑕᑯᓂᐊᕆᕙᑦᑎ. ᒪᓕᒐᓕᐅᕐᕕᒃ ᓄᖅᑲᖓᑲᐃᓐᓇᓂᐊᖅᑐᑦ ᕿᑎᖅᑰᒧᑦ ᒪᐃ 27, 2004ᒧᑦ, 
1:30ᒧᐊᖅᐸᑦ ᐅᓐᓄᓴᒥ. 
 
ᐃᖅᓱᖅᑏ. 
 
>>ᒪᓕᒐᓕᐅᕐᕕᒃ ᓄᖅᑲᓚᐅᖅᐳᑦ 18:00ᒥ 



 

 

 


